
ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᔫᐱ ᓄᑕᕋᒃ (ᑐᓄᓂᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ  
 

ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕘᒥ 

ᐃᒡᓗᓕᕆᔨᖅᔪᑲᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

ᐃᒃᓯᕙᐅᑕᖅ, ᐊᓂᐊᖅᑐᓕᕆᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᓪᓗ 

ᑲᑎᒪᔨᕋᓛᖏᓐᓄᑦ 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 
 

 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᐃᒃᓯᕙᐅᑕᖅ, ᐃᒡᓗᓕᕆᓂᕐᒧᑦ 
ᐱᕙᓪᓕᐊᔪᓕᕆᓂᕐᒧᓪᓗ 
ᑲᑎᒪᔨᕋᓛᖏᓐᓄᑦ           

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ 

(ᐸᓐᓂᖅᑑᖅ) 
ᒥᓂᔅᑕ ᐱᕈᖅᐸᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ; ᒐᕙᒪᒃᑯᑦ 
ᓯᕗᓕᖅᑎᖓᑦ ᑲᑎᒪᕕᒻᒥ; ᒐᕙᒪᒃᑯᓐᓄᑦ 

ᓯᕗᓕᖅᑎ ᒪᓕᒐᓕᐅᕐᕕᒻᒥ; 
ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔩᑦ 
 

ᓯᑏᕝ ᒪᑉᓴᓚᒃ 

ᐃᒃᓯᕙᐅᑕᖅ, ᐊᔭᐅᖅᑏᑦ 
ᑲᑎᒪᔨᕋᓛᖏᓐᓄᑦ 

 
Hᐊᓐᑕ ᑐᑐ 

(ᐃᖃᓗᐃᑦ ᕿᑎᖓᓂ) 
ᐃᒃᓯᕙᐅᑕᖅ, ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᓵᑕᐅᔪᓐᓇᕐᓂᖏᓐᓄᓪᓗ 
ᑲᑎᒪᔨᕋᓛᖏᓐᓄᑦ; ᐃᒃᓯᕙᐅᑕᖅ, 
ᒪᓕᒐᓕᕆᓂᕐᒧᑦ ᐊᑐᐊᒐᓄᓪᓗ 

ᐃᓕᖅᑯᓯᖏᓐᓄᓪᓗ ᑲᑎᒪᔨᕋᓛᖏᓐᓄᑦ 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
ᑮᑦ ᐲᑕᓴᓐ 

(ᐃᖃᓗᑦᑑᑦᑎᐊᖅ) 
 

ᐊᖓᔪᖅᑲ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

ᐸᑎᖅ ᓇᑦᑎᖅ 
(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᕿᑎᖅᑰ ᓄᕕᐱᕆ 17, 2005 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐳᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᐊᐱᕆᓂᐊᖅᑕᕋ ᑐᒃᓯᐊᕈᓐᓇᕐᒪᖔᖅ ᐊᓚᕋᓚᒃ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᖓ 2, ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑕ 
ᓈᓴᐅᑎᖓ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᐅᖃᖅᑎᑦᑎᔩ, ᑕᕝᕗᖓ ᒥᓂᔅᑕᐃᑦ ᐅᖃᐅᓯᔅᓴᖃᕝᕕᖓᓄᑦ ᐅᑎᕈᒪᓪᓗᖓ 
ᐊᖏᖅᑕᐅᒍᒪᒐᓗᐊᖅᑐᖓ. 
 
ᐅᖃᖅᑎ: ᒪᓕᒐᓕᐅᖅᑎ ᐅᑎᕈᒪᒻᒪᑦ, ᓈᓴᐅᑎᖓ 2-ᒧᑦ. ᐋᒡᒑᖅᑐᖃᑉᐸ. ᐋᒡᒑᖅᑐᖃᖏᒻᒪᑦ. ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 004 - 2(3): ᐅᐱᒍᓱᓐᓂᖅ Hᐋᐃᒥᔅ ᑖᑎᒥᑦ (ᕿᓚᕝᕙᖅ) 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ. ᐅᖃᐅᓯᐅᓚᐅᕐᒥᔪᒧᑦ 
ᐅᐃᒍᓕᐅᔾᔨᒍᒪᓪᓗᖓ ᐅᐱᒍᓱᓐᓂᑎᓐᓄᑦ, ᐅᖃᖅᑏ. ᐅᓇ ᓂᑯᕕᔾᔪᑎᒋᔭᕋ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 
ᖁᕕᐊᓱᖃᑎᒋᔪᒪᓪᓗᒋᑦ ᐅᐱᒍᓱᓐᓂᑎᓐᓂᒃ ᑖᒃᓱᒥᖓ ᕼᐋᐃᒥᔅ ᑖᑎ, ᖃᖏᖅᖠᓂᕐᒥᐅᖅ. ᑖᓐᓇ ᑐᓂᔭᐅᓚᐅᕐᒪᑦ 
ᒪᒃᑯᑑᓗᓐᓂ ᐃᓅᓱᓐᓂᖅᓴᐅᓪᓗᓂ ᐱᓕᕆᔨ. ᓇᒻᒥᓂᖃᑦᑐᓂ, ᑖᓐᓇ ᑐᓐᓂᔭᐅᓚᐅᖅᑐᖅ Business Development 
of Canada-ᑯᓐᓂᑦ. ᒥᔅᑕ. ᑖᑎ, ᑖᓐᓇ ᐊᐅᓚᑦᑎᔪᖅ M & T Enterprise, ᖃᖏᖅᖠᓂᕐᒥ.  
 
(ᑐᓵᔨᒃᑯᑦ) M & T-ᑯᑦ ᑖᒃᑯᐊ 1979-ᒥ ᐱᒋᐊᓚᐅᖅᓯᒪᒻᒪᑕ ᐲᑕ ᑖᑎᒧᑦ ᐊᒻᒪᓗ ᐊᒃᑲᖓᓄᑦ, ᕋᐃ ᒨᕐᓱᕐ. 
ᑖᒃᑯᓂᖓ ᐅᓯᔭᐅᔪᓂᑦ ᖃᖓᑕᔫᒃᑯᑦ ᐅᖅᓱᐊᓗᓐᓂᓪᓗ ᓴᓇᔭᐅᔪᒃᓴᓂᓪᓗ ᐱᔨᑦᓯᕋᖅᑎᐅᓪᓗᑎᒃ ᑲᖏᖅᖠᓂᕐᒥ. 
ᐃᖅᑲᓇᐃᔭᖅᑐᖃᑦᑐᑎᓪᓗ 60-ᓂᑦ. ᐱᓕᕆᓪᓚᕆᓕᕌᖓᒥᒃ. 100-ᐳᓴᓐ ᐃᓄᓐᓄᑦ ᓇᒻᒥᓂᕆᔭᐅᓪᓗᓂ. 85-ᐳᓴᓐ 
ᐃᖅᑲᓇᐃᔭᖅᓯᑦᑎᖃᑦᑕᖅᑐᑎᒃ ᐃᓄᓐᓂᒃ. 
 
>>ᐸᑦᑕᑐᖅᑐᑦ 
 
(ᑐᓵᔨᒃᑯᑦ ᐃᓱᓕᑉᐳᖅ): ᐅᖃᖅᑏᑦ, ᐱᒋᐊᕐᓂᖓ ᒪᒃᑯᑦᑑᑉ ᐱᒋᐊᕐᓂᖓ ᐅᐱᓇᓪᓚᕆᒻᒪᑦ ᐊᒻᒪᑕᐅᖅ 
ᖁᕕᐊᓲᑎᒋᔭᕆᐊᖃᑦᑎᐊᖅᑕᕗᑦ. ᑖᒃᑯᐊ ᒪᒃᑯᑦᑐᐃᑦ, ᐃᓅᓱᓐᓂᖅᓴᐃᓪᓗ ᓯᕗᓂᒃᓴᕆᒐᑦᑎᒍ ᓄᓇᕘᒥ. 
ᖁᕕᐊᓇᓪᓚᕆᑦᑐᖅ ᑕᐃᒪᐃᑦᑐᓂ ᒪᒃᑯᑦᑐᓂᒃ ᐊᐅᓚᑦᑎᖃᑕᐅᓕᕇᖅᑐᓂᒃ, ᐱᕙᓪᓕᐊᑎᑦᑎᔪᓪᓗ 
ᖃᕿᒪᓇᓱᐊᕐᕆᐊᖃᕐᓂᕐᒥᒃ ᓄᓇᕗᒻᒥ. ᐊᒻᒪᑦᑕᐅᖅ ᑖᓐᓇ ᒥᔅᑕ. ᑖᑎ ᑕᑯᓐᓇᖅᑕᐅᒍᓐᓇᖅᓯᔪᖅ 
ᐊᔪᕆᒐᔅᓴᑦᑎᐊᕙᐅᓪᓗᓂ ᒪᒃᑯᑦᑐᓂ ᓄᓇᕘᒥ.  

ᐅᖃᖅᑏ, ᐊᐱᕆᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᑖᓐᓇ ᐅᐱᒍᓱᓐᓂᑎᓐᓂᒃ ᓇᓗᓇᐃᖅᓯᕕᒋᓪᓗᒍ ᐱᓪᓗᐊᕐᒥᒃ ᑕᐃᒫᒃ 
ᐊᓪᓗᕐᓂᖃᓚᐅᖅᑎᓪᓗᒍ ᐊᒻᒪᑕᐅᖅ ᓂᕆᐅᖃᑎᒋᔪᒪᓪᓗᒍ ᑲᔪᓯᑦᑎᐊᕐᓂᐊᕐᓂᕆᔭᖓᓂᒃ M & T Enterprises 
ᓯᕗᓂᒃᑎᓐᓂ. ᖁᔭᓐᓇᒦᒃ. 
 

ᐅᖃᑦᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᑕᐹᖅᔪᒃ. 
 

ᐊᖓᔪᖅᑳᑉ ᐅᖃᐅᓯᖓ 005 - 2(3): ᑐᑭᓯᕚᓪᓕᕈᑎᒃᓴᖏ ᐱᓕᕆᐊᖅ ᓄᓇᕗᑦ ᒐᕙᒪᒃᑯᖏᓐᓄ 
ᐃᖅᑲᓇᐃᔭᖅ `ᑎᑦ (ᑕᐹᖅᔪᒃ) 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᑦᑎᑦᑎᔩ. ᐅᓪᓗᒥ ᖁᕕᐊᓱᒻᒪᕆᑉᐳᖓ ᓇᓗᓇᐃᕆᔪᓐᓇᕋᒪ ᑖᒃᑯᐊ 
ᐱᓕᕆᕝᕕᒋᔭᕗᑦ ᑖᒃᓱᒥᖓ ᐱᒋᐊᓪᓚᑲᓐᓂᖅᓯᒪᓂᐊᕐᒪᑦ ᐃᖅᑲᓇᐃᔭᖅᑏᑦ ᓲᕐᓗ ᑐᑭᓯᕚᓪᓕᕈᑎᒃᓴᖏᓐᓂᒃ 
ᐃᖅᑲᓇᐃᔭᕐᓂᐊᕐᓗᑎᒃ ᑕᕝᕙᓂ ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᖏᓐᓄᑦ. ᑕᒪᓐᓇ ᑐᒑᕋᖃᒻᒪᑦ ᑕᒪᒃᑯᐊ 
ᐃᓕᓐᓂᐊᖅᑎᑕᐅᓂᖅ ᑐᑭᓯᑎᑕᐅᓇᓱᐊᕐᓂᖅ ᐃᖅᑲᓇᐃᔭᕐᓂᐊᓵᕐᓗᓂ ᑕᒪᒃᑯᐊ ᐃᖅᑲᓇᐃᔭᖅᑎᐅᓂᐊᖅᑐᑦ 
ᐱᓕᕆᑦᑎᐊᕈᓐᓇᖁᓪᓗᒋᑦ ᐱᓕᕆᐊᒃᓴᒥᓐᓂᒃ ᐊᒻᒪᓗ ᑖᒃᑯᐊ ᒐᕙᒪᒃᑯᑦᓐᓄ ᐃᖅᑲᓇᐃᔭᖅᕕᒋᔭᒻᒥᓂᒃ 
ᑕᕝᕙᓃᖏᓐᓇᖁᓪᓗᒋᑦ.  
 

ᑕᒪᓐᓇ ᐱᓕᕆᐊᖑᕙᓪᓕᐊᔪᖅ ᑐᑭᓯᑎᑦᑎᓇᓱᐊᕐᓂᖅ ᐃᖅᑲᓇᐃᔭᖅᑎᐅᓂᐊᖅᑐᓄᑦ ᐋᖅᑭᓱᖅᑕᐅᓯᒪᓕᕐᒪᑦ ᑕᒪᐅᖓ 
ᑐᕌᖓᔪᓄᑦ. ᐊᑦᔨᒌᖏᑦᑐᓄᑦ ᐱᓕᕆᒃᕕᒃᓴᓄᑦ ᓲᕐᓗ ᐃᓕᓴᐃᔩᓪᓗ ᐊᒻᒪᓗ ᑕᒪᒃᑯᐊ ᐋᓐᓂᐊᖃᑦᑕᐃᓕᒪᑎᑦᑎᓂᕐᒧᑦ 
ᐱᓕᕆᔨᐅᕙᑦᑐᑦ. ᑕᐃᒪ ᐆᑦᑑᒪᔭᕆᐅᕋᑦᑕ ᐃᖏᕐᕋᑎᐊᖅᑐᒻᒪᕆᐅᓚᐅᖅᑐᖅ ᓯᑎᕙᐅᑎᓪᓗᒍ 25-ᖑᔪᓄᑦ 
ᐋᓐᓂᐊᖃᑦᑕᐃᓕᒪᑎᑦᑎᓂᕐᒧᑦ ᐃᖅᑲᓇᐃᔭᖅᑎᓂᒃ ᐃᖃᓗᓐᓂᓗ, ᖃᖏᖅᖠᓂᕐᒥᓗ ᐊᒻᒪᓗ ᐃᖃᓗᒃᑑᑦᑎᐊᕐᒥ. 
ᑖᒃᑯᐊ ᖃᖓᑦᑕᖅᑎᑕᐅᓯᒪᔪᒃᑯᑦ ᑕᓚᕖᓴᐃᑦ ᑕᑯᒃᓴᐅᖃᑦᑕᖅᑐᑦ ᐊᑐᒃᖢᒋᑦ.  
 

ᐊᒻᒪᑕᐅᖅ, ᐋᖅᑭᒃᑕᐅᓯᒪᔪᒥᒃ ᑕᒪᐅᖓ ᑐᕌᖓᔪᒥᒃ ᐃᓕᓴᐅᑎᒃᓴᒥᒃ ᐃᖅᑲᓇᐃᔭᖅᑎᓄᑦ ᐱᓕᕆᔪᖃᓕᓚᐅᕐᕆᕗᖅ 
ᓯᓚᑦᑐᕐᓴᖅᕕᒻᒥ ᐃᓕᓴᐃᔨᐅᕙᑦᑐᓄᓪᓗ ᐊᒻᒪᓗ ᐃᖅᑲᓇᐃᔭᖅᑎᖏᓐᓄᑦ. ᐊᒻᒪ ᐅᖃᑦᑎᑦᑎᔩ, ᑐᓴᖅᑎᑦᑎᖁᔨᕗᖓ 
ᓂᕈᐊᖅᑕᐅᖃᑎᒋᓯᒪᔭᓐᓄᑦ ᑖᒃᑯᐊ ᐱᓕᕆᕝᕕᒋᔭᕗᑦᑕᐅᖅ ᑕᒪᒃᑯᐊ ᐃᓄᐃᑦ ᐱᐅᓯᕆᔭᖏᑦᑕ ᐃᓕᖅᑯᓯᖏᓐᓂᒃ 
ᑐᑭᓯᑎᑦᑎᓇᓱᐊᕐᓂᕐᒧᑦ ᐋᒋᔅ 2005-ᖑᑎᓪᓗᒍ ᐊᑐᓚᐅᖅᑐᑦ. ᑖᒃᑯᓇᙵᑦ ᑲᐃᓪᓗᐊᖅᑕᐅᑎᓪᓗᒋᑦ 
ᐃᓕᖅᑯᓯᓕᕆᔨᒃᑯᓐᓂᑦ ᐊᒻᒪᓗ ᑐᑦᑕᖅᕕᒃᑯᓐᓂᑦ. ᑕᒪᓐᓇᓗ ᒪᕐᕉᓐᓂᒃ ᐊᓱᐃᓪᓛᒃ ᓄᓇᒥᒃ ᑕᒫᓂ 
ᐱᓕᕆᑎᑕᐅᓚᐅᕐᒪᑕ ᐃᖃᓗᓐᓂ ᑕᒪᓐᓇᓗ ᐃᖏᕐᕋᑎᐊᖅᑐᒻᒪᕆᐅᕐᓚᐅᖅᑐᓂ.  
 

ᑖᒃᑯᓇᓂ ᐱᓕᕆᑎᓪᓗᒋᑦ ᐊᓱᐃᓪᓛᒃ ᑐᑭᓯᑎᑕᐅᓚᐅᖅᑐᖅ ᖃᓄᖅ ᓄᓇᕗᑦ ᐱᒋᐊᓚᐅᖅᓯᒪᒻᒪᖔᓐ. ᐃᓄᐃᑦ 
ᖃᐅᔨᒪᔭᑐᖃᖏᓐᓄᓪᓗ ᑲᐃᓪᓗᐊᕈᑎᑦ ᓇᓗᓇᐃᖅᓯᒪᖃᑦᑕᖅᑕᕗᑦ ᑕᕝᕙᓂ ᐱᓇᓱᐊᖅᑕᕘᓐᓂ ᓇᓗᓇᐃᖅᓯᒪᔪᑦ 
ᑖᒃᑯᐊ ᓲᕐᓗ ᐱᙳᐊᖅᖢᑎᓪᓗ ᐅᖃᒪᔭᒃᖢᑎᓪᓗ ᐊᒻᒪᓗ ᐊᓯᖏᓐᓂᑦ ᐃᓄᐃᑦ ᐱᐅᓯᕆᕙᓚᐅᖅᑕᖏᑦ 
ᐱᓕᕆᑎᑕᐅᕈᓘᔭᖅᑐᑎᒃ. ᐃᓕᓐᓂᐊᕌᓂᒃᓯᒪᓕᖅᑎᓪᓗᒋᑦ ᑕᒪᓐᓇ ᖃᓄᖅ ᐊᐅᓚᓂᖃᑦᓯᐊᕐᒪᕆᓚᐅᕐᒪᖔᖅ 
ᑐᑭᓯᒋᐊᖅᑕᐅᓚᐅᕐᒪᑕ. ᐊᒻᒪᓗ ᑐᑭᓯᕚᓪᓕᕐᒪᕆᓚᐅᖅᑐᑦ ᐊᒻᒪᓗ ᐅᐱᒍᓱᓕᖅᐹᓪᓕᖅᑐᑎᒃ ᐃᓄᐃᑦ 
ᖃᐅᔨᒪᔭᑐᖃᖏᑦᑕ ᑐᙵᕕᒋᔭᖏᓐᓄᑦ ᐊᒻᒪᓗ ᖃᓄᖅ ᑕᒪᒃᑯᐊ ᐃᖅᑲᓇᐃᔭᖅᕖᑦ ᐃᓗᐊᓂ 
ᐊᐅᓚᑕᐅᒍᓐᓇᕐᔭᕐᒪᖔᑕ. 
 

ᑕᒪᒃᑯᓄᖓ ᐃᓄᐃᑦ ᐱᐅᓯᖏᓐᓄᑦ ᑐᑭᓯᑎᑦᑎᓇᓱᐊᕐᓂᖅ ᓄᓇᓖᑦ ᐊᓯᖏᓐᓄᑦᑕᐅᖅ ᑕᒪᓐᓇ 
ᐱᓕᕆᐊᖑᑎᑕᐅᓂᐊᕐᕆᕗᖅ ᑕᒪᑐᒪᓂ ᐊᕐᕌᒍᒋᔭᑦᑎᓐᓂᑦ ᐊᑐᖅᑕᑎᓐᓂ. ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᒃᑯᓂᖓ 
ᓲᕐᓗ ᐃᓄᐃᑦ ᐃᓕᖅᑯᓯᖏᓐᓄᑦ ᑐᑭᓯᑎᑦᑎᕚᓪᓕᕈᑎᒃᓴᓂᒃ ᐱᓕᕇᓐᓇᓂᐊᖅᑐᖅ ᐊᑦᔨᒌᖏᑦᑐᓄᑦ, ᐱᓗᐊᖅᑐᒥᒃ 
ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖏᓐᓄᑦ ᖃᓄᕐᓗ ᐋᖅᑭᒃᓯᒪᓲᖑᒻᒪᖔᑕ ᐅᖃᐅᓯᖏᓐᓄᓪᓗ ᐊᒻᒪᓗ ᐱᖅᑯᓯᕐᓄᑦ.  
 

ᖁᕕᐊᓱᒃᑭᕗᖓ ᓇᓗᓇᐃᕆᔪᓐᓇᕐᓗᖓ ᑖᒃᑯᐊ ᐸᐅᑦᑑᑎᒃᑯᑦ ᐅᖃᓕᒫᓕᐅᖅᓯᒪᒻᒪᑦ ᐃᓄᐃᑦ ᐱᐅᓯᖏᓐᓂᒃ 
ᓇᓗᓇᐃᒃᑯᑎᖃᑦᑐᒥᒃ. ᑖᓐᓇᑦᑕᐅᖅ ᐊᑐᕈᒪᓂᐊᕐᒥᔭᕗᑦᑕᐅᖅ ᐋᖅᑭᒋᐊᒃᑲᓂᕐᓗᒋᑦ ᓄᓇᕗᑦ ᒐᕙᒪᒃᑯᖏᓐᓂᑦ 
ᐃᓕᓴᐃᓂᐊᖅᑎᓪᓗᒋᑦ ᐃᓄᐃᑦ ᐱᐅᓯᖏᓐᓂᒃ. ᐅᖃᖅᑎᑦᑎᔩ, ᑕᒪᒃᑯᐊ ᐱᓕᕆᐊᖑᑎᓪᓗᒋᑦ ᓇᓗᓇᐃᕈᑎᒋᓯᒪᕙᕗᑦ 
ᓄᓇᕗᑦ ᒐᕙᒪᒃᑯᖏᑦ ᐱᕕᒻᒪᕆᒃᑐᑎᒃ ᑖᒃᓱᒥᖓ ᐱᓇᓱᐊᕐᒪᑕ ᓄᓇᕘᒻᒥ ᐱᔨᑦᓯᕋᕐᓂᐊᕐᑎᓪᓗᒋᑦ ᓄᓇᕗᒻᒥᐅᓄᑦ 
ᐊᒻᒪᓗ ᑕᒪᒃᑯᐊ ᐃᓄᐃᑦ ᖃᐅᔨᒪᔭᑐᖃᖏ ᐃᖅᑲᓇᐃᔭᖅᕕᓐᓂ ᐊᑐᓕᖅᐹᓪᓕᕈᑎᒃᓴᖏᓐᓂᒃ ᑲᔪᓯᑎᑦᑎᒐᓱᐊᕐᓂᕐᒧᑦ. 
ᑕᒪᒃᑯᐊ ᐱᕚᓪᓕᕈᓐᓇᓂᐊᖅᑎᓪᓗᒋᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᑐᑭᓯᓯᒪᕗᒐᑦ ᑕᒪᒃᑯᓂᖓ 
ᑐᑭᓯᕚᓪᓕᖅᓯᒪᓪᓚᕆᓐᓂᐊᖅᑐᑦ ᐱᓕᕆᐊᕐᔭᒥᓐᓂᓪᓗ ᐱᔨᑦᑎᕋᕐᓂᐊᖅᑐᑦ ᑕᒪᒃᑯᓄᖓ ᓄᓇᕗᒻᒥᐅᓄᑦ ᑖᒃᑯᐊ 
ᑐᑭᓯᐅᒪᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 006 - 2(3): ᐃᓕᓐᓂᐊᕐᓂᖅ(ᐅᔭᕋᓐᓂᐊᕐᓂᐊᓂᕐᒧᑦ ᓄᓇᐅᑉ ᐊᑖᓂ (ᐱᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᔭᕋᓐᓂᐊᕐᓂᖅ ᑕᒪᓐᓇ 
ᐱᕙᓪᓕᐊᔭᐅᓂᐊᕐᒪᑦ ᓄᓇᕗᒥ. ᑕᐃᒪᓐᓇ ᓄᓇᕗᒻᒥᐅᓪᓗ ᐃᖅᑲᓇᐃᔮᖅᑖᕈᓐᓇᕋᔭᕐᓗᑎᒃ.  
 
ᖁᕕᐊᓱᑉᐳᖓ ᑐᓴᖅᑎᑦᑎᒍᓐᓇᕋᒪ ᐱᓕᕆᖃᑎᖃᕐᓗᑕ 8-ᓂᒃ ᕿᑎᕐᒥᐅᓃᙶᖅᑐᓂ ᐅᔭᕋᓐᓂᐊᕐᓂᐊᕐᒪᑕ 
ᐃᓕᓐᓂᐊᕐᓂᕐᒧᑦ ᓄᓇᐅᑉ ᐊᑖᓂ. ᑖᓐᓇ ᐱᓕᕆᐊᕆᔭᐅᓪᓗᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᕿᑎᕐᒥᐅᑦ 
ᑯᐊᐳᕋᐃᓴᒃᑯᓐᓄᑦ, ᑕᐃᕕᒃ ᑕᐃᒪᓐ ᐅᔭᖃᓐᓂᐊᖅᑎᒃᑯᓐᓄᓪᓗ, (ᓄᓇᕗᑦ) ᓄᓇᑦᓯᐊᑉ ᒐᕙᒪᒃᑯᖏᓐᓄᑦ, ᕿᑎᕐᒥᐅᑦ 
ᐅᔭᕋᓐᓂᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᓪᓗ ᐊᒻᒪᓗ ᓄᓇᕗᒻᒥ ᓄᓇᖃᖅᑳᖅᓯᒪᔪᑦ ᐊᖏᕈᑎᒋᓯᒪᔭᖏᓐᓄᑦ.  
 
ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᖅᓱᐃᖏᓐᓇᕐᓂᐊᖅᐳᑦ ᑕᐃᒪᓐᓇᐃᓕᐅᕐᓂᖏᓐᓄᑦ. ᐃᑲᔪᖅᓱᐃᓂᐊᕐᓗᑎᓪᓗ 
ᐱᓕᕆᖃᑎᑦᑎᓐᓂᑦ ᑕᐃᒫᒃ ᐱᓕᕆᒋᐅᖅᓴᓂᕐᒧᑦ ᐃᓕᓐᓂᐊᖅᑎᑦᑎᓂᕐᒥᑦ. 
 
ᐅᖃᖅᑏ, ᑕᐃᒪᓐᓇ ᐃᓕᓐᓂᐊᖅᓯᒪᔪᓂᑦ ᐊᔪᙱᑦᑎᐊᖅᑐᓂᓪᓗ ᐱᑕᖃᕆᐊᖃᕐᒪᑦ ᐅᔭᕋᓐᓂᐊᕐᕕᒻᒥ 
ᐃᖅᑲᓇᐃᔭᖅᑐᓂᑦ ᑕᒪᒃᑯᐊ ᐱᕙᓪᓕᐊᓂᖃᕈᒪᓂᐊᕐᒪᑕ ᐃᖅᑲᓇᐃᔭᖅᑎᔅᓴᓂᒃ ᓄᓇᑦᓯᐊᕐᒥ ᓄᓇᕗᒻᒥᓗ 
ᐱᕙᓪᓕᐊᓂᖏᓐᓂᑦ ᐅᔭᕋᓐᓂᐊᕐᓂᕐᒧ.  
 
ᖃᐅᔨᒪᔪᒍᑦ, ᐅᖃᖅᑏ ᑖᒃᑯᐊ ᐃᖅᑲᓇᐃᔭᖅᑏᑦ ᐊᒥᒐᖃᑦᑕᕐᒪᑕ, ᐊᒥᒐᕐᓂᐊᕐᒪᑕᓗ ᓯᕗᓂᒃᓴᐅᓂᐊᖅᑐᒥᑦ 
ᐃᓕᓐᓂᐊᖅᓯᒪᒋᐊᖃᕐᒪᑕᓗ. ᑕᒪᓐᓇ ᐱᔾᔪᑎᒋᓪᓗᒍ ᐃᓕᓐᓂᐊᖅᑎᑕᐅᒋᐊᖃᖅᐳᑦ ᐃᖅᑲᓇᐃᔭᕈᓐᓇᖅᑎᑕᐅᖁᓪᓗᒋᑦ 
ᓄᓇᕗᒥᐅᑦ ᐃᑲᔪᖅᑕᐅᓂᖃᑦᑎᐊᖁᓪᓗᒋᑦ ᑕᒪᒃᑯᓄᖓ ᐃᓕᕆᐊᓄᑦ.  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 007 - 2(3): ᐃᑲᔪᖅᑕᐅᓂᖏᑦ ᐊᓯᕙᖅᑎᐅᔪᓄᑦ (ᐅᓛᔪᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐃᓕᖅᑯᓯᑐᖃᓕᕆᔨᒃᑯᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ 
ᑕᒪᔅᓱᒥᖓᑦ ᑲᑐᔾᔨᖃᑎᒌᑦᑐᑎᒃ ᕿᒥᕐᕈᒋᐊᖅᓯᒪᓕᕐᒪᑕ ᐃᑲᔪᖅᑑᑎᒋᓂᐊᖅᑕᑎᓐᓂᒃ ᑖᒃᑯᓄᖓ ᐊᓯᕙᖅᑎᐅᔪᓄᑦ 
ᑕᒫᓂ ᓄᓇᕗᒻᒥ.  
 
ᑕᒃᑯᐊ ᑐᙵᕕᒃᑯᑦ ᐊᒻᒪᓗ ᐊᕙᑎᓕᕆᔨᒃᑯᑦ ᑕᒪᔅᓱᒪᙵᑦ ᑐᓴᖅᓯᒪᒻᒪᑕ ᑕᒪᒃᑯᓄᖓ ᐊᓯᕙᖅᑎᐅᔪᓄᑦ 
ᐋᖅᑭᔅᓯᒪᑦᑎᐊᙱᒋᐊᖏᑕ ᐃᓚᖓᓂᑦ.  

ᑕᒪᓐᓇ ᑲᑐᔾᔨᖃᑎᒌᑦᑐᑕ ᕿᒥᕐᕈᒐᓱᑦᑎᐊᖅᓯᒪᓕᖅᑕᕗᑦ ᖃᓄᐃᓕᐅᒃᑲᓐᓂᕈᓐᓇᕐᒪᖔᑦᑕ, ᑖᒃᑯᐊᓗ ᖃᓄᖅ 
ᐋᖅᑭᒋᐊᖅᓯᒪᒃᑲᓐᓂᕈᓐᓇᕐᒪᖔᑦᑎᒍ ᐊᒻᒪᓗ ᐱᑕᖃᙱᒻᒪᖔᑕ ᓱᓇᐃᑦ, ᐊᒻᒪᓗ ᐊᐳᖅᑕᐅᑎᐅᒻᒪᖔᑕ ᓇᓕᐊᑦ 
ᐊᒻᒪᓗ ᐊᔾᔨᒌᓂᑦ ᖃᓄᐃᑦᑐᓂᑦ ᐱᑕᖃᐅᕐᒪᖔᑕ ᑕᒪᓐᓇ ᐱᓕᕆᐊᕆᑦᑎᐊᕋᓱᐊᕐᓂᐊᖅᑲᕗᑦ. ᐊᒻᒪ ᑖᓐᓇ 
ᐱᐅᓂᖅᐸᐅᑎᒐᓱᐊᕐᓗᒍ ᑕᒪᒃᑯᓄᖓ ᐊᓯᕙᖅᑎᐅᔪᓄᑦ ᐊᒻᒪᓗ ᖃᓄᖅ ᑖᒃᑯᐊ ᑮᓇᐅᔭᐃᑦ 
ᐊᓚᒃᑲᐅᒪᑎᓐᓂᐊᕐᒪᖔᑦᑎᒍ ᑕᒪᓐᓇ ᑮᓇᐅᔭᓕᕆᓂᕆᔭᕗᑦ ᐱᔭᕇᖅᐸᓪᓕᐊᒐᓗᐊᖅᑎᓪᓗᒍ. 
 
(ᑐᓵᔨᑎᒍᑦ) ᐱᒻᒪᕆᐅᓂᖅᐸᐅᖃᑕᐅᔪᖅ ᕿᒥᕐᕈᓂᕆᔭᑦᑎᓐᓂᑦ ᑕᑯᓐᓇᕐᓂᐊᕋᑦᑕ ᐊᑲᐅᓯᕚᓪᓕᖅᐸᓪᓕᐊᖁᓪᓗᒋᑦ 
ᐱᓕᕆᐊᕆᔭᕗᑦ. ᐊᒻᒪᓗ ᐊᑕᐅᓯᕐᒥᑦ ᐱᓕᕆᐊᖃᕈᓐᓇᖁᓪᓗᑕ ᑕᒪᓐᓇ ᖃᐅᔨᓴᖅᑕᐅᓂᖓᓂ ᐱᓕᕆᐊᕆᕙᕗᑦ.  
 
ᓂᕆᐅᑉᐳᒍᑦ ᓯᕗᓪᓕᖅᐹᒥᑦ ᕿᒥᕐᕈᓂᕆᔭᑦᑎᓐᓂᑦ ᐅᓂᒃᑳᓕᐅᕐᓂᐊᕋᑦᑕ ᒫᓐᓇᓵᖑᓂᐊᖅᑐᒥᑦ. 
 
(ᑐᓵᔨ ᓄᖃᖅᐳᖅ) ᕿᒥᕐᕈᔭᐅᒍᑕᐅᓯᒪᔪᐃᑦ ᑖᒃᑯᐊ ᒪᓕᒐᓕᐅᖅᑎᐅᖃᑎᒋᔭᕗᑦ, ᒪᓕᒐᓕᐅᖅᑎᐅᖃᑎᒋᔭᒃᑲ 
ᑖᒃᑯᓇᙵᑦ ᐱᔭᕇᖅᑕᐅᓯᒪᔪᓂᒃ ᑐᓂᓯᓂᐊᖅᐸᒃᑲ ᕿᒥᕐᕈᒍᓐᓇᑦᓯᐊᖁᓪᓗᖏᑦᑕᐅᖅ ᖃᓄᐃᓕᖓᒋᐊᒃᑲᓐᓂᖅᑎᓪᓗᒍ 
ᐱᐅᓂᖅᓴᐅᒍᓐᓇᕋᔭᕐᒪᖔᖅ. ᑖᓐᓇ ᐱᔭᕇᖅᓯᒪᑦᓯᐊᖁᓇᕐᓂᐊᖅᐳᖅ ᐃᒻᒪᖃ ᑕᐃᑲᓂ ᑮᓇᐅᔭᕗᑦ 
ᐱᒋᐊᒃᑲᓐᓂᓕᕐᒥᑉᐸᑕ ᓄᑖᒥᑦ ᑕᒪᓐᓇ ᐱᔭᕇᖅᓯᒪᑦᑎᐊᖁᓇᕐᓂᐊᖅᐳᖅ ᐃᒻᒪᖃ ᑖᓐᓇᓗ ᐊᑐᐃᓐᓇᐅᑎᓐᓂᐊᕐᓗᒍ 
ᑕᐃᒃᑯᓄᖓ ᐊᓯᕙᖅᑎᖁᑎᒋᔭᑦᑎᓐᓄᑦ.  
 
ᖁᔭᓐᓇᒦᒃ ᐅᖃᖅᑏ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᖓ 3. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 024 - 2(3): ᐅᓗᕆᐊᓇᙱᑦᑐᒥᑦ ᐃᒪᖃᕐᓂᖅ ᐊᕐᕕᐊᓄᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐃᓱᒫᓗᒍᑎᒋᔭᐅᔪᓂᑦ ᐊᕐᕕᐊᓂᑦ 
ᐅᖃᐅᓯᖃᕈᒪᓪᓗᖓ. ᐅᖃᖅᑏ, ᑕᐃᒪᓐᓇ ᐅᓗᕆᐊᓇᙱᑦᑐᒥᑦ ᐃᒪᖃᕐᓂᖅ ᐱᒻᒪᕆᐅᓂᖅᐹᖑᒻᒪᑦ ᐱᓕᕆᐊᕆᔭᐅᔪᑦ 
ᒐᕙᒪᒃᑯᓐᓄᑦ.  
 
ᑕᑯᓯᐅᒪᕗᒍᑦ ᑕᒪᒃᑯᐊ ᐃᒪᖅ ᐱᐅᙱᑦᑐᖅ ᑲᓇᑕᒥ ᓄᓇᓕᐅᔪᓂᑦ ᒫᓐᓇᓵᖑᓚᐅᖅᑐᖅ ᐱᕐᓗᐊᕿᔪᖃᓚᐅᕐᒪᑦ 
ᐋᓐᑎᐅᕆᔪᒥ ᖃᐅᔨᒍᑎᒋᓇᔭᖅᐸᕗᑦ ᑕᒪᒃᑯᐊ ᑲᒪᒋᑦᑎᐊᕆᐊᖃᕋᑦᑎᒍ ᐃᒥᖃᑦᑕᖅᑕᕗᑦ, ᐃᒪᖁᑎᕗᑦ. ᐅᖃᖅᑏ, 
ᖃᐅᔨᒪᔪᒍᑦ ᐊᑲᐅᙱᓕᐅᕈᑎᖃᖅᓯᒪᒻᒪᑕ ᐃᒪᖏᓐᓂᑦ ᓄᓇᕗᒻᒥ ᓄᓇᓕᓐᓂᑦ ᓲᕐᓗ ᐅᖅᓱᖅᑑᕐᒥ.  
 
ᐊᕐᕕᐊᓂ ᐃᒪᓐᓇ ᓴᓇᔭᐅᓯᒪᔪᒥᒃ ᐃᓄᓐᓄᒃ ᐃᒪᓐᓇ ᐃᒥᖅᑕᖅᕕᖃᖃᑦᑲᕋᑦᑕ ᐊᕐᕕᐊᕐᒥᐅᑦ 
ᐱᕈᖅᐸᓪᓕᐊᔪᒻᒪᕆᐅᓪᓗᑎᓪᓗ. ᓄᑖᓂᓪᓗ ᐱᖁᑎᔾᔪᐊᖃᑦᑐᑕ ᓄᑖᓂᒃ ᐃᓕᓐᓂᐊᕐᕕᓐᓂᒃ, ᓄᑖᓂ ᐃᓪᓗᖅᔪᐊᕐᓂ. 
ᑕᐃᒪᓐᓇ ᐃᒥᕐᒥᒃ ᐱᒃᑲᓐᓂᕈᒪᕙᓪᓕᐊᑐᐃᓐᓇᕐᓂᐊᕐᕋᑦᑕ. ᐅᐱᙵᔅᓵᖑᓚᐅᖅᑐᒥ ᐃᓱᒫᓘᒍᑎᖃᓚᐅᕐᒪᑕ ᑕᐃᑲᓂ 
ᐃᒪᖅᑕᖃᓗᐊᕐᓚᐅᖏᒻᒪᑦ ᐊᒻᒪᓗᒃᑕᐅᖅ ᒪᒪᙱᑦᑐᐊᓘᖃᑦᑕᖅᑐᓂ.  
 
ᑖᒃᑯᐊ ᒥᓂᔅᑕᐃ ᓄᓇᓕᓐᓂ ᐱᔨᑦᓯᕋᖅᑎᑯᓐᓂ ᖃᐅᔨᑦᑏᒍᒪᔭᕋ ᓄᓇᓕᓐᓂ ᐊᐱᖅᓱᕐᓂᐊᕐᕋᒪ 
ᐃᖅᑲᓇᐃᔭᖅᑎᖏᓐᓂᓪᓗ ᐊᕐᕕᐊᒥ ᐃᒪᖃᑦᑎᑕᐅᓂᖏᑦ ᐱᑦᔪᑎᒋᓪᓗᒋᑦ ᑲᑎᒪᑐᐃᓐᓇᓕᕈᑦᑕ. ᑖᓐᓇ ᒥᓂᔅᑕ 
ᐱᓕᕆᔨᖏᓪᓗ ᑕᕝᕙᓃᓕᖅᐸᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑕᐹᖅᔪᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 025 - 2(3): ᕋᐃᑦᓱ ᐅᔭᕋᓱᒃ ᓇᓪᓕᐅᑎᔪᖅ 94-ᖑᓕᕐᑐᓂ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᓇᖏᒃᓯᓚᐅᐱᓪᓚᒍᒪᓪᓗᖓ. 
ᐊᕐᕌᓂ ᑕᐃᒪᓐᓇᐃᓕᐅᓚᐅᖅᓯᒪᒋᓪᓗᖓᐃᓛᖅ ᑖᓐᓇ ᐃᒡᓗᓕᒃᒥ ᓂᕈᐊᖅᑕᐅᕕᒋᓯᒪᔭᓐᓃᓛᒃ 
ᐃᓐᓇᐅᓂᖅᐹᕆᓕᖅᑕᕗ, ᕋᐃᑦᓱᓪ ᐅᔭᕋᓱᒃ, ᓄᓕᐊᒫᖅᐸᑲᒃᑯᑦ, ᖄᑦᓵᑎᐊᕐᒥᒃ ᐊᑦᑎᐊᕆᓯᒪᒻᒪᖓ 
ᐅᐃᒋᓚᐅᖅᑕᖓᓂ, ᓗᓕᐊᒫᖅᐸᑲᒃᑯ. ᐅᓪᓗᒥ 94-ᖑᓕᕐᒪᒡᒎᖅ, ᑕᐃᒪ ᓇᓪᓕᐅᑎᓯᒪᑦᑎᐊᖁᕙᕋ. ᖁᔭᓪᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒡᓗᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 026 - 2(3): ᖁᔭᓕᓂᖅ ᓄᓇᕗᑦ ᒐᕙᒪᒃᑯᖏᓐᓂ ᐅᖅᓱᕐ̀ᑐᑉ ᐃᒪᖃᕐᕕᖓ 

ᓴᓇᔭᐅᓂᖓ (ᐊᒡᓗᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᖃᐅᔨᒪᔪᒃᓴᐅᒻᒪᑕ ᑲᑎᒪᔨᐅᔪᑦ 
ᖃᓄᐃᓕᐅᖅᑐᖃᓚᐅᕐᒪᑦ ᐅᖅᓱᖅᑑᒥ ᒫᓐᓇᓵᖑᓚᐅᖅᑐᖅ ᑕᐃᓐᓇ ᐃᒪᖅ ᐱᑦᔪᑎᒋᔭᐅᓪᓗᓂ. ᐃᒪᓐᓇ 
ᖄᖅᑐᐊᓘᓚᐅᕐᒪ ᐃᒪᖁᑎᕗᓪᓗ ᑯᕕᓪᓗᓂ.  
 
ᐄ, ᑕᐃᒪ ᖁᔭᓐᓇᒦᕈᒪᔭᕋ ᒥᓂᔅᑕ ᓄᓇᓕᓐᓂ ᒐᕙᒪᓕᕆᔨᒃᑯᓐᓂ ᐱᔨᑦᓯᕋᖅᑎᑯᓐᓂ ᐃᖅᑲᓇᐃᔭᖅᑎᒃᑯᖏᓪᓗ 
ᐊᒻᒪᑕᐅᖅ ᐅᖅᓱᖅᑑᒻᒥ ᕼᐋᒻᓚᒃᑯᑦ ᑐᐊᕕᓐᓇᑐᒃᑯᑦ ᐋᖅᑭᒃᓯᒍᓐᓇᓚᐅᕐᒪᑕ. ᑕᐃᒪ ᑭᒡᒐᑐᐃᓪᓗᖓ 
ᐅᖅᓱᖅᑑᕐᒥᐅᑕᐅᔪᓂᒃ ᖁᔭᓐᓇᒦᕈᒪᔭᒃᑲ ᑭᒃᑯᓕᒫᑦ ᐃᑲᔪᓚᐅᖅᑐᖅ ᑕᒪᑐᒥᖓ ᐃᖢᐃᓕᐅᕈᑎᖃᑦᑎᓪᓗᑕ 
ᐃᒪᑦᑎᓐᓂᒃ. ᑕᐃᒪᓐᓇ ᐃᖢᐃᓕᐅᕈᑎᖃᒃᑲᓐᓂᓚᐅᖏᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 027 - 2(3): ᐱᑦᑎᐊᖃᑦᑕᐅᑎᒋᐊᖃᕐᓂᖏᓐᓄᑦ ᐱᓇᓱᐊᕈᓯᖅ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐋᓐᓂᐊᓇᖅᑐᒥᒃ 
ᐃᖢᐃᓕᐅᕈᑎᒋᔭᐅᔪᒥᓪᓗ ᒪᒃᑯᑦᑐᓄᑦ ᐊᑐᖅᑕᐅᖃᑦᑕᖅᑐᒥᒃ ᓄᓇᕗᒻᒥ ᐱᑦᔪᑎᖃᑦᑐᖓ ᑕᒪᒃᑯᓂᖓ.  
 
ᓅᕕᕙ 14 - 20-ᒧᑦ ᑎᑭᓪᓗᒍ ᑕᐃᒪᓐᓇ ᐱᑦᑎᐊᖃᑦᑕᐅᑎᒋᐊᖃᕐᓂᖏᓐᓄᑦ ᐱᓇᓱᐊᕈᓯᐅᒻᒪᑦ. ᐅᖃᖅᑏ, ᑕᐃᒪᓐᓇ 
ᐱᑦᑎᐊᖃᑦᑕᐅᑎᓲᖑᖏᒻᒪᑕ ᐃᓕᓐᓂᐊᕐᕕᓐᓂ ᓄᓇᓕᓐᓂ ᑕᐃᒪᓐᓇ ᐃᓕᓐᓂᐊᕐᕈᒪᒍᓐᓃᖃᑦᑕᖅᑐᑎᓪᓘᓐᓃᑦ ᓱᕈᓯᑦ 
ᐊᒻᒪᓗ ᖁᕕᐊᓱᒍᓐᓃᖃᑦᑕᖅᑐᑎᒃ, ᐃᒻᒥᓃᖃᑦᑕᖅᑐᑎᓪᓗ.  
 
ᐅᖃᖅᑏ, ᑖᒃᑯᐊ ᐊᖓᔪᖅᑳᕆᔭᐅᔪᓪᓗ ᐃᑲᔪᕈᓐᓇᖃᑦᑕᖏᑦᑐᑎᒃ ᓄᑕᕋᒥᓐᓂᒃ ᐃᓕᓐᓂᐊᕐᑎᑦᓯᔩᓪᓗ. ᑕᐃᒪᓐᓇ 
ᓄᖅᑲᑦᑎᑕᐅᔭᕆᐊᖃᕋᓗᐊᕐᒪᑦ. ᐅᖃᖅᑏ. ᑕᐃᒪᓐᓇ ᐱᑦᓯᐊᖃᑦᑕᐅᑎᖃᑦᑕᖏᓐᓂᖅ ᑖᓐᓇ ᐱᙳᐊᕕᒻᒥ 
ᐃᖢᐃᓕᐅᕈᑎᑐᐃᓐᓇᐅᖏᒻᒪᑦ. ᑖᓐᓇ ᐃᓅᓯᕐᒧᑦ ᐃᖢᐃᓕᐅᕈᑎᒋᔭᐅᒻᒪᑦ. ᑕᐃᒪᓐᓇ ᐃᑉᐱᒋᔭᐅᖃᑦᑕᕐᒪᑦ 
ᑕᒪᒃᑯᓄᖓ ᐱᑦᓯᐊᖅᑕᐅᖏᑦᑐᓄᑦ ᐃᓅᓯᓕᒫᖏᓐᓄᑦ.  

ᑖᒃᑯᐊ ᐃᖅᑲᓇᐃᔭᖅᕕᒻᒥ ᐱᑦᓯᐊᕈᓐᓃᖃᑦᑕᓕᓲᖑᒻᒪᑕ ᑕᐃᒪᓐᓇ ᐱᑦᓯᐊᖃᑦᑕᖏᑦᑐᕕᓃᑦ ᐃᓕᓐᓂᐊᖃᑦᑕᖅᖢᑎᒃ 
ᐱᕋᔭᖃᑦᑕᓕᖅᖢᑎᓪᓗ ᐱᓲᖑᒻᒪᑕ ᓯᕗᓂᒃᓴᖃᑦᑎᐊᕋᑎᓪᓗ.  
 
ᐅᖃᖅᑏ, ᑕᐃᒪ ᑲᓇᑕᒥ ᑎᒥᐅᔪᑦ ᐱᑕᖃᒻᒪᑦ ᑎᓂᐅᕗᑦ ᑲᑐᔾᔨᖃᑎᒌᓪᓗ ᑕᐃᒪᓐᓇ ᐱᑦᓯᐊᖃᑦᑕᐅᑎᓂᕐᒧᑦ 
ᐱᓕᕆᐊᖃᖃᑦᑕᖅᑐᑦ. ᑕᐃᒃᓱᒪᓂᐅᓚᐅᖅᑐᖅ ᐸᓖᓯᒃᑯᑦ ᐃᖃᓗᒃᑑᑦᑎᐊᕐᒥ ᑕᐃᒪᓐᓇᐃᑦᑐᒥᒃ ᐱᑦᓯᐊᖃᑦᑕᐅᑎᓂᕐᒥᑦ 
ᐃᓕᓐᓂᐊᕐᓕᓵᑐᓄᑦ ᑲᒪᒋᔭᖃᖃᑦᑕᓚᐅᕐᒪᑕ. ᐊᖓᔪᖅᑳᕆᔭᐅᔪᓪᓗ ᐊᓯᖏᓪᓗ ᐃᓚᐅᖃᑦᑕᖅᑐᑎᒃ.  
 
ᐅᖃᖅᑏ, ᑕᐃᒪ ᖁᕕᐊᓱᓚᐅᖅᐳᖓ ᖃᐅᔨᑎᑕᐅᒐᒪ ᖃᕆᓴᐅᔭᒃᑯᑦ ᑖᒃᑯᐊ ᑎᑎᕋᖅᕕᐅᒍᓐᓇᖃᑦᑕᕐᒪᑕ ᑭᕙᓪᓕᕐᒥ, 
ᒥᔅᑕ. ᐱᐅᓪᐱᐅᓯ, ᐃᓕᓴᐃᔨᐅᓚᐅᖅᑐᖅ ᑕᐃᒪᓐᓇᐃᑦᑐᓂᒃ ᐱᓕᕆᐊᖃᖃᑦᑕᕐᒪᑦ. ᑎᓕᐅᖅᐸᒃᑲ ᐃᓕᓴᐃᔨᑦ, 
ᐊᖓᔪᖅᑳᓪᓗ, ᐃᓕᓐᓂᐊᕐᑐᓪᓗ ᑕᐃᒪᓐᓇᐃᑦᑐᓂᒃ ᐱᑕᖃᕐᓂᖓᓄᑦ ᖃᕆᑕᐅᔭᒃᑯᑦ ᖃᐅᔨᒋᐊᖅᑕᐅᒍᓐᓇᖃᑦᑕᖅᑐᒥᒃ 
ᖃᓄᑐᐃᓐᓇᖅ ᐃᓱᒪᔅᓴᖅᓯᐅᕈᓐᓇᖁᓪᓗᒋᑦ.  
 
ᐅᖃᖅᑏ, ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᑦ ᒪᓕᒃᖢᒋᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ ᑕᐃᒪᓐᓇ 
ᐱᑦᓯᐊᖃᑦᑕᖁᔨᓂᕐᒧᑦ ᐃᓕᖅᑯᓯᖃᑦᑎᓯᒻᒪᑕ ᐃᓕᓐᓂᐊᕐᕕᒻᒥ ᐊᑦᔨᒌᖏᑦᑐᓂ ᓄᓇᓕᓐᓂ ᓄᓇᕗᒻᒥ 
ᐊᑐᐊᒐᖃᑦᖢᑎᒃ, ᐱᔨᕆᐊᖃᑦᖢᑎᓪᓗ ᑕᒪᑐᒥᖓ. ᐊᑲᐅᔪᒻᒪᕆᐅᒐᔭᖅᐳᖅ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᕗᓕᒫᒥ 
ᑕᐃᒪᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ ᑕᐃᒪᓐᓇ ᐱᑦᓯᐊᖃᑦᑕᓂᕐᒧᑦ ᐱᓕᕆᐊᖃᕈᓐᓇᖅᑎᑕᐅᑉᐸᑕ 
ᑖᒃᑯᓇᙵᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᑲᔪᖅᑎᖃᓪᓗᑎᒃ, ᐱᕚᓪᓕᓚᐅᖏᓐᓂᖓᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 028 - 2(3): ᐃᖏᕐᕋᓂᐅᖃᑦᑕᖅᑑᑉ ᐃᓱᒫᓘᑕᐅᔪᑦ ᖁᑦᑎᑦᑐᒥ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ. ᑭᒡᒐᖅᑐᖅᑕᒃᑲ ᕼᐊᓘᖅᐸᒃᑲ, ᐃᓚᒃᑲᓗ. ᐅᖃᖅᑏ, ᐅᓪᓗᒥ 
ᓇᖏᖅᓯᔾᔪᑎᖃᖅᑐᖓ ᑕᒪᑐᒥᖓ ᐱᔾᔪᑎᖃᖅᑐᖓ ᐃᖏᕐᕋᓂᐅᖃᑦᑕᖅᑑᑉ ᖁᑦᑎᑦᑐᒥ.  
 
ᐅᖃᖅᑏ, ᑕᑯᓚᐅᖅᑐᔅᓴᐅᒐᔅᓯ ᒪᓕᒐᓕᐅᖅᑎᐅᖃᑎᒃᑲ, ᐃᓄᐃᓪᓗ ᑕᖅᑲᒃᑯᐊ ᑖᓐᓇ ᑎᑎᕋᐅᔭᖅᓯᒪᔪᖅ 
ᐱᓇᓱᐊᕈᓯᐅᓚᐅᖅᑐᒥᑦ ᑖᒃᑯᓇᓂ ᓂᐅᔅ ᓄᐊᑦᑯᓐᓂᑦ ᑎᑎᕋᐅᔭᙳᐊᖅᓯᒪᔪᖅ, ᐃᓄᙳᐊᑯᓗᐃᑦ ᖃᖓᑕᓲᒥᑦ 
ᓂᕈᒥᐊᒐᖃᕐᕕᒻᒥᑦ ᐃᑭᒪᙳᐊᖅᑐᑎᒃ ᐊᓂᑕᐅᙳᐊᖅᐸᓪᓕᐊᔪᑦ. ᑕᐃᓐᓇ ᑕᑯᓚᐅᖅᑕᓯ ᓇᓗᓇᐃᖅᓯᒪᓚᐅᕐᒪᑦ 
ᑭᒡᒐᖅᑐᕐᕕᒋᔭᒃᑲ ᑖᒃᑯᐊ ᐊᐅᓱᐃᑦᑐᕐᒥ ᑖᒃᓱᒥᖓ ᓇᓗᓇᐃᖅᓯᒪᔾᔪᑎᖃᓚᐅᕐᒪᑦ ᑕᒪᒃᑯᐊ ᖃᓄᖅ ᐊᐅᓪᓚᕋᓱᑦᑐᑎᒃ 
ᐃᓗᐊᙱᓕᐅᕈᑎᖃᖃᑦᑕᕐᒪᖔᑕ. 
 
(ᑐᓵᔨᑎᒍᑦ) ᐅᖃᖅᑏᑦ, ᐃᓘᓐᓇᖏᑦ ᐱᖓᓱᑦ ᓄᓇᖁᑎᒃᑲ ᑕᒪᑐᒪ ᒥᑦᑕᐅᑎᓕᕆᓂᐅᑉ ᒥᔅᓵᓄᑦ ᐃᓱᒫᓗᑎᖃᖅᑐᑎᒃ 
ᓂᓪᓕᓚᐅᕐᒪᑕ. ᐊᑭᑐᔪᕐᔪᐊᕌᓘᒻᒪᑕ ᖃᖓᑦᑕᐅᓯᖅᓱᖅᑐᓂ ᑕᐃᒪᐃᔾᔪᑎᖃᖅᑐᓂᓗ ᐅᖅᓱᐊᓗᐃᑦ 
ᐊᑭᑦᑐᖅᐸᓪᓕᐊᑐᐃᓐᓇᕐᓂᖏᓐᓂᑦ. ᐊᒻᒪᓗ ᐊᑭᑦᑐᕋᐅᑎᓂᖅ ᐱᑕᖃᙱᑦᑎᓪᓗᒍ ᑕᒪᒃᑯᐊ 
ᖁᕝᕙᖅᐸᓪᓕᐊᑐᐃᓐᓇᖅᑐᑦ. ᐊᓯᔾᔨᖅᑕᐅᓯᒪᓕᕈᓂ ᐱᔨᑦᑎᕈᑏᓪᓗ ᐃᓱᒫᓘᑎᒋᔭᐅᔪᓄᑦ ᓄᓇᖁᑎᑦᑎᓐᓄᑦ. 

ᑲᓇᑕᐅᑉ ᒐᕙᒪᒃᑯᖏᑕ ᓂᕿᓄᑦ ᐊᑭᑭᓪᓕᒋᐊᕈᑎᖏᑦ ᐅᖃᐅᓯᕆᓚᐅᕋᒃᑭᑦ ᐃᑉᐸᔅᓴᖅ ᐊᒻᒪᓗ ᑕᒫᓂ 
ᐱᑕᖃᒃᑲᓐᓂᕆᐊᓕᒃ. ᓂᕈᐊᖅᑎᒃᑲ ᐅᖃᓪᓚᖃᑎᒋᖃᑦᑕᖅᓯᒪᔭᒃᑲ ᐊᒻᒪᓗ ᖃᓄᖅᑑᕈᑎᖃᖁᔨᓪᓗᑎᒃ 
ᓇᓖᕋᕈᑎᖃᕐᓂᖅᓴᐅᓂᐊᕐᒪᑦ ᐅᒥᐊᕐᔪᐊᒃᑯᑦ ᑎᑭᓴᐃᓂᐊᕐᓂᖅ ᐱᔾᔪᑎᒋᓪᓗᒍ. ᓲᕐᓗᖃᐃ MEAS-ᑯᑦ ᑕᐃᒃᑯᐊ 
ᑎᑎᕋᕐᕕᒋᓯᒪᓕᖅᑕᒃᑲ ᑕᒪᑐᒪ ᒥᔅᓵᓄᑦ. 
 
ᐅᖃᖅᑏ, ᐃᓕᑕᖅᓯᓯᒪᔪᖓ ᐅᑭᐅᖅᑕᖅᑐᒥ, ᖁᑦᑎᑦᑐᒥ ᐱᓗᐊᙳᐊᖅᑐᒍ ᐊᑭᑭᑦᑑᓚᐅᖅᓯᒪᔾᔮᙱᑦᑐᖅ ᑭᓯᐊᓂ 
ᑕᐃᒪᐃᑦᑑᒐᓗᐊᖅᑎᓪᓗᒍ ᐃᑲᔪᖅᓱᕆᐊᖃᖅᑕᕗᑦ ᑕᐃᒃᑯᐊ ᑕᑉᐹᓂ ᓄᓇᓖᑦ, ᑲᓇᑕᒥᐅᑕᐅᑎᑦᑎᒻᒪᑕ ᑕᒪᑐᒥᖓ 
ᓄᓇᑦᑎᓐᓂᑦ. ᐊᔭᐅᕆᔭᕆᐊᖃᖅᑐᒍᑦ ᐅᑭᐅᖅᑕᖅᑐᒥᐅᑕᐅᔾᔪᑎᕗᑦ ᐊᑭᑭᓪᓕᒋᐊᖅᑕᐅᖁᓪᓗᑎᒍ, ᑖᒃᓰᔭᖃᑦᑕᕋᑦᑕ 
ᑲᓇᑕᒥᐅᑕᑎᑐ ᑕᐃᒪᓐᓇ ᐱᑎᑕᐅᔭᕆᐊᖃᕋᓗᐊᕋᑦᑕ.  
 
ᖁᑦᑎᑦᑐᕐᒥᐅᑦ ᑕᐃᒃᑯᐊ ᐊᔾᔨᐅᙱᓂᕐᒥᑦ ᐊᑐᕐᒪᑕ ᑕᐃᒃᑯᐊᓗ ᑖᒃᓰᔭᖅᑕᐅᓂᖏᓐᓄᑦ 
ᐊᑭᑭᓪᓕᒋᐊᕈᑎᒋᔭᐅᖃᑦᑕᖅᑐᑦ ᑕᐃᒪᓐᓇᐅᖃᑦᑕᕆᐊᖃᖅᑐᑦ.  
 
ᐱᔭᕇᕐᓂᐊᕋᒃᑯ ᐊᖏᖅᑕᐅᔪᒪᔪᖓ ᒪᓕᒐᓕᐅᖅᑎᐅᖃᑎᓐᓄᑦ. 
 
ᐅᖃᖅᑎ: ᐹᓇᐸᔅ ᑲᑎᒪᔨᐅᖃᑎᖏᓐᓄᑦ ᐊᖏᖅᑕᐅᔪᒪᕗᖅ ᐱᔭᕇᕈᒪᓪᓗᓂ ᐅᖃᐅᓯᖏᓐᓂᑦ. ᐋᒡᒑᖅᑐᖃᖅᐹ? ᐊᑏ 
ᐅᖃᐅᓯᕆᔭᐃᑦ ᐱᔭᕇᕋᓱᓕᕈᒃ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ ᑲᔪᓯᑎᑕᐅᔪᓐᓇᕋᒪ. (ᑐᓵᔨᑎᒍᑦ) 
ᓄᓇᖃᖅᑳᖅᓯᒪᔪᑦ ᓄᓇᑖᖃᑕᐅᓯᒪᔪᓪᓗ ᑕᐃᒪᓐᓇ ᓄᓇᑖᖃᑕᐅᓂᓂᑦ ᐱᔾᔪᑎᒋᓪᓗᓂᔾᔪᑦ 
ᐃᑲᔫᓯᐊᖅᑖᖃᑦᑕᕆᐊᓖᑦ. ᑕᒪᒃᑯᐊ ᐃᑲᔫᓯᐊᑦ ᐃᓱᒪᖅᓲᑕᐅᒋᐊᓖᑦ ᐊᑭᑐᔪᐊᓗᒻᒥᑦ ᓄᓇᖃᖃᑦᑕᕐᒪᑕ ᖃᓂᖏᑦᑐᓐ.  
 
ᐱᕙᓪᓕᐊᔪᓕᕆᔨᒃᑯᑦ ᓄᑦᑕᐅᑎᓕᕆᔨᒃᑯᓪᓗ ᐱᓕᕆᕝᕕᖓᑦ ᑕᕝᕙᐅᓕᖅᐸᑦ ᐊᐱᖅᑯᑎᖃᖃᑦᑕᕐᓂᐊᖅᑐᖓ 
ᓄᑦᑕᐅᑎᓕᕆᔨᒃᑯᑦ ᒥᔅᓵᓄᑦ ᖁᑦᑎᑦᑐᒥ.  
 
ᐊᒻᒪᓗ ᐅᓪᓗᒥᒃᑲᓐᓂᖅ ᐊᐱᖅᓱᖃᑦᑕᕐᓂᐊᖅᑕᕋ ᑖᓐᓇ ᐊᖓᔪᖅᑳᕆᔭᐅᔪᖅ ᐃᖏᕐᕋᔾᔪᑎᓕᕆᓂᕐᒥᑦ 
ᑲᒪᔪᔅᓴᖅᑖᖅᑎᑕᐅᓯᒪᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 029 - 2(3): ᐃᖅᑲᓇᐃᔭᖅᑎᖃᕈᓐᓃᕐᓂᖅ ᓯᓚᓕᕆᔨᒃᑯᑦ ᑎᑎᕋᕐᕕᖏᓐᓂᑦ 

(ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᓇᑕᒥ ᐊᒻᒪᓗ ᐊᕐᕌᒍ ᐊᑕᐅᓯᐅᒍᓐᓃᖅᑐᑦ 
ᐊᕙᓗᓕᕆᔨᒃᑯᑦ ᒪᑐᓯᓕᓚᐅᖅᓯᒪᒻᒪᑕ ᐅᓄᖅᑐᓂᑦ ᓯᓚᓕᕆᔨᒃᑯᑦ ᑎᑎᕋᕐᕕᖏᓐᓂᑦ.  
 
ᐅᖃᖅᑏ, ᑕᒪᒃᑯᐊ ᑕᒻᒪᖅᑕᖅᑕᐅᓗᐊᖃᑦᑕᓕᕐᒪᑕ ᓯᓚᓐᓂᐊᕐᓂᕆᔭᐅᖃᑦᑕᖅᑐᑦ ᐊᒻᒪᓗ ᐊᑦᑐᐃᓂᖃᖃᑦᑕᖅᑐᑎᒃ 
ᕿᓂᖅᑎᓂᑦ, ᐸᖅᓴᐃᔨᓂᑦ ᐊᓯᖏᓐᓂᓪᓗ. ᐊᒻᒪᓗ ᐃᓱᒫᓘᑎᒋᔭᐅᖃᑦᑕᖅᓯᒪᓕᕐᒥᔪᖅ ᑕᒪᓐᓇ ᑲᓇᑕᒥ.  
 
ᒪᕐᕉᒃ ᐊᖓᔪᖅᑳᒃ ᑲᑎᒪᖃᑎᒋᓚᐅᖅᓯᒪᒐᒃᑭᒃ: 
 



ᕿᑎᖅᑰ, ᓄᕕᐱᕆ 17, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

1. ᑕᐃᒃᑯᐊ ᑲᑎᖅᓱᖅᑕᐅᑦᑎᐊᕐᓗᑎᒃ ᕿᒥᕐᕈᓕᖅᑕᐅᔪᓐᓇᖅᐹᑦ ᓯᓚᓐᓂᐊᕐᓂᐅᖃᑦᑕᖅᑐᑦ? ᐊᒻᒪᓗ, 
2. ᑲᓇᑕᐅᑉ ᒐᕙᒪᒃᑯᖏᑦ ᒫᓐᓇ ᐅᑭᐅᖅᑕᖅᑐᒥ ᓯᓚᓐᓂᐊᕐᓂᕆᔭᐅᖃᑦᑕᖅᑐᒥᒃ 

ᕿᒥᕐᕈᓇᑦᑎᐊᒃᑲᓐᓂᕈᓐᓇᖅᐹᑦ ᐃᖅᑲᓇᐃᔮᒃᑲᓐᓂᕐᓂᒃᓗ ᐅᓄᖅᑐᓂᒃ ᐃᓕᓯᓗᑎᒃ ᐊᓂᖅᓵᖅᑐᖅᑐᓂᒃ 
ᖃᕋᓴᑐᐃᓐᓇᕐᓂᒃ ᐊᑐᕈᓐᓃᕐᓗᑎᒃ?  

 
ᑕᐃᒪᓐᓇ ᐅᓪᓗᒥ ᐋᖅᑭᒃᓯᓂᐊᕐᓗᓂ ᓯᓚᓐᓂᐊᖅᑕᐅᓂᕈᓗᐃᑦ ᓱᓕᖃᑦᑕᖏᓐᓂᑦ ᐱᔾᔪᑎᒋᓪᓗᒍ 
ᑕᒻᒪᖅᑕᕐᓇᖃᑦᑕᓕᕐᒪᑦ ᖃᕆᓴᐅᔭᕐᓂᒃ ᐊᑐᖃᑦᑕᕐᓂᖅ ᐱᔾᔪᑎᒋᓪᓗᒋᑦ. 2000 ᒪᐃᐅᔅᓂᒃ ᐅᖓᓯᒃᑐᐊᓘᖕᒪᑦ 
ᑕᐃᒪᓐᓇ ᐃᐊᑦᒪᓐᑕᓐᒥ ᓯᓚᕐᓂᐊᕐᕕᐅᖃᑦᑕᖅᑐᖅ ᐅᖓᓯᑐᖅᔪᐊᒻᒪᕆᐊᓘᓗᓂ.  
 
ᑕᒻᒪᖅᑕᖅᓯᒪᖏᑦᑐᓂᒃ ᓱᓕᔪᓂᒃ ᓯᓚᓐᓂᐊᕈᑎᓂᒃ ᓴᖅᑭᕕᐅᖃᑦᑕᕆᐊᖃᖅᑐᒍᑦ. ᐃᓛᓐᓂᓚᐅᓱᖓᑐᐃᓐᓇᑯᓗᒃ 
ᓇᓕᖅᑯᑎᖃᑦᑕᕐᒪᑕ. ᖁᔭᓐᓇᒦᒃ ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏ ᐅᖃᐅᓯᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 030 - 2(3): Davis Strait ᑰᑕᖓ ᐅᖁᒪᐃᓐᓂᖓᓄ 0A-ᒥᑦ (ᕿᓚᕝᕙᖅ) 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒃᒦᒃ ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎᐅᓂᕋ ᐸᖕᓂᖅᑑᒥ 
ᐱᔾᔪᑎᒋᓪᓕᓗᒍ. ᐃᓛᒃ, ᓇᖏᖅᑐᖓ ᐊᑲᐅᒃᓴᖏᓪᓚᕆᒃᑐᕈᓗᑕᐃᓐᓇᐅᒐᒪ ᑲᙳᓇᖅᑐᒥᒃ ᐅᐱᓐᓇᖏᑦᑐᒥᒃ 
ᐊᑐᕐᓂᕆᔭᖓ ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᑦ ᒐᕙᒪᑐᖃᒃᑯᓐᓂᑦ ᒐᕙᒪᑐᖃᒃᑯᓐᓂᑦ ᐱᔾᔪᑎᒋᓪᓗᒍ ᖃᓕᕋᓖᑦ 
ᐅᖁᒪᐃᓐᓂᖓ ᑕᐅᕙᓂ Davis Strait ᐱᓗᐊᖅᑐᒥ Area 0A ᑕᐃᔭᐅᓯᒪᔪᖅ.  
 
ᐅᓪᓗᒥ ᐅᖃᖃᑎᖃᖅᐸᓪᓕᐊᔪᑦ ᖃᓪᓗᓈᓂ ᐃᖃᓗᒐᓱᒃᑎᐅᔪᓂᒃ ᐊᖏᒡᓕᒋᐊᕐᓂᐅᓂᐊᖅᑐᒋᔪᒥᒃ ᑰᑕᒥᒃ ᑕᐃᑯᖓ 
OA-ᒧᑦ, ᐅᕙᒍᑦ ᓄᓇᖁᑎᖓᓃᑦᑐᖅ. ᐅᓇ ᐱᔾᔪᑎᒋᓗᐊᖅᑐᒍ ᓂᙵᒃᓯᒪᔾᔪᑎᒋᔭᕋ ᐅᓪᓗᒥ ᐊᑲᖅᓴᖏᔾᔪᑎᒋᔭᕋ. 
ᖃᐅᔨᒪᑦᑎᐊᕋᒃᑯ ᑕᐃᑲᓂ ᐱᓕᕆᖃᑕᐅᓚᐅᖅᑐᖓ ᐱᒋᐊᖅᐸᓪᓕᐊᓕᖅᑎᓪᓗᒍ ᑕᒪᓐᓇ ᖃᐅᔨᓴᕐᓂᖅ 
ᒪᓕᒐᓕᐅᖅᑎᕈᓚᐅᕐᓇᖓ. ᐃᖃᓗᓕᕆᔩᑦ ᐸᖕᓂᖅᑑᒥ ᐱᒋᐊᖅᑎᑦᑎᖃᑕᐅᓚᐅᖅᓯᒪᔪᑦ ᖃᐅᔨᓴᕐᓂᒃᑯᑦ. 
ᖃᐅᔨᒪᓇᓚᐅᖏᒻᒪᑦ ᐊᓪᓛᑦ ᐃᖃᓗᒃᑕᖃᕐᒪᖔᑦ ᑕᑉᐸᓐᓇ. ᑕᐃᒪᓕ ᐃᒪᕐᒥᐅᑕᓕᕆᔨᒃᑯᓐᓂᑦ 
ᐃᑲᔪᖅᑕᐅᓂᐊᙱᓗᐊᒧᑦ ᓇᒻᒥᓂᖅ ᖃᐅᔨᓴᖅᑎᖓ ᐊᑭᓕᖅᓱᖅᑐᒍ ᖃᐅᔨᓴᖅᑎᒋᖃᑦᑕᓚᐅᖅᓯᒪᔭᕗᑦ ᖃᐅᔨᓴᕐᓂᖅ 
ᐊᐅᓚᑎᓪᓗᒍ.  
 
ᐃᑲᔫᑎᒃᓴᖃᓚᐅᖏᑦᑐᑦ ᐃᒪᕐᒥᐅᑕᓕᕆᔨᒃᑯᑦ. ᐅᓪᓗᒥ ᖃᓪᓗᓈᓃᓐᖔᖅᓯᒪᔪᓂᑦ ᐃᖃᓗᒐᓱᒃᑎᓂᑦ ᐅᖃᖃᑎᖃᖅᑐᑦ 
ᑭᒃᑯᑦ ᑕᑉᐹᙵᑦ ᐅᖁᒪᐃᓐᓂᕐᓂᒃ ᑐᓂᓯᔭᐅᔪᒃᓴᐅᒻᒪᖔᑕ. ᓄᓇᕘᒥᐅᑦ ᖁᔭᓈᖅᑕᐅᒋᕗᑦ. ᑕᕝᕙ ᑐᕌᕆᕕᒃᔪᐊᖅᑕᕗᑦ 
ᐸᓐᓂᖅᑑᒥ ᐃᖃᓗᒐᓱᒃᑏᑦ ᐃᖃᓗᓕᕆᔨᑐᖃᒃᑯᑦ ᑐᕌᒐᖃᖅᑐᑕ ᓇᒻᒥᓂᖅ ᓯᕗᓂᑦᑎᓐᓂᑦ ᒪᑭᒪᑦᓯᔪᓐᓇᓛᕈᒪᓪᓗᑕ 
ᐃᖃᓗᓕᕆᔨᐅᓂᕐᒧᑦ. ᑲᙳᓲᑎᓇᖅ ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᑦ. ᐅᕙᑦᑎᓐᓂᑦ ᐃᒌᓐᓇᐃᓪᓗᓂ ᑕᐅᓇᓂ 
ᖃᓪᓗᓈᓂ ᖃᓪᓗᓈᓃᑦᑐᓂᑦ ᐅᖃᖃᑎᖃᖅᑯᖅ.  
 
ᓇᓗᓇᕋᓂᓗ ᑕᐅᓇᓂ ᐅᖁᒪᐃᓐᓂᖏᑦ crab ᑖᒃᑯᐊ ᒥᑭᓪᓕᒋᐊᖅᑕᐅᖃᑦᑕᖅᓯᒪᔪᑦ ᐊᕐᕌᒍᐃᑦ ᖄᖏᓕᖅᑐᑦ. 
ᑕᑉᐹᙵᑦ ᐊᑭᓕᖅᑕᐅᖔᕈᒪᓕᕐᒥᔪᑦ ᐃᖃᓗᖁᑎᑦᑎᓐᓂᑦ ᑕᐃᒫᖑᖏᓪᓚᕆᖕᒪᑦ ᑖᓐᓇ ᐊᖏᖅᓯᒪᔭᐅᔾᔮᖏᑦᑐᖅ. 
ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐊᐱᕆᔪᒪᔭᒃᑲ ᐃᑲᔪᓱᐃᖁᓪᓗᒋᑦ ᑖᓐᓇ ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᑕ 
ᐅᖃᖃᑎᖃᕐᓂᖓᑦ ᓄᓇᕘᒧᖔᖅ ᑐᕌᖓᔭᕆᐊᓕᒃ ᑕᒫᓂ ᓇᒻᒥᓂᖃᖅᑐᑦ ᐃᖃᓗᓐᓂᑦ ᑕᕝᕙ ᑖᒃᑯᐊ ᑎᒍᓯᔭᕆᐊᓖᑦ 
ᐃᖃᓗᓕᕆᔨᑐᖃᒃᑯᑦ ᐸᓐᓂᖅᑑᒥ ᐃᓚᒋᔭᐅᓗᑎᒃ ᐱᕈᖅᓴᐃᓚᐅᖅᑐᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏ ᐅᖃᐅᓯᒃᓴᖏᑦ. ᑐᑐ 

ᒪᓕᒐᓕᐅᖅᑎᐅᑉ ᐅᖃᐅᓯᖓ 031 - 2(3): ᑲᓇᑕᒥ ᐸᐃᕆᕖᑦ ᐅᓪᓗᖓ (ᑐᑐ) 
 
ᑐᑐ (ᑐᓵᔨᑎᒍᑦ) ᖁᔭᓐᓇᒃᒦᒃ ᐅᖃᖅᑏ. ᐅᓪᓗᒥ ᓇᖏᖅᓯᔪᖓ ᓂᕆᐅᒃᑐᖓ ᖃᐅᒃᐸᑦ ᐱᕙᓪᓕᐊᓂᕆᔭᐅᓂᐊᖅᑐᓂᒃ 
ᑕᒫᓂ ᐃᖃᓗᖕᓂᑦ ᑲᓇᑕᓕᒫᒥ ᐸᐃᕆᕖᑦ ᐅᓪᓗᕆᓂᐊᕐᒪᒍ ᑕᒫᓂ ᐱᓇᓱᐊᕈᓯᕐᒥ. ᐅᖃᖅᑏ ᕿᑐᕐᖓᕗᓂᒃᑯᐊ 
ᓱᕈᓯᓛᖅᑐᑦ ᐊᒃᓱᐊᓗᒃ ᐱᖅᔪᐊᖑᓂᖅᐹᑦ ᐊᒻᒪ ᐱᖅᔪᐊᖑᖕᒪᑕ ᑕᒪᒃᑯᐊ ᐊᑦᑕᕐᓇᔾᔭᐃᖅᓯᓯᒪᔭᕆᐊᓖᑦ ᓱᕈᓯᖅᐳᑦ. 
3-ᒧᐊᖅᐸᑦ ᐅᓐᓄᓴᒃᑯᑦ ᖃᐅᒃᐸᑦ ᒪᓕᒐᓕᐅᕐᕕᖕᒥ ᐃᑯᖓ ᐅᓇᑕᖅᑐᒃᓴᕋᓛᑦ ᐃᓪᓗᖁᑎᖓᓄᑦ ᐱᓱᖕᓂᐊᕐᒪᑕ 
ᑕᐃᑲᓂᓗ ᓂᕿᑕᖃᕐᓂᐊᖅᓗᑎᒃ.  
 
ᐊᒻᒪᓗ ᖃᐃᔪᓕᒫᑦ ᖃᓄᐃᓕᐅᕈᓘᔭᖅᑎᑕᐅᓂᐊᖅᖢᑎᒃ. ᐃᖃᓗᖕᒥᐅᑦ ᐸᐃᕆᕕᖏᑦ ᐊᒃᓱᐊᓗᒃ 
ᐱᓕᕆᐊᖃᖃᑦᑕᖅᑐᑦ ᓴᓇᕐᕈᑎᖃᐅᑦᑎᐊᖏᖢᑎᒃ ᐊᒻᒪᓗ ᖁᔭᓐᓇᒦᕈᒪᔭᐃᓐᓇᕆᓪᓗᒋᑦ ᐃᓘᓐᓇᖏᑦ 
ᐸᐃᕆᔨᐅᖃᑦᑕᖅᑐᑦ ᑲᒪᑦᑎᐊᖃᑦᑕᕐᒪᑕ ᕿᑐᕐᖓᑦᑎᓐᓂᑦ. ᖁᔭᓐᓇᒦᕈᒪᖕᒥᔭᕋ ᕋᐃᑦᓱ ᑯᓗ ᐸᐃᕆᕕᖕᒥ 
ᐃᖅᑲᓇᐃᔭᖅᑐᖅ ᐊᒻᒪᓗ ᑭᒃᑯᓕᒫᑦ ᐊᒃᓱᐊᓗᒃ ᐊᒃᓱᕈᖅᑐᑎᒃ ᑕᒪᑐᒪᓂ ᐱᕙᓪᓕᐊᓂᐅᓂᐊᖅᑐᓂᒃ 
ᐊᖅᑭᒃᓱᐃᓚᐅᖅᑐᑦ. ᕋᐃᑦᓱᓪ ᐃᓐᓇ ᓇᑦᔨᒻᒪᑦ - ᕿᑐᙵᑖᖅᓴᕋᐃᓛᕐᒪᑦ.  
 
ᓱᕈᓯᓂᒃ ᐸᐃᕆᖃᑦᑕᕋᒥ ᐊᑯᓂᐊᓗᒃ ᖃᐅᔨᒪᔪᒃᓴᐅᓕᖅᐳᖅ ᕿᑐᙵᒥᓂᒃ ᐸᖅᑭᓂᐊᕐᒪᖔᖅ.  
 
ᐅᖃᖅᑏ, ᒪᓕᒐᓕᐅᖅᑏ, ᖃᐅᔨᒪᑦᑎᐊᖅᑐᑦ ᒫᓐᓇᕈᓘᓚᐅᖅᑐᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐅᖃᐅᓯᕆᓚᐅᖅᓯᒪᔭᖓ 
ᑮᓇᐅᔭᖃᑦᑎᑦᑎᓂᐊᕐᓂᖅ ᓱᕈᓯᓂ ᐊᙳᑎᔾᔮᖏᑦᑎᐊᖅᑐᖅ ᑭᙴᒪᔭᑦᑎᓐᓂᒃ ᑕᒫᓂ ᐅᑭᐅᖅᑕᖅᑐᒥ.  
 
ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᐅᖃᖅᑲᐅᒻᒪᑕ ᐃᑲᔪᖅᓱᐃᓂᐊᖅᑐᖓ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓂᒃ 
ᑕᒪᑐᒥᖓ ᐱᓕᕆᐊᖃᑦᑎᓪᓗᒍ ᔨᐊᓗᓇᐃᕝᒥ ᐊᒻᒪᓗ Whitehorse-ᒥ ᒥᓂᔅᑕᐅᖃᑎᒥᓂᒃ ᐃᖅᑲᓇᐃᔭᖃᑎᖃᕐᒪᑦ 
ᐋᔩᖃᑎᒌᓐᓂᒃᑰᖃᑎᒋᓪᓗᓂᔾᔪᒃ ᑭᐊᓐ ᑐᕋᐃᑕᓐ ᒥᓂᔅᑕᕆᔭᐅᔪᖅ ᑲᓇᑕᐅᑉ ᒐᕙᒪᒃᑯᖏᓐᓂ ᐃᓕᓐᓂᐊᕐᕕᓐᓄᑦ 
ᐊᑐᖅᑐᒃᓴᓂᒃ.  
 
ᑖᓐᓇᖃᐃ ᖃᓄᖅ ᕼᐋᑭᑦᑐᑦ ᓇᓕᐊᓐᓂᒃ ᐃᑲᔪᕋᓗᐊᕐᒪᖔᖅ ᓇᓗᒐᓗᐊᖅᖢᖓ ᓲᕐᓗ 
ᐅᓄᖅᑐᐃᖅᓱᓗᐊᕌᓗᒃᖢᓂᖃᐃ ᓂᐅᖅᑯᐊᖅᑕᐅᖃᑦᑕᓂᕐᒧᑦ ᑕᐃᒪᓐᓇ ᐃᓱᒪᖃᑦᑎᐊᕈᓐᓃᓂᕐᒪᑦ ᑕᐃᓐᓇ 
ᕼᐋᑭᑦᑎᖅᔪᐊᖑᓚᐅᖅᓯᒪᔪᖅ ᒥᓂᔅᑕᐅᓕᖅᑐᖅ. 
 
ᖃᓄᑭᐊᖅ ᓂᐊᖅᑯᐊᖅᑕᐅᖃᑦᑕᖅᓯᒪᓗᐊᕐᓂᑯᒧᖅᑲᐃ ᑕᐃᒪᓐᓇ ᐃᓱᒪᓕᐅᑦᑎᐊᕈᓐᓇᐃᓕᔪᖅ.  
 
>>ᐸᑦᑕᑐᖅᑐᑦ 
 
ᐊᒻᒪᓗ ᐃᓚᒋᐊᒃᑲᓂᖅᑐᒍ ᒥᓂᔅᑕᕆᔭᕗᑦ ᑕᐃᒪᓐᓇ ᓱᓕᑦᑎᐊᖅᑐᒥᒃ ᐱᓕᕆᔪᖅ. ᓇᓗᓇᐃᕋᒥᐅᒃ ᐅᓄᒃᑲᓂᖅᑐᓂ 
ᐱᔪᒪᓪᓗᓂ. ᐊᖏᑐᐃᓐᓇᖏᑦᑐᑦ ᑲᓇᑕᐅᑉ ᒐᕙᒪᒃᑯᖏᑦ ᐱᑦᔪᑎᒃᓴᓂᒃ ᐅᖃᐅᓯᖃᕋᓗᐊᖅᑎᓪᓗᒋᑦ 
ᓂᐱᖃᖁᔨᖏᒃᑲᓗᐊᖅᑎᓪᓗᒋᑦ, ᐊᐅᕙᖁᔨᖏᒃᑲᓗᐊᖅᑎᓪᓗᒋᑦ, ᐃᖢᖅᑭᑐᐃᓐᓇᖁᔨᒐᓗᐊᖅᑎᓪᓗᒋᑦ.  
 
ᒪᓐᓇᐅᔪᖅ ᐊᖏᖅᑕᐅᔪᒪᔪᖓ ᒪᓕᒐᓕᐅᖅᑎᐅᖃᑎᓐᓄᑦ ᑕᒪᓐᓇ ᐃᓱᓕᒃᑐᓇᕐᓂᐊᕐᕋᒃᑯ.  
 
ᐅᖃᖅᑎ: ᒪᓕᒐᓕᐅᖅᑎᐅᖃᑕᐅᔪᖅ ᑲᑎᒪᔨᐅᖃᑎᓕᒫᓄᑦ ᐊᖏᖅᑕᐅᔪᒪᒻᒪᑦ ᐱᔭᕇᕈᒪᓪᓗᓂ ᐅᖃᐅᓯᒥᓂᒃ. 
ᐋᒡᒑᖅᑐᖃᑉᐸ. ᐋᒡᒑᖅᑐᖃᖏᒻᒪᑦ. ᐋᑎ ᐅᖃᐅᓯᕆᔭᐃᑦ ᐱᔭᕇᕋᓱᓕᕈᒃ. ᑐᑐ. 

>>ᐃᓪᓚᖅᑐᑦ 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓂᓪᓕᑲᓐᓂᓂᐊᖅᑕᕋ ᐱᐅᒋᓂᐊᖅᑕᔅᓴᕆᕙᐅᒃ.  
 
ᐅᖃᖅᑏ, ᐅᖃᖅᑲᐅᒐᒪ ᓇᓗᓇᐃᖅᓯᓯᒪᓕᖅᑐᖅ ᑖᒃᓱᒧᖓᓗ ᓵᑦᑐᓂ ᐃᒪᓕᐅᖁᔭᕋᓗᐊᖏᑦ ᐋᒡᒑᖅᓯᒪᔪᖅ 
ᐱᑦᔪᑎᒃᓴᓂᓪᓗ ᓈᓚᙱᑦᑐᖅ. ᑕᐃᒪᐃᓕᐅᖏᓐᓇᖃᑦᑕᕆᐊᓕᒃ ᑕᕝᕙᓂ ᓄᓇᕗᑦ ᒪᓕᒐᓕᐅᖅᕕᐊᓂ.  
 
ᐅᖃᖅᑏᑦ, ᐊᖏᖅᓯᒪᑦᑎᐊᖅᑐᒍᑦ ᕿᑐᙵᕐᑎᓐᓄᑦ. ᒪᓕᒐᓕᐅᖅᑎᐅᖃᑎᓐᓄᑦ ᐃᑲᔪᖅᓱᖅᑕᐅᒍᒪᕗᖓ 
ᓇᓗᓇᐃᖅᑕᐅᓂᐊᕐᒪᑦ ᑲᓇᑕᒥ ᐸᐃᕆᕖᑦ ᐅᓪᓗᖓ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᖓ 
4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᐲᑯ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐊᐱᖅᑯᑎᒧᑦ 002 - 2(3): ᑎᑎᕋᕆᐅᖅᓴᓂᕐᒧᑦ ᖃᐅᔨᓴᖅᑕᐅᓂᑯᒥᓃᑦᖓ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᒪᒥᐊᓇᖅ.  
 
>>ᐃᓪᓚᖅᑐᑦ 
 
ᑭᐅᔾᔪᑏᑦ, ᐅᖃᐅᓯᒃᑯᑦ ᐊᐱᖅᑯᒻᒧᑦ ᐱᖃᕋᒪ, ᓅᕕᕙ 15, 2005-ᒥ ᐊᐱᕆᔭᐅᓚᐅᖅᓯᒪᔪᖅ ᕼᐊᓐᑐ ᑐᑐᒧᑦ.  
ᑎᑎᕋᕆᐅᔅᓴᓂᕐᒧᑦ, ᐅᖃᕆᐅᔅᓴᓂᕐᒧᓪᓗ ᖃᐅᔨᓵᕆᔭᐅᓚᐅᖅᓯᒪᔪᑦ ᐅᕝᕙᐅᕗᑦ ᓇᐃᓈᖅᓯᒪᓪᓗᑎᒃ.  
 
ᐊᑐᕈᒫᓐᓂᐊᖅᑐᖁᑎᖏᑕ ᐃᓗᓕᖏᓐᓃᑦᑐᖅ ᑖᒃᑯᓇᓂ $155,000 ᑕᐅᓴᓐ ᓄᓇᕘᒥ ᐅᖃᕆᐅᔅᓴᓂᕐᒧᑦ ᑲᑎᒪᔨᑦ, 
$212 ᑐᑭᒧᐊᑦᑎᖏᓐᓄᑦ 4.2 ᒥᓕᐊᓐ ᐃᓐᓇᐃᑦ ᐃᓕᓐᓂᐊᕐᓂᖏᓐᓄᑦ ᑎᑎᕋᕆᐅᔅᓴᓂᕐᒧᑦ  
 
ᐅᖃᓕᒫᕆᐅᔅᓴᓂᕐᓗ. ᑲᑎᓕᒫᕐᓗᒋᑦ $4 ᒥᓕᐊᓐ 500 ᑕᐅᓴᓐ ᓄᓇᕘᓕᒫᒥ. ᔫᑳᓐᒎᖅ $1 ᒥᓕᐊᓐᓂᑦ 
ᓴᓂᖅᕙᐃᓯᒪᒻᒪᑕ, ᐱᖓᓲᐃᑦᑕᕐᓗᐊᖅᑐᒍᑦ ᐅᓄᒃᑲᓂᖅᑐᓂᒃ ᐃᓕᓯᔪᒍᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᖓ 5, ᐃᓕᑕᖅᓯᓂᖅ 
ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ. ᐲᑯ. 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᑐᙵᓱᒃᑎᒍᒪᔭᕋ ᐳᓛᕆᐊᖅᓯᒪᔪᑐᐊᖅ, 
ᑕᕝᕙᓃᒃᑐᑐᐊᖅ. ᖃᐅᔨᒪᔭᐃᓐᓇᐅᓕᖅᑐᖅ ᑕᐃᒃᓱᒧᖓ ᓄᓇᑦᓯᐊᖅ News-ᓂ ᐅᖃᐅᓯᕆᔭᐅᖅᑲᐅᔪᖅ. ᐅᑭᐅᖅᑲᐃ 
30-ᐅᓕᖅᑐᖅ ᑕᒫᓂ ᐃᖃᓗᓐᓃᑦᑐᓂ, ᒥᔅᑕ. ᔨᒻ ᐱᐅᓪ. ᓄᓇᕗᒻᒥᐅᑕᐅᔪᖅ. ᑕᕝᕙᓃᒻᒪᑦ ᒪᓕᒐᓕᐅᖅᕕᒻᒥ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᖅᓴᓯᓂᖅ ᐳᓛᕆᐊᖅᓯᒪᔪᓂ ᒪᓕᒐᓕᐅᕐᕕᐅᑉ ᐃᓗᐊᓄ. ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇᑦᑕᐅᖅ ᐃᓕᓴᕆᔪᒪᓕᕐᒥᔭᕋ ᑕᒫᓂ ᑭᒡᒐᑐᕐᑕᓐᓂ 
ᓄᓇᓕᑯᓕᓗᒃ, ᓄᓇᖅᑯᑎᒋᓚᐅᖅᓯᒪᒻᒥᔭᕋ ᑕᒫᓂ ᑲᒪᔨᓪᓚᕆᐅᕙᑦᑐᖅ ᑐᓵᔪᑎᓂᑦ ᐊᒻᒪᓗ ᑕᓚᕖᓴᓕᕆᕙᑦᑐᓂ 
ᔨᐊᔾ ᒥᑦᑐᖅ. ᑐᙵᓱᑦᑎᐊᖁᔭᕋ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᖅᓴᓯᓂᖅ ᐳᓛᕆᐊᖅᓯᒪᔪᓂ ᒪᓕᒐᓕᐅᕐᕕᐅᑉ ᐃᓗᐊᓄ. 
ᑲᑎᒪᔾᔪᑎᒃᓴᑎᓐᓄ ᓈᓴᐅᑎᖓ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᕐᓕᓂᕐᒧ ᐅᐊᓐᓇᖓᓄ ᑰᓕ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 022 - 2(3): ᓇᓄᕐᓄᑦ ᑰᑕᖏᓐᓂ ᖃᐅᔨᓴᕐᓂᖅ ᑭᕙᓪᓕᕐᒥᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᐱᖅᑯᑎᒋᒍᒪᔭᒃᑲ ᐊᕙᑎᓕᕆᓂᕐᒧᑦ ᑐᕌᕐᑐᑦ. ᓯᕗᓪᓕᕐᐹᒥ ᑖᒃᑯᐊ ᒐᕙᒪᒃᑯᑦ 
ᓴᓇᓇᓱᓚᐅᕐᒪᑕ Greenland ᑕᐃᒃᑯᐊ ᑕᕆᐅᕐᒥᐅᑕᓕᕆᔨᑦ, ᐊᖑᓇᓱᑦᑐᓕᕆᔨᖏᓪᓗ ᐱᓕᕆᔪᓂᓪᓗ ᓇᓅᑉ 
ᒥᒃᓵᓄᑦ ᐋᖅᑮᒻᒪᑕ, ᑭᓯᐊᓂ ᐅᑯᐊ ᐅᔾᔨᕆᖅᑲᐅᔭᒃᑲ ᐃᒪᐃᓕᖓᔪᖅᑕᖃᕐᒪᑕ ᑕᐃᒃᑯᐊ Greenland, ᑕᐅᕙᓂ 
ᐊᑯᑭᑦᑐᒥᐅᒡᒎᖅ ᑕᒪᒃᑯᐊ ᐃᓚᒌᑦ Family Groups-ᖑᖃᑦᑕᕐᑐᑦ ᐃᓚᒌᑦ ᐊᒻᒪ ᐊᖑᓇᓱᒃᕕᖏᑦ ᐊᒻᒪ ᑰᑕᖏ 
ᐱᖓᓱᐃᓕᖓᓪᓗᑎ ᑖᒃᑯᐊᒎᖅ ᑕᐃᑲᓂ ᐋᖅᑭᑕᐅᒻᒪᑕ. ᓴᓚᒪᒋᓪᓚᕆᑦᑕᒃᑲ ᑖᒃᑯᐊ ᐃᓕᑕᕆᔭᐅᓪᓗᑎᓪᓗ Family 
Groups ᐃᑲᔪᕐᑐᖅᑕᐅᒋᐊᖃᕐᓂᖏᑦ ᓇᓅᑉ ᒥᒃᓵᓄᑦ.  
 
ᑕᐃᒪᓕ ᒥᓂᔅᑕ ᐊᐱᕆᔪᒪᔭᕋ, ᐃᒫᒃ, ᐅᖃᓚᐅᕐᓗᖓ ᐊᒻᒪᑦᑕᐅ ᓴᓚᒪᓱᓚᐅᕐᒪᑕ ᑖᒃᑯᐊ ᑕᒫᓂ Davis Strait-ᒥ 
ᓇᓄᐃᑦ ᒥᒃᓵᓄ. ᓇᓗᓇᐃᖅᑕᐅᒻᒪᑕ ᓄᓇᕗᑦ ᒐᕙᒪᒃᑯᖏᓐᓄ ᐊᑦᑕᓐᓇᖅᑐᒦᖏᒻᒪᑕᒎᖅ. ᑕᐃᒃᑯᐊ 
ᐊᒥᓱᙳᕆᐊᓚᐅᖅᑎᓪᓗᒋ ᑖᓐᓇ ᐱᐅᒋᓪᓚᕆᒃᑲᒃᑯ. ᒥᓂᔅᑕ ᐊᐱᕆᔪᒪᓕᕐᑕᒋ ᑕᐃᒫᑦᑕᐅᖃᐃ 
ᐱᓕᕆᖃᑎᖃᕈᓐᓇᓂᐊᕐᐱᑦ ᑭᕙᓪᓕᕐᒥ ᑕᐅᕙᒃᑯᐊ ᓇᓄᐃᑦ ᒥᒃᓵᓄᑦ ᑲᑐᔾᔨᖃᑎᒌᑦ ᑕᒪᒃᑯᐊ ᐆᒪᔪᓕᕆᔨᒧᑦ 
ᐃᑲᔪᕐᑎᒋᓗᒋ ᓲᕐᓗ ᕿᑭᖅᑖᓗᒻᒥ ᑕᐃᒪᐃᓘᓚᐅᕋᒃᓯ ᑕᐅᕙᓂᑦᑕᐅᖃᐃ ᑕᐃᒫᒃ ᐱᒋᐊᕈᓐᓇᕆᕕᓯ?  
 
ᐅᖃᖅᑎᑦ: ᐊᕙᑎᓕᕆᓂᕐᒧᑦ ᐱᓕᕆᐊᓕᒃ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑏ. ᐃ, ᑕᒪᓐᓇ ᐱᓕᕆᖃᑎᒋᒍᒪᑦᓯᐸᑲᑦᑕᐅᖅ ᑖᒃᑯᐊ ᓄᓇᓖᑦ 
ᐊᔾᔨᒌᖏᓐᓇᕐᓂᑦ ᖃᐅᔨᓴᖅᑕᐅᓂᖃᖃᑦᑕᓂᐊᕐᑎᓪᓗᒋᑦ ᓇᓄᓕᕆᓃᑦ ᑕᒫᓂ ᓄᓇᕗᒻᒥ ᑖᒃᑯᐊ ᓄᓇᓖᑦ 
ᐃᓚᐅᑏᓐᓇᕐᐸᓐᓂᐊᓕᕋᑦᑎᒍ ᑕᐃᔅᓱᒪᓂ ᐊᐅᓚᔨᔪᒃᓴᐅᒐᒃᓯ Gjoa Haven, ᑕᓗᕐᔪᐊᖅ, Cambridge Bay 
ᓇᓄᓕᕆᓂᖓ McLintock-ᒥ ᐃᓄᐃᑦ ᖃᐅᔨᒪᔭᖏᑎᒍᑦ ᕿᒥᕈᐊᔭᐅᒋᐊᓯᓚᐅᖅᓯᒪᒻᒪ ᐊᒻᒪᓗ ᒫᓐᓇᒧᓪᓗ ᑖᒃᑯᐊ 
ᒐᕙᒪᒃᑯᑦ ᐊᖏᖅᓯᒪᓕᕐᒪᑕ ᑖᒃᑯᐊ ᓄᓇᓖᑦ ᐃᖅᑲᓇᐃᔭᖃᑎᒋᔭᐅᓗᑎ ᖃᐅᔨᓴᖃᑕᐅᓂᖅᓴᐅᓕᕐᓗᑎ ᑕᒪᒃᑯᐊ 
ᖃᐅᔨᓴᕐᐸᓪᓕᐊᓂᕆᔭᕗᑦ ᐊᒻᒪ ᑕᐃᒃᑯᐊ ᖃᐅᔨᓴᖅᑕᐅᒪᔪᐃᑦ ᑲᓇᑕᐅᑉ ᖃᐅᔨᓴᖅᑎᖁᑎᕐᔪᐊᖏᓐᓄᑦ.  



ᕿᑎᖅᑰ, ᓄᕕᐱᕆ 17, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᕙᒍᑦᑕᐅᖅ ᖃᐅᔨᓴᕈᒪᑦᑎᐊᕐᓂᐊᕋᑦᑎᒍ ᑖᒃᑯᐊ ᑭᕙᓪᓕᕐᒥᐅᑕᐃᑦ ᐃᖅᑲᓇᐃᔭᖃᑎᒋᒍᒪᑦᑎᐊᓂᖅᑲᕗᑦ ᓇᐅᒃᑯᑦ 
ᖃᐅᔨᑦᑎᐊᑲᓐᓂᕈᓐᓇᕐᒪᖔᑎᒍ ᑕᒪᒃᑯᐊ ᓇᓄᖁᑎᒋᔭᕗᑦ ᐊᒥᓱᙳᐸᓪᓕᐊᖑᔪᕆᔭᕗᓪᓕ ᐃᓅᓪᓗᑕ ᔪᕆᔭᒃᑲᓖᓛᒃ 
ᑖᒃᑯᐊ ᐃᓄᐃᑦ ᐅᖃᐅᓯᖏᑦ ᒪᓕᓪᓗᒋ ᖃᐅᔨᒪᑦᑎᐊᕐᒪ ᐊᑯᓂ ᑕᒫᓃᑦᓱᑎᒃ ᑖᒃᑯᐊ 
ᐃᖅᑲᓇᐃᔭᖃᑎᒋᒍᒪᑦᑎᐊᓂᐊᖃᕗᑦ ᓄᓇᓖᑦ ᖃᓄᐃᑦᑐᑐᐃᓐᓇᐃ ᑕᒫᓂ ᓄᓇᓖᑦ ᓇᓄᕐᓂᑦ 
ᖃᐅᔨᓴᕐᕕᐅᓂᐊᕐᑎᓪᓗᒋᑦ. ᖁᔭᓐᓇᒦᒃ. 
 

ᐅᖃᖅᑎ: ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎ. ᑰᓕ. 
 

ᑰᓕ: Thank you, ᖁᔭᓐᓇᒦᒃ ᐅᖃᖅᑏ. ᒥᓂᔅᑕ ᖁᔭᓐᓇᒦᕐᐸᕋ ᑕᐃᒪ ᐱᔪᒪᑎᓪᓗᒍ ᑭᓯᐊᓂ ᐅᓇ ᐃᓱᒫᓗᒋᒐᒃᑯ 
Canadian Wildlife Service-ᑯᑦ ᐅᖃᕐᒪᑕ ᐅᐱᕐᖔᖑᖅᑲᐅᔪᖅ 1,000-ᑐᐃᓐᓇᐅᓕᕐᒪᑕᒎᖅ ᑕᐅᕙᓂ ᑭᕙᓪᓕᐅᑉ 
ᐃᓗᐊᓂ Western Hudson Bay ᓇᓄᐃᑦ. ᐃᓅᓴᒃᓯᕚᓪᓗᑐᒡᒎᖅ 200-ᓂᑦ. 10 years ago-ᖑᓚᐅᕐᑐᖅ ᒥᓂᔅᑕᑉ 
ᐅᖃᐅᑎᔪᒻᒪᒋ ᑖᓐᓇ information Canadian Wildlife Service ᐅᖃᐅᓯᕆᓚᐅᖅᑕᖓ Newspaper-ᑯᓐᓄᑦ 
ᑭᕙᓪᓕᕐᒥᐅ Northern News Service-ᑯᓐᓄ ᑖᓐᓇ ᓱᓕᖏᑦᑐᖅ ᒥᓂᔅᑐ ᖃᓄᑭᐊᖅ ᐱᔪᓐᓇᕐᓂᖓ ᐊᑐᕐᓗᒍ 
ᑖᓐᓇ ᐋᖅᑭᒋᐊᓕᒃ ᐅᖃᐅᑎᔭᐅᓚᐅᕋᒪ ᐃᓐᓇᕐᒧᑦ, ᐃᒫᖓᐃ. ᑕᐃᒃᓱᒪᓂᒎᖅ ᐅᑭᐅᑦ ᖁᓕᑦ ᐅᖓᑎᐊᓗᐊᓂᑦ 30 
Years ago ᖃᓂᒋᔮᓂ ᐱᐊᒃᓴᐅᑎᒃᓴᖃᕐᓂᓘᓐᓃᑦ ᐊᔪᕐᓇᖃᑦᑕᓚᐅᕐᑐᑦ ᑭᕙᓪᓕᕐᒥᐅᑦ ᓇᓄᕕᓂᕐᒥᑦ ᖃᒧᑏᓐᓄ 
ᒫᓐᓇᓕ ᑕᐃᒪᐃᒍᓐᓃᕐᑐᑦ ᐱᐊᑦᓴᐅᑎᒃᓴᐃᓘᓐᓃᑦ ᐊᒥᒐᖃᑦᑕᕈᓐᓃᕐᑐᑦ ᐊᒥᓱᙳᕐᐸᓪᓕᐊᔪᑦ ᑖᓐᓇ correct-
ᒋᐊᕈᓐᓇᕐᐱᐅ ᑕᐃᒃᑯᐊ GN spirit ᐱᓗᐊᕐᑐᒥ ᐃᓄᓐᓂᑦ ᐃᑲᔪᖅᑐᐃᖏᓗᐊᒐᓚᒻᒪᑕ. 
 

ᐅᖃᖅᑎ: ᐊᑭᓱᒃ. 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᓐᓇ ᕿᒥᕐᕈᒋᐊᑦᓯᐊᕈᒪᓂᐊᖅᑕᕋ. ᐊᒻᒪᓗ ᑖᒃᑯᐊ 
ᑎᑎᕋᖅᑕᐅᒪᔪᐃᑦ ᓱᓕ ᖃᐃᑕᐅᓚᐅᙱᒻᒪᑕ. ᑕᐃᒃᑯᐊ ᖃᐃᑕᐅᓯᒪᓕᖅᑎᓪᓗᒋᑦ ᑕᑯᒋᐊᑦᓵᕈᒥᓇᕐᓂᐊᕐᒪᑦ ᓇᐅᒃᑯᑦ 
ᑕᒪᓐᓇ ᐃᓄᐃᓴᓗᐊᕐᓂᖅ ᐊᓚᒃᑲᐅᒪᓂᖃᓛᕐᒪᖔᖅ. ᑖᒃᑯᐊᓗ ᓄᓇᓖᑦ ᐊᑦᑐᖅᑕᐅᓂᖃᖅᑐᐃᑦ ᑖᔅᓱᒧᖓ 
ᖃᐅᔨᓴᖅᑕᐅᔪᒧᑦ ᐃᒻᒪᖃ ᐅᕙᒍᑦ ᑕᑯᖃᑎᒌᒋᐊᑦᓵᕋᔭᕐᓂᕈᑦᑎᒍ ᐱᐅᓂᖅᓴᐅᒐᔭᖅᑐᖅ. ᑖᒃᑯᐊ ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᕈᒪᑦᓯᐊᕋᓗᐊᕐᒪᖓ ᑕᒪᑦᓱᒪᙵᑦ ᖃᐅᔨᓴᑦᓯᐊᕐᓗᑎᒃ ᖃᓄᐃᓕᐅᒃᑲᓐᓂᕆᐊᖁᓐᓇᕐᒪᖔᑕ ᑕᒪᑐᒪ 
ᓇᓄᓕᕆᓂᐅᑉ ᒥᔅᓵᓄᑦ.  
 

ᑕᐃᒃᑯᐊ ᑎᑎᕋᖅᑕᐅᓯᒪᔪᐃᑦ ᖃᐃᑕᐅᓯᒪᓕᖅᐸᑕ ᕿᒥᕐᕈᒋᐊᑦᓯᐊᕐᓂᐊᖅᐸᕗᑦ. ᑖᒃᑯᐊᓗ ᓄᓇᓖᑦ 
ᐊᑦᑐᖅᑕᐅᓂᖃᖅᑐᐃᑦ ᐅᖃᖃᑎᒋᒋᐊᑦᑎᐊᕋᓱᐊᕐᓗᑎᒍ ᑕᒪᓐᓇ ᐱᓕᕆᐊᕆᒍᒪᓂᐊᖅᑕᕗᑦ ᐊᕐᕌᒍᒥᑦ ᖃᐃᔪᒥᑦ. 
ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᐊ ᐃᓚᒋᐊᕈᑦ ᐊᐱᖅᑯᑎ, ᑰᓕ. 
 

ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᖓᔪᖅᑳᖅ ᑕᐃᒪᐃᒐᔭᕈᕕᑦ . . . ᒪᒋᔭᐅᓪᓚᕆᓚᖓᔪᑎᑦ ᑕᐅᕙᓂᒥᐅᓄᑦ 
ᑭᕙᓪᓕᕐᒥᐅᓄᑦ. ᑕᕝᕙᓂ article ᑎᑎᕋᖅᑕᐅᓚᐅᖅᓯᒪᔪᖅ ᓂᐅᔅ ᓄᐊᑦᑯᑦ ᔫᓂ 22, 2005-ᒥ. ᐄᐊᓐ ᓯᑑᓕᖕ, 
ᖃᓪᓗᓈᑎᑐᑦ ᐅᖃᓕᒫᕐᓂᐊᖅᐸᕋ ᐃᒪᐃᓕᓚᐅᕐᒪᓇᐃ: 
 

 (ᑐᓵᔨᑎᒍᑦ) “ᑕᐃᒃᑯᐊ ᑕᑯᔭᐅᖃᑦᑕᖅᑐᑦ ᑎᑭᕌᖅᐸᑦᑐᑦ ᓇᓄᐃᑦ, ᑳᓐᓂᕐᒥᓄᖅᑲᐃ ᑕᑯᔭᐅᑐᐃᓐᓇᖃᑦᑕᕐᒪᑕ 
ᐊᒥᓱᕈᒃᑲᓐᓂᕈᑕᐅᓂᕐᒨᖏᑦᑐᖅ”, ᐅᖃᖅᑏ, ᑖᒃᑯᐊ ᐃᓐᓇᑐᖃᖁᑎᒋᔭᕗᑦ ᖃᐅᔨᒪᓂᖅᓴᐅᔪᑦ ᑕᐃᒫᒃ. ᑕᐃᒃᑯᐊ 
ᐅᖃᐅᔾᔭᐅᔭᕆᐊᖃᖅᑐᑦ ᐆᒪᔪᓕᕆᓂᕐᒧᑦ ᑲᑎᒪᔩᑦ. ᓄᓇᕗᒻᒧᑐᐃᓐᓇᐅᙱᑦᑐᖅ ᓯᓚᕐᔪᐊᓕᒫᕐᓕ 
ᐱᓕᕆᑦᑎᐊᕆᐊᖃᕋᓗᐊᕐᒪᑕ ᐅᑉᐱᕈᓱᓪᓗᑎᒃ ᐃᓐᓇᑐᖃᕆᔭᑦᑎᓐᓂᑦ. ᑎᓕᐅᒃᑲᓐᓂᕈᒪᕙᒋᑦ ᑕᐃᒃᑯᐊ 
ᐅᖃᐅᑎᒃᑲᓂᕐᓗᒋᑦ ᓲᕐᓗ ᒥᑭᓪᓕᑎᕆᙱᓪᓗᓂ ᐃᓄᓐᓂᑦ ᑕᒫᓃᑦᑐᓂᑦ. ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ. ᐊᖓᔪᖅᑳᖅ ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑐᑭᓯᓇᑦᓯᐊᖅᐳᖅ. ᑕᐃᔅᓱᒪᓂᐅᒐᓗᐊᕐᓂᖅᐸᑦ ᑖᒃᑯᐊ ᓄᓇᓖᑦ 
ᓂᕿᖃᐃᓐᓇᖃᑦᑕᓚᐅᕐᒪᑕ ᐊᓚᐃᒃᑲᐃᓐᓇᖃᑦᑕᕋᔭᕐᓂᕐᒪᑕ ᐊᒥᓲᑉᐸᑕ ᑕᐃᒪᐃᓕᖓᔫᔮᕐᒪᑦ ᑖᒃᓱᒪ ᐅᖃᐅᓯᕆᔭᖓ. 
ᑕᒪᓐᓇ ᕿᒥᕐᕈᒋᐊᑦᓯᐊᕆᐊᖃᕐᓂᐊᖅᑕᕗᑦ ᐊᒻᒪᓗ ᑖᓐᓇ ᒪᓕᒐᓕᐅᖅᑎᐅᔪᖅ  

ᑲᖏᖅᖠᓂᕐᒧᑦ ᖁᔭᓐᓇᒦᑦᑎᐊᖅᐸᕋ ᐅᕙᑦᑎᓐᓂᑦ ᐃᑲᔪᖅᓱᕋᓱᐊᕐᒪᑦ ᑕᒪᔅᓱᒪ ᓇᓄᓕᕆᓂᐅᑉ ᒥᔅᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑭᖑᓪᓕᖅᐹᒥ ᐊᐱᖅᑯᑎᒐ. ᒫᓐᓇ ᑕᐃᒃᑯᐊ ᓇᓄᐃᑦ ᒥᔅᓵᓄᑦ ᐅᓂᒃᑳᖅᓯᒪᔪᑦ, 
ᒫᓂ Davis Strait-ᒥᑦ ᐅᓂᒃᑳᖅᓯᒪᔪᖅᑕᖃᖅᑲᐅᒻᒪᑦ press release ᐊᓂᕋᑖᖅᑲᐅᔭᓯ last month. 
ᐃᒪᐃᓕᖓᓪᓗᓂ survey-ᑕᖃᕐᒪᑦ half a million dollar-ᓂᒃ ᐊᑭᖃᓚᖓᔪᒥᑦ. Involving HTO’s of 
Nunavut, Nunavik and Labrador. ᑕᐃᒫᖅᑲᐃ ᑲᑎᒪᕝᕕᐊᓗᒃ ᐅᖃᐅᑎᒍᓐᓇᖅᐱᐅᒃ ᑖᓐᓇ ᖃᖓ survey 
ᐱᐊᓂᒍᒫᕐᒪᖔᖅ.  
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᖃᐅᔨᓴᕐᓂᕆᕙᑦᑕᕗᑦ ᑕᒫᓂ ᓄᓇᕗᒻᒥ ᒐᕙᒪᒃᑯᓂᙶᖅᑐᑕ 
ᐊᕐᕌᒍᓄᑦ ᐱᖓᓱᓄᑦ ᑕᒪᒃᑯᐊ ᐱᓕᕆᐊᕆᒐᓱᐊᓲᕆᔭᕗᑦ. ᑖᓐᓇ ᐊᕐᕌᒍ ᓯᕗᓪᓕᖅᐸᐅᒻᒪᑦ ᐊᒻᒪᓗ 
ᑕᑯᔅᓴᐅᑦᓯᐊᖅᑐᓂ. ᐃᒻᒪᖄ, ᑖᓐᓇ ᑲᑎᓪᓗᒍ $1.5-ᒥᓕᐊᓂᑦ $2-ᒥᓕᐊᕌᕐᓂᐊᖅᑐᖅ ᐊᕐᕌᒎᒃ ᐊᕐᕌᒎᒃ ᒪᕐᕉᒃ 
ᖃᐅᔨᓴᕐᓂᕆᔭᐅᔫᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 023 - 2(3): ᐊᑭᑦᑐᕋᐅᑕᐅᔪᑦ ᖁᔭᓈᖅᑕᐅᓂᒃᓴᖏᓐᓄᑦ ᖃᓄᐃᓕᖓᔭᕆᐊᓖᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. ᑕᐃᒪ 
ᐊᕐᕌᒍᒥ ᕿᒪᑦᑕᑎᓐᓂ, ᐃᖃᓗᓐᓃᓐᓇᐅᖏᑦᑑᒐᓗᐊᖅ ᓇᑭᑐᐃᓐᓇᖅ ᑕᒫᙵᑦ ᓄᓇᕗᒻᒥ ᐃᓱᒫᓗᒍᑎᖃᖅᑐᓂᑦ 
ᐃᖅᑲᓇᐃᔮᖅᑖᕋᓱᐊᖃᑦᑕᖅᓯᒪᔪᑦ ᒐᕙᒪᒃᑯᓐᓄᑦ, ᓄᓇᕗᑦ ᒐᕙᒪᒃᑯᖏᓐᓄᑦ ᖃᐅᔨᓪᓗᑎᓪᓗ ᑕᐃᒃᑯᐊ 
ᐃᖅᑲᓇᐃᔮᔅᓴᐅᔪᑦ ᖁᔭᓈᖅᑕᐅᑐᐃᓐᓇᖅᑐᒥᓂᐅᓕᕐᒥᑎᓪᓗᒋᑦ.  
 
ᐊᐱᕆᔪᒪᔭᕋ ᒥᓂᔅᑕᐅᔪᖅ ᒪᓕᑦᑕᕆᐊᖃᕐᒪᖔᑕ ᒐᕙᒪᒃᑯᑦ ᒪᓕᖃᑦᑕᖅᑕᖏᓐᓂᑦ, ᖃᓄᐃᒻᒪᑦ 
ᖁᔭᓈᓯᑲᓪᓚᖃᑦᑕᕐᒪᖔᑕ ᑕᒪᒃᑯᓂᖓ ᐃᖅᑲᓇᐃᔮᔅᓴᐅᔪᓂᑦ ᓴᖅᑭᔮᖅᑐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᖅᑲᓇᐃᔭᖅᑐᓕᕆᓂᕐᒥᑦ ᐱᓕᕆᐊᓕᒃ, ᑕᐹᖅᔪᒃ. 
 
ᐊᖓᔪᖅᑳ ᓗᐃ ᐊᖓᔪᖅᑳ ᓗᐃ ᑕᐹᖅᔪᒃ: ᑖᒃᑯᐊ ᓲᕐᓗ ᐃᖅᑲᓇᐃᔭᕋᔅᓴᐃᑦ ᐊᕕᑦᑐᖅᓯᒪᔨᐅᔪᑦ departments, 
ᐃᖅᑲᓇᐃᔮᒃᓴᒥᒃ ᓴᖅᑮᓚᐅᖅᖢᑎᒃ ᐃᓛᓐᓂᒃ ᓄᖅᑲᑎᑦᑎᔪᒪᓕᖃᑦᑕᕐᒪᑕ ᐱᖓᓱᐃᓕᖓᔪᓂᒃ ᑐᙵᕕᖃᑦᖢᑎᒃ. 
ᓯᕗᓪᓕᖅ, ᐃᒻᒪᖃ ᑖᓐᓇ ᐊᕕᑦᑐᖅᓯᒪᓂᐅᔪᖅ ᐋᖅᑭᒋᐊᖅᓯᑲᓐᓂᖅᑐᒥᓂᐅᑉᐸᓪᓘᓐᓃᑦ ᐊᒻᒪᓗ ᑖᓐᓇ 
ᕿᒥᕐᕈᔭᐅᑦᑎᐊᑲᓐᓂᕐᓗᓂ ᐃᖅᑲᓇᐃᔮᒃᓴᖅ ᓴᖅᑭᑎᑕᒥᓂᐅᒐᓗᐊᖅ. ᑖᓐᓇ ᓄᖅᑲᖅᑎᑕᐅᒍᓐᓇᖅᑐᖅ. ᓲᕐᓗ 
department-ᒋᔭᐅᔪᖅ ᐋᖅᑭᒋᐊᖅᓯᑉᐸᑦ ᐃᖅᑲᓇᐃᔭᖅᑎᖏᓐᓄᑦ. ᐅᐃᓐᓈ, ᐊᓱ ᐃᒪᓐᓇ 
ᐋᖅᑭᒃᓯᒪᒃᑲᓐᓂᕆᐊᖃᕋᓗᐊᖅᑐᒎᓚᓯᒪᒍᑎᒃ ᑖᓐᓇ ᓄᖅᑲᖅᑎᑕᐅᒍᓐᓇᖅᖢᓂ. ᐱᖃᑖ, ᑮᓇᐅᔭᒥᒃ ᑐᙵᕕᖃᖅᑐᓂ, 
ᑮᓇᐅᔭᖅᑕᖃᕋᓗᐊᕐᒪᖔᖅ ᑖᓐᓇ ᐃᖅᑲᓇᐃᔮᒃᓴᐅᔪᖅ ᐊᒻᒪ ᐅᓇᓗ ᐱᓗᐊᙳᐊᖅᑐᒥᒃ ᑖᓐᓇ ᐃᖅᑲᓇᐃᔮᒃᓴᖅ 
ᓴᖅᑭᑕᐅᓯᒪᒐᓗᐊᖅᑎᓪᓗᒍ ᑭᓯᐊᓂ ᑮᓇᐅᔭᒧᑦ ᑖᒃᓱᒧᖓ ᖃᓄᖅ ᐊᑭᓕᖅᓱᑕᐅᔾᔪᑎᒃᓴᖓᓄᑦ 
ᓇᓗᓇᐃᖅᑕᐅᓯᒪᑎᓐᓇᒍ.  
 
ᑕᐃᒪᑦᑕᐅᖅ ᓄᖅᑲᑦᑎᑕᐅᔾᔪᑎᒋᔪᓐᓇᖅᑕᖓ ᑖᒃᓱᒧᖓ ᐃᖅᑲᓇᐃᔮᒃᓴᐅᓚᐅᕋᓗᐊᖅᖢᓂ ᓱᓇᐅᕝᕙ 
ᑮᓇᐅᔭᒃᓴᖅᑕᖃᖏᓂᕐᒪᑦ ᐊᑭᓕᖅᓲᑎᒃᓴᖅᑕᖃᖏᓂᕐᒪᑦ ᑖᓐᓇ ᐃᖅᑲᓇᐃᔮᒃᓴᐅᔪᖅ ᓄᖅᑲᑦᑎᑕᐅᒍᓐᓇᖅᑐᖅ. ᐊᒻᒪ 
ᐱᖓᔪᖓᓐ, ᑖᓐᓇ ᐊᑐᕐᓂᖅᐹᕆᔭᐅᓲᖑᔪᖅ ᑕᒪᒃᑯᓄᖓ ᐃᖅᑲᓇᐃᔮᒃᓴᐃᑦ ᓴᖅᑭᑕᐅᒐᓗᐊᖅᑎᓪᓗᒋᑦ ᑖᓐᓇ 
ᐃᓛᒃᑰᖓᔪᖅ 23-ᒥ ᓄᓇᑖᕈᑎᓂ ᓇᓗᓇᐃᖅᓯᒪᔪᖅ ᒪᓕᒃᖢᒍ, ᑖᒃᑯᐊ ᓲᕐᓗ ᓇᓗᓇᐃᖅᑕᐅᓯᒪᒐᓗᐊᖅᐸᑦ ᑖᓐᓇ  

ᓄᓇᑖᖃᑕᐅᓯᒪᔪᓂ ᑎᑎᕋᖅᑕᐅᓯᒪᔪᖅ ᑖᒃᑯᓇᓐᓂ ᓲᕐᓗ ᐱᑕᖃᑦᑎᐊᖏᓗᐊᖅᐸᑦ ᐊᒻᒪᓗ ᑕᒪᓐᓇ 
ᐱᑕᖃᕋᓗᐊᖅᑎᓪᓗᒍ ᑖᒃᑯᐊ ᓄᓇᑖᖃᑕᐅᓯᒪᔫᒐᓗᐊᑦ ᐊᔪᙱᓐᓂᖓ ᑐᖓᐅᑦᑎᓯᒪᓗᐊᖅᐸᑦ ᑖᒃᓱᒧᖓ 
ᐃᖅᑲᓇᐃᔮᒃᓴᐅᑉ ᐃᓗᐊᓄᑦ.  
 
ᑕᐃᒪᓕ ᑖᒃᑯᐊ ᓄᖅᑲᖅᑎᑕᐅᓕᖃᑦᑕᕐᒪᑕ ᓲᕐᓗ ᑖᒃᑯᐊ ᐊᕕᑦᑐᖅᓯᒪᔫᔪᑦ ᒪᓕᖃᑦᑕᕋᑦᑎᒍ, 
ᐋᓐᓂᐊᖅᑐᓕᕆᔨᒃᑯᓘᓐᓃᑦ ᐅᕝᕙᓘᓐᓃᑦ ᒐᕙᒪᓕᕆᔨᒃᑯᑦ, ᑖᒃᑯᓂᖓ ᓄᖅᑲᑎᑦᑎᔪᒪᓕᕌᖓᑕ. ᑕᐃᒪ 
ᑐᑭᓯᔪᒪᑦᑎᐊᓲᖑᕗᒍᑦ ᓱᒧᑦ ᐱᑦᔪᑎᖃᑦᑐᑎᒃ ᓄᖅᑲᑎᑦᑎᔪᒪᓲᖑᒻᒪᖔᑕᓘᓐᓃᑦ. ᑖᒃᑯᐊᓗ ᒪᓕᒐᓱᖃᑦᑕᖅᐸᕗᑦ 
ᑖᒃᑯᓇᓂ ᐃᖅᑲᓇᐃᔮᒃᓴᓄᑦ ᓄᖅᑲᑎᑦᑎᔪᖃᕐᓂᐊᓕᕌᖓᑦ. ᐊᒻᒪᓗ ᑖᒃᑯᐊ ᓄᖅᑲᑎᑦᑎᔪᖃᕐᓂᐊᓕᕌᖓᑦ 
ᐊᕕᑦᑐᖅᓯᒪᔫᔪᑦ ᑐᒃᓯᕋᕆᐊᖃᒻᒪᑕ ᑖᒃᓱᒧᖓ Deputy Minister-ᔪᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᑖᒃᓱᒧᖓᓕ 
ᑕᐃᒪ ᑲᒪᒋᓇᔭᕐᒪᒋᑦ ᑕᒪᓐᓇ ᓄᖅᑲᕆᐊᖃᒻᒪᖔᕐᓘᓐᓃᑦ ᐅᕝᕙᓘᓐᓃᑦ ᑲᔪᓯᔭᕆᐊᖃᒻᒪᖔᖅ ᑖᓐᓇ 
ᐃᓱᒪᓕᐅᖅᑎᐅᖃᑕᐅᔪᓂ. ᐅᖃᖅᑎᑦᑎᔩ. 
 
ᐅᖃᑎ: ᓯᕗᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᓴᐅᒪᔭᐃᓐᓇᖅᐳᑦ ᑖᒃᑯᐊ ᒥᓂᔅᑕᐃᑦ ᑐᖏᓕᖓᒎᕆᐊᖃᖓᑕ 
ᒥᓂᔅᑕᒧᑦ ᐊᖏᖅᑕᐅᖄᕐᓗᑎᒃ. ᒥᓂᔅᑕ ᐅᖃᕋᑖᕐᒪᑦ.  
 
ᑭᓯᐊᓂ ᑖᒃᑯᐊ ᐱᓕᕆᕕᐅᔪᑦ ᓴᖅᑮᖃᑦᑕᖓᑕ ᐃᖅᑲᓇᐃᔮᒃᓴᐅᔪᓂᒃ ᐃᒫᒃ ᖃᐅᔨᒪᓪᓚᕆᒐᑎᒃ 
ᑮᓇᐅᔭᖃᕐᓂᐊᕐᕋᓗᐊᕐᒪᖔᑕ ᐊᒻᒪᓗ ᑕᐃᒃᑯᐊ ᐊᑭᑭᑦᑑᖏᒻᒪᑕ ᓴᖅᑭᔮᖅᑎᒐᓱᓪᓗᒋᑦ. ᑖᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ ᓴᖅᑭᔮᖅᑎᑦᑎᔨᐅᔭᕆᐊᖃᑦᑑᔮᕋᓗᐊᕐᒪᑕ.  
 
ᐅᖃᖅᑏ, ᐊᐱᖅᑯᑎᒋᔪᒪᔭᕋᓕ ᑭᖑᓪᓕᖅ ᒥᓂᔅᑕᒧᑦ: ᑕᒪᒃᑯᐊ ᐱᓕᕆᕕᐅᔪᑦ ᐊᖅᑯᑎᖃᕆᐊᖃᖃᑦᑕᕐᒪᑕ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ, ᑕᐃᒪᓕ ᑎᑎᕋᖅᓯᒪᕙᓐ ᓇᓗᓇᐃᖅᓯᒪᔪᓂᒃ ᖁᔭᓈᖅᑕᐅᖃᑦᑕᖅᓯᒪᔪᓂᒃ 
ᓴᖅᑭᔮᖅᑎᑕᐅᓚᐅᕐᕋᓗᐊᖅᑐᑎᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᒃᑯᐊ ᒫᓐᓇ ᐱᓯᒪᖏᑦᑐᒋᑦ ᑭᓯᐊᓂ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑖᒃᑯᓂᖓ 
ᓇᓗᓇᐃᖅᕕᒋᔪᓐᓇᓂᐊᖅᑕᕋ ᑕᐃᒃᑯᐊ ᐱᑐᐊᕈᒃᑭᑦ ᖃᑦᑎᓂᒃ ᓄᖅᑲᑎᑦᑎᓯᒪᓕᕐᒪᖔᑕ ᐊᒻᒪᓗ ᓇᓕᐊᒃ 
ᐊᕕᑦᑐᖅᓯᒪᔪᐃᑦ ᓄᖅᑲᑎᑦᑎᓯᒪᒻᒪᖔᑕ. ᓇᓗᓇᐃᖅᓯᒪᓗᒋᑦ ᑐᓂᔪᓐᓇᓂᐊᖅᑕᒃᑲ. ᐅᖃᖅᑎᑦᑎᔩ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ ᖃᐅᔨᒍᒪᒐᓗᐊᕐᒥᔪᖓ ᑖᒃᑯᐊ ᐊᕕᑦᑐᖅᓯᒪᑐᐃᓐᓇᖏᓪᓗᒋᑦ 
ᐱᓕᕆᕕᐅᔪᑦ ᐱᖃᓯᐅᔾᔨᒍᓐᓇᑦᑯᖃᐃ ᑭᓲᓚᐅᕐᒪᖔᑕ ᑕᐃᒃᑯᐊ ᐃᖅᑲᓇᐃᔮᒃᓴᐅᔪᑦ ᓱᒻᒪᓪᓗ 
ᓄᖅᑲᑦᑎᑕᐅᓛᐅᕐᒪᖔᑕ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑕᐃᒃᑯᐊ ᓇᓗᓇᖏᓯᐊᕐᒪᑕ ᑖᓐᓇ ᐅᓂᒃᑳᖅᓯᒪᔪᓂᒃ ᓂᕈᐊᖅᑕᐅᖃᑎᒋᓯᒪᔭᒃᑲ 
ᑐᓂᔪᓐᓇᓂᐊᖅᑕᕗ ᓂᕆᐅᒋᔭᐅᓚᐅᖅᑑᒐᓗᐊᑦ ᐃᖅᑲᓇᐃᔮᒃᓴᐃᑦ ᓄᖅᑲᑦᑎᑕᐅᓯᑳᓪᓚᒃᑐᒥᓃᑦ 
ᐱᑦᔪᑎᖃᐅᕈᓘᔭᕐᒪᑕ. ᓇᓗᓇᐃᖅᓯᒪᒍᓐᓇᓂᐊᖅᑕᕗᑦ, ᐅᖃᖅᑎᑦᑎᔩ. 

ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᐅᖃᖅᑲᐅᒻᒪᑦ ᐱᔭᕆᐊᑭᓐᓂᐊᕐᓂᕋᑦᑐᓂᒋᑦ. ᑕᐃᒪᓕ 
ᖃᖓᐸᓗᑭᐊᖓᐃ ᐊᑐᐃᓪᓇᐅᑎᒍᓐᓇᕋᔭᖅᑲᐃᓐ ᑖᒃᑯᐊ ᐅᕙᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᕝᕙᓂ ᒪᓕᒐᓕᐅᖅᕕᒃ ᐃᒃᓯᕚᕐᓂᖓᓂ, ᐊᐅᓚᓚᐅᖏᓂᑦᓯᓐᓂ ᐊᖏᕈᑎᒋᔪᓐᓇᖅᐸᕋ 
ᑐᓴᖅᑕᐅᑎᑦᑐᓇᕐᓂᐊᖅᑐᒍ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐸᔅ. 
 
ᐊᐱᖅᑯᑦ 024 - 2(3): ᐅᓪᓗᒥ ᖃᓄᐃᓕᖓᓕᕐᒪᖔᑕ ᓄᓇᕘᑦ ᒐᕙᒪᒃᑯᖏᑕ ᐃᖏᕐᕋᔪᓕᕆᓂᕐᒧᑦ 

ᐅᐸᓗᖓᐃᔭᐅᑎᖏᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎ. ᒫᓐᓇ ᐊᐱᖅᑯᑎᒃᓴᖃᕐᓂᐊᖅᑐᖓ ᑖᒃᓱᒧᖓ ᒥᓂᔅᑕᒧᑦ ᐱᕙᓪᓕᐊᔪᓕᕆᓂᕐᒧᑦ 
ᐊᒻᒪᓗ ᐃᖏᕐᕋᔪᓕᕆᓂᕐᒧᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂ ᐅᖃᐅᓯᖃᖅᑲᐅᒐᒪ ᑕᒪᒃᑯᓂᖓ 
ᐅᖃᐅᓯᐅᖃᑦᑕᖅᓯᒪᔪᓂᒃ ᐅᕙᓐᓄᑦ ᐃᓱᒫᓘᑎᒋᔭᓪᓗᑎᒃ ᑭᒡᒐᖅᑐᖃᑦᑕᑕᓐᓄᑦ ᑕᒫᙵᑦ ᖁᑦᑎᑦᑐᒥᒃ.  
 
ᐊᕐᕌᒍᓂᒃ ᐅᓄᓗᐊᖏᑦᑐᓂᒃ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐋᖅᑭᒃᓯᓯᒪᓕᕐᒪᑕ ᐅᑯᓂᖓ ᐃᖏᕐᕋᔪᓕᕆᓂᕐᒧᑦ 
ᐸᕐᓇᒍᑕᐅᓯᒪᔪᓂᒃ 2001. ᐃᑦᔪᔪᑲᓪᓛᔾᔫᓪᓗᑎᒃ. ᑖᒃᑯᐊ ᑎᑎᕋᖅᑕᐅᓯᒪᔪᑦ ᐊᒻᒪᓗ ᖃᐅᔨᓴᖅᓯᒪᔭᖏᑦ 
ᐃᖏᕐᕋᔪᓕᕆᔨᒃᑯᑦ ᐊᒻᒪᓗ ᑕᒪᓐᓇ ᖃᖓᑕᓲᒃᑯᑦ ᖃᖓᑕᖃᑦᑕᕐᓂᖅ ᐃᓚᓕᐅᑎᓯᒪᓪᓗᓂ.  
 
(ᑐᓵᔨᒃᑯᑦ) ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ, ᐅᓇᐅᔪᖅ, ᑐᓴᖅᑎᑦᑎᔪᓐᓇᖅᐹ ᒪᓕᒐᓕᐅᖅᕕᒻᒧ ᐅᓪᓗᒥ 
ᖃᓄᐃᓕᖓᓕᕐᒪᖔᑕ ᓄᓇᕘᑦ ᒐᕙᒪᒃᑯᖏᑕ ᐃᖏᕐᕋᔪᓕᕆᓂᕐᒧᑦ ᐅᐸᓗᖓᐃᔭᐅᑎᖏᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᒪᓕᒐᓕᐅᖅᑎᐅᖃᑎᒻᒪ ᑎᒍᒥᐊᑲᐃᓐᓇᖅᑕᖏᑦ 
ᐋᖅᑭᓱᖅᑕᐅᓚᐅᖅᓯᒪᔪᑦ ᑕᐃᒃᓱᒪᓂᑐᖃᖅ ᐸᕐᓇᐅᓯᐊᖑᓂᐊᖅᑐᑦ ᑕᑯᓐᓇᕋᓱᒃᑐᑎᒃ ᐃᖏᕐᕋᔾᔪᑎᓕᒫᓂᒃ ᑕᕝᕙᓂ 
ᓄᓇᕘᑦ ᐃᓗᐊᓂ. ᑖᒃᓱᒪ ᐸᕐᓇᐅᓯᐊᕆᓯᒪᔪᒥᒃ ᒪᓕᒃᑐᑎᒃ ᑖᒃᑯᐊ ᐃᖏᕐᕋᔪᓕᕆᔨᒃᑯᑦ. ᐊᑖᒍᖔᖅᑕᐅᖅ 
ᐸᕐᓇᐅᓯᐊᖅᐸᓪᓕᐊᓇᓱᒃᓯᒪᒻᒥᒻᒪᑕ ᐊᑦᔨᒌᖏᑦᑐᑦ ᐃᖏᕐᕋᔪᓕᕆᓃᑦ ᐱᑦᔪᑎᒋᓪᓗᒋᑦ. ᑖᒃᑯᐊ 
ᓴᓇᔭᐅᕙᓪᓕᐊᔭᐅᖃᑦᑕᖅᓯᒪᔪᑦ ᐃᓚᖏᑦ ᐅᓪᓗᒥ ᐱᔭᕇᔭᖅᑕᐅᓯᒪᓕᖅᑐᖅ ᐊᒻᒪᑦᑕᐅᖅ ᑕᕝᕙᓂ ᐊᑲᐅᓈᓕᖅᑲᑦ 
ᒪᓕᒐᓕᐅᖅᕕᒻᒥ ᐊᑐᐃᓐᓇᕈᓛᕐᒥᔭᒃᑲ, ᐅᖃᖅᑏ, ᑖᒃᑯᐊᓕ ᓇᓗᓇᐃᔭᖅᓯᒪᒃᑲᓂᖅᑐᑦ ᖃᓄᐃᑦᑑᓕᕐᒪᖔᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑎ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖃᓄᐃᓕᐅᓕᖅᐸᓪᓕ ᐱᓕᕆᕕᑦᓯ ᐃᖅᑲᓇᐃᔭᖃᑎᖃᑦᑎᓪᓗᒋᑦ ᓲᕐᓗ ᑕᒪᒃᑯᓂᖓ 
ᐊᑭᑭᔾᔫᒥᔪᓂᒃ ᓂᕿᓂᒃ ᑎᑭᑎᑦᑎᖃᑦᑕᕈᓐᓇᖁᓪᓗᒋᑦ ᓄᓇᓕᓐᓂ ᐊᑭᑭᓪᓕᒋᐊᖅᑕᐅᒍᓐᓇᕐᒪᖔᑕ ᐅᓯᔭᐅᓂᕆᔭᖏᑦ 
ᓂᕿᑦᑎᐊᕙᐃᑦ ᓄᓇᓕᑦᑎᓐᓅᖓᐅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᕿᓚᕝᕙᖅ. 
 

ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑕᑯᓐᓇᕈᑦᑎᒍᖃᐃᑦ ᑖᒃᓱᒪ ᒐᕙᒪᒃᑯᑦ 
ᐊᐅᓚᓂᕆᓇᓱᒃᑕᖏᑦ. ᐊᑭᑭᓐᓂᖅᓴᒥᒃ ᐱᓕᕆᔾᔪᔾᔨᓂᖅ ᑕᖅᑲᒃᑯᓇᙵᑦ ᐃᖏᕐᕋᔪᓕᕆᔨᓂᓪᓗ ᐅᕝᕙᓗ 
ᐱᓕᕆᖃᑎᑦᑎᓐᓂᒃ ᑕᑯᓇᒃᑲᔭᕈᑦᑕ. ᑖᒃᑯᐊ ᐃᖏᕐᕋᔪᓕᕆᔩᑦ ᓇᒻᒥᓂᖅ ᓲᖃᐃᒻᒪᑦ ᑮᓇᐅᔭᓕᐅᕋᓱᒃᑲᒥᒃ ᓇᐅᒃᑯᑦ 
ᐊᑲᐅᓈᖅᑐᖃᕋᐃᒻᒪᑦ ᐅᕙᒍᑦ ᐅᖅᓱᐊᓗᖏᑕ ᐊᑭᖏᓐᓂᒃ ᐆᑦᑑᑎᒋᓗᒍ, ᐊᑭᑭᓐᓂᖅᓴᐅᒍᓐᓇᑎᓪᓗᒋᑦ 
ᓂᐅᕕᐊᒃᓴᕆᔪᓐᓇᕋᐃᒐᑦᑎᒍᑦ ᑖᒃᑯᐊ ᐊᑐᖅᑕᐅᓪᓗᑎᒃ ᐱᕚᓕᕈᑕᐅᒃᑲᓐᓂᖃᑦᑕᖅᑐᑦ ᐆᑦᑑᑎᒋᕙᕋ ᐊᑭᑭᓐᓂᖅᓴᓂᒃ 
ᑭᓱᑐᐃᓐᓇᕐᓂᒃ ᑕᒪᐅᖓ ᓄᓇᓕᓐᓅᖅᑲᐃᓇᓱᓕᕋᐃᒻᒪᑕ.  
 

ᐅᖃᖅᑏ, ᒐᕙᒪᑦᑕᑦᑕᐅᖅ ᐊᑖᓂ, ᓲᕐᓗ ᐃᑲᔫᓯᐊᖅᑐᓕᕆᔨᒃᑯᑦ, ᑖᒃᑯᐊᑕᐅᖅ ᖃᐅᔨᒪᖃᑦᑕᕐᒥᒐᑦᑎᒍ ᐅᕙᒍᑦ 
ᐱᓕᕆᕕᖓᓐᓂ ᑖᒃᑯᐊ ᖃᓄᒃᑲᓐᓂᖅ ᐃᑲᔫᑎᒋᔪᓐᓇᑕᑦᑎᓐᓂᒃ ᕿᒥᕐᕈᓇᓱᒃᑎᓪᓗᑕ ᓄᐊᑕᐅᓯᒪᔪᑦ 
ᑕᑯᓐᓇᕋᓱᒃᑲᓂᖅᑐᒋᑦ ᒐᕙᒪᐅᑉ ᑐᕌᒐᓕᒫᖏᑦ ᑕᑯᓐᓇᕋᓱᐊᖅᑐᒋᑦ ᓇᐅᒃᑯᑦ ᐃᑲᔫᑎᖃᒃᑲᓐᓂᕈᓐᓇᕐᒪᖔᑦᑕ ᑖᒃᑯᐊ.  
 

ᐅᖃᖅᑏ, ᒫᓐᓇ ᐃᑲᔫᑎᒋᕙᓪᓕᐊᒐᓱᓐᓂᐊᖅᑕᕗᑦ ᐃᖏᕐᕋᔪᓕᕆᔨᒃᑯᑦ. ᐃᓚᖓᒍᑦ ᐱᕕᑭᑦᑑᖃᑦᑕᖅᑐᖅ 
ᐱᔾᔪᑎᒋᓪᓗᒍ ᑖᒃᑯᐊ ᓇᒻᒥᓂᖅ ᐊᐅᓚᑦᑎᔪᑦ ᐋᖅᑭᔅᓱᐃᖃᑦᑕᕐᓂᖏᓐᓄᑦ ᐊᑭᖏᓐᓄᑦ. ᐊᒻᒪᓗ ᑕᐅᓇᓂ 
ᑎᑭᑎᑦᑎᕕᒋᔪᒪᔭᑦᑎᓐᓂᑦ ᑐᐱᖅᓱᕐᕕᒋᔪᒪᔭᕗᑦ ᓇᒻᒥᓂᖅᑕᐅᖅ ᐊᑭᖏᑦ ᐋᖅᑭᓱᖅᑕᐅᖃᑦᑕᕐᒪᑕ ᑕᐅᓇᙵᑦ. 
ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᑐᒡᓕᐊᒍᑦ ᐃᓚᒋᐊᕈᑦ ᐊᐱᖅᑯᑎ. ᐹᓇᐸᔅ. 
 

ᐹᓇᐸᔅ: ᖃᓄᑭᐊᖅ ᑖᒃᑯᐊ ᑖᒃᓱᒪ ᐊᕕᑦᑐᖅᓯᒪᔪᖁᑎᒋᔭᖓᑕ ᐃᖅᑲᓇᐃᔭᖃᑎᖃᖅᐸ ᑕᒪᒃᑯᓂᖓ 
ᖃᖓᑕᓲᓕᕆᔨᒃᑯᓐᓂᑦ ᐊᒻᒪᓗ ᑕᒪᒃᑯᓂᖓ Northern Air Transportation Association-ᑯᓐᓂᑦ. ᑕᒪᓐᓇ 
ᐊᑭᑭᓪᓕᕚᓪᓕᖁᓪᓗᒍ ᐱᔨᑦᓯᕋᕐᓂᐅᖃᑦᑕᖅᑐᖅ ᓄᓇᒋᔭᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᕿᓚᕝᕙᖅ. 
 

ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᐱᖅᑯᑎᒋᔭᖏᑦ ᐱᓕᕆᖃᑎᒋᖃᑦᑕᕐᓂᐊᕋᑦᑎᒍ. 
ᑖᒃᑯᐊ ᐱᓕᕆᖃᑎᒋᔭᐅᖃᑦᑕᖅᑐᑦ ᐅᕙᖓ ᐱᓕᕆᔨᖏᓐᓄᑦ. ᑖᒃᑯᐊ ᑲᑎᒪᓂᖃᖅᑎᓪᓗᒋᑦ ᑕᒫᓂ 
ᐅᐸᓚᐅᖅᓯᒪᒻᒥᒐᒃᑭᑦ ᑕᑯᔭᖅᑐᖅᑐᒋᓗ ᑕᕝᕗᖓ ᐊᖓᔪᖅᑳᖑᕕᒋᓕᖅᑕᕐᓄᑦ ᑎᓕᔭᐅᕋᑖᕕᓂᐅᓪᓗᖓ.  
 

ᑖᒃᑯᐊ ᐱᓕᕆᔩᑦ ᑕᐃᒃᑯᓇᙵᑦ ᑲᑐᔾᔨᖃᑎᒌᓂᑦ ᐊᔾᔨᒌᙱᑦᑐᓂᑦ ᑕᕝᕙᓂ ᐃᔅᓯᕙᐅᑕᖃᖅᑐᑦ 
ᑕᑯᔭᖅᑐᖅᓯᒪᓚᐅᕋᒃᑭᑦ ᐅᖃᕋᑖᕋᒪ. ᑖᒃᑯᐊᓗ ᐱᓕᕆᕕᕗᑦ ᑕᑯᓐᓇᕋᓱᒃᑲᓂᕐᒥᔫᒐᓗᐊᑦ ᓇᐅᒃᑯᑦ 
ᐃᑲᔫᑎᖃᒃᑲᓐᓂᕈᓐᓇᕐᒪᖔᑦᑕ ᐊᑭᑭᓐᓂᖅᓴᓂᑦ. ᐃᖏᕐᕋᓂᖅ, ᐊᒻᒪᓗ ᒐᕙᒪᑦᑎᓐᓄᑦ ᓇᐅᒃᑯᑦ 
ᐊᑐᓕᒃᑲᓐᓂᕈᓐᓇᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑐᒧᑦ, ᐃᕝᔭᕈᑕᐃᓚᒃ. 
 

ᐊᐱᖅᑯᑦ 025 - 2(3): ᑎᒥᒥᒍᑦ ᓱᑲᖃᓗᐊᖅᑐᓄᑦ ᐊᒻᒪ ᖃᓄᐃᖏᑦᑎᐊᕐᓂᒧᑦ ᐃᓅᓯᖃᓂᕐᒥᑦ 
ᓴᖅᑭᔮᕐᑎᑦᑎᓂᖅ (ᐃᕝᔭᕈᑕᐃᓚᒃ) 

ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᐊᖓᔪᖅᑳᖓᓐᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᐃᑉᐸᔅᓴᖅ ᑖᓐᓇ ᐅᖃᐅᓯᕆᔭᐅᓚᐅᖅᑑᒐᓗᐊᖅ 
ᒪᓕᒐᓕᐅᖅᑎᐅᖃᑎᓐᓄᑦ, ᐅᖃᐅᑎᒋᓚᐅᕐᒥᔭᖓ ᖁᑦᑎᖅᑐᒧᑦ ᒪᓕᒐᓕᐅᖅᑎᐅᑉ. ᑕᖅᑭᐅᓚᐅᖅᑐᒥᑦ  
 

ᐅᑭᐅᖅᑕᖅᑐᒥᑦ ᑯᐊᐸᒃᑯᑦ ᑲᑐᔾᔨᖃᑎᒌᖏᑦ ᑎᑎᕋᓚᐅᕐᒪᑕ ᒪᓕᒐᓕᐅᖅᑎᓄᑦ ᖃᓄᖅ ᓂᕿᑦᑎᐊᕙᓐᓂᑦ 
ᐊᑭᑐᓗᐊᙱᑦᑐᓂᑦ ... ᑎᑦᑎᔪᓐᓇᕐᒪᖔᑕ ᓄᓇᓕᓐᓂᑦ. ᐃᓚᖏᑦ ᑯᐊᐸᒃᑯᓐᓄᑦ ᑲᑐᔾᔨᖃᑎᒌᖑᔪᑦ ᓴᖅᑭᑦᑎᓚᐅᕐᒪᑕ 
ᐱᔾᔪᑎᒋᔭᒥᓐᓂᑦ ᐃᓅᓯᑦᑎᓐᓄᑦ ᐊᑦᑐᐊᓂᖃᓪᓚᕆᒻᒪᑕ ᑕᒪᒃᑯᐊ ᓂᐅᖅᑯᑎᒋᔭᐅᖃᑦᑕᖅᑐᑦ ᑎᒥᒧᑦ 
ᓱᑲᖃᓗᐊᕐᓂᕋᖅᑕᐅᔪᓂᑦ 2-ᒥᑦ. ᐊᐱᖅᑯᑎᒋᔭᕋᓕ ᐊᖓᔪᖅᑳᖅ ᑭᓱᒥᑦ ᐃᓄᓕᕆᔨᒃᑯᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗᑦ ᐃᑲᔪᕋᓲᑎᖃᖅᐸᑦ ᑎᒥᒥᒍᑦ ᓱᑲᖃᓗᐊᖅᑐᓄᑦ ᐊᒻᒪᓗᑦᑕᐅᖅ ᑕᐃᒪᓐᓇ 
ᐃᓅᓯᕐᒥᓄᑦ ᐊᑦᑐᐊᓂᖃᖅᑐᓂᑦ ᐋᓐᓂᐊᒐᓚᐅᔪᓂᑦ? ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᐊᖓᔪᖅᑳᖅ ᐋᓐᓂᐊᖅᑐᓕᕆᓂᕐᒥᑦ ᐱᓕᕆᐊᓕᒃ, ᐊᒡᓘᒃᑲᖅ. 



ᕿᑎᖅᑰ, ᓄᕕᐱᕆ 17, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᕗᑦ ᒫᓐᓇ ᕿᒥᕐᕈᓇᓕᖅᐳᖅ 
ᓴᓇᔪᒪᓪᓗᑎᒃ ᑕᖅᑲᒃᑯᓄᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᐃᓅᓕᓴᐃᓂᕐᒧᓂᓛᒃ ᐅᐸᓗᖓᐃᔭᐅᑎᐅᓂᐊᖅᑐᓂᑦ 
ᐊᔾᔨᒌᙱᑦᑐᓂᑦ ᐅᖃᐅᓯᖃᖅᑐᑦ ᓂᕿᑦᑎᐊᕙᓕᕆᓂᕐᒧᑦ. ᑖᔅᓱᒧᖓᑑᙱᑦᑑᒐᓗᐊᖅ ᐊᒻᒪᓗᑦᑕᐅᖅ 
ᐃᓅᓯᖃᑦᑎᐊᕐᓂᕐᒥᑦ ᐅᖃᐅᓯᖃᕆᓪᓗᑎᒃ. ᐊᒻᒪᑦᑕᐅᖅ ᐅᖃᐅᓯᖃᖃᑦᑕᕐᒥᔪᒍᑦ ᐱᓕᕆᕕᑦᑎᓐᓂᑦ ᓯᕗᓂᔅᓴᑦᑎᓐᓂᑦ 
ᕿᒥᕐᕈᓇᑦᑕᕗᑦ ᑕᒪᒃᑯᐊ ᑭᐅᖁᓪᓗᑎᒍ ᐊᑭᑦᑐᖅᐸᓪᓕᐊᓂᕆᔭᖏᑦ ᐃᓅᓕᓴᖅᑕᐅᓂᕐᒧᑦ. ᒫᓐᓇᐅᔪᖅ ᑮᓇᐅᔭᖁᑎᕗᑦ 
ᐊᐅᓚᑦᑎᓂᖅᓴᕆᔭᕆᐊᖃᓕᕋᑦᑎᒍ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ.  
 
ᑕᖅᑲᒃᑯᐊᓕ ᐃᓕᓐᓂᐊᖅᑎᑕᐅᓂᖏᓐᓄᑦ ᒪᒃᑯᑦᑐᐃᑦ; ᐆᑦᑑᑎᒋᓗᒍ ᓲᕐᓗ ᐃᒥᒐᖃᑦᑕᖁᔨᔪᓐᓃᕐᓂᖅ ᐅᑭᐅᖅᑕᖅᑐᒥ. 
ᑕᐃᒪᓐᓇ ᐊᑭᑦᑐᕋᐅᑎᑎᑦᑎᓕᓚᐅᕐᒥᒐᑦᑕ ᒪᒃᑯᑦᑐᑦ ᐃᒥᒐᙱᓐᓂᖅᓴᐅᖁᓪᓗᒋᑦ.  
 
ᒫᓐᓇᐅᔪᕐᓕ ᐱᓕᕆᐊᖃᓕᖅᑐᒍᑦ ᓂᕿᑦᑎᐊᕙᓕᕆᔾᔪᑎᐅᖃᑦᑕᕐᓂᐊᖅᑐᓂᑦ 
ᐃᓕᓐᓂᐊᖅᑎᑦᑎᔾᔪᑎᐅᖃᑦᑕᕐᓂᐊᖅᑐᓂᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕝᕕᖓᓐᓂᑑᙱᑦᑐᖅ ᓄᓇᓕᓐᓂᑦ 
ᐃᓕᓐᓂᐊᕐᓂᓕᕆᓂᕐᒧᓪᓗ. ᐃᓅᓯᖃᑦᑎᐊᕐᓂᖅ ᑲᒪᑦᑎᐊᕐᓂᕐᓗ ᖃᓄᐃᙱᑦᑎᐊᕐᓗᑕ. ᐃᓅᓪᓗᑕ ᐃᓅᓯᖃᕐᓂᕈᑦᑕ 
ᑲᒪᒋᒐᑦᑎᒐᑦᑎᒍ ᐃᓘᓐᓇᑕᓗ ᑲᒪᒋᒐᑦᑎᒍ ᐱᓕᕆᕝᕕᑐᐊᕆᙱᑕᑦᑕ. ᓄᓇᓖᓪᓗ ᑕᒪᒃᑯᐊ ᒐᕙᒪᒃᑯᓪᓗ ᑭᐅᖁᓪᓗᒋᑦ 
ᐃᓅᓯᖃᑦᑎᐊᕐᓗᑎᒃ ᐋᓐᓂᐊᙱᑦᑎᐊᕐᓗᑎᒃ ᓂᕿᑦᑎᐊᕙᓐᓂᓪᓗ ᓂᕆᖃᑦᑕᖁᔨᓪᓗᑕ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᑦᑕᐅᖅ ᐊᖓᔪᖅᑳᖅ. ᑕᐃᒪᓕ ᐊᑭᑐᓗᐊᖏᑦᑐᓂᒃ 
ᓂᕿᑦᑎᐊᕙᓂᒃ ᓂᐅᕕᕈᓐᓇᖅᑎᓪᓗᑕ ᑎᒥᑦᑎᓐᓄᑦ ᐃᑲᔪᕐᒪᑦ. ᐱᓕᕆᔨᕕᖓᑦ ᑕᒪᒃᑯᐊ ᓂᕿᑦᑎᐊᕙᐃᑦ 
ᐊᑭᑭᓐᓂᖅᓴᐅᓕᖁᓪᓗᒋᑦ ᓂᐅᕈᑎᒋᖃᑦᑕᖅᑐᑦ ᓄᓇᓕᖕᓂᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏᑦ. ᐱᓕᕆᕕᖓᑦ ᐋᓐᓂᐊᖃᒃᓇᖏᑦᑐᓕᕆᔨᒃᑯᑦ 
ᒫᓐᓇ ᑕᐱᖃᖃᑦᑕᕐᒪᑕ ᐃᓄᓕᕆᔨᑐᖃᒃᑯᓐᓄᑦ ᑕᒪᒃᑯᓂᖓ ᑎᑎᖅᑲᕐᓂᐊᕐᕕᑎᒍᑦ ᓂᕿᓂᒃ ᑎᑭᓴᐃᖃᑦᑕᕐᓂᕐᒥᒃ 
ᑕᐃᒃᑯᐊᓕ ᓂᐅᕕᕐᕕᕐᒦᑦᑐ ᑲᒪᒋᖃᑦᑕᖏᓐᓇᑦᑎᒍᑦ. ᑭᓯᐊᓂᓕ ᓂᖀᑦ ᑎᑭᓵᕆᔭᐅᕙᒃᑐᑦ ᒪᕐᕉᒃ 
ᐅᒃᑐᖅᑕᐅᓚᐅᖅᓯᒪᖕᒪᑕ ᐃᖃᓗᒃᑑᑦᑎᐊᒥ ᑰᒑᖅᔪᒥᓗ ᑎᑭᓴᐃᖃᑦᑕᕐᓂᕐᒥᒃ ᓂᕿᓂᒃ ᓂᕿᑦᑎᐊᕙᓂᖏᓛᒃ 
ᑎᑎᖅᑲᕐᓂᐊᕐᕕᑎᒍᑦ ᐊᒻᒪᓗ ᓂᕿᑦᑎᐊᕙᖕᓂᒃ ᓂᕈᐊᖅᖠᖃᑦᑕᕐᓂᕐᒧᑦ. ᖁᔭᓐᓇᒦᒃ. 
(ᑐᓵᔨᓯᑎᒎᕈᓐᓃᖅᑐᖅ) 
 
ᐅᖃᖅᑎ: ᐃᕝᔭᕈᑕᐃᓚᒃ 
 
ᐃᕝᔭᕈᑕᐃᓚᒃ: (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎᑦᑎᔩ ᒥᓂᔅᑕᓗ. ᒥᓂᔅᑕᐅᔪᖅ ᑖᔅᓱᒥᖓ ᓴᖅᑭᑦᑎᖃᑦᑕᖅᓯᒪᓕᖅᐸ 
ᒥᓂᔅᑕᐅᖃᑎᒥᓂᑦ ᑲᓇᑕᐅᑉ ᒐᕙᒪᒃᑯᖏᓐᓃᑦᑐᓂᑦ ᑕᐃᒪᐃᓐᓂᖅᐸᑦ ᖃᓄᐃᓕᐅᕈᓐᓇᖅᐸᓕ ᑲᓇᑕᒥ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᑲᔪᖅᑐᐃᓂᐊᖅᑎᓪᓗᒋᑦ ᐅᕙᑦᑎᓐᓂᑦ.  
 
ᐅᖃᖅᑎᑦᑎᔨ: ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᓂᕿᑐᐃᓐᓇᓅᖏᑦᑐᖅ ᐅᐸᒍᑎᓚᐅᖅᑐᒍᑦ ᐊᒻᒪᑦᑕᐅᖅ 
ᐃᓅᓯᑦᑎᐊᖃᕐᓂᕐᒥᒃ ᑕᖅᑲᒃᑯᓄᖓ ᖃᓄᐃᖏᑦᑎᐊᕐᓗᓂ ᐅᐸᓗᖓᐃᔭᐅᑎᒋᔭᐅᔪᓂᒃ ᑲᓇᑕᓕᒫᒥ 
ᐅᐸᓗᖓᐃᔭᖅᓯᒪᖕᒪᑕ ᑲᓇᑕᐅᑉ  

ᒐᕙᒪᒃᑯᖏᑦ ᐊᒻᒪᓗ ᓄᓇᕘᒥ ᓴᓇᔪᒪᖕᒥᔪᒍᑦ ᓇᖕᒥᓂᖅ ᖃᓄᐃᖏᑦᑎᐊᕋᓱᐊᕐᓂᕐᒧᑦ ᐅᐸᓗᖓᐃᔭᐅᑎᐅᔪᒧᑦ.  
 
ᓂᕿᑦᑎᐊᕙᓕᕆᑐᐃᓐᓇᐅᖏᑦᑐᖅ, ᓂᕈᐊᖅᖠᖃᑦᑕᕐᓂᕐᒧᓪᓗ ᓂᕿᑦᑎᐊᕙᖕᓂᑦ. ᓱᓕ ᐃᖅᑲᓇᐃᔭᖃᑎᒋᔭᕗᑦ 
ᐃᓄᓕᕆᔨᑐᖃᒃᑯᑦ ᑎᑭᓴᐃᖃᑦᑕᕐᓂᕐᒧᑦ ᑎᑎᖅᑲᕐᓂᐊᕐᕕᑎᒍᑦ ᐱᔾᔪᑎᒋᓪᓗᒍ ᐃᖃᓗᒃᑑᑦᑎᐊᒥ ᑯᒑᕐᔪᕐᒥᓗ 
ᐅᒃᑐᕋᖅᑕᐅᓚᐅᕐᒪᑦ ᑲᔪᖏᖅᓴᐃᔾᔪᑎᒋᔭᐅᓪᓗᑎᒃ ᓂᕿᑦᑎᐊᕙᖕᓂᑦ. ᐄ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᐱᓕᕆᖃᑎᖃᖃᑦᑕᖅᓯᒪᔪᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᖏᓐᓂᑦ ᐊᒻᒪᓗ ᐃᓄᓕᕆᔨᑐᖃᒃᑯᓐᓂᑦ. ᖁᔭᓐᓇᒦᒃ.  
 
ᐅᖃᖅᑎ:. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᒧᑦ.  
 
ᐊᐱᖅᑯᑦ 026 - 2(3): ᑲᒪᒋᔭᖃᕐᓂᖅ ᐱᑦᑎᐊᖃᑦᑕᐅᑎᖃᑦᑕᖏᓐᓂᖏᓐᓂ ᐃᓕᓐᓂᐊᕐᕕᖕᒥ (ᐲᑕᓴᓐ) 
 
ᐲᑕᓴᓐ : (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᐅᖃᐅᓯᖃᖅᑲᐅᒐᒪ ᐱᑦᑎᐊᖃᑦᑕᐅᑎᖃᑦᑕᖏᓐᓂᖏᓐᓂᑦ 
ᓄᓇᓕᖕᓂᑦ ᐃᓕᓐᓂᐊᕐᕕᖕᒥ ᓇᓕᒧᒌᑯᓗᐃᑦ ᖃᓄᖓᓴᖃᑦᑕᐅᑎᖃᑦᑕᕐᓂᕆᔭᖏᓐᓂᑦ.  
 
ᓄᓇᕘᓕᒫᒥ ᑕᒪᓐᓇ ᐊᑲᐅᙱᓕᐅᕈᑎ ᐃᓕᓴᕆᔭᐅᓯᒪᕙᓪᓚᐃᖏᒻᒪᑦ. ᒥᓂᔅᑕ ᐅᖃᕈᓐᓇᖅᐹ ᒪᓕᒐᓕᐅᕐᕕᖕᒥ 
ᖃᓄᐃᓕᐅᓕᕐᒪᖔᑕ ᓄᓇᕘᓕᒫᒥ ᐃᓕᓐᓂᐊᖅᑏᑦ ᐱᑦᑎᐊᖃᑦᑕᐅᑎᖃᑦᑕᖏᓐᓂᖏᓐᓂᑦ 
ᕿᓄᑲᐃᖃᑦᑕᐅᑎᖃᑦᑕᕐᓂᖏᓐᓂᑦ ᐱᓪᓗᒋᑦ. ᖁᔭᓐᓇᒦᒃ.   
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ. ᐲᑯ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦ. ᖃᓄᖓᓴᐅᑎᖃᑦᑕᕐᓂᖏᑦ ᕿᓄᒃᑲᐃᖃᑦᑕᕐᓂᖏᑦ ᐃᓕᓐᓂᐊᕐᕕᖕᓂᑦ ᐸᔅᓂᓗ 
ᐊᒻᒪᓗ ᐊᓃᕋᔭᖕᕕᖏᓐᓂᑦ ᐃᓕᓐᓂᐊᕐᕖᑦ. ᑕᒪᓐᓇ ᑲᓇᑕᓕᒫᒥ ᐃᓱᒫᓘᑎᒋᔭᐅᓕᖅᑐᖅ. ᑲᑎᒪᑎᓪᓗᑕ 
ᑭᖑᓂᑦᑎᓐᓂᑦ ᐅᑭᐊᒃᓵᕐᒥ ᓯᑏᑉᐱᕆᐅᑎᓪᓗᒍ ᑲᑎᖃᑎᒋᓚᐅᕋᒃᑯᑦ ᒥᓂᔅᑕᖓ ᐃᓕᓐᓂᐊᕐᓂᓕᕆᔨᒃᑯᑦ ᑲᓇᑕᒧᑦ. 
ᓴᖅᑭᑦᑎᓚᐅᖅᓯᒪᖕᒪᑦ ᑖᔅᓱᒥᖓ ᖃᓄᖅ ᑕᒪᓐᓇ ᐱᓕᕆᔭᐅᒋᐊᖃᕐᒪᖔᑦ.  
 
ᐅᖃᖅᑏ. ᐄ, ᑕᒪᑐᒧᖓᓂᓕᕆᔪᖅ ᐃᓚᖓ ᐱᓕᕆᔭᐅᖃᑦᑕᖅᓯᒪᐊᔫᒐᓗᐊᖅ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ 
ᓄᓇᕘᒥ ᑕᒫᓂ. ᓱᓕ ᑐᑭᒧᐊᒃᑎᑦᑎᔾᔪᑎᐅᓂᐊᖅᑐᒥ ᐋᖅᑭᒃᓯᓯᒪᖏᓐᓇᑦᑕ ᐱᓕᕆᔾᔪᑎᒃᓴᑦᑎᓐᓂᑦ ᑖᔅᓱᒥᖓ 
ᑭᓯᐊᓂᓕ ᑐᓴᐅᒪᑎᑕᐅᑦᑎᐊᖅᑐᒍᑦ ᑕᒪᑐᒧᖓ ᐊᖓᔪᖅᑳᖑᓪᓗᑕ ᐊᒻᒪᓗ ᓂᕈᐊᖅᑕᐅᓯᒪᓪᓗᑕ 
ᐃᓕᓐᓂᐊᕐᒃᕕᖕᒥᐅᑕᑎᒍᑦ ᑐᓴᐅᒪᑎᑕᐅᑦᑎᐊᖅᑐᒍᑦ. ᖁᔭᓐᓇᒦᒃ.  
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᖁᔭᓐᓇᒦᒃ ᖁᔭᓐᓇᒦᖅᖢᒍᓗ ᑖᓐᓇ ᒥᓂᔅᑕᕆᔭᐅᔪᖅ ᑭᐅᔪᓐᓇᓵᕐᒪᑦ. ᓄᓇᕘᒻᒥ 
ᐅᓂᒃᑲᐅᓯᕆᔭᐅᖃᑦᑕᖅᐹ ᖃᔅᓯᑦ ᕿᓄᒃᑲᐃᖃᑦᑕᕐᒪᖔ ᐅᑭᐅᖃᑎᒥᖕᓂᑦ ᐃᓕᓐᓂᐊᕐᕕᐅᑉ ᐃᓗᐊᓂ.   . 
(ᑐᓵᔨᑎᒍᕈᓐᖅᑐᖅ) 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: (ᑐᓵᔨᑎᒍᑦ) ᖁᔭᓐᓇᒦ ᐅᖃᖅᑏ. ᖃᐅᔨᒪᔪᒃᓴᐅᒐᔅᓯ, ᐃᓕᓐᓂᐊᕐᕖᑦ ᐊᐅᓚᓂᖏᑦ 
ᑲᒪᒋᔭᐅᖃᑦᑕᕐᒪᑕ ᓄᓇᓕᖕᓂᑦ  

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᐊᖅᑯᑎᒋᔭᐅᓪᓗᑎᒃ. ᐊᒻᒪᓗ ᑕᒪᒃᑯᐊ ᕿᓄᒃᑲᐃᖃᑦᑕᖅᑐᑦ ᑲᒪᒋᔭᐅᖃᑦᑕᖅᑐᑦ 
ᓯᕗᓪᓕᕐᒥ ᑕᕝᕙᓂ ᐃᒡᓗᕈᓯᕐᒥ ᐊᒻᒪᓗ ᑭᖑᕐᖓᒍᑦ ᕿᓄᒃᑲᐃᖏᓐᓇᖃᑦᑕᕌᖓᑕ ᑖᓐᓇᓴᐃᓐᓇᖅ ᑲᑎᒪᔨᓄᑦ 
ᑐᓐᓂᖅᑯᑕᐅᕙᑦᑐᓂ. ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ ᐅᐸᑦᑕᐅᑦᑕᕆᕗᑦ ᓱᕐᕋᐸᓪᓕᐊᖏᑉᐸ.  
 
ᓄᓇᓕᓐᓂ ᑲᒪᒋᔭᐅᖅᑳᓲᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᐃᓕᓴᖅᕕᖏᓛᖅ 
ᐃᖅᑲᓇᐃᔭᖃᑎᒌᑦᑐᑎᒃ. ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑎ ᐊᐱᖅᑯᑎ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᒥᓂᔅᑕᓗ. ᒫᓐᓇ ᖃᓄᐃᑦᑐᓂᒃ ᒪᓕᒐᖅᑕᖃᐅᑉᐸ ᐃᓕᓐᓂᐊᕐᕕᓐᓂ 
ᐊᑐᖅᑕᐅᖃᑦᑕᖅᑐᓂ ᐊᒻᒪᓗ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐲᒃᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑲᐅᒐᒪ ᐄ, ᑕᑯᖃᑦᑕᖅᓯᒪᔪᒍᑦ ᕿᓄᒃᑲᐃᖃᑦᑕᓂᕐᒥᒃ 
ᐃᓕᓐᓂᐊᖅᕖᑦ ᐃᓗᐊᓂ ᑲᓇᑕᓕᒫᒥ ᐃᒪᓐᓇ ᒥᑖᖃᑦᑕᖅᑐᑦ, ᐋᓐᓂᖅᓱᐃᖃᑦᑕᖅᑐᑦ, ᑕᐃᒪᐃᓕᐅᖃᑦᑕᑐᓪᓗ.  
 
ᐱᓗᐊᙳᐊᖅᑐᐊᓗᓐᓂᒃ ᑕᒫᓂ ᑕᑯᖃᑦᑕᖅᓯᒪᖏᑦᑐᒎᒐᓗᐊᖅ ᑭᓯᐊᓂ ᑲᓇᑕᒥ ᒐᕙᒪᖃᕝᕕᓐᓂ ᓴᖅᑭᔮᖃᑦᑕᖅᑐᖅ 
ᑕᒪᓐᓇᓗ ᕿᓄᒃᑲᐃᖃᑦᑕᕐᓂᖅ ᐅᑦᔨᕆᔭᐅᓯᒪᓕᕐᒪᑦ. ᐃᖅᑲᓇᐃᔭᖃᑎᖃᑦᑐᒍᑦ ᐊᕕᑦᑐᖅᓯᒪᔪᑦ 
ᐃᓕᓐᓂᐊᖅᑐᓕᕆᔨᒃᑯᖏᓐᓂᒃ ᐊᒻᒪᓗ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᒃ.  
 
ᑕᐃᒃᑯᐊ ᕿᑐᕐᖓᓖᑦ ᐊᒻᒪᓗ ᐅᕙᖓ ᒥᓂᔅᑕᕆᔭᐅᓪᓗᖓ ᐃᓂᖅᑎᖃᑦᑕᕆᐊᖃᑦᑕᕗᑦ ᕿᑐᙵᕐᕗᑦ 
ᕿᓄᒃᑲᐃᖃᑦᑕᖁᖏᓪᓗᒋᑦ ᕚᓰᑦ ᐃᓗᐊᓂ ᐅᕝᕙᓘᓐᓃᑦ ᕿᓄᒃᑲᑦᑕᐅᔭᕆᐊᖃᙱᓐᓂᕋᓪᓗᒋᑦ.  
 
ᑕᐃᒪᐃᓕᐅᖃᑦᑕᕈᑦᑕ ᖁᕕᐊᓇᕋᔭᖅᑐᖅ ᐊᒻᒪᓗ ᖁᕕᐊᓇᕐᒥᔪᖅ ᑕᒪᓐᓇ ᓂᓪᓕᐅᑎᒋᔭᐅᒻᒪᑦ ᒪᓕᒐᓕᐅᖅᕕᐅᑉ 
ᐃᓗᐊᓂ, ᐊᖏᕐᕋᒥ ᑲᒪᒋᔭᐅᔭᕆᐊᓖᑦ ᓄᓇᓕᓐᓂ ᐊᒻᒪᓗ ᐃᓕᓐᓂᐊᕐᕕᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᐊᒻᒪᓗ ᖁᔭᓐᓇᒦᕈᒪᓪᓗᖓ ᑖᓐᓇ ᑕᐃᒪᐃᓕᒻᒪᑦ ᒥᓂᔅᑕᕆᔭᐅᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᑕᒪᓐᓇ ᐅᑦᔨᕆᔭᐅᓯᒪᓕᕐᒪᑦ ᕿᓄᒃᑲᐃᖃᑦᑕᕐᓂᖅ. ᕿᑐᙵᓕᓐᓄᑦ 
ᐅᖄᓚᕕᐅᖃᑦᑕᖅᓯᒪᒻᒥᒐᒪ ᐃᑲᔪᖅᑕᐅᔪᒪᔪᓂᒃ. ᐅᖃᐅᑎᓚᐅᕐᕆᓪᓗᒍ ᒥᓂᔅᑕᒧᑦ ᐅᖃᓪᓚᓂᐊᕐᓂᕋᕐᓱᖓ.  

ᐅᓇ ᒥᓂᔅᑕᕆᔭᐅᔪᖅ ᐅᖃᖅᑲᐅᔪᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᒡᒎᖅ ᑲᑎᒪᔨᒋᖃᑦᑕᖅᑕᖏᑦ ᑭᓯᐊᓂ ᑕᐃᒃᑯᐊ 
ᑲᑎᒪᔩᑦ ᐋᖅᑭᒃᓱᐃᔨᐅᒻᒪᑕ.  
 
ᖃᓄᐃᑦᑐᓂᒃ ᒪᓕᒃᑕᐅᔭᕆᐊᓕᓐᓂᒃ ᐱᑕᖃᕐᓂᐊᕐᒪᖔᖅ, ᐃᓱᒪᒃᓴᖅᓯᐅᕈᑕᐅᓯᒪᓗᑎᓪᓗ ᓄᓇᕘᓕᒫᒧᖅᑲᐃᑦ 
ᑐᕌᖓᔪᓂᒃ ᐱᑕᖃᓕᓛᖅᐸᖅ ᐃᑲᔪᖅᓯᖅᑕᐅᓂᖅᓴᐅᓂᐊᕐᒪᑕ ᑲᑎᒪᔩᑦ? ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᕿᒥᕐᕈᓇᖅᑐᒋᑦ ᑕᐃᒃᑯᐊ ᑲᑎᒪᔩᑦ ᐱᐅᔪᓂᒃ 
ᓴᖅᑭᑦᑎᖃᑦᑕᖅᓯᒪᔪᑦ ᐊᑐᖅᑕᐅᔪᒃᓴᐅᑕᐅᔪᓂᒃ ᓄᓇᖏᓐᓂ, ᑭᓯᐊᓂ ᐃᓕᓴᖅᑐᓂᒃ ᑕᑯᖃᑦᑕᖅᓯᒪᔪᖓ 
ᕿᓄᒃᑲᑦᑕᐅᓂᐅᓴᔪᓂᒃ ᕿᓄᖅᑲᑦᑕᐅᔪᒥᓇᖅᑐᓂᓪᓗ.  
 
ᓄᓇᓕᓐᓂ ᐃᓕᓐᓂᐊᕐᕕᓐᓂ ᐃᓕᓴᐃᔩᓪᓗ, ᐃᓕᓴᐃᔩᓪᓗ ᐊᖓᔪᖅᑳᖏᑦ, ᑕᒪᒃᑯᓂᖓ ᑲᒪᓲᑦ ᓱᕐᕋᖏᑉᐸᑦ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᓐᓂᖅᑯᑕᐅᖃᑦᑕᖅᑐᑦ.  
 
ᑕᒪᓐᓇ ᐊᑲᐅᖏᓕᐅᕈᑎᒋᔭᐅᔪᖅ. ᕿᓄᒃᑲᐃᓂᖅ ᑕᒪᓐᓇ ᐱᒋᐊᕈᑎᒋᔭᐅᓲᖑᒻᒪᑦ ᐊᖏᕐᕋᕆᔭᐅᔪᒥ. ᐃᓕᓴᐃᔩᑦ 
ᐅᓄᖅᓯᓂᖅᓴᐅᒐᓗᐊᖅᑎᓪᓗᒋᑦ ᐃᓅᓯᓕᕆᔨᓂᒃ ᐃᓕᓐᓂᐊᕐᕕᓐᓄᑦ ᐃᓕᐅᖅᑲᐃᓯᒪᔪᒍᑦ. ᑕᐃᓐᓇ ᐃᓅᓯᓕᕆᔨ 
ᐊᖏᕐᕋᕆᔭᐅᔪᓄᑦ ᐳᓛᕆᐊᖃᑦᑕᕈᓐᓇᕐᒥᔪᖅ.  
 
Kindergarten-ᒥᑦ ᒍᕋᐃᑦ 6-ᒧᑦ ᑎᑭᑦᖢᒍ ᑖᒃᑯᐊ ᑲᒪᒋᔭᐅᖃᑦᑕᖅᑐᑦ ᑕᒪᓐᓇ ᑐᓴᐅᒪᓕᕋᒃᑯᑦ.  
 
ᒐᕙᒪᒃᑯᓪᓗ ᐅᑦᔨᕈᓱᓕᖅᑐᑎᒃ ᑕᒪᑦᑐᒪ ᒥᒃᓵᓄᑦ ᐋᖅᑭᒃᓯᓯᒪᓕᖅᑐᒍᑦ ᐃᓕᓴᖅᑐᓄᑦ ᐊᑐᖅᑕᐅᒐᔭᖅᑐᓂᒃ. ᑕᒪᓐᓇ 
ᑲᒪᒋᔭᕆᐊᖃᑦᑕᕗᑦ ᐃᓕᓐᓂᐊᕐᕕᒻᒥᑐᐃᓐᓇᐅᖏᑦᑐᖅ, ᐊᖏᕐᕋᒥᓗ. ᓱᕈᓰᑦ ᖃᐅᔨᒪᓂᐊᕐᒪᑕ 
ᑕᐃᒪᐃᓕᐅᕆᐊᖃᑦᑕᖏᓐᓂᕐᒥᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦ. ᐅᖃᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᑲᑦᑐᒃ. 
 
ᐊᐱᖅᑯᑦ 027 - 2(3): ᐃᖅᑲᓇᐃᔭᖅᑎᑖᓂᖅ ᐋᓐᓂᐊᕕᖓᓂ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔨ. ᐅᖃᖅᑎᑦᓯᔩ ᐅᓇ ᐊᐱᕆᐅᑎᒋᓂᐊᖅᑕᕋ ᒥᓂᔅᑕᕆᔭᐅᔪᒧᑦ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ.  
 
ᐃᑉᐸᒃᓴᖅ ᒫᓂ ᐊᐱᖅᓱᕕᒻᒦᑎᓪᓗᒋᑦ ᐅᖃᐅᓯᕆᓚᐅᖅᑕᖓ ᑰᓕ ᐃᓚᖓᒍᑦ ᐊᐱᕆᓂᐊᕋᒃᑯ. ᑕᒪᓐᓇ 
ᐃᓱᒫᓘᑎᒋᔭᐅᒻᒪᑦ ᑕᑲᓇᓂ ᓴᓂᑭᓗᐊᑉ ᐋᓐᓂᐊᕕᖓᓂ ᑖᒃᑯᐊ ᐋᓐᓂᐊᓯᐅᑏᑦ ᐊᒻᒪᓗ ᑕᑲᓇᓂ  

ᐱᓕᕆᔩᑦ ᐊᒥᓲᓗᐊᙱᒥᒻᒪᑕ. ᑕᒪᓐᓇ ᓄᓇᓕᓐᓂᑦ ᖃᐅᔨᓴᖅᑕᐅᓯᒪᔪᑦ ᑕᐅᕙᓂ 2000-ᖑᑎᓪᓗᒍ ᑖᒃᑯᐊ ᐃᓄᖏᑦ 
ᑕᒫᓂ 500 ᐅᖓᑖᓃᓚᐅᖅᑐᖅ ᐊᒻᒪᓗ ᐅᓪᓗᒥ 738-ᓃᑦᑐᑦ ᐊᒻᒪᓗ ᐃᓱᒪᔭᐅᔪᑦ ᑕᐅᕙᓂ 2015 1000-ᓂᒃ 
ᐃᓄᖃᕐᓂᐊᖅᑐᒋᔭᐅᓪᓗᓂ. 
 
(ᑐᓵᔨᑎᒍᑦ) ᖃᐅᔨᒪᒻᒥᔪᖓ ᐅᖁᒪᐃᑦᑐᖅ ᐅᓄᖅᑑᒻᒪᑕ ᐃᖅᑲᓇᐃᔭᖅᑎᑖᕋᓱᑦᑐᓂ ᐋᓐᓂᐊᓯᐅᖅᑎᓂᑦ ᐱᓗᐊᖅᑐᒍ 
ᑲᓇᑕᓕᒫᒥ. ᑖᓐᓇ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐊᖓᔪᖅᑳᕆᔭᐅᔪᖅ ᐊᐱᕆᔪᒪᔭᕋ ᖃᖓ 
ᑭᖑᓪᓕᕐᒥᑦ ᓴᓂᑭᓗᐊᖅ ᐋᓐᓂᐊᕕᖓᓂᑦ ᐃᖅᑲᓇᐃᔭᖅᑏᑦ ᐅᓄᕐᓂᖏᑦ ᕿᒥᕐᕈᓇᖅᑕᐅᓚᐅᕐᒪᖔᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐱᓕᕆᐊᓕᒃ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒫᓐᓇ 
ᑲᓇᑕᓕᒫᒥ ᓯᓚᑖᓄᓪᓗ ᕿᓈᔪᑦ ᐃᖅᑲᓇᐃᔭᖅᑎᔅᓴᓂᑦ. ᒪᕐᕉᒃ ᐃᖅᑲᓇᐃᔮᒃ ᓴᓂᑭᓗᐊᕐᒧᑦ ᓅᑕᐅᓯᒪᓕᖅᑑᒃ 
ᐃᓂᒃᓵᒃ. ᑭᙴᒪᔭᑦ ᑕᑯᓐᓇᕐᓗᑎᒃ ᓇᓗᓇᐃᖅᑕᐅᓯᒪᓕᕇᖅᑐᖅ ᓴᓂᑭᓗᐊᖅ ᐊᒻᒪᓗ ᑕᒫᓂ 
ᐱᓕᒻᒪᓴᖅᑕᐅᕙᒌᓚᐅᕐᓗᑎᒃ ᑕᐅᓄᙵᖅᑎᑕᐅᔪᒃᓴᐃᑦ. ᐃᓚᖓ ᓴᓂᑭᓗᐊᕐᒧᑦ ᐃᓕᔭᐅᔪᒃᓴᐅᔪᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᒥᑦ ᐃᓚᒋᐊᕈᑏᑦ ᐊᐱᖅᑯᑎᓐᓄᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᑖᓐᓇᖃᐃ ᐊᖓᔪᖅᑳᕆᔭᐅᔪᖅ. ᑖᓐᓇᖃᐃ ᐊᖓᔪᖅᑳᕆᔭᐅᔪᖅ ᐅᕙᑦᑎᓐᓂᑦ 
ᑐᑭᓯᑎᑦᑎᔪᓐᓇᖅᐸ ᖃᑦᑎᓂᒃ ᐃᖅᑲᓇᐃᔭᖅᑎᖃᕆᖃᕐᓂᐊᕐᒪᖔᑕ ᓄᓇᕗᒻᒥ ᐋᓐᓂᐊᕖᑦ. ᐊᒻᒪᓗ ᖃᓄᐃᑦᑐᓂᑦ 
ᑐᑭᒧᐊᕈᑎᓂᑦ ᐊᑐᖃᑦᑕᖅᐹᑦ ᐋᖅᑭᔅᓱᐃᓕᕌᖓᒥᑦ ᐊᑦᓯᑦ ᓇᓕᐊᓐᓄᑦ ᓄᓇᓕᓐᓄᑦ ᐃᓕᔭᐅᓂᐊᕐᒪᖔᑕ 
ᐃᑲᔪᖅᑎᔅᓴᐃᓪᓗ ᖃᑦᓯᐅᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐋᓐᓂᐊᕖᑦ ᒪᕐᕉᓐᓂᒃ ᐋᓐᓂᐊᓯᐅᖅᑎᖃᓲᑦ 
ᐊᒻᒪᓗ ᑭᒡᒐᖅᑐᐃᔨᒥᑦ ᐃᓄᑦᑎᑑᓕᕆᔨᒥᓪᓗ ᐊᒻᒪᓗ ᓴᓗᒻᒪᖅᓴᐃᔨᒥᑦ. ᐃᒪᓐᓇ ᑐᑭᒧᐊᕈᑎᐊᓐᓄᒻᒥᑦ 
ᐱᑕᖃᙱᑦᑑᒐᓄᐊᖅ ᑭᓯᐊᓂ ᒫᓐᓇ ᐱᐅᓯᖅᐳᑦ ᒪᓕᑦᑐᒋᑦ ᐋᓐᓂᐊᕖᑦ ᒪᕐᕉᓐᓂᒃ ᐅᓄᙱᓛᕐᓂᑦ 
ᐋᓐᓂᐊᓯᐅᖅᑎᖃᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᒡᓕᐊᓂ ᐃᓚᒋᐊᕈᑦ ᐊᐱᖅᑯᑎ, ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇᖃᐃ ᐊᖓᔪᖅᑳᕆᔭᐅᔪᖅ ᐅᕙᑦᑎᓐᓂᑦ ᑐᑭᓯᑎᑦᑎᔪᓐᓇᖅᐸ 
ᖃᓄᐃᑦᑑᒻᒪᖔᖅ ᐃᖅᑲᓇᐃᔭᖅᑏᑦ ᐅᓄᕐᓂᖏᑦ ᐋᓐᓂᐊᕕᓐᓂ ᐊᒻᒪᓗ ᕿᒥᕐᕈᓇᖅᑕᐅᖃᑦᑕᕐᒪᖔᖅ, 
ᖃᐅᔨᓵᕆᔭᐅᖃᑦᑕᕐᒪᖔᓪᓗ. ᖁᔭᓐᓇᒦᒃ,. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖅᑎᑖᕋᓱᐊᖅᑐᓂ ᐋᓐᓂᐊᓯᐅᖅᑎᓂᑦ 
ᐊᒃᓱᕈᕐᓇᖅᑐᕐᔪᐊᒻᒪᕆᐊᓘᓯᒪᔪᖅ ᑕᓪᓕᒪᓂᑦ ᐊᕐᕌᒍᓂᑦ ᐊᑐᖅᓯᒪᔭᑦᑎᓐᓂᑦ. ᐅᑯᐊ ᐅᓪᓗᒥ ᓈᓴᐅᑏᑦ ᐱᓯᒪᔭᕗᑦ 
ᐃᓐᓄᑦᑕᐅᓯᒪᔪᑦ ᑕᐃᒪᙵᓂᑦ 1999-ᒥᑦ ᕿᒥᕐᕈᓇᑦᑕᐅᖃᑦᑕᖅᑐᑦ ᐊᑯᓚᐃᑦᑐᒃᑯᑦ ᐊᒻᒪᓗ ᑕᐃᒪᐃᓐᓂᖓᓄᑦ 
ᐱᒋᐊᖅᑎᑦᑎᓯᒪᓕᖅᑐᒍᑦ ᓄᑖᓂᑦ.  

ᐃᓚᖓᑦ ᓄᓇᕗᒻᒥ ᐋᓐᓂᐊᓯᐅᖅᑎᔅᓴᓂᑦ ᐃᓕᓐᓂᐊᖅᑎᑦᑎᓂᖅ ᐊᒻᒪᓗ ᑲᓇᑕᐅᑉ ᓯᓚᑖᓄᑦ ᐋᓐᓂᐊᓯᐅᖅᑎᔅᓴᓂᑦ 
ᕿᓈᓂᓕᖅ. ᖃᐅᔨᒪᒐᑦᑕ ᑲᓇᑕᒥᐅᑕᐃᑦ ᐅᓄᙱᑦᑑᒻᒪᑕ ᐃᒃᑯᐊ ᐅᑎᖅᑕᕋᐅᔭᓲᑦ ᑕᐃᒪᐃᑦᑐᒥᑦ ᐊᑐᖃᑦᑕᕐᒥᔪᒍᑦ 
ᐋᓐᓂᐊᓯᐅᖅᑎᓂᑦ.  
 
ᑕᐃᒃᑯᐊ ᐃᓐᓄᑦᑕᐅᓯᒪᙱᑦᑐᑦ ᐊᑯᓚᐃᑦᑐᒃᑯᑦ ᕿᒥᕐᕈᓇᖅᑕᐅᖃᑦᑕᖅᑐᑦ ᐊᒻᒪᓗ ᓄᓇᓖᑦ ᐋᓐᓂᐊᓯᐅᖅᑎᑖᕆᐊᓖᑦ 
ᐃᖅᑲᓇᐃᔭᖅᑎᑖᓴᓂᑦ ᐃᓐᓄᑦᑕᐅᑎᖃᑦᑕᖅᑕᕗᑦ. ᓴᓂᑭᓗᐊᖅ ᓄᑖᓂᒃ ᐃᖅᑲᓇᐃᔭᖅᑎᑖᕐᓂᐊᕐᒥᔪᑦ, 
ᑕᐃᑯᙵᖅᑐᔅᓴᒥᑦ ᐋᖅᑭᔅᓯᓯᒪᓕᕇᕋᑦᑕ ᑕᐃᒃᑯᐊ ᓄᓇᓕᒻᒧᐊᖅᑐᒃᓴᐅᔪᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᓄᓕᒻᒧᑦ, ᓇᑦᓯᖅ. 
 
ᐊᐱᖅᑯᑦ 028 - 2(3): ᖃᕋᓴᐅᔭᐃᑦ ᒥᒃᓵᓄᑦ ᓄᓇᕘᑦ ᐃᓕᓐᓂᐊᕐᕕᖏᓐᓂ (ᓇᑦᑎᖅ) 
 
ᓇᑦᑎᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐊᐱᖅᑯᑎᒋᓂᐊᖅᑕᕋ ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ ᑐᕌᖅᑎᑦᓱᒪᔭᕋ. ᐃᑉᐸᒃᓴᖅ ᑲᖏᖅᖠᓂᕐᐅᑉ ᑲᓇᓐᓇᖓᓄᑦ. ᒪᓕᒐᓕᐅᖅᑎ ᐊᐱᖅᑯᑎᖃᓚᐅᕐᒪᑦ 
ᖃᕋᓴᐅᔭᐃᑦ ᒥᒃᓵᓄᑦ ᓄᓇᕘᑦ ᐃᓕᓐᓂᐊᕐᕕᖏᓐᓂ. ᐅᖓᓯᒃᑐᒥ ᐃᓕᓐᓂᐊᕐᓂᐊᕐᓗᓂ ᐱᓕᒻᒪᓴᕐᓂᐊᕐᓗᓂᓗ 
ᐊᑐᖅᑕᐅᓕᕐᒪᑦ ᓇᒥᓕᒫᖅ ᑲᓇᑕᒥᓪᓗ. ᐊᒻᒪᓗ ᒪᑯᐊ ᓱᑲᑦᑐᒃᑯᑦ ᐱᑐᒃᓯᒪᔪᑦ ᑕᒪᔾᔭᐅᓕᖅᑎᓪᓗᒋᑦ 
ᐊᔪᓐᓇᕈᓐᓃᐸᓪᓕᐊᑐᐃᓐᓇᕐᒪᑦ, ᐊᑐᐃᓐᓇᐅᓗᓂᓗ ᑕᒫᓂ ᓄᓇᕗᒻᒥ.  
 
ᑖᓐᓇ ᐊᐱᖅᑯᑎᒋᓂᐊᖅᑕᕋ: ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᕙᑦᑎᓐᓄᑦ ᐅᓂᒃᑳᕈᓐᓇᖅᑲ ᓱᒻᒪ ᓄᓇᕗᒻᒥ 
ᐃᓕᓐᓂᐊᖅᕖᑦ ᖃᕋᓴᐅᔭᒃᑯᑦ ᐱᑐᒃᓯᒪᔭᐅᖏᒻᒪᖓᓐ ᐊᒻᒪᓗ ᖃᓄᐃᓕᐅᖅᑕᐅᓂᐊᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᐲᑯ. 
 
ᐊᖏᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᕆᓴᐅᔭᒃᑯᑦ ᐱᑐᒃᓯᒪᓂᖅ ᓴᖅᑭᓵᑕᐃᓐᓇᓚᐅᕐᒪᑦ 
ᒫᓐᓇᕈᓘᓚᐅᖅᑐᖅ, ᐊᐅᔭᐅᑎᓪᓗᒍ. ᑕᐃᒃᑯᐊ ᐃᓕᐅᖅᑲᑦᑕᐅᓕᑕᐃᓐᓇᓚᐅᕐᒪᑕ ᐃᑭᑕᐅᓪᓗᓂᓗ, 
ᐊᑐᖅᑕᐅᔪᓐᓇᖅᓯᓂᐊᕐᒪ ᓄᓇᕗᒻᒥᐅᑦ ᓄᓇᓕᖁᑎᖏᓐᓄᑦ.  
 
ᑐᑭᓯᐅᒪᓂᕋ ᒪᓕᒃᖢᒍ ᐃᓕᓐᓂᐊᖅᕕᓕᒫᐸᓗᒃᑎᐊᑦ ᑕᒪᕐᒥᒃ ᐱᑐᒃᓯᒪᓕᖅᑐᑦ ᖃᕋᓴᐅᔭᓄᑦ ᓱᒃᑲᔪᒃᑯᑦ 
ᐊᐅᓚᑎᑦᑎᔾᔪᑎᓂᒃ. ᑕᐃᒃᑯᓂᖓ ᓱᒃᑲᔪᓂᒃ ᐅᖄᓚᐅᑎᓂᒃ ᐊᑐᙱᖔᖅᑐᓂᒃ ᐱᖃᕈᑎᒃ ᐱᑕᖃᐅᕋᔭᖅᑐᓐ 
ᐃᓕᓐᓂᐊᕐᕕᓐᓂ. ᐃᓕᓐᓂᐊᖅᕖᓂᒃᑯᐊ ᐊᑐᓂᒃ ᐊᒻᒪᓗ ᑲᑎᒪᔨᖏᑦ ᐱᑐᑦᑎᑦᑎᔨᐅᖃᑦᑕᕐᒪᑕ ᑕᒪᒃᑯᓄᖓ 
ᖃᕆᓴᐅᔭᓄᑦ ᐱᑐᒃᓯᒪᐅᑎᓂᒃ. ᑭᓯᐊᓂᓕ ᐅᖃᕈᓐᓇᖏᑦᑐᖓ ᐃᓕᓐᓂᐊᖅᕕᓕᒫᑦ ᐱᖃᓕᕐᒪᖔᓐ ᑕᒪᒃᑯᓂᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᓇᑦᓯᖅ. 

ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃᑦ ᒥᓂᔅᑕᕆᔭᐅᔪᖅ ᐅᕙᑦᑎᓐᓂᒃ ᑐᑭᓯᑎᑦᑎᒍᓐᓇᓂᐊᖅᐳᖅ 
ᐸᕐᓇᐅᑎᑕᖃᒻᒪᖔᖅ ᐊᑐᓕᖅᑎᑕᐅᓂᐊᖅᑐᑦ ᑕᒪᒃᑯᐊ ᓄᓇᕗᒻᒥ ᐃᓕᓐᓂᐊᖅᕖᑦ ᐱᑐᒃᑕᐅᓯᒪᓕᕐᓂᐊᕐᒪᑕ ᐊᒻᒪᓗ 
ᑖᓐᓇ ᖃᓄᖅ ᐊᑐᓕᖅᑎᑕᐅᓂᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖏᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᓐ ᑭᐅᒋᐊᕐᓗᒍ. ᐃᑉᐸᒃᓴᖅ ᐅᓂᒃᑳᓚᐅᕐᕋᒪ 
ᑕᒪᒃᑯᐊ ᐅᐊᔭᓅᖅᑐᑦ ᓄᑖᙳᐸᓪᓕᐊᔪᖅᔪᐊᒪᕆᐊᓘᓯᒪᒻᒪᑕ ᐃᖅᑲᓇᐃᔭᖅᑎᑕᖃᐅᒋᐊᖃᓕᖅᑐᓂᓗ ᒪᑯᓂᖓ 
ᖃᕋᓴᐅᔭᓕᕆᔨᓂᒃ, ᐱᓕᒻᒪᔅᓯᒪᔪᓂᓪᓗ.  
 
ᓇᓗᓇᐃᖅᓯᒍᒪᔪᖓ ᑕᒪᒃᑯᐊ ᓄᑖᑦ ᓴᖅᑭᐸᓪᓕᐊᑎᓪᓗᒋᑦ ᖃᕋᓴᐅᔭᓄᑦ ᐱᑐᒃᓯᒪᐅᑏᑦ ᐊᓯᖏᓪᓗ 
ᐊᑐᐃᓐᓇᕈᑦᑎᐸᓪᓕᐊᒍᒪᔭᕗᑦ ᐃᓕᓐᓂᐊᕐᕕᓐᓂ. ᑕᒪᓐᓇ ᐊᖏᖅᓯᒪᑦᑎᐊᕐᕋᒃᑯ ᓴᖅᑭᐸᓪᓕᐊᑎᒍᒪᓂᐊᖅᑕᕋ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᐱᖅᑯᑎ, ᓇᑦᓯᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᓵᑦᐹ, ᓱᒃᑲᔪᓄᑦ ᐱᑐᒃᓯᒪᐅᑎᓂᒃ ᐃᓕᓐᓂᐊᕐᕕᓐᓄᑦ 
ᐃᓕᐅᖅᑲᐃᓂᐊᕐᓂᕋᓵᖅᐹ? ᖁᔭᓐᓇᒦᒃ. 
 
ᐅᖃᑦᑎ: ᐲᑯ. 
 
ᐊᖏᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᒪᐃᓕᓵᖅᑐᖓ, ᑕᒪᒃᑯᓂᖓ 
ᐊᑐᐃᓐᓇᕈᑦᑎᑦᑎᔪᒪᓂᐊᖅᑐᖓ ᐃᓕᓐᓂᐊᕐᕕᓐᓄᑦ. ᖃᓄᐃᑦᑑᒐᓗᐊᖅᐸᑕᐃᒃᑯᐊ ᐱᑐᒃᓯᒪᐅᑏᑦ 
ᓱᒃᑲᔪᐊᓘᒐᓗᐊᖅᐸᑦ, ᓱᒃᑲᐃᓂᖅᓴᐅᒐᓗᐊᖅᐸᑕ. ᑕᒪᒃᑯᐊ ᐊᑐᐃᓐᓇᕈᑦᑎᑦᑐᒪᓂᐊᖅᑕᒃᑲ ᐃᓕᓐᓂᐊᖅᕕᓕᒫᓄᑦ 
ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᓇᑦᓯᖅ. 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓛᒃ, ᖃᕋᓴᐅᔭᓂᒃ ᐃᓕᓐᓂᐊᖅᑎᑦᑎᔨᖃᒻᒪᒐᑦᑕ ᓴᓪᓕᓂ. ᐊᒥᓲᖃᑦᑕᕐᒪᑕ 
ᖃᕋᑕᐅᔭᕐᒥᒃ ᐃᓕᓐᓂᐊᖅᑐᑦ internet-ᑯᑦ ᐱᓕᕆᖃᑦᑕᖅᑐᑎᒃ ᑭᓯᐊᓂ ᐱᑦᑕᐃᓕᐊᓗᐊᕐᒪᑦ ᑕᒪᓐᓇ ᐃᒃᑯᐊ 
internet-ᒋᔭᐅᖃᑦᑕᖅᑐᐃᓐ (ᑐᓵᔨᒃᑯᑦ) ᑖᓐᓇᖃᐃ ᒥᓂᔅᑕᒋᔭᐅᔪᖅ ᑐᓴᒃᑲᐃᔪᓐᓇᖅᐳᖅ ᓴᒃᑯ ᐃᓕᓐᓂᐊᖅᕕᖓ 
ᓴᓪᓕᓂ ᖃᖓ ᓱᒃᑲᔪᒃᑰᖅᑐᓂᒃ ᐱᑐᒃᓯᒪᐅᑎᓂᒃ ᐃᓕᓯᕕᐅᓛᕐᒪᖔᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐲᑯ. 
 
ᐊᖏᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐊᔭᐅᕆᔨᓪᓚᕆᐊᓘᒻᒪᑦ 
ᐃᓕᓐᓂᐊᕐᓂᓕᕆᓂᐅᑉ ᒥᒃᓵᓅᖓᔪᓂᒃ ᓄᓇᕘᑉ ᐃᓗᐊᓂ ᐱᓗᐊᕐᓗᒍ ᓴᓪᓕᕐᓄᑦ.  
 
ᑕᒪᒃᑯᐊ ᐃᓕᐅᖅᑲᑦᑕᐅᓂᐊᖅᑎᓪᓗᒋᑦ ᐱᑐᒃᓯᒪᐅᑏᑦ ᐱᑐᐃᓐᓇᐅᖏᑦᑐᕈᓘᒻᒥᒻᒪᑦ ᐊᒻᒪᓗ ᑖᒃᓱᒪ 
ᐊᐱᖅᑯᑎᒋᕙᓪᓕᐊᔭᖏᑦ ᒪᓕᓪᓗᒋᑦ ᖃᖓ ᓇᓗᓇᐃᖅᓯᒍᓐᓇᓛᖅᑯᖓ ᖃᖓ ᐃᓕᓯᔪᖃᓛᕐᒪᖔᖅ ᓴᓪᓕᓪᓄᑦ. 
ᐊᒻᒪᓗ ᖃᑦᓯᑦ ᐃᓕᓐᓂᐊᖅᕖ ᑕᐃᒪᐃᑦᑐᓄᑦ ᐱᑐᒃᓯᒪᖏᒻᒪᖔ, ᑭᒃᑯᓪᓗ ᐱᑐᔅᓯᒪᒻᒪᖔᖅ.  

ᑭᓯᐊᓂ ᓄᓇᕗᒻᒦᑦᑐᖅ ᓄᓇᕗᓕᒫᑦ ᐱᔪᒪᒍᑎᒃ ᐱᑐᒃᑕᐅᒍᓐᓇᖅᑐᖅ ᑕᐃᒃᑯᓄᖓ ᓱᒃᑲᓂᖅᐹᓄᑦ. ᑕᒪᓐᓇ 
ᐊᖏᖅᓯᒪᑦᑎᐊᖅᑕᕋ ᑐᑭᓯᓇᓱᓐᓂᐊᕐᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᐋᕆᐊᒃ. 
 
ᐊᐱᖅᑯᑦ 029 - 2(3): ᐋᓐᓂᐊᕐᑐᓕᕆᔨᒃᑯᑦ ᐸᐃᑉᐹᒃᑯᑦ ᐱᕙᓪᓕᐊᔪᒃᑯᑦ ᓴᖅᑭᑦᑎᔪᖃᓚᐅᕐᒪᑦ 

ᑲᖏᖅᑐᒑᐱᒻᒧᑦ ᐋᓐᓂᕐᓇᖅᑐᒥᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᑦᑐᒪᔭᕋ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᖓᔪᖅᑳᕐᒧᑦ. ᓅᕕᕝᕙ 4-ᖑᑎᓪᓗᒍ ᐸᐃᑉᐹᒃᑯᑦ ᐱᕙᓪᓕᐊᔪᒃᑯᑦ 
ᓴᖅᑭᑦᑎᔪᖃᓚᐅᕐᒪᑦ ᑲᖏᖅᑐᒑᐱᒻᒧᑦ ᐋᓐᓂᕐᓇᖅᑐᒥᑦ. ᑖᒃᑯᐊ ᐸᓯᙱᑕᒃᑲ ᐸᐃᑉᐹᒥᑦ ᐱᓕᕆᔨᐅᔪᑦ ᑎᑎᕋᖅᑕᒥᓂᒃ 
ᑎᑎᕋᑐᐃᓐᓇᖃᑦᑕᕐᒪᑕ. ᑖᓐᓇ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᒧᑦ ᐅᖃᐅᓯᕆᔭᐅᓂᕋᖅᑕᐅᓯᒪᒻᒪᑦ ᐱᔾᔪᑎᒋᓪᓗᒍ 
ᐋᓐᓂᐊᓇᕈᑕᐅᔪᖅ ᓴᖅᑭᓯᒪᔪᖅ ᓄᓇᕗᒻᒥ HTLV-1 ᑕᒪᓐᓇ ᐱᔾᔪᑎᒋᓪᓗᒍ ᑲᖏᖅᑐᒑᐱᒻᒥ ᑲᑉᐱᐊᓱᒻᒪᕆᓕᓚᐅᕐᒪᑕ 
ᑕᒪᑐᒥᖓ. 
 
ᑕᐃᓐᓇ ᓴᖅᑭᑦᑎᔪᒥᓂᐅᓂᕋᖅᑕᐅᒻᒪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᒧᑦ ᖁᑦᑎᑦᑐᒦᑦᑐᖅ (ᑐᓵᔨᑎᒍᑦ): ᑖᒃᑯᐊ 
ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᐅᔪᖅ (ᑐᓵᔨ ᓄᖅᑲᖅᑐᖅ): ᑭᒃᑯᑐᐃᓐᓇᕐᓄᑦ ᓴᖅᑭᑕᐅᔾᔮᙱᓐᓂᕋᖅᑕᐅᓚᐅᖅᑎᓪᓗᒍ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᕈᔪᒻᒧᑦ ᓴᖅᑭᑕᐅᓐᓂᕐᒪᑦ ᐅᖃᐅᓯᖃᖅᑐᒥᓂᕐᒥᑦ ᑕᐃᒪᐃᑦᑐᑕᖃᕐᓂᕋᖅᑕᐅᓪᓗᓂ 
ᑲᖏᖅᑐᒑᐱᒻᒥ. ᓇᓗᓇᕐᒪᑦ ᑭᒃᑯᑦ ᐱᑕᖃᕐᒪᖔᑕ ᐊᒻᒪᓗ ᐅᖃᐅᓯᕆᔭᐅᓯᒪᓇᓂ ᑖᒃᑯᓇᙵᑦ 
ᐋᓐᓂᐊᖃᕐᓇᖏᑦᑐᓕᕆᔨᐅᔪᓂᑦ ᓴᖅᑭᑕᐅᔾᔮᙱᓛᖅᓯᒪᔾᔪᑎᐅᒻᒪᑦ.  
 
ᑕᐃᒪ ᐊᐱᕆᔪᒪᕗᖓ ᑕᐃᓐᓇ ᑕᐃᒫᒃ ᓴᖅᑭᑦᑎᔪᒥᓂᖅ ᐱᓕᕆᐊᖑᓯᒪᒻᒪᖔᖅ ᐅᕝᕙᓘᓐᓃᑦ ᓴᖅᑭᑕᐅᓯᒪᑉᐸᑦ 
ᑖᒃᑯᓇᙵᑦ ᑲᖏᖅᑐᒑᐱᒻᒥ ᒪᒥᐊᕝᕕᐅᔭᕆᐊᖃᕐᒪᑦ. ᑕᐃᒫᒃ ᐅᖃᖅᑐᒥᓂᖅ ᖃᐅᔨᒪᔭᐅᕚ, ᐊᑎᖓ 
ᑐᓴᙱᒃᑲᓗᐊᕈᒃᑯ ᖃᓄᐃᒋᙱᓚᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳᖅ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑲᑎᒪᔨᐅᔪᖅ ᓱᓕᑦᑎᐊᖅᑐᖅ 
ᐅᓂᒃᑳᖅᑐᖃᓚᐅᕐᒪᑦ ᐱᕙᓪᓕᐊᔪᑎᒍᑦ. ᑖᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᖃᓕᒫᕋᑦᑎᒍ 
ᐃᓱᒫᓗᒍᑎᒋᓪᓚᕆᓚᐅᖅᑕᕗᑦᑕᐅᖅ. ᒐᕙᒪᒃᑰᓪᓗᑕ ᐃᒪᓐᓇᐃᓕᖓᐃᓐᓇᖅᓯᒪᒐᑦᑕ ᐊᑕᐅᓯᑐᐃᓐᓇᖅ ᓄᓇᓕᐅᔪᖅ, 
ᓲᕐᓗ ᑎᒃᑯᐊᖃᑦᑕᖏᒃᑲᓗᐊᕋᑦᑎᒍ.  
 
ᐃᖅᑲᓇᐃᔭᖅᑎᒃᑲ ᐅᖃᓪᓚᖃᑎᒋᓚᐅᕋᒃᑭᑦ, ᐅᕙᑦᑎᓃᓐᖔᖅᑐᖃᓚᐅᙱᑦᑐᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ. 
ᐃᓱᒫᓗᒍᑎᒋᔭᐃᑦ ᑖᓐᓇ ᐃᓱᒫᓘᑎᒋᕙᕋᑦᑕᐅᖅ. ᑭᓇ ᑖᓐᓇ ᐊᖏᔪᖅᑲᐅᑎᒋᔭᐅᔪᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᑭᓇᐅᓚᐅᕐᒪᖔᖅ ᖃᐅᔨᒪᙱᓇᑦᑎᒍ, ᖃᐅᔨᓚᐅᖅᓯᒪᙱᓇᑦᑎᒍᓗ ᖃᐅᔨᒪᖁᔭᕋ 
ᑲᑎᒪᔨᐅᔪᖅ ᐃᖅᑲᓇᐃᔭᖃᑎᒃᑲ ᐅᖃᓪᓚᖃᑎᒋᓚᐅᕋᒃᑭᑦ. ᖃᐅᔨᒪᔭᐅᙱᒻᒪᑦ ᑕᐃᓐᓇ ᐅᖃᓪᓚᓚᐅᖅᑐᖅ 
ᑐᓴᖅᑎᑦᑎᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ ᐊᐱᖅᑯᑎ, ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑕᒪᑐᒥᖓ ᖃᐅᔨᒪᙱᒃᑯᓂ, ᑕᒪᓐᓇ ᖃᐅᔨᔪᓐᓇᖏᑉᐸᒍ ᑭᒃᑯᑐᐃᓐᓇᕐᓄᑦ 
ᖃᐅᔨᓴᖅᑕᐅᔭᕆᐊᖃᕐᓂᐊᕐᒪᑦ ᑖᔅᓱᒪ ᖃᐅᔨᓇᓱᒍᓐᓇᖅᐹ ᐊᖓᔪᖅᑳᑉ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑖᒃᑯᐊ ᐱᕙᓪᓕᐊᔪᑦ ᓴᖅᑭᒻᒪᑕ ᑖᒃᑯᐊ 
ᖃᐅᔨᒋᐊᑲᐅᑎᒋᓚᐅᕋᒃᑭᑦ ᐃᖅᑲᓇᐃᔭᖅᑎᒃᑲ ᖃᓄᖅ ᐊᖓᔪᖅᑲᐅᑎᐅᖃᑕᐅᔪᖅ ᑭᓇ ᐅᖃᓪᓚᓚᐅᕐᒪᖔᖅ 
ᐱᕙᓪᓕᐊᔪᓄᑦ. ᖃᐅᔨᒪᔭᐅᙱᑦᑐᖅ, ᖃᐅᔨᒪᙱᑦᑐᑦ ᐃᖅᑲᓇᐃᔭᖅᑎᒋᔭᒃᑲ. ᐱᕙᓪᓕᐊᔪᓄᓪᓗ ᑕᒪᓐᓇ 
ᐅᖃᐅᓯᕆᓚᐅᙱᑕᕗᑦ, ᑕᒪᓐᓇ ᐱᔾᔪᑎᒋᓪᓗᒍ ᖃᐅᔨᒪᔪᑐᐊᖑᕗᑦ ᑖᒃᑯᐊ ᓇᒻᒥᓂᖅ ᑎᑎᕋᖅᑐᑦ. 
 
ᑕᐃᒪᓐᓇ ᖃᐅᔨᒋᐊᓚᐅᕋᒃᑯ ᑭᓇᐅᒻᒪᖔᖅ ᑕᐃᓐᓇ ᐊᖓᔪᖅᑲᐅᑎᐅᔪᖅ ᖃᐅᔨᒪᙱᓇᑦᑎᒍ. ᑖᒃᑯᐊ 
ᐃᖅᑲᓇᐃᔭᖅᑎᒃᑲ ᐅᖃᓪᓚᖃᑎᒋᓚᐅᕋᒃᑭᑦ ᐊᑎᖓ ᖃᐅᔨᒪᙱᑉᐸᕗᑦ. 
 
ᐅᖃᖅᑎ: ᐃᓚᒋᐊᕈᑦ ᐊᐱᖅᑯᑎ, ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᐅᙱᒻᒪᕆᓚᐅᕐᒪᑦ ᓄᓇᑦᑎᓐᓄᑦ, ᐱᐅᔪᓐᓃᖅᑎᑕᐅᔫᔮᖅᑐᓂᓗ 
ᓄᓇᕗᑦ. ᑕᐃᓐᓇ ᖃᐅᔨᔭᐅᒍᓂ ᖃᓄᐃᓕᔭᐅᓂᐊᖅᐸ, ᐲᖅᑕᐅᓂᐊᖅᐸᓘᓐᓃᑦ ᐅᕝᕙᓘᓐᓃᑦ ᐃᖅᑲᓇᐃᔮᖓ 
ᒥᑭᓪᓕᒋᐊᖅᑎᑕᐅᓂᐊᖅᐹ, ᖃᐅᔨᔭᐅᔭᕆᐊᖃᕐᒪᑦ ᑭᓇᐅᒻᒪᖔᖅ ᑕᐃᓐᓇ ᑕᐃᒪᐃᓕᐅᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᑳᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖅᑲᖅᑎ. ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᑎᑎᕋᖅᓯᒪᔪᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᓇᓗᓇᐃᔭᖅᑕᐅᑦᑎᐊᖁᓪᓗᖑ ᓄᓇᓕᖕᓂ 
ᐅᖃᓚᐅᖏᑦᑐᒍᑦ ᓇᓪᓕᐊᖑᖕᒪᖔᑦ ᑲᑎᒪᔨ ᐅᖃᐅᑎᒍᒪᔭᕋ ᐱᕙᓪᓕᐊᔪᓂᒃ ᑐᓴᖅᓱᑕ ᑖᓐᓇ 
ᐃᓱᒫᓗᒍᑎᒋᓚᐅᕐᒥᒐᑦᑎᒍᑦᑕᐅᖅ ᐋᖅᑭᒐᓱᓚᐅᕋᑦᑎᒍᓪᓗ ᑭᓇᐅᓚᐅᕐᒪᖔᑦ ᖃᐅᔨᒪᖏᑕᖅᐳᑦ ᑖᒃᑯᐊ 
ᐱᕙᓪᓕᐊᔪᓕᕆᔨᒃᑯᖃᐃ ᐅᖃᖁᓐᓇᖅᐸᑕ ᑭᓇᒧᑦ ᐅᖃᓪᓚᓚᐅᕐᒪᖔᑕ ᑖᓐᓇ ᖃᐅᔨᒋᐊᒃᑲᓐᓂᕈᓐᓇᖅᑕᕗᑦ 
ᐱᕙᓪᓕᐊᔪᑎᒍᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐊᐱᖅᑯᑎᓄᑦ ᐃᓚᒋᐊᕈᑎ. ᐋᕆᐊᒃ 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎ. ᐊᐱᖅᑯᓯᒃᓴᐃᒍᑎᖏᑦᑎᐊᕋᓗᐊᖅᑐᖓ ᒫᓐᓇ ᑖᑦᓱᒧᖓ. ᑕᐃᒪ, 
ᑭᖑᓪᓕᖅᐹᖑᑲᐃᓐᓇᖅᑐᒥᒃ ᐊᐱᕆᔪᒪᕗᖓ ᓄᓇᕗᑦᒥᐅᑦ ᑕᒪᑐᒥᖓ ᐅᓗᕆᐊᓇᕐᓂᖓᓂᒃ 
ᑐᓴᖅᑎᑦᑎᓯᒪᒐᓗᐊᖅᐸᑦ? ᑐᓴᕈᑎᒃᑯᑦ ᐅᕝᕙᓘᓐᓃᑦ ᓴᖅᑭᔮᖅᑎᑦᑎᔪᓐᓇᖅᐹᑦ ᓇᐅᒃᑯᑐᐃᓐᓇᖅ ᓄᓇᕗᒥᐅᑦ 
ᑐᓴᐅᒪᑦᑎᐊᖁᓪᓗᒋᑦ ᑐᓴᐅᒪᑦᑎᐊᖁᓪᓗᒋᑦ ᑕᒪᑐᒥᖓ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐊᒡᓘᑳᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐅᖁᒪᐃᓐᓂᖅᓯᐊᖅᑎᒃᑯᓪᓗ ᑕᒪᕐᒥᓕᒫᖅ ᑕᒪᐃᓐᓄᓕᒫᖅ ᐋᓐᓂᐊᖅᓯᐅᖅᑎᓄᑦ ᐅᖃᓪᓚᒃᓯᒪᔪᑦ ᓄᓇᓕᖕᓂ ᐊᒻᒪᓗ 
ᑭᒡᒐᖅᑐᖅᑎᓂ ᐋᓐᓂᐊᖃᕐᓇᖏᑦᑐᓕᓂᕐᒧᑦ ᑐᑭᓯᐅᒪᒍᑎᒃᓴᐃᑦ ᑖᒃᑯᐊ HTLV-1-ᒥ ᐱᔾᔪᑎᖃᖅᖢᑕ ᓄᓇᓕᖕᓄᓕᒫᖅ 
ᑐᓴᖅᑕᐅᓯᒪᔪᖅ ᐋᓐᓂᐊᓯᐅᖅᑎᓄᓪᓗ ᓄᓇᓕᖕᓂ ᑭᒡᒐᖅᑐᖅᑎᒋᔭᐅᔪᓂᒡᓗ ᑲᑎᒪᔨᐅᖃᑕᐅᔪᓄᓐ ᑭᑯᑐᐃᓐᓇᕐᓂᒃ 
ᐃᓕᓐᓂᐊᖅᑎᑦᑎᖃᑦᑕᖁᓪᓗᒋᑦ ᑕᒪᓐᓇ ᐱᔾᔪᑎᒋᓪᓗᒍ ᐋᓐᓂᐊᕐᓂᓇᐅᔪᖅ ᓈᓚᐅᑎᒃᑯᓪᓗ ᕼᐊᒪᓚᒃᑯᓪᓗ ᑕᒪᓐᓇ 
ᐅᖃᐅᓯᕆᔭᐅᖃᑦᑕᖅᓯᒪᔪᖅ ᓄᓇᓕᖕᓂ ᐋᓐᓂᐊᖃᕐᓇᖏᑦᑐᓕᕆᓂᒃᒧᑦ ᑲᑎᒪᔨᕋᓛᓄᓪᓗ 
ᐃᓕᓐᓂᐊᖅᑎᑕᐅᑦᑎᐊᔪᓐᓇᖁᓪᓗᒋᑦ ᑖᒃᑯᐊ  

ᐋᓐᓂᐊᕐᓇᐅᑉ ᒥᒃᓵᓄᑦ ᑖᔅᓱᒧᖓ ᖃᐅᔨᓴᖅᑕᐅᓐᓂᖅᐸᑕ. ᐄ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᒃᔨᑯᑦ ᑭᒃᑯᓕᒫᓂᒃ 
ᑐᓴᖅᑎᑦᑎᓚᐅᖅᑐᑦ.  
 
ᖃᐅᔨᒃᑲᐃᓚᐅᖅᑐᖓᓗ ᐊᒻᒪᓗ ᒥᓂᔅᑕᐅᔪᓪᓗ ᖃᐅᔨᒪᓪᓗᑎᒃ ᑕᒪᕐᒥᖕ ᐊᒻᒪᓗᑦᑕᐅᖅ ᑐᓴᒐᒃᓴᓂᒃ 
ᓴᖅᑭᑎᑦᑎᓯᒪᔪᒍᑦ ᐱᕙᓪᓕᐊᔪᒃᑯᓐᓂᖕ ᐊᒻᒪᓗ ᑕᐃᒪᖓᓕᒫᖅ ᑐᓴᖅᑎᑦᑎᓯᒪᐃᓐᓇᕋᓱᒃᓯᒪᒍᑦ ᐃᓕᓐᓂᐊᕐᕕᖕᓄᓪᓗ 
ᐃᓕᓐᓂᐊᕐᕕᑎᒍᓪᓗ ᐊᒻᒪᓗ ᑭᒃᑯᑐᐃᓐᓇᖅᑎᒍᑦ ᓄᓇᓕᖕᓂ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ ᐹᓇᐸᔅ. 
 
ᐊᐱᖅᑯᑦ 030 - 2(3): ᓄᓇᑖᕐᐸᓪᓕᐊᔪᓕᕆᓂᕐᒧᑦ ᑲᑎᒪᓂᐅᔪᖅ ᐋᑐᕚᒥ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ ᐊᐱᖅᓲᑎᒋᓂᐊᖅᑕᕋ ᒥᓂᔅᑑᔪᒧᑦ ᐱᔭᒃᓴᖃᖅᑐᒧᑦ ᑕᒪᑐᒧᖓ 
Immigration. The Minister recently…. (ᑐᓵᔨᒃᑯᖅᑐᖅ) ᒫᓐᓇᓵᖑᓚᐅᖅᑐᖅ ᒥᓂᔅᑐ ᑲᓇᑕᐅᑉ ᒐᕙᒪᒃᑯᖏᑦ 
ᖃᓪᓗᓈᑦ ᓄᓇᖓᓐᓂᓗ ᒐᕙᒪᒃᑯᑦ ᑲᑎᒪᕐᔪᐊᖅᑎᓪᓗᒋᑦ ᑲᑎᒪᖃᑕᐅᓚᐅᕐᒪᑦ ᒥᓂᔅᑐ ᑐᓴᖅᑎᑦᑎᒍᓐᓇᖅᐹ 
ᖃᓄᐃᓕᐅᓚᐅᕐᒪᖔᑕ ᑲᑎᒪᓂᐅᔪᒥ. ᖁᔭᓐᓇᒦᒃ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ):  ᐃ, ᐅᖃᖅᑎ. ᑲᑎᒪᔭᖅᑐᖃᑕᐅᓚᐅᖅᑐᖓ ᑲᓇᑕᐅᑉ ᒐᕙᒪᒃᑯᖏᑦ ᖃᓪᓗᓈᑦ 
ᓄᓇᖓᓐᓂᓗ ᐊᕕᒃᑐᖅᓯᒪᔪᑦ ᒐᕙᒪᐅᔪᑦ. ᒐᕙᒪᒃᑯᖏᓐᓂ ᔪ ᕙᐃᐸᐅ-ᖑᖁᖅᑐᕐᖏᓐᓇ ᐅᖃᖅᑎ, 
ᐅᖃᓪᓚᖃᑎᒌᓚᐅᖅᑐᒍᑦ ᑕᐃᒪᓐᓇ ᐃᖅᑲᓇᐃᔭᕐᓂᕐᒥᒃ ᐃᓚ ᐃᖅᑲᓇᐃᔭᖅᑎᒃᓴᕐᓯᐅᖃᑦᑕᕐᓂᕐᒥᒃ ᐱᔾᔪᑎᒋᓪᓗᒋᑦ 
ᐅᖃᐅᓯᕆᔭᐅᓚᐅᖅᑐᑦ ᑕᐃᒪ ᐅᓪᓗᒥᑦᑕᐅᖅ ᑐᓴᖅᑎᑕᐅᖃᐅᒐᑦᑕ ᑕᒪᒃᑯᐊ ᐃᖅᑲᓇᐃᔭᓪᓚᑦᑖᕐᓂᕐᒧᑦ 
ᓴᓇᓪᓚᑦᑖᕐᓂᕐᒧᑦ ᐱᓕᕆᔨᐅᔪᑦ ᐊᒥᒐᕐᓂᖏᓐᓄᑦ. 
 
ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᖃᓪᓗᓈᑦ ᓄᓇᖓᓐᓂ ᐊᒡᒍᖅᓯᒪᔪᑦ ᒐᕙᒪᒃᑯᖏᑦ ᐱᓕᕆᖃᑎᒋᔭᖅᐳᑦ ᖃᓄᖅ 
ᐱᕐᓇᒃᓯᒪᒍᓐᓇᕋᔭᕐᒪᖔᑕ ᓇᓗᓇᐃᖅᓯᓯᒪᒍᓐᓇᕋᔭᕐᒪᖔᑦᑕᓗ ᑕᒪᒃᑯᓂᖓ ᓴᓇᔨᐅᖃᑦᑕᕋᔭᖅᑐᓂᒃ ᑖᒃᑯᐊᓗ ᓱᕐᓗ 
ᐊᐅᓪᓚᖅᑎᑦᑎᖃᑦᑕᓲᑦ ᐃᓛᒃ ᑎᑭᑎᑦᑎᖃᑦᑕᓲᑦ ᑖᒃᑯᐊ ᐱᓕᕆᔨᖏᑦ ᐱᓕᕆᖃᑎᒋᒍᓐᓇᕆᐊᒃᓴᖏᑦ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ: ᐊᐃᑉᐸᖓ ᐃᓚᒋᐊᕈᑎ ᐃᓚᒋᐊᕈᑎ ᐸᓇᐸᔅ. 
 
ᐸᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᒡᓗ ᑭᐅᖕᒪᖓ ᒥᓂᔅᑐᒻ. ᓄᓇᕘᒻᒥᖃᐃ ᐊᖏᒡᓕᒋᐊᖅᑎᑦᑎᕙᓪᓕᐊᕙᑦ 
ᑕᒪᒃᑯᓄᖓ ᑲᓇᑕᒥᐅᑕᐅᖏᑦᑐᑦ ᑕᒪᐅᖓᕈᒪᓂᖏᑦ ᐅᓄᖅᓯᒋᐊᕈᑎᒃᓴᖏᓐᓂᒃ. ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓄᓇᕗᒻᒥᐅᑕᐅᔪᑦ ᑕᐃᒪᓐᓇ 
ᑎᑭᑎᑦᓯᖃᑦᑕᐸᓪᓕᐊᒐᓱᒃᑐᑦ ᐊᓯᖏᓐᓂ ᓄᓇᓕᕐᔪᐊᕐᖑᔪᓂᒃ ᓄᓇᒻᒥᓄᑦ.  
 
ᑕᐃᒪ 2003 ᐊᒻᒪ 2004-ᖑᑎᓪᓗᒍ 8-ᖑᓚᐅᖅᑐᑦ ᑖᒃᑯᐊ ᑎᑭᑎᑕᐅᓯᒪᔪᑦ ᐊᓯᖏᓐᓂ ᓄᓇᓕᓐᓂᑦ. ᓴᓇᔨᓪᓚᑦᑖᑦ 
ᐱᖓᓲᓚᐅᖅᑐᑎᒃ ᐃᒪᓐᓇ ᐱᓕᕆᔨᓪᓚᕆᐅᒍᓐᓇᕋᔭᖅᑐᓂᒃ ᓴᓇᔨᓪᓚᑦᑖᓂᒃ,  



ᕿᑎᖅᑰ, ᓄᕕᐱᕆ 17, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

143

ᑕᓪᓕᒪᐅᓪᓗᑎᓪᓗ ᑖᒃᑯᐊ ᐃᓚᒌᑦ ᑎᑭᑎᑕᐅᓚᐅᖅᖢᑎᒃ ᓄᓇᕗᒻᒧᑦ. ᐊᒻᒪᓗᒃᑕᐅᖅ ᐊᓯᖏᓐᓂᒃ ᑎᑭᑎᑦᓯᒍᒪᓯᒪᔪᑦ.  
 
ᐊᒻᒪᓗ ᐊᕐᕌᒎᓚᐅᖅᑐᒥ 8-ᖑᔪᑦ ᓅᑦᑎᓚᐅᕐᒪᑕ ᓄᓇᕗᒻᒧᑦ ᐊᓯᖏᓐᓂᒃ ᓄᓇᓕᓐᓂᑦ. ᑖᒃᑯᐊᑕᐅᖅ 
ᓄᓇᑦᓯᐊᕐᒥᐅᑦᑕᐅᖅ 89-ᓂᑦ ᑕᐃᒪᓐᓇ ᑎᑭᑎᑦᓯᓚᐅᖅᓯᒪᒻᒪ ᔫᑳᓐᒥᓗ 60-ᓂᑦ ᑎᑭᑎᑦᓯᓗᑎᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐅᕈᑦ ᐊᐱᖅᑯᑎ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔩ, ᑕᐃᒪ ᑕᑯᖃᑦᑕᓚᐅᕐᕋᑦᑕ ᑕᒪᓐᓇ ᐋᓐᓂᐊᓯᐅᖅᑎᑭᑦᓴᕐᓂᑦ 
ᐱᑦᔪᑎᒋᓪᓗᒍ. ᐊᑭᐊᓃᖔᖅᑐᓂᒃ ᑎᑭᑎᑦᑎᖃᑦᑕᕐᓂᐊᕐᓂᖏᓐᓄᑦ ᒐᕙᒪᒃᑯᑦ ᑕᒪᒃᑯᐊ ᐃᖅᑲᓇᐃᔮᒃᓴᐃᑦ ᓲᕐᓗ 
ᑕᕝᕙᓂ ᓈᑦᔪᒥᖁᓪᓗᒋᑦ. ᖃᓄᐃᓕᖓᔪᓂᒃᑭᐊᖅ ᑖᒃᑯᐊ. ᖃᓪᓗᓈᑎᑑᕈᒃᑯᖃᐃ. (ᑐᓵᔨᒃᑯᑦ): ᖃᓄᐃᑦᑐᓂᒃ 
ᑎᑭᑎᑦᑎᖃᑦᑕᓂᐊᖅᐱᑕ ᓄᓇᕗᒻᒧᑦ ᓄᓇᓖᑦ ᐊᓯᐊᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓱᓕᑦᑎᐊᖅᑐᖅ ᑖᓐᓇ. ᓄᓇᕗᑦ ᒐᕙᒪᒃᑯᖏᑦ 
ᑎᑭᑎᑦᓯᖃᑦᑕᕐᓂᖅ ᐃᒫᒃ ᐅᖃᕌᖓᑦᑕ ᓅᑦᑎᕈᒪᔪᓂᒃ ᐊᓯᖏᓐᓂ ᓄᓇᓕᕐᔪᐊᕐᓂᒃ ᑕᕆᐅᑉ ᐊᑭᐊᓂᓪᓘᓐᓃᑦ.  
 
ᓲᕐᓗ ᑖᕙᙵᑦ Africa-ᒥᑦ ᓄᓇᕗᒻᒨᖅᑐᖃᖃᑦᑕᖅᓯᒪᒻᒪᑦ ᓄᓇᖃᕆᐊᖅᑐᖅᑐᓂ ᐊᒻᒪᓗᒃᑕᐅᖅ 
ᐃᖅᑲᓇᐃᔭᕐᓂᐊᖅᑐᓂᒃ ᓄᓇᕗᒻᒥᐅᑕᙳᐸᓪᓕᐊᓪᓗᑎᓪᓗ. ᑖᒃᑯᐊ 8-ᖑᓂᕋᖅᑲᐅᕙᒃᑲ ᑕᕝᕙ.  
 
ᐊᓯᖏᑦ ᓄᓇᓕᐅᔪᑦ ᓄᓇᓕᓐᓂᒥᐅᑕᐅᔪᑦ ᑎᑭᖃᑦᑕᕐᒪᑕᑦᑕᐅᖅ ᓲᕐᓗ ᐋᓐᓂᐊᓯᐅᖅᑏᑦ ᓅᑦᑎᖅᓯᒪᓂᖏᓐᓄᑦ 
ᐃᓱᒪᒋᔾᔮᖏᑕᖅᐳᑦ ᒫᓐᓇᓚᐅᐱᓪᓚᑐᐃᓐᓇᖅ ᐱᓕᕆᔭᖅᑐᖅᑐᑎᒃ ᒪᐅᖓᖃᑦᑕᕐᒪᑕ.  
 
ᓄᓇᕗᒻᒥᐅᑕᐃᑦ ᓄᓇᕗᒻᒧᑦ ᑎᑭᑎᒐᓱᖃᑦᑕᖅᑕᕗᑦ ᐋᓐᓂᐊᓯᐅᖅᑏᑦ, ᓘᑖᓪᓗ, ᑖᕙᙵᑦ ᐱᓕᐲᓐᒥᐅᑕᓂᒃ, 
ᐃᓐᑎᐊᒥᓪᓘᓐᓃᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕᐅᓪᓗᖓ, ᐋᔅᑐᕆᐊᓕᐊᒥᒃ ᑎᑭᑎᑦᑎᖃᑦᑕᓚᐅᖅᓯᒪᒐᑦᑕ 
ᐊᓯᖏᓪᓂᓪᓗ ᑕᒪᒃᑯᓂᖓ ᑮᓇᐅᔭᓕᕆᔨᒐᓚᓐᓂᒃ. ᑕᒪᒃᑯᐊ ᑮᓇᐅᔭᓕᕆᔨᒐᓚᐃᑦ ᐱᔭᐅᔪᒪᔪᖅᔪᐊᕐᕌᓘᖃᑦᑕᕐᒪᑕ 
ᑕᒫᓂ. ᑕᐃᒪᓐᓇᐃᑦᑐᓂᒃ ᓄᓇᕗᒥᐅᑕᐅᔪᓄᑦ ᑎᑭᑎᑦᑎᖃᑦᑕᖁᔨᔪᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᐱᖅᑯᑎ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᒃᑯᐊᖃᐃ ᑮᓇᐅᔭᖃᑦᑎᑕᐅᕗᑦ ᒐᕙᒪᑐᖃᒃᑯᓐᓂᑦ ᐃᑲᔪᖅᑕᐅᕕᔾᔪᐊᕐᓗᑕ 
ᑲᓇᑕᒥᐅᑕᕈᕋᓱᐊᖅᑐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᓱᓕᑦᓯᐊᖅᑐᖅ. ᑲᓇᑕᐅᑉ ᒐᕙᒪᒃᑯᖏᑦ 
ᑐᓂᓯᖃᑦᑕᕐᒪᑕ ᓄᓇᕗᒻᒥᐅᑕᐅᔪᓄᑦ ᐃᑲᔪᖅᑕᐅᒍᓐᓇᖁᓪᓗᒋᑦ ᑕᒪᒃᑯᐊ  

ᑎᑭᑎᑕᐅᖃᑦᑕᖅᑐᓐ ᓄᓇᕗᒧᑦ. ᐊᕐᕌᒎᓚᐅᖅᑐᒥ ᑮᓇᐅᔭᓕᕆᓐᓇᐅᑎᓪᓗᒍ $109 ᑕᐅᓴᓐᑖᓚᐅᓚᐅᖅᑐᖅ 
ᒐᕙᒪᑐᖃᒃᑯᓐᓂᑦ ᐱᓚᐅᖅᑕᕗᑦ. ᐃᑲᔪᕈᑎᒃᓴᐃᑦ ᑕᐃᒃᑯᐊ ᑎᑭᑎᑕᐅᖃᑦᑕᖅᑐᑦ ᓲᕐᓗ ᐋᖅᑭᐅᒪᑦᑎᐊᕈᓐᓇᖁᓪᓗᒋᑦ. 
ᑲᓇᑕᐅᑉ ᒐᕙᒪᒃᑯᖏᑦ.  
 
ᒫᓐᓇ ᐅᖃᓪᓚᖃᑎᒋᔭᒃᑲ ᑕᐃᒪᓐᓇ ᓂᕈᐊᖅᑕᐅᒍᓐᓇᖃᑦᑕᖁᓪᓗᒋᑦ ᑎᑭᒍᒪᔪᑦ ᑕᒪᐅᖓ. ᑕᐃᒪᓐᓇᐃᖃᑦᑕᕐᒪᑕᓕ 
ᓄᓇᓕᓐᓂ ᑲᓇᑕᒥ ᓇᓗᓇᐃᖅᓯᒋᒑᖓᑦᑕ ᐃᒪᓐᓇ ᐱᔪᒪᓪᓗᑕ ᐃᑲᔪᕈᑎᒃᓴᓂᒃ ᖃᐃᑦᓯᖃᑦᑕᖅᑐᑦ ᑮᓇᐅᔭᓂᒃ.  
 
ᑕᐃᒪᐃᓐᓇᐃᑦᑑᑉᐸᑦ ᑲᔪᓯᑦᑎᐊᕈᑦᑕᓗ ᓂᕈᐊᖅᑕᐅᖃᑦᑕᕈᓐᓇᕋᔭᕐᓂᖏᓐᓄᑦ ᑮᓇᐅᔭᓂᒃ 
ᐱᑎᑕᐅᒃᑲᓐᓂᕈᓐᓇᓂᐊᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ $109 ᑕᐅᓴᓐᑖᓚᓂ ᐱᓚᐅᖏᓇᑦᑕ ᓱᓕ ᐊᕐᕌᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 031 - 2(3): ᐊᕙᑎᓕᕆᓂᕐᒧᑦ ᕿᒥᕈᓂᕐᒧᑦ ᐅᓪᓗᖅᓯᐅᑎᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᑏ. ᐄ, ᐅᖃᖅᑏ, ᐊᐱᕆᓂᐊᖅᑲᐅᒐᓗᐊᖅᑕᕋ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓂ 
ᑭᓯᐊᓂ ᐅᖃᕈᓐᓇᓯᐊᖅᑑᔮᖏᒻᒪ ᑕᖃᐃᖅᓯᑎᕐᓂᐊᖅᐸᕋ.  
 
ᑖᓐᓇ ᒥᓂᔅᑕ ᐊᕙᑎᓕᕆᓂᕐᒧᑦ ᐊᐱᕆᓂᐊᖅᐸᕋ, ᐅᖃᖅᑏ. ᐄ, ᐅᖃᖅᑏ, ᖃᐅᔨᒪᒐᒪ ᑕᒫᓂ ᓄᓇᕗᑦ 
ᐅᔭᕋᓐᓂᐊᕐᕕᐅᕙᓪᓕᐊᑐᐃᓐᓇᕐᒪᑦ, ᒑᓯᓯᐅᕐᕕᐅᕙᓪᓕᐊᓪᓗᓂᓗ, ᑎᒥᐅᔪᓂᑦ ᐱᑕᖃᕐᒪᑦ ᑲᑎᒪᔨᐅᔪᓂᑦ 
ᐊᖏᖅᑎᐅᖃᑦᑕᖅᑐᑎᒃ ᓲᕐᓗ ᐃᒪᓕᕆᔨᒃᑯᑦ ᑲᑎᒪᔨᖏᑦ ᓲᕐᓗ ᕿᒥᕐᕈᖃᑦᑕᖅᑐᑎᒃ ᑐᒃᓯᕋᐅᑎᒋᔭᐅᔪᓂᑦ, 
ᐱᔪᓐᓇᐅᑎᑖᕆᔭᐅᔪᒪᔪᓂᓪᓗ, ᕿᒥᕐᕈᔨᐅᒐᔭᖅᑐᓂᓪᓗ.  
 
ᐊᐱᖅᑯᑎᒋᔭᕋ ᐊᖓᔪᖅᑳᕐᒧᑦ ᑖᓐᓇ ᐃᖅᑲᓇᐃᔭᕐᕕᖓ ᐊᕙᑎᒥᐅᑕᓕᕆᔨᒃᑯᑦ ᒐᕙᒪᒃᑯᓐᓄᑦ ᐃᓚᒋᔭᐅᒻᒪᑦ, ᑖᒃᑯᐊ 
ᐃᓱᒪᓕᐅᖅᑎᐅᖃᑦᑕᖅᐹᑦ ᑕᒪᒃᑯᐊ ᑐᒃᓯᕋᐅᔾᔭᐅᔪᓂᑦ ᐱᔪᓐᓇᐅᑎᑖᖑᒍᒪᔪᓂᓪᓗ ᖃᓄᖅ ᐊᑯᓂᐅᑎᒋᔪᖅ 
ᐱᓕᕆᐊᖃᖃᑦᑕᖅᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᓕᕆᐊᓕᒃ, ᐊᑭᓱᒃ. 
  
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᑐ ᐊᐱᖅᓱᖅᑐᑯᓗᑕᐃᓐᓇᐅᒐᕕᑦ.  
 
...ᐃᒪᓕᕆᔨᒃᑯᓐᓄᑦ ᐊᒻᒪᓗ ᐊᕙᑎᓕᕆᔨᒃᑯᓐᓄᑦ ᖃᓄᖅ ᐱᓕᕆᐊᕆᔭᐅᕙᓪᓕᐊᒻᒪᑕ ᑖᒃᑯᐊ ᑎᒃᑯᐊᖅᑕᐅᒪᕙᒻᒪᑕ 
ᑖᒃᑯᓄᖓ ᒐᕙᒪᒃᑯᓐᓄᑦ ᒐᕙᒪᑐᖃᒃᑯᓐᓂᑦ ᐅᕝᕙᓘᓐᓃᑦ ᒐᕙᒪᒃᑯᓐᓂᑦ ᐊᒻᒪ ᑕᒫᙵᑦ ᓄᓇᕗᑦ ᑐᙵᕕᒃᑯᓐᓂᑦ 
ᐊᒻᒪᓗ ᐊᓯᒐᓚᖏᓐᓂᑦ.  
 
ᑖᒃᑯᐊ ᖃᓄᑎᒋ ᕿᒥᕐᕈᓂᐊᕐᒪᖔᑎᒍ ᐅᕙᕋᓐᓂᐊᖅᑏᑦ ᑎᑎᕋᖅᓯᒪᔭᖏᑦ ᐊᒥᓱᑲᓪᓚᐅᓲᖑᒻᒪᑕ. ᑖᒃᑲᐅ 
ᓈᓴᐅᑎᖏᑎᒍᑦ ᑕᒫᓂ ᐃᒻᒪᖄ ᑕᖅᑮᒃ ᒪᕐᕉᒃ ᐱᓕᕆᐊᕆᒐᓱᐊᖅᐸᑦᑕᕗᑦ ᕿᒥᕐᕈᕙᓪᓕᐊᒐᓱᐊᖅᑐᑎᒍ 
ᖃᓄᐃᓕᐅᕋᓱᐊᕐᓂᐊᕐᒪᖔᑕ ᑖᒃᑯᐊ ᐃᖅᑲᓇᐃᔭᖃᑎᒋᒐᓱᐊᖅᑐᑎᒍᓗ ᐃᒪᓕᕆᔨᒃᑯᑦ ᐊᒻᒪ ᐊᕙᑎᓕᕆᔨᒃᑯᑦ. 
ᖁᔭᓐᓇᒦᒃ. 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒪᐃᓕᒐᓱᑦᑐᖓ ᑖᒃᑯᐊ ᐊᕙᑎᓕᕆᔨᒃᑯᑦ ᕿᒥᕐᕈᖃᑦᑕᖅᑲᑦ 
ᑕᒪᒃᑯᓂᖓ ᐅᓂᒃᑳᖑᔪᓂᑦ ᑖᒃᑯᐊᓗ ᐊᕙᑎᓕᕆᔨᒃᑯᑦ ᐅᖃᖃᑦᑕᖅᐹᑦ ᖃᓄᑎᒋ ᕿᒥᕐᕈᖃᑦᑕᕆᐊᖃᕐᒪᖔᑕ 
ᐅᓂᒃᑳᓂᑦ, ᐊᓯᐊᓄᓪᓘᓐᓃᑦ ᐋᖅᑭᑦᑕᐅᕙᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕙᒍᓪᓕ ᐱᓕᕆᐊᔅᓴᕆᖏᐊᖃᕋᑦᑎᒍ 
ᐊᕙᑎᓕᕆᔨᒃᑰᓪᓗᑕ ᑕᒪᒃᑯᓄᖓ ᐊᑐᓃᖃᑦᑕᕐᓗᑕ ᑲᑎᒪᔨᓂᑦ ᒪᓕᑦᑕᐅᔭᕆᐊᖃᖅᑐᑦ.  
 
ᑖᓐᓇ ᐱᒋᔭᕗᑦ ᓈᒻᒪᓈᕐᓗᒍ ᐱᓕᕆᐊᕆᒋᐊᖃᖅᑕᕗᑦ ᐱᑎᒐᓱᑦᑐᒋᑦ. ᕿᒥᕐᕈᖃᑦᑕᕋᑦᑕ ᐅᓪᓗᐃᑦ 60 90-ᒧᑦ 
ᑎᑭᓯᒪᓪᓗᒋᑦ ᑕᐃᒫᒃ ᐱᕕᖃᕋᓱᐊᖅᑐᑕ ᐃᓗᐊᓂ. 
 
ᑖᒃᑯᐊ ᕿᓂᖅᑐᑦ ᐊᒥᓲᒻᒪᑕ. ᐱᓕᕆᑦᑎᐊᕈᒪᒐᑦᑕ ᑕᒪᒃᑯᐊ ᑲᒪᒋᔭᐅᑎᑕᐅᓕᕐᓂᖅᐸᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᐅᕙᑦᑎᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᐃᓚᒋᐊᕈᑦ ᐊᐱᖅᑯᑎ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᖓᔪᖅᑳᖅ ᐅᖃᕋᑖᕐᒪᑦ ᑖᒃᑯᓂᖓ ᐱᔭᔅᓴᕆᔭᒥᓐᓂᒃ 
ᕿᒥᕐᕈᓇᖃᑦᑕᓂᐊᕐᖓᒪᑕ ᑖᒃᑯᓂᖓ ᐅᓪᓗᓂᑦ 60-ᓂᑦ 90-ᓄᑦ ᑎᑭᓯᒪᔪᓂᑦ.  
 
ᑕᐃᒪᓕ ᑖᓐᓇ ᐊᑯᓂᐅᓂᕆᔭᖓ ᓇᑭᑦ ᑐᓂᔭᐅᓯᒪᕙ ᒪᓕᑦᑕᐅᔭᕆᐊᖃᖅᑐᓂᑦ ᒪᓕᑦᑕᐅᕙ ᐅᕝᕙᓘᓐᓃᑦ ᒪᓕᒐᑎᒍᑦ 
ᑕᐃᒪᐃᑦᑕᕆᐊᖃᖅᐸ. ᑖᓐᓇ ᓇᑭᓐᖔᖅᓯᒪᕙ? ᖁᔭᓐᓇᒦᒃ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᑎᒍᑦ ᑖᒃᑯᐊ ᒪᓕᑦᑕᕆᐊᖃᕐᒥᒐᑦᑎᒍ 
ᑖᒃᑯᐊᑦᑕᐅ ᒪᓕᒐᓱᐊᕆᐊᖃᕋᑦᑎᒍ ᒪᓕᒋᐊᖃᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᖑᓪᓕᖅᐹᖅ ᐊᐱᖅᑯᑎᒋᔪᒪᔭᕋ ᐊᖓᔪᖅᑳᕐᒧᑦ. ᑖᒃᑯᐊ 
ᕿᒥᕐᕈᓂᐅᔪᑦ ᐱᔭᕇᖅᑕᐅᖃᑦᑕᕐᓂᑰᒋᕚᑦ ᑖᒃᑯᐊ ᐅᓪᓗᐃᑦ 60 ᐅᕝᕙᓘᓐᓃᑦ 90 ᑎᑭᓚᐅᙱᒃᑲᓗᐊᖅᑎᓪᓗᒋᑦ? 
ᖁᔭᓐᓇᒦᒃ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᐃᓚᖏᑦ ᓱᓕ ᐱᓕᕆᐊᖃᑦᑕᖅᑕᕗᑦ 
ᑐᓂᔭᐅᖃᑦᑕᖅᓯᒪᔪᑦ ᐱᓕᕆᐊᕆᕙᓪᓕᐊᓪᓗᒋᓪᓗ  

ᖃᑦᑎᓂᑦ ᐅᓪᓗᓂᑦ ᑲᒪᓂᐊᕐᒪᖔᑕ. ᐄ, ᑕᕝᕙᓂ ᐊᑕᖐᑦᑎᐊᕋᓱᐊᖃᑦᑕᕋᑦᑕ ᐃᑉᐱᓇᕐᓂᖓᓄᑦ ᐊᕙᑎᓄᑦ 
ᐅᖃᕋᓱᐊᖅᑎᓪᓗᑕ ᐊᔅᓱᕉᑎᒋᓂᐊᖅᑕᕗᑦ.  
 
ᑕᒪᒃᑯᐊ ᒪᓕᑦᑕᕆᐊᖃᖅᑕᕗᑦ ᒪᓕᑦᑎᐊᕋᓗᐊᕐᒪᖔᑦᑎᒍ ᕿᒥᕐᕈᕙᓪᓕᐊᓪᓗᒋᑦ ᑕᐃᒃᑯᐊ ᕿᒥᕐᕈᔭᕆᐊᖃᖅᑕᕗᑦ 
ᑕᐃᒃᑯᐊᓗ ᐆᒪᔪᓕᕆᔨᕐᔪᐊᒃᑯᑦ ᓄᓇᕗᒻᒥ ᐱᖃᑎᒋᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔾᔪᑎᔅᓴᑦᑎᓐᓄᑦ ᐅᑎᕐᓗᑕ. ᓈᓴᐅᑎᖓ 7, ᑎᑎᖅᑲᑎᒍᑦ ᐊᐱᖅᑯᑏᑦ. ᑐᑐ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 003 - 2(3): 2005-ᒥ ᐅᖅᓱᐊᓗᐃᑦ ᓄᓇᓕᖕᓄᑦ ᐊᒡᔭᖅᑐᖅᑕᐅᓂᖏᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᑎᒍᑦ ᐊᐱᖅᑯᑦ ᑐᕌᖓᔪᖅ ᓚᕖᓐᓂᐊ ᐳᕋᐅᓐᒧᑦ ᐊᖓᔪᖅᑳᖑᔪᖅ 
ᓄᓇᓕᓐᓂᑦ ᒐᕙᒪᓕᕆᓂᕐᒧᑦ 2005 ᐅᖅᓱᐊᓗᐃᑦ ᓄᓇᓕᓐᓅᖅᑕᐅᖃᑦᑕᕐᓂᖏᓐᓄᑦ.  
 
ᑕᐃᒫᔅᓴᐃᓐᓇᖅ ᐋᖅᑭᔅᓯᒪᔪᒥᑦ ᑕᐃᒃᑯᐊ ᑐᑭᓯᒋᐊᕈᑎᔅᓴᐅᔪᑦ ᑐᓂᔭᐅᓚᐅᖅᑐᑦ ᐱᔾᔪᑕᐅᔪᒧᑦ ᑎᑎᖅᑲᒻᒧᑦ 
ᐊᐱᖅᑯᑎᒧᑦ 024 - 2(2) ᐊᕐᕌᓂ ᐊᐱᖅᑯᑕᐅᓚᐅᖅᓯᒪᒻᒥᔪᖅ: 
 
(1) ᐱᔾᔪᑎᖃᕐᓗᓂ 2005-ᒥ ᓄᓇᓕᓐᓅᕆᓂᕐᒧᑦ ᐅᖅᓱᐊᓗᓐᓂᑦ ᐊᕕᑦᑐᕐᓗᒋᑦ ᓄᓇᖏᑦ. 
 

(a) ᐊᒻᒪᓗ ᖃᖓᒃᑰᔪᒫᕐᓂᐊᓚᐅᖅᐸᑦ ᐊᑐᓂᑦ ᓄᓇᓕᐅᔪᓄᑦ; ᐊᒻᒪᓗ 
(b) ᐊᒻᒪᓗ ᑖᒃᑯᐊ ᐊᑐᓂᑦ ᓄᓇᓕᐅᔪᑦ ᑎᑭᓴᐅᓚᐅᖅᓯᒪᕙᑦ ᐊᒻᒪᓗ ᖃᓄᐃᑦᑐᓂᑦ ᑭᑎᓴᐃᓚᐅᖅᓯᒪᕙᑦ? 

 
(2) ᐊᒻᒪᓗ ᑖᒃᑯᓄᖓ 2005 ᐅᖅᓱᐊᓗᒻᒥᑦ ᑎᑭᓴᐃᓂᕐᒧᑦ, ᓄᓇᓕᓐᓅᕆᓂᕐᒧᑦ ᓄᓇᓖᑦ ᒪᓕᓪᓗᒋᑦ, 
 

(a) ᐅᓪᓗᖏᑦ ᖃᖓᓪᓚᕆᐅᓚᐅᖅᐸᑦ ᑎᑭᖃᑦᑕᓚᐅᖅᑐᑦ ᐅᒥᐊᕐᔪᐊᑦ; ᐊᒻᒪᓗ  
(b) ᐅᖅᓱᐊᓗᖃᐅᑏᑦ ᐊᒻᒪᓗ ᖃᓄᐃᑦᑑᓚᐅᖅᐸᑦ ᑕᐃᒃᑯᐊ ᐅᖅᓱᐊᓗᐃᑦ, ᒪᓕᓪᓗᒋᑦ ᖃᓄᐃᑦᑑᓂᖏᓐᓂᑦ 
ᐅᖅᓱᐊᓗᐃᑦ? 

 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑎᑎᖅᑲᑎᒍᑦ ᐊᐱᖅᑯᑏᑦ. ᐲᑕᓴᓐ. 
 
ᑎᑎᖅᑲᒃᑯᑦ ᐊᐱᖅᑯᑦ 004 - 2(3): ᓯᐊᒻᒪᑦᑎᕆᓂᐅᑉ ᖃᓄᐃᓕᖓᓕᕐᓂᖓ (ᐲᑕᓴᓐ) 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔭᕋ ᓗᐃ ᑕᐹᖅᔪᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᔾᔪᑎᖃᖅᑐᑦ 
ᓄᓇᓕᓐᓄᑦ ᐃᖅᑲᓇᐃᔮᖅᑖᖅᑎᑦᑎᓂᕐᒧᑦ.  
 

1) ᑕᐃᒫᔅᓴᐃᓐᓇᖅ ᐋᖅᑭᔅᓯᒪᓗᒋᑦ ᑭᐅᔾᔪᑕᐅᓚᐅᖅᑐᒧᑦ ᐊᐱᖅᑯᑎᒧᑦ ᑎᑎᖅᑲᑎᒍᑦ 026 - 2(2), ᓄᓇᕗᑦ 
ᒐᕙᒪᒃᑯᖏᑦ ᖃᓄᐃᓕᐅᕆᕙᓪᓕᐊᓯᒪᕙᑦ ᐃᖅᑲᓇᐃᔮᖑᔪᓂᑦ ᐱᒋᐊᕐᓗᒋᑦ ᓯᑏᕝᕙ 30, 2005?  

 
ᖁᔭᓐᓇᒦᒃ. 

ᐅᖃᖅᑎ: ᑎᑎᖅᑲᑎᒍᑦ ᐊᐱᖅᑯᑏᑦ. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᑦᑕ ᓈᓴᐅᑎᖓ 8, ᑭᐅᔾᔪᑎᓄᑦ 
ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᑦᑕ ᓈᓴᐅᑎᖓ 9, ᑭᐅᔾᔪᑏᑦ ᒪᑐᐃᖅᓯᓂᕐᒧᑦ 
ᐅᖃᐅᓯᕐᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᑦᑕ ᓈᓴᐅᑎᖓ 10, ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᑲᑎᒪᔾᔪᑎᑦᑕ 
ᓈᓴᐅᑎᖓ 11, ᐅᓂᒃᑳᓕᐊᖏᑦ ᑲᑎᒪᔨᕋᓛᑦ, ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᑲᑎᒪᔾᔪᑎᑦᑕ ᓈᓴᐅᑎᖓ 12, 
ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᓚᐅᖅᑎᓪᓗᒋᑦ ᐱᖁᔭᔅᓴᓂᑦ.  
 
ᑲᑎᒪᔾᔪᑎᑦᑕ ᓈᓴᐅᑎᖓ 13, ᑎᑎᖅᑲᑦ ᓴᖅᑭᑕᐅᓂᖏᑦ. ᐹᓇᐸᔅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᖅ 008 - 2(3): ᐊᑭᑦᑐᕆᐊᕐᓂᐅᑉ ᖃᖓᑦᑕᐅᑎᑦ ᒥᔅᓵᓄᑦ ᐊᒻᒪᓗ 

ᐅᓯᔭᐅᔾᔪᑎᒋᖃᑦᑕᖅᑕᖏᑦ ᐊᐅᓱᐃᑦᑐᕐᒧᑦ (ᐸᓇᐸᔅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᖅ 009 - 2(3): NEAS-ᑯᓐᓂᒃ ᑎᑎᖅᑲᒃ ᐱᔾᔪᑎᖃᖅᑐᖅ ᐅᓯᑲᖅᑕᐅᑎᓂᒃ 

(ᐸᓇᐸᔅ) 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓴᖅᑭᖅᓯᔪᒪᔪᖓ ᑎᑎᖅᑲᓂᑦ. ᑖᓐᓇ ᐱᔾᔪᑎᖃᖅᑐᖅ ᓯᕗᓪᓕᕐᒥᑦ, 
ᕼᐋᒻᒪᓚᒃᑯᓐᓄᑦ ᑎᑎᕋᖅᑕᐅᓚᐅᖅᓯᒪᔪᖅ. ᐊᑭᑦᑐᕆᐊᕐᓂᐅᑉ ᖃᖓᑦᑕᐅᑎᑦ ᒥᔅᓵᓄᑦ ᐊᒻᒪᓗ 
ᐅᓯᔭᐅᔾᔪᑎᒋᖃᑦᑕᖅᑕᖏᑦ ᒍᕆᓯᕕᐅᒧᑦ ᐊᒻᒪᓗ ᑖᓐᓇ ᐃᓱᒪᓗᑎᒋᔭᐅᓪᓗᓂ ᑎᑎᕋᕐᕕᐅᓚᐅᖅᓯᒪᒐᒪ 
ᐅᒥᐊᕐᔪᐊᑯᖃᑦᑕᖅᑐᑦ ᒥᒃᓴᓄᖓᔪᓂᒃ.  
 
ᑖᓐᓇᓗ ᐅᕙᓐᓄᑦ ᑭᐅᔾᔪᑕᐅᓚᐅᖅᑐᖅ ᑕᒃᑯᓇᖓᑦ ᐅᓯᑲᖅᑕᖅᑎᓂᒃ Nunavut Eastern Arctic Shipping 
Incorporated-ᑯᓐᓄᑦ. ᑖᒃᑯᐊ ᓴᖅᑭᑦᑐᒪᕙᒃᑲ ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ: ᑎᑎᕋᖃᐃᑦ ᓴᖅᑭᑕᐅᕙᓪᓕᐊᔪᑦ ᑎᑎᕋᖅᑎᑦᑎᓐᓄᐊᖅᑕᐅᕙᓪᓕᐊᓕᑦ. ᑎᑎᖃᑦ ᓴᖅᑭᑕᐅᓂᖏᑦ. 
ᐊᒡᓗᒃᑲᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᖅ 010 - 2(3): ᓄᓇᕗᒥ ᐊᕐᓇᐃᑦ ᑲᑎᒪᔨᖏᓐᓄᑦ 2003 2004 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ (ᐊᒡᓗᒃᑳᖅ) 
 
ᐊᖓᔪᖅᑳ ᓕᐅᓇ ᐊᒡᓗᑳᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᓴᖅᑮᔪᒪᔪᖓ ᑎᑎᖃᐅᔪᒥᒃ ᓄᓇᕗᒥ ᐊᕐᓇᐃᑦ 
ᑲᑎᒪᔨᖏᓐᓄᑦ 2003 2004 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᑎᑎᖃᑦ ᓴᖅᑭᑕᐅᓂᖏᑦ. ᐃᕝᔭᒍᑕᐃᓚᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᖅ 011 - 2(3): ᑎᑎᖅᑲᖅ ᐃᓚᒌᔅᓴᑯᓐᓂ ᐱᔾᔪᑎᓕᒃ ᖁᕙᕆᐊᕐᑐᑦ ᖃᖓᑦᑕᐅᑏᑦ 

ᐊᐅᔨᓴᕐᓂᖅ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᓴᖅᑮᔪᒪᒻᒥᔪᖓ ᑎᑎᖅᑲᐅᔪᒥᒃ ᐱᓚᐅᖅᑕᕋ ᑯᐊᐸᒃᑯᓐᓂ 
ᑲᑐᔾᔨᖃᑎᒌᖏᓐᓂ ᐃᓚᒌᔅᓴᑯᓐᓂ ᑕᒪᒃᑯᐊ ᓄᓇᓕᑦᑎᓐᓂ ᐊᑭᑭᓪᓕᕚᓪᓕᖅᑎᖃᑦᑕᖁᓪᓗᒋᑦ ᓂᑮᑦ 
ᓂᐅᕕᐊᔅᓴᐅᕙᑦᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᑎᑎᖃᑦ ᓴᖅᑭᑕᐅᓂᖏᑦ. ᐱᑕᓴᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᖅ 012 - 2(3): ᑐᓂᔭᐅᔪᑦ ᑲᓇᑕᐅᑉ ᒪᓕᒐᓕᐅᕐᕕᒃᔪᐊᖓᓄ ᑲᑎᒪᔨᕋᓛᖏᓐᓄᑦ 

ᑮᓇᐅᔭᓕᕆᓂᖅ (ᐱᑕᓴᓐ) 

ᓴᖅᑭᖅᑎᑕᐅᔪᖅ ᑎᑎᖅᑲᖅ 013 - 2(3): ᖃᐅᔨᒪᑎᑕᐃᑦ ᑐᓂᕐᕈᓯᐊᑦ ᐊᒻᒪ ᓄᓇᕗᒻᒧ 

ᑐᓂᕐᕈᓯᐊᖅᑎᑦᑎᓂᖅ(ᐸᓇᐸᔅ) 
 
ᐱᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᒪᕐᕉᓐᓂᒃ ᓴᖅᑮᔪᒪᔪᖓ ᓄᓇᕗᒻᒥ ᕼᐊᒪᓚᒃᑯᑦ ᑲᑐᔾᔨᖃᑎᒌᖏᓐᓄᑦ 
ᑖᒃᑯᐊ ᒪᐃᔭᒋᔭᐅᖕᒪᑕ ᓄᓇᕗᒥ ᑖᒃᑯᐊ ᑎᑎᖃᐅᔪᑦ ᓯᕗᓪᓖᑦ ᐅᓂᒃᑳᕐᓂᕆᓚᐅᖅᑕᖏᑦ ᑮᓇᐅᔭᓕᕆᓂᕐᒧᑦ 2005 
ᒪᓐᑐᕆᐊᒥ 2005ᒥ ᐊᐃᑉᐸᖓ ᑎᑎᖅᑲᐅᔪᖅ ᑐᓂᔭᐅᓚᐅᖅᓯᒪᔪᖅ ᑮᓇᐅᔭᐃᑦ ᐊᔾᔨᒌᓕᖅᑎᑕᐅᒋᐊᖃᕐᓂᖏᓐᓄᑦ 
ᑐᓂᔭᐅᖃᑦᑕᖅᑐᑦ ᑕᒫᓂ ᐅᑭᐅᖅᑕᖅᑐᒥ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᑎᑎᖃᑦ ᓴᖅᑭᑕᐅᓂᖏᑦ. ᐱᑯ. 
 
ᓴᖅᑭᖅᑎᑕᐅᔪᖅ ᑎᑎᖅᑲᖅ 014 - 2(3): ᑭᕙᓪᓕᕐ ᐱᕙᓪᓕᐊᔪᓂᑦ ᓴᖅᑭᔮᕐᑎᑕᐅᓂᖅ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᓴᖅᑮᔪᒪᒻᒥᔪᖓᑦᑕᐅᖅ ᑭᕙᓪᓕᖅ ᐱᕙᓪᓕᐊᔪᓂᒃ ᔪᓚᐃ 9, 2003-ᓕᓴᕐᒥᒃ 
ᓴᖅᑭᔮᖅᑎᑕᐅᔪᖅ ᓴᓇᔨᒃᑯᓐᓄᑦ ᐱᔾᔪᑎᖃᖅᑐᖅ ᐋᓐᓂᐊᕕᒃᓴᐅᔪᒧᑦ ᑭᕙᓪᓕᕐᒥ ᐊᖏᓚᐅᖅᓯᒪᖕᒪᑕ 
ᑲᑐᔾᔨᖃᑎᖃᕐᓂᐊᕐᓂᕋᕐᓗᑎᒃ ᐃᓕᓐᓂᐊᖅᑎᑦᑎᓯᓐᓈᕐᓗᑎᓪᓗ ᐃᓄᓐᓂᒃ ᐃᖅᑲᓇᐃᔭᖅᑐᖃᕐᓗᓂ ᑲᖏᖅᓯᓂᕐᒥ 
ᑭᕙᓪᓕᕐᒥ ᐅᖃᖅᓯᒪᓪᓗᑎᓪᓗ ᑕᐃᒃᑯᐊ ᐃᖅᑲᓇᐃᔭᖅᑎᑕᐅᓛᕐᒪᑕᒎᖅ ᐱᔭᕇᖅᓯᒪᓕᖅᐸᑕ ᐊᒻᒪᓗ ᓄᓇᕗᒥ ᐊ, 
ᓯᓚᑦᑐᓴᕐᕕᒻᒥ ᑕᐃᒃᑯᐊ ᐃᓚᒋᔭᐅᖃᐅᓯᐅᔾᔭᐅᒐᔭᕐᒪᑕ ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᑎᑎᖃᐃᑦ ᓴᖅᑭᑕᐅᓂᖏᑦ. ᑎᑎᖃᐃᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᑦ ᓈᓴᐅᑎᖓ 14. ᖃᐅᔨᒃᑲᐃᓂᖅ 
ᐱᖁᔨᕗᖔᕈᑎᒃᓴᓂᒃ. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 15. ᖃᐅᔨᒃᑲᐃᓂᖅ 
ᐱᖁᔨᕗᖔᕈᑎᒃᓴᓂ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 
 
ᒪᓕᒐᒃᓴᖅ 09 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐊᑐᓐᖏᑲᐃᓐᓇᕐᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 

ᐅᖃᓕᒫᖅᑕᐅᓂᒃᓴᖓᓄᑦ ᓯᕗᓪᓕᖅᐹᒥᒃ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨ) ᖃᐅᔨᒃᑲᐃᕗᖓ ᓇᒡᒐᔾᔭᐅ ᓄᕙᒻᒪ 21ᒥ 2005, 
ᐱᖁᔭᒃᓴᖅ 9 ᑕᐃᓐᓇ ᐊᑐᖏᑲᐃᓐᓇᕐᓂᕐᒧᑦ ᒪᓕᒐᖅ ᐱᖁᔭᕐᔪᐊᓂᒃ ᖁᔭᓐᓇᒦᒃ ᐅᖃᖅᑎ.  
 
ᐅᖃᖅᑎ: ᐱᖁᔭᒃᓴᐃᑦ. ᓯᒪᐃᓛᒃ. 
 
ᒪᓕᒐᒃᓴᖅ 05 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐆᒪᔪᓕᕆᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 

ᐅᖃᓕᒫᖅᑕᐅᓂᒃᓴᖓᓄᑦ ᓯᕗᓪᓕᖅᐹᒥᒃ (ᓯᒪᐃᓚᒃ) 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏᑦ. ᖃᐅᔨᒃᑲᐃᕗᖓ ᓇᒡᒐᔾᔭᐅᖑᓕᖅᐸᑦ ᓄᕖᕙ 21, 
2005, ᐱᖁᔭᒃᓴᖅ 5, ᒪᓕᒐᐅᔪᖅ ᐃᒻᒥᓄᑦ ᐊᑲᐅᖏᓕᐅᕈᑎᖃᕐᓂᕐᒧᑦ ᒪᓕᒐᐅᔪᖅ ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ. 
 
ᐅᖃᑦᑎ: ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᒥᒃ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᐸᕋᐅᓐ. 

ᒪᓕᒐᒃᓴᖅ 11 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐆᒪᔪᓕᕆᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 

ᐅᖃᓕᒫᖅᑕᐅᓂᒃᓴᖓᓄᑦ ᓯᕗᓪᓕᖅᐹᒥᒃ (ᐸᕋᐅᓐ) 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᓇᒡᒐᔾᔭᐅᒥ, ᓄᕖᕙ 21, 2005-
ᒥ, ᐱᖁᔭᒃᓴᖅ 11, ᐱᖁᔭᖅ ᐃᑭᒃᑕᐃᓕᒪᑎᒃᑎᓂᕐᒧᑦ ᒪᓕᒐᕐᔪᐊᖅ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ, ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. 
ᓯᒪᐃᓚᒃ. 
 
ᒪᓕᒐᒃᓴᖅ 06 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐆᒪᔪᓕᕆᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 

ᐅᖃᓕᒫᖅᑕᐅᓂᒃᓴᖓᓄᑦ ᓯᕗᓪᓕᖅᐹᒥᒃ (ᓯᒪᐃᓚᒃ) 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐅᖃᖅᑏ, ᖃᐅᔨᒃᑲᐃᕗᖓ ᓇᒡᒐᔾᔭᐅᒥ, ᓄᕖᕙ 21, 2005, ᐱᖁᔭᒃᓴᖅ 
6, ᐋᖅᑭᒋᐊᕆᔾᔪᑎᐅᔪᖅ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᒪᓕᒐᐃᑦ. ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ.  
 
ᐅᖃᑦᑎ: ᓇᑯᒻᒦᒃ. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. 
ᓯᒪᐃᓚᒃ. 
 
ᒪᓕᒐᒃᓴᖅ 07 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐆᒪᔪᓕᕆᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 

ᐅᖃᓕᒫᖅᑕᐅᓂᒃᓴᖓᓄᑦ ᓯᕗᓪᓕᖅᐹᒥᒃ (ᓯᒪᐃᓚᒃ) 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒃᑲᐃᕗᖓ ᓇᒡᒐᔾᔭᐅᒥ, ᓄᕖᕙ 
21, 2005, ᐱᖁᔭᒃᓴᖅ 7, ᒪᓕᒐᖅ ᐃᒥᐊᓗᓕᕆᓂᕐᒧᑦ ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᖃᐅᔨᒃᑲᐃᓂᖅ ᐱᖁᔨᕗᖔᕈᑐᒃᓴᓂᒃ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. 
ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ ᓯᕗᓪᓕᖅᐹᒥ ᐅᖃᓕᒫᖅᐅᖁᓪᓗᒋᑦ ᐱᖁᔭᐃᓴᐃᑦ. ᑲᑎᒪᔾᔪᑎᒃᓴᑎᓐᓄᑦ 
ᓈᓴᐅᑎᖓ 16. ᐱᖁᔨᕗᖔᕈᑏᑦ. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 17. ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐅᑲᓕᖅ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᓯᕗᓕᖅᑎ ᐸᓪ ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. (ᑐᓵᔨᒃᑯᑦ ᐃᓱᓕᑉᐳᖅ) ᐅᖃᖅᑏ, ᐊᖏᖅᑕᐅᔪᒪᕗᖓ 
ᒪᓕᒐᓕᐅᖅᑎᓄᑦ ᑖᓐᓇ ᖁᔭᓈᑲᐃᓐᓇᕐᓗᒍ ᐅᓪᓘᓐᓂᒃ ᒪᕐᕉᓐᓂᒃ ᐅᑕᖅᑭᔭᕆᐊᓕᒃ ᐱᖁᔭᒃᓴᖅ 9, ᑭᑭᑦᑎᓂᕐᒧᑦ 
ᒪᓕᒐᕐᒥᒃ. 
 
ᐅᖃᖅᑎ: ᒥᓂᔅᑕ ᐊᖏᖅᑕᐅᔪᒪᕗᖓ ᑖᓐᓇ ᐊᑐᙱᓚᐅᑲᖁᓪᓗᒍ ᒪᓕᒐᖅ 62-1, ᑖᓐᓇ ᐱᖁᔭᒃᓴᖅ 9, 
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ ᐅᓪᓗᒥ. ᐋᒡᒑᖅᑐᖃᑉᐸ. ᐋᒡᒑᖅᑐᖃᖏᒻᒪᑦ. ᐅᑲᓕᖅ. 
 
ᒪᓕᒐᒃᓴᖅ 09 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐆᒪᔪᓕᕆᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓇᒦᖔᓯᑦ ᐅᖃᖅᑎᑦᑎᔩ, ᓂᕈᐊᖅᑕᐅᖃᑎᒋᓯᒪᔭᒃᑯᑦ. )ᑐᓵᔨᒃᑯᑦ): ᐱᒋᐊᖅᑎᑦᑎᕗᖓ, 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᑎᖓᓄᑦ ᐃᖃᓗᒻᒥᐅᓐ ᑲᓇᓐᓇᖓᓄᑦ.  
 
ᐱᖁᔭᒃᓴᖅ 9, ᑖᒃᑯᐊ ᐊᑐᙱᑲᐃᓐᓇᕐᓗᖓ ᐱᖁᔭᕐᔪᐊᕐᓂᒃ. ᐅᖃᓕᒫᖅᑕᐅᖁᓪᓗᒋᑦ ᑐᒡᓕᐊᓂᒃ. 

ᐅᖃᖅᑎ: ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ, ᓂᕈᐊᖏᑦᑐᑦ. ᐱᖁᔭᒃᓴᖅ 9, ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᐳᖅ. 
 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪᑦᓇ. (ᑐᓵᔨᒃᑯᑦ): ᐅᖃᖅᑏ, ᑐᒃᓯᕋᑉᐳᖓ ᐃᓘᓇᖏᓐᓄᑦ ᐊᖏᖅᑕᐅᔪᒪᓪᓗ, 
ᐊᑐᖅᑕᐅᖏᑲᐃᓐᓇᖁᓪᓗᒍ ᑕᐃᓐᓇ ᖃᐅᔨᒃᑲᐃᔾᔪᑎᐅᔪᖅ ᐅᓪᓗᓄᑦ ᒪᕐᕉᓐᓄᑦ ᐱᖁᔭᕐᔪᐊᒃᓴᖅ Bill 5, ᑐᒡᓕᐊᓂᒃ 
ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑎ: Bill ᒪᓕᒐᖅ 62-1 ᑖᓐᓇ ᐱᖁᔭᒃᓴᖅ 5, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ ᐅᓪᓗᒥ. ᐋᒡᒑᖅᑐᖃᑉᐸ. 
ᐋᒡᒑᖅᑐᖃᖏᒻᒪᑦ. ᓯᒪᐃᓚᒃ. 
 
ᒪᓕᒐᒃᓴᖅ 05 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐆᒪᔪᓕᕆᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ (ᓯᒪᐃᓚᒃ) 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐊᐃᑉᐱᖅᑕᐅᓪᓗᖓ ᐱᒋᐊᖅᑎᑦᑎᕗᖓ ᐸᖕᓂᖅᑑᕐᒥᐅᑦ 
ᒪᓕᒐᓕᐅᖅᑎᖓᓐᓄᑦ ᐊᐃᑉᐱᖅᑕᐅᓪᓗᖓ, ᐃᒻᒥᓄᑦ ᐊᕝᕕᐊᕈᑎᖃᑦᑕᐃᓕᒪᓂᕐᒧᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᒋᐊᖅᑎᑕᐅᔪᖅ ᓈᒻᒪᑉᐳᖅ. ᓈᒻᒪᓴᖅᑐᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᓈᒻᒪᓴᖏᑦᑐᑦ. ᓂᕈᐊᖏᑦᑐᑦ. ᐱᖁᔭᒃᓴᖅ 5 ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᐳᖅ. ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑏ. ᑐᒃᓯᕋᖅᐳᖓ ᐊᖏᖅᑕᐅᔪᒪᒐᓗᐊᖅᑐᖓ ᐅᓪᓘᓐᓄᑦ 
ᒪᕐᕉᓐᓄᒃ ᖃᐅᔨᒃᑲᐃᔾᔪᑎᐅᖃᑦᑕᕐᓂᐊᖅᑐᖅ ᑕᐃᓐᓇ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒍ. ᐱᖁᔭᒃᓴᖅ 11, 
ᐋᖅᑭᒋᐊᕈᑎ ᐱᒋᐊᕈᑎᐅᓂᐊᖅᑐᖅ ᐃᑭᑎᑦᑎᑦᑕᐅᓕᓂᕐᒧᑦ ᐱᖁᔭᕐᔪᐊᖅ. ᖁᔭᓐᓇᒦᒃ. 
 
ᐅᖃᖅᑎ: ᐄ, ᐊᖏᖅᑕᐅᔪᒪᒻᒪᑦ ᐊᑐᙱᓚᐅᑲᖁᓪᓗᒍ ᒪᓕᒐᖅ 62-1 ᑖᓐᓇ ᐱᖁᔭᒃᓴᖅ 11 ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᖁᓪᓗᒍ ᐅᓪᓗᒥ. ᐋᒡᒐᖅᑐᖃᖅᐹ? ᐋᒡᒑᖅᑐᖃᙱᒻᒪᑦ. ᐳᕋᐅᓐ. 
 
ᒪᓕᒐᒃᓴᖅ 11 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐆᒪᔪᓕᕆᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ (ᐸᕋᐅᓐ) 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᑲᑎᒪᔨᐅᖃᑎᒃᑲ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᖓᓐᓄᑦ ᐃᖃᓗᐃᑦ ᑲᓇᓐᓇᖓᓄᑦ. ᐱᖁᔭᔅᓴᖅ 11 ᑖᓐᓇ ᐋᖅᑭᒋᐊᖅᓯᔾᔪᑎᒋᓂᐊᖅᑐᖅ 
ᐃᑯᐊᓪᓚᑦᑕᐃᓕᒪᓂᕐᒧᑦ ᐱᖁᔨᕐᔪᐊᖓᓄᑦ ᓯᕗᓪᓕᖅᐹᖓᓂᑦ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 
  
ᐅᖃᖅᑎ: ᓈᒻᒪᓴᖅᑐᓕᒫᑦ. ᓈᒻᒪᔅᓴᖏᑦᑐᑦ? ᓂᕈᐊᙱᑦᑐᑦ? ᐱᖁᔭᔅᓴᖅ 11 ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᓯᒪᓕᖅᐳᖅ. 
 
ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᒃᓯᕋᖅᐳᖓ ᐃᓘᓐᓇᖏᓐᓄᑦ 
ᐊᖏᖅᑕᐅᔪᒪᓪᓗᖓ ᐅᓪᓘᓐᓄᑦ ᒪᕐᕉᓐᓄᑦ ᑕᐃᓐᓇ ᖃᐅᔨᒃᑲᐃᔾᔪᑎ ᐊᑐᙱᑲᐃᓐᓇᖁᓪᓗᒍ, ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᖁᓪᓗᒍ ᐱᖁᔭᒃᓴᖅ 6, ᑖᒃᑯᐊ ᑮᓇᐅᔭᓕᕆᔾᔪᑎᓄᑦ ᐱᖁᔭᕐᔪᐊᖏᓐᓄᑦ ᐋᖅᑭᒋᐊᕈᑕᐅᓂᐊᖅᑐᖅ. 
ᖁᔭᓐᓇᒦᒃ. 

ᐅᖃᖅᑎ: ᐊᖏᖅᑕᐅᔪᒪᒻᒪᑦ ᐊᑐᙱᓚᐅᑲᖁᓪᓗᒍ ᒪᓕᒐᖅ 62-1, ᑖᓐᓇ ᒪᓕᒐᒃᓴᖅ 6 ᐅᖃᓕᒫᖅᑕᐅᖁᓪᓗᒍ 
ᐅᓪᓗᒥ. ᐋᒡᒑᖅᑐᖃᖅᐹ. ᐋᒡᒑᖅᑐᖃᙱᒻᒪᑦ. ᓯᒪᐃᓚᒃ. 
 
ᒪᓕᒐᒃᓴᖅ 06 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐆᒪᔪᓕᕆᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ (ᓯᒪᐃᓚᒃ) 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᐊᒥᑦᑐᒧᑦ ᒪᓕᒐᓕᐅᖅᑎᖓᓄᑦ ᐱᖁᔭᒃᓴᖅ 6, ᑖᒃᑯᐊ ᐃᓄᒻᒧᑦ ᐊᕝᕕᐊᕈᑎᖃᖅᑕᐃᓕᕐᒧᑦ ᐃᖁᔭᕐᔪᐊᒃᓴᖓ 
ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥ. ᖁᔭᓐᓇᒦᒃ. 
 
ᐅᖃᖅᑎ: ᐱᒋᐊᖅᑎᑕᐅᔪᒧᑦ, ᓈᒻᒪᓴᖅᑐᓕᒫᑦᑦ? ᓈᒻᒪᔅᓴᖏᑦᑐᑦ? ᓂᕈᐊᙱᑦᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ. 
ᐱᖁᔭᔅᓴᖅ 6 ᓯᕗᓪᓕᖅᐹᐹᒥᑦ ᐅᖃᓕᒫᖅᑕᐅᓯᒪᓕᖅᐳᖅ.  
 
ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐊᖏᖅᑕᐅᔪᒪᒐᓗᐊᕐᒥᔪᖓ ᐅᓪᓘᓐᓄᑦ 
ᒪᕐᕉᓐᓄᒃ ᖃᐅᔨᒃᑲᐃᔾᔪᑎᐅᖃᑦᑕᖅᑐᖅ ᑕᐃᓐᓇ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒍ ᐱᖁᔭᒃᓴᖅ 7 
ᐃᒥᐊᓗᓕᕆᓂᕐᒧᑦ ᐋᖅᑭᒋᐊᕈᑎᐅᓂᐊᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳᖅ ᐊᖏᖅᑕᐅᔪᒪᒻᒪᑦ ᐊᑐᙱᓚᐅᐱᓪᓚᖁᓪᓗᒍ ᐱᖁᔭᓂᑦ ᒪᓕᒐᖅ 62-1, ᑖᓐᓇ 
ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒍ ᐅᓪᓗᒥ. ᐋᒡᒑᖅᑐᖃᖅᐹ? ᐋᒡᒑᖅᑐᖃᙱᒻᒪᑦ. ᓯᒪᐃᓚᒃ. 
 
ᒪᓕᒐᒃᓴᖅ 07 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐆᒪᔪᓕᕆᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ (ᓯᒪᐃᓚᒃ) 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᐃᖃᓗᐃᑦ ᑲᓇᓐᓇᖓᓄᑦ ᒪᓕᒐᓕᐅᖅᑎᖓᓄᑦ ᐱᖁᔭᒃᓴᖅ 7 ᑖᒃᑯᐊ ᐃᒥᐊᓗᓕᕆᓂᕐᒧᑦ ᐋᖅᑮᒋᐊᕈᑕᐅᓂᐊᖅᑐᖅ 
ᐱᖁᔭᕐᔪᐊᖓᓄᑦ.  
 
ᐅᖃᖅᑎ: ᑖᓐᓇ ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ? ᓈᒻᒪᔅᓴᖏᑦᑐᑦ? ᓂᕈᐊᙱᑦᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ. 
ᐱᖁᔭᒃᓴᖅ 7 ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓯᒪᓕᖅᐳᖅ. 
 
ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᑦᑎᓐᓄᑦ ᐅᑎᕐᓗᑕ. ᓈᓴᐅᑎᖓ 18, ᑐᒡᓕᐊᓂ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 19, ᑲᑎᒪᑐᐃᓐᓇᕐᓂᖅ ᐱᖁᔭᒃᓴᓂᑦ ᐊᓯᖏᓐᓂᒃᓗ, 
ᑲᑎᒪᔾᔪᑎᖃᕐᓗᑎᑦ ᐱᖁᔭᒃᓴᖅ 1 ᑮᓇᐅᔭᖅᑐᕈᑎᒃᓴᑦ ᐊᑭᑐᔫᑎᓄᑦ ᐱᖁᔭᖅᔪᐊᖅ 2006-2007, ᓇᑦᑎᖅ 
ᐃᒃᓯᕙᐅᑕᐅᓗᓂ. ᓄᖅᑲᖓᓚᐅᑲᓐᓂᐊᖅᑐᒍᑦ. 
 
ᐃᖅᓱᖅᑏ. 
 
>>ᒪᓕᒐᓕᐅᖅᑏᑦ ᓄᖅᑲᑲᐃᓐᓇᖅᑐᑦ 15:34ᒥ ᐊᒻᒪ ᐱᒋᐊᒃᑲᓂᕐᑐᑦ 16:14ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᓇᑦᑎᖅ): ᖁᔭᓐᓇᒦᒃ ᐅᑎᕈᓐᓇᕈᔅᓯ ᑕᕝᕙᓃᓛ Day 1ᒥ ᐱᓕᕆᐊᖃᕋᑦᑕ. ᖃᓄᐃᓕᐅᕈᒪᕕᓯ. 
ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ ᐊᑭᑐᔪᖅᑐᕈᑎᔅᓴᐃᑦ ᐅᓪᓗᒥ ᓱᓕ ᕿᒥᕐᕈᓇᒍᒪᔭᕗᑦ ᐱᕕᖃᕈᑦᑕ ᑲᔪᓯᒋᐊᕐᓂᐊᖅᑐᒍᑦ  

ᕿᒥᕐᕈᓇᓯᒋᐊᕐᓂᐊᕋᑦᑎᒃᑯᑦ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᖅᑐᓕᕆᔩᓪᓗ ᐱᓕᕆᕝᕕᖓ ᖁᔭᓐᓇᒦᒃ 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᐅᖃᐅᓯᕆᕋᑖᖅᑕᖓ ᑎᑎᕆᐊᖃᕐᓂᐊᖅᑐᖅ. (ᑐᓵᔨᒃᑯᑦ) ᑎᑎᕋᖅᑕᐅᓯᒪᓂᐊᕐᒪᑕ ᑖᒃᑯᐊ 
ᒫᓂᖃᑎᒋᔭᑎᑦ ᑕᐃᑲᐃᓐᓇᒃᑭᑦ. 
 
ᒪᓕᒐᒃᓴᖅ 01 - ᐃᓚᒋᐊᕈᑏᑦ ᐊᑐᖅᑐᒃᓴᓂ (ᐊᑭᑐᔫᑎᓄᑦ) ᒪᓕᒐᖅ 2006-2007 - ᐋᓐᓂᐊᖅᑐᓕᕆᔨᒃᑯᑦ - 

ᐃᓱᒪᒃᓴᖅᓯᐅᖅᑕᐅᓂᖓ ᑲᑎᒪᔨᕋᓛᑎᒍᑦ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑳᖅ (ᑐᓵᔨᒃᑯᑦ) ᖁᔭᓐᓇᒦᒃ ᐃᒃᓯᕙᐅᑕᖅ. ᑕᓪᓕᖅᐱᓐᓂ Deputy Blais. ᐃᓛᒃ 
ᑐᖏᓕᕆᔭᕋ ᐱᓚᐃᔅ ᐊᒻᒪᓗ ᕈᔅᒥᐊᓕ ᐳᕋᐅᓐ ᐊᑭᑐᔪᖅᑐᕈᑎᓂᒃ ᖃᐅᔨᒪᔨᑕᕆᔭᐅᔪᖅ. 
 
ᐃᒃᓯᕙᐅᑕᖅ: ᑕᐃᒪᐃᓛᒃ ᑕᕝᕙᓂ ᕼ-ᒦᒃᑲᑦᑕ ᑭᕙᓪᓕᕐᒥ ᐱᓕᕆᐊᖃᖅᓱᑕ, Tangable Assets Kivalliq region. 
ᐊᐱᖅᑯᑎᑦ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᑕᐅᑐᙳᐊᖅᖢᒍ ᑲᑎᖕᒪᔨᐅᖃᑎᑦᑕ ᐅᖃᐅᓯᕆᐱᓪᓚᓚᐅᕆᓪᓗᓂᐅᒃ 
ᑲᖏᖅᖠᓂᐅᑉ ᐅᐊᖕᓇᖓᓄᑦ ᒪᓕᒐᓕᐅᖅᑎᐅᔫᑉ. ᐃᓛᒃ ᓄᓇᓕᓗᒃᑖᑦᑎᐊᓪᓚᕇᑦ $1.00-ᑖᓚᖓᖏᒻᒪᑕᓘᓐᓃᑦ 
ᑕᑯᒃᓴᐅᓂᖓ ᒪᓕᒃᖢᒍ, ᑖᒃᑯᓄᖓ ᐊᑭᑐᔫᑎᓄᑦ ᓂᐅᕕᕈᑎᒃᓴᒥᑦ.  
 
ᑖᓐᓇ ᑭᕙᓪᓕᖅ ᑐᐃᓐᓇᓚᖓᑎᓪᓗᒍ ᑖᓐᓇ ᓱᕐᓗ ᐊᐅᓚᑦᓯᕕᐅᔪᖅ ᑲᖏᖅᖠᓂᖅ ᑖᒃᑯᓄᖓᓗᒃᑖᖅ ᐋᓐᓂᐊᕕᖕᓄᑦ 
ᑭᕙᓪᓕᕐᒥ ᑖᑦᓱᒥᖓ ᑭᓇᐅᔭᖃᒐᓛᓚᖓᔫᒐᓗᐊᑦ ᑎᑎᕋᐅᑎᖃᕈᓐᓃᕌᖓᑕ ᓇᓪᓕᐊᑦ ᐋᓐᓂᐊᕐᕖᑦ 
ᓂᐅᕕᒐᓛᖃᑦᑕᕐᓗᓂ. 
 
ᑭᓯᐊᓂ ᐊᕐᕌᓂ ᐅᖓᓪᓕᕐᒥᓗ ᐅᖃᓪᓚᖃᑦᑕᖅᑎᓪᓗᑕ ᑕᒡᕙᓂ ᐃᒡᓗᒥ ᑕᐃᒃᑯᐊ ᓱᓇᒃᑯᑖᒃᓴᐃᑦ ᑕᒪᒃᑯᓄᖓᓗ 
ᐃᕐᓂᓱᒃᓰᖃᑦᑕᕐᓂᕐᒧᑦ ᐃᒡᓕᒃᓴᐃᑦ ᓂᕆᐅᓇᒐᓚᓚᐅᖅᓯᒪᒐᓗᐊᕐᒪᑕ ᐊᒻᒪᓗ ᐋᓐᓂᐊᕐᕕᐅᑉ ᐃᓗᐊᓂ 
ᐋᓐᓂᐊᕐᓂᕐᒧᖓᔪᓂᒃ ᖃᐅᔨᓴᐅᑎᓂᒃ ᖃᐅᔨᓴᐅᑎᓂᒃ, ᓈᒻᒪᒋᐊᓪᓚᒃᑲᓐᓂᖅᑐᓂᒃ ᐅᓪᓗᒥᐅᓕᖅᑐᒧᑦ 
ᑎᑭᑎᓐᓇᓱᐊᕐᓗᒋᑦ ᑕᒪᒃᑯᐊ ᐋᓐᓂᐊᓯᐅᖅᑎᑦ ᐊᑐᕆᐊᖃᓲᕆᔭᖏᑦ. ᐊᒻᒪᓗ ᐊᕐᕕᐊᓂᒃ 
ᑖᒃᑐᖃᕐᔪᒥᔮᖏᓐᓇᖃᑦᑕᓕᕋᑦᑕ ᐋᓐᓂᐊᖅᓯᐅᖅᑎᓪᓚᑦᑖᕐᒥᒃ. ᓱᓇᖃᖏᑦᑐᐊᒻᒪᕆᖕᒪᑦ ᓱᓕ ᑕᒪᒃᑯᓄᖓ 
ᐊᑐᒐᒃᓴᐅᔪᓂᒃ. ᐊᒻᒪᓗ ᑕᐃᓐᓇ ᐅᖃᐅᓯᕆᐱᓪᓚᓚᐅᖅᑕᕋ ᑕᐃᒪᐃᓕᖓᑎᓪᓗᒍ ᐋᓐᓂᐊᕐᕕᐅᑉ ᓯᓚᑖ 
ᐋᖅᑭᒋᐊᓕᒻᒪᕆᐊᓘᖕᒪᑦ ᓱᓕ. ᓴᓇᔭᐅᕌᓂᓚᐅᖅᑎᓐᓇᒍ ᓯᓚᑖ ᓴᓇᔭᐅᒃᑲᓐᓂᕐᔫᒥᓂᐊᓚᐅᖅᓯᒪᒐᓗᐊᕐᒪᑦ ᒪᓂᕋᖅ 
ᑕᑯᒥᓇᖅᓯᓕᕐᓗᒍᓗ. ᐊᒻᒪᓗ ᑖᓐᓇ ᐹᖓᑕ ᑐᑭᐊᓗᐊ ᒪᔪᒐᒃᓴᐅᖏᒻᒪᕆᒃᑐᖅ ᐊᑭᑐᓗᐊᕋᔭᓕᖏᒃᑲᓗᐊᕆᓪᓗᓂ.  
 
ᑭᓯᐊᓂ ᓇᔪᒐᒃᓴᐅᖏᑦᑎᐊᒻᒪᕆᖕᒪᑦ, ᑕᐃᒃᑯᙵᕋᔭᕈᑦᓯ ᑕᑯᓚᑦᑖᕋᔭᖅᑐᓯ ᐃᓱᒫᓗᖅᑯᐃᖅᑐᖅᔪᐊᕌᓗᖕᓂ 
ᐱᓕᕆᔨᖁᑎᖃᕐᓂᕋᑦᑕ ᑕᐃᑲᓂ ᖃᐅᔨᓕᓵᖅᐳᖓ ᐃᑲᔪᕆᐊᖃᖅᑕᐅᖃᑦᑕᖅᑐᑦ ᐃᓐᓇᐃᑦ ᒪᔪᕈᓐᓇᖏᒻᒪᑕᒎᖅ 
ᐋᓐᓂᐊᕐᕕᓕᐊᕈᓐᓇᖏᓚᑦ ᑕᐃᒃᑯᐊ ᑮᓇᐅᔭᖅᑐᕆᐊᓕᐅᒐᓗᐊᑦ ᓱᖕᒪᖔᑦ ᑐᑭᓯᖏᑦᑎᐊᕋᒪ ᐃᒃᓯᕙᐅᑖᖅ. ᑕᒪᒃᑯᐊ 
ᐊᕐᕕᐊᓂ ᐊᑕᐅᓯᕐᒥᒡᓕ ᐅᖃᐅᓯᖃᖅᑐᖓ ᓄᓇᓕᒃ. ᐊᓯᖏᑦᑕᐅᖅ ᐱᔾᔪᑎᖃᖅᑐᒃᓴᐅᔪᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: Comment-ᑐᐃᓐᓇᐅᕙᓪᓚᐅᖅᔪᖅ ᑖᓐᓇ. ᑕᐃᒪᐃᒫᒃ ᑐᓴᓚᐅᕋᑦᑕ ᑕᒃᑯᐊ consultation-
ᖃᕐᔫᒥᖃᑦᑕᕐᓂᐊᕐᓂᕋᖅᓱᑎᒃ ᓄᓇᓕᖕᓂ ᑕᐃᒪᐃᓕᐅᕐᕙᓗᖕᓂᖏᒻᒥᖕᒪᖔᑕᓯᑦ. ᐄᑯᓘᒐᓗᐊᖅ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᔪᒪᒃᑲᓐᓂᖅᑕᕋᓕ Deputy Minister-ᒧᑦ ᑕᐃᒃᑯᐊ 
ᐊᐱᖅᑯᑕᐅᓚᐅᕐᒥᔫᒐᓗᐊᑦ ᖃᓄᖅ ᑕᐃᒃᑯᐊ what criteria ᖃᓄᖅ ᐊᑐᖅᑕᐅᓚᐅᕐᒪᖔᑕ ᑕᒃᑯᐊ continuing 
care centre ᐱᓕᕆᐊᖑᓂᐊᖅᑎᓪᓗᒍ?  

ᑕᐃᒃᑯᐊ ᒪᓕᒐᓕᐅᖅᑎᒧᑦ Cambridge Bay-ᒧᖁᖅᑐᖅ. ᐅᓇᓕ follow up question-ᒋᔭᕋᓕ ᑕᕝᕙᓂ ᑕᐃᒃᑯᐊ 
short list ᖃᓚᐅᕐᓂᖅᐸᑕ recommendation-ᒋᔭᖏᑦ department ᑖᒃᑯᐊ short list%ᒦᓚᐅᕐᒪᖔᑕ how 
many communities ᐊᐱᕆᔪᒪᔭᕋ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᔅ ᒥᓂᔅᑐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑳᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᓯᑕᒪᐃᓂᒃᑯᐊ ᓄᓇᓖᑦ ᑕᐃᔭᐅᓚᐅᖅᑐᐃᑦ 
ᐊᓯᖏᓐᓂ ᐱᑕᖃᓚᐅᕐᒪᖔᑦ ᓇᓗᔪᖓ ᑕᐃᒃᑯᐊ ᑭᓯᐊᓂᓕ ᓯᑕᒪᑦ ᖃᐅᔨᒪᔭᒃᑲ Bernie-ᖃᐃ ᐃᓚᒋᐊᖅᓯᔪᒪᕗᖅ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᒥᓂᔅᑐ. ᒥᔅᑕ ᐸᓚᐃᔅᔅ.  
 
ᐸᓚᐃᔅᔅ (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᐊ ᑐᒃᓯᕋᐅᑏᑦ ᒥᓂᔅᑕᐃᑦ ᑲᑎᒪᔨᖏᑦᑕ 
ᑲᑎᒪᔨᖏᓐᓄᐊᖅᑕᐅᓚᐅᖅᑐᑦ ᒪᓕᒐᖃᐅᖅᖢᑎᒃ ᑐᓐᓂᖅᑯᑕᐅᓚᐅᖅᑐᑦ ᐊᒻᒪᓗ ᑕᐃᒃᑯᐊ ᑎᓴᒪᑦ ᓯᕗᓪᓕᐅᔾᔭᐅᔪᑦ 
ᑕᒪᕐᒥᑦᑎᐊᖅ ᐊᑐᓂᑦ ᑐᓐᓂᖅᑯᑕᐅᓚᐅᖅᑐᑦ ᑲᑎᒪᔨᓄᑦ ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᑦ ᐃᓱᒪᓕᐅᖅᖤᖅᐳᑦ 
ᓇᓕᐊᓐᓄᑦ ᐃᓕᔭᐅᓂᐊᕐᒪᖔᑦ ᑕᐃᒃᑯᐊ ᐃᒡᓗᒃᓴᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖃᔭᓐᓇᒦᒃ. ᒥᔅᑕ ᑰᓕ. 
 
ᑰᓕ: (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕᐅᑉ ᑐᖏᓕᖓ ᑕᒪᑐᒥᖓ ᑭᐅᒐᕕᑦ. ᑕᐃᒃᑯᐊ ᐊᑐᓕᖁᔭᓕᐊᕆᔭᐅᓚᐅᖅᑐᑦ 
ᐊᑐᖅᖢᒋᑦ ᓄᓇᓖᑦ ᑕᐃᒃᑯᐊ ᑎᓴᒪᑦ ᓴᕐᕙᖅᑕᐅᓚᐅᖅᑐᑦ ᓄᓇᓖᑦ ᐊᑎᖏᑦ ᑕᒪᕐᒥᑦᑎᐊᖅ 
ᓴᙲᓐᓂᖃᖅᑐᒃᓴᐅᓚᐅᖅᐳᑦ ᓴᙱᓂᖃᐅᓚᐅᖅᖢᑎᒡᓗ. ᑕᐃᒃᑯᐊ ᓄᓇᓖᑦ ᒪᕐᕉᒃ ᑕᐃᔭᐅᓚᐅᖅᑑᒃ ᐃᒡᓗᓕᒃ 
ᐊᒻᒪᓗ ᐅᖅᓱᖅᑑᖅ ᖁᕝᕙᓯᓐᓂᖅᐹᖑᓚᐅᖅᐹ ᐅᕝᕙᓘᓐᓃᑦ ᐊᔾᔨᒌᐸᓘᓚᐅᖅᐸᑦ ᑖᒃᑯᐊ ᑎᓴᒪᑦ ᓴᕐᕙᖅᑕᐅᓚᐅᖅᑐᑦ 
ᐊᑏᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: (ᑐᓵᔨᑎᒍᑦ) ᒥᓂᔅᑐ. 
 
ᐊᖓᔪᖅᑳ ᓕᐅᓇ ᐊᒡᓘᑲᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑕᐃᒃᑯᐊ ᒪᕐᕉᒃ ᓇᓗᓇᐃᖅᑕᐅᓚᐅᖅᑑᒃ 
ᖁᓪᓕᖅᐹᖑᓚᐅᖅᑐᑦ ᑖᒃᑯᓇᙵᑦ ᑎᓴᒪᓂᒃ ᒪᕐᕉᒃ ᐊᑐᓕᖁᔭᖅᑎᒎᖅᑕᐅᒃᖤᖅᐴᒃ ᑮᓇᐅᔭᑦ ᑭᓯᐊᓂ ᓈᒻᒪᒃᐸᑕ 
ᑖᒃᑯᓇᓂ ᐊᑭᑐᔪᖅᑐᕈᑎᒃᓴᓂ ᒪᕐᕈᐃᓐᓈᓐᓂᒃ ᑭᓯᐊᓂ ᐃᒡᓗᓕᐅᕐᓗᑕᐅᓚᐅᕐᒪᑦ ᐊᖏᖅᑕᐅᔪᑑᔪᒃᓴᐅᑕᐅᒡᓗᑎᒡᓗ 
ᑕᒪᑐᒪᓂ ᐊᑭᑐᔪᖅᑐᕈᑎᒃᓴᓕᕆᓂᑦᑎᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑐ ᑰᓕ. 
 
ᑰᓕ: (ᑐᓵᔨᑎᒍᑦ) ᑖᓐᓇ ᐊᐱᖅᑯᑎᒋᒋᐊᓪᓚᑲᓐᓂᕐᓗᒍ ᑕᐃᒃᑯᐊ ᒪᕐᕉᒃ ᓄᓇᓖᒃ ᑕᐃᔭᐅᖃᓯᐅᔾᔭᐅᓚᐅᙱᑦᑑᒃ 
ᐅᑯᐊᒃ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᐅᕝᕙᓘᓐᓃᑦ ᒥᓂᔅᑕ ᑲᑎᒪᔨᖏᑦ ᒪᓕᒡᓗᒋᑦ ᑖᒃᑯᐊ ᒪᕐᕉᒃ ᓂᕈᐊᖅᑕᐅᔫᒃ 
ᓴᓇᒡᕕᐅᒃᐸᑎᒃ ᑕᐃᒃᑯᐊ ᒪᕐᕉᒃ ᑕᐃᔭᐅᓯᒪᙱᑦᑑᒃ ᒫᓐᓇ ᐃᒡᓗᓕᐅᕐᕕᐅᓂᐊᖅᐹᑦ ᐅᑯᐊ ᐱᔭᕇᖅᐸᑕ 
ᑕᒡᕙᓂᑦᓴᐃᓐᓇᖅᐹᑦ ᐊᕕᑦᑐᖅᓯᒪᔪᓂᑦ ᐅᕝᕙᓘᓐᓃᑦ ᐅᕙᓂ ᐊᓯᖏᓐᓂᒃ ᐊᕕᑦᑐᕐᓯᒪᔪᓃᒃᐸᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᑰᓕ. ᒪᑖᒻ ᒥᓂᔅᑕ. 

ᐊᖓᔪᖅᑳ ᓕᐅᓇ ᐊᒡᓘᑲᖅ (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ ᐃᖅᑲᐅᒪᙱᑦᑐᖓ ᑕᐃᒃᑯᐊᒃ ᓄᓇᓖᒃ 
ᓇᓕᐊᖑᒻᒪᖔᖏᑦ ᐅᖅᓱᖅᑑᕐᓗ ᐃᒡᓗᓕᒡᓗ ᑕᒃᑯᐊ ᐃᖅᑲᐅᒪᔭᑐᐊᕆᒐᒃᑭᒃ ᐊᑐᓕᖁᔭᖅ ᒪᓕᒡᓗᒍ 
ᑐᓐᓂᖅᑯᑕᐅᒃᑲᓐᓂᑐᐃᓐᓇᕋᔭᖅᑐᖅ ᑖᒃᑯᓄᖓ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓱᒪᓕᐅᕈᑎᒋᔭᐅᓕᕐᒥᓗᑎᒃ ᑕᐃᒃᑯᐊ 
ᐱᔭᕆᐊᖃᕐᓂᖅᐹᑦ ᐊᑐᖅᑕᐅᓗᑎᒃ ᐃᓕᔭᐅᓇᔭᕐᒥᒻᒪᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑐ ᑰᓕ.  
 
ᑰᓕ: (ᑐᓵᔨᑎᒍᑦ) ᐄ ᐃᒪᓕᓇᓱᒃᑐᖓᐃ. ᑕᐃᒃᑯᐊ ᑲᒪᕕᐅᖃᑦᑕᕐᓂᐊᖅᑐᑦ ᐊᑐᖅᑕᐅᖏᓐᓇᖃᑦᑕᕐᓂᐊᖅᑐᑦ 
ᐊᑕᐅᓯᐊᑐᐊᕐᓗᒍ ᓴᓇᔾᔮᖅᑐᒃᓴᐅᙱᒻᒪᑕ ᓯᕗᓂᒃᓴᑦᑎᓐᓂ ᐄ ᑕᐃᒫᒃ ᐱᕙᓪᓕᐊᔾᔪᓯᕐᓂᒃ ᑕᑯᔪᒥᓇᖅᑐᖅ 
ᐊᕕᒃᑐᕐᓯᒪᔪᓂᒃ ᓄᓇᓕᓐᓂᓘᓐᓃᑦ ᐅᓐᓄᐊᓕᒫᖅ ᐅᓪᓗᓕᒫᖅ ᑕᐃᒃᑯᐊ ᑲᒪᕕᐅᖃᑦᑕᕐᓂᐊᖅᑐᑦ ᖃᓄᐃᑦᑐᓂᒃ 
ᒪᓕᒐᕐᓂᒃ ᐊᑐᖃᑦᑕᖅᐱᓯ ᐊᒻᒪᓗ ᖃᖓ ᓴᓇᕙᓪᓕᐊᖃᑦᑕᕐᓂᐊᖅᐱᓯ ᐅᖅᓱᖅᑑᕐᒥ ᐊᒻᒪᓗ ᐃᒡᓗᓕᒻᒥ 
ᓴᓇᔭᐅᓂᐊᖅᑑᒃ ᐊᔾᔨᒌᓐᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑐ ᑰᓕ. ᒪᑖᒻ ᒥᓂᔅᑐ. 
 
ᐊᖓᔪᖅᑳ ᓕᐅᓇ ᐊᒡᓘᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᒪᒥᐊᑉᐳᖓ ᑐᑭᓯᓇᑦᑎᐊᖏᑦᑐᒥᒃ ᑭᐅᖅᑲᐅᒐᒪ 
ᑭᓯᐊᓂ ᑕᐃᒃᑯᐊ ᒪᓕᒐᐃᑦ ᒪᓕᒡᓗᒋᑦ ᐅᖅᓱᖅᑑᖅ ᐃᒡᓗᓕᓪᓗ ᓂᕈᐊᖅᑕᐅᓚᐅᕐᒪᑎᒃ ᑕᐃᒃᑯᐊᓴᐃᓐᓇᐃᑦ ᒪᓕᒐᐃᑦ 
ᒪᓕᑦᑕᐅᓗᑎᒃ ᐊᓯᖏᑦ ᓄᓇᓖᑦ ᓂᕈᐊᖅᑕᐅᓂᐊᕐᒥᔪᑦ ᐊᒻᒪᓗ ᑕᐃᒃᑯᐊ ᐊᑏᑦ ᓴᕐᕙᖅᑕᐅᔪᑦ ᐃᓛ ᓂᕈᐊᖅᑕᐅᔪᑦ 
ᑲᑎᒪᔨᓕᕆᔨᒃᑯᑦ ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᓐᓄᑦ ᑐᓐᓂᖅᑯᑕᐅᓇᔭᖅᑐᑦ ᐃᓱᒪᓕᐅᕈᑕᐅᓂᐊᕐᒪᑕᓕ ᑖᒃᑯᓄᖓ.  
 
ᐃᒃᓯᕙᐅᑕᖅ: ᑕᐃᒪᐃᓛᒃ ᑭᕙᓪᓕᕐᒥᒃ ᐅᖃᐅᓯᖃᕋᑦᑕ ᑖᓐᓇ ᒥᔅᑐ ᐲᑕᓴᓐ ᑭᕙᓪᓕᕐᒥᐅᑦ ᒥᒃᓵᓄᑦ ᐅᖃᓪᓚᒍᒪᒍᕕᑦ 
ᐅᒃᑯᐃᕐᕕᒋᕙᕋ. ᒥᔅᑐ ᐲᑕᓴᓐ. 
 
ᐲᑕᓴᓐ: (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᒥᓂᔅᑕ ᐊᒻᒪ ᓯᐊᓛᖏᑦ ᑕᒪᐅᙵᕐᒥᒻᒪᑕ ᖁᔭᓐᓇᒦᖅᐸᒃᑲ 
ᑕᐃᒃᑯᐊ ᐊᑐᖅᑕᐅᖏᓐᓇᖃᑦᑕᕐᓂᐊᖅᑐᑦ ᑲᒪᕖᑦ ᓄᓇᓕᓐᓃᙶᖅᑐᓂᒃ ᑐᓴᐅᒪᔾᔪᑎᓂᒃ ᐱᒡᓗᑎᒃ 
ᐃᓱᒪᓕᐅᕈᑎᖃᓚᐅᖅᐸᑦ ᐅᕝᕙᓘᓐᓃᑦ ᐊᕕᒃᑐᕐᓯᒪᔪᑦ ᐱᓂᐊᕐᓂᖏᑦ ᑎᑭᑕᐅᔪᖃᕐᓂᐊᕐᓂᖏᒡᓗ 
ᑎᑭᑕᐅᔪᖃᕐᓂᐊᖏᓐᓂᖏᓪᓗ ᐃᓱᒪᒋᔭᐅᖃᓯᐅᔾᔭᐅᓚᐅᖅᐹ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᑭᐅᔭᐅᓕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᒪᓕᒐᓐ 
ᓄᓇᓕᓃᖔᑐᐃᓐᓇᓚᐅᖏᑦᑐᓐ. ᒪᑯᐊ ᓄᓇᓖᑦ ᓯᓚᑖᓂ ᑲᒪᒋᔭᐅᔪᖅ ᐃᓱᒪᒋᔭᐅᖃᓯᐅᔾᔭᐅᓚᐅᖅᓯᒪᔪᑦ ᑖᒃᑯᐊ 
ᓂᕈᐊᖅᑕᐅᓇᓱᓕᖅᑎᓪᓗᒋᑦ ᓄᓇᓖᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒐᕕᓪᓗ ᒥᓂᔅᑑᕐ. ᐆᑦᑑᑎᒋᓗᒍ, ᑕᐃᓐᓇ ᐅᖅᓱᖅᑑᕐᒥ, ᐅᓐᓄᐊᓕᒫᖅ, 
ᐅᓪᓗᓕᒫᕐᓗ ᒪᑐᐃᖓᖃᑦᑕᓚᐅᖅᑐᖅ ᑲᒪᕕᒃ. ᓄᓇᓕᓐᓃᑦᑐᑦ ᐅᓄᕐᓂᖏᓐᓂᒃ ᒪᓕᕐᖢᑎᒃ ᑕᐃᑯᙵᖅᑕᐅᓚᐅᖅᐹ 
ᐅᕝᕙᓘᓐᓃᑦ ᓄᓇᕗᑦ ᓯᓚᑖᓃᑦᑐᖅ ᐅᖅᓱᖅᑑᒥᐅᑕᒥᓃᑦ ᐅᓄᕐᓂᖏᑦ ᐃᓱᒪᒋᔭᐅᓪᓗᑎᒃ ᐃᓕᔭᐅᓚᐅᖅᐹ 
ᐅᕝᕙᓘᓐᓃᑦ ᓄᓇᓖᑦ ᖃᓂᒋᔭᖏᓐᓃᑦᑐᑦ ᐅᓄᖅᑐᖅ ᑕᕝᕗᙵᕆᐊᓖᑦ ᐃᓱᒪᒋᔭᐅᓪᓗᑎᒃ  

ᑕᐃᒪᐃᓕᔭᐅᓚᐅᖅᐹᓐ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑎᑦᑎᒋᐊᒃᑲᓂᕐᓗᖓᖃᐃ ᑕᐃᒪᐃᑦᑐᒥᒃ 
ᓴᓇᓂᐊᕐᕈᑦᑕ ᓄᓇᕘᓕᒫᒧᑦ ᑐᕌᖓᓪᓗᑎᒃ ᐃᓕᔭᐅᖃᑦᑕᖅᑐᑦ. ᓲᕐᓗ ᐃᓪᓕᖃᕐᓂᖅᐸᑦ ᑕᒫᓂ ᐃᖃᓗᓐᓂᒃ 
ᑭᓇᑐᐃᓐᓇᖅ ᓇᓂᕐᒥᐅᑕᑐᐃᓐᓇᖅ ᓄᓇᕗᑦ ᐃᓗᐊᓂ ᓄᓇᖃᑦᑐᖅ ᐃᓂᒃᓴᖃᕆᐊᖃᕐᓂᖅᐸᑦ 
ᑕᕝᕗᖓᖅᑕᐅᒐᔭᖅᑐᖅ. ᑕᐃᒃᑯᐊ ᒪᓕᒐᐃᑦ ᒪᓕᓪᓗᒋᑦ ᓄᓇᕗᑦ ᓯᓚᑖᓃᑦᑐᑦ ᑲᒪᒋᔭᐅᔭᕆᐊᓖᑦ ᑕᐃᒪᐃᑦᑐᒥ 
ᐱᑦᔪᑎᒋᓪᓗᒋᑦ ᐃᓱᒪᒋᖃᓯᖃᔾᔭᐅᓚᐅᕐᒪᑦ ᒥᔅᑕ. 
 
ᐸᓚᐃᔅ ᑖᓐᓇ ᐅᓂᒃᑳᖅᑎᑲᐃᓐᓇᕈᒪᔭᕋ ᑭᓱᓂᒃ ᑐᙵᕕᖃᑦᖢᑎᒃ ᑕᒪᒃᑯᐊ ᓴᖅᑭᑲᑕᐅᓚᐅᕐᒪᖔᖅ ᐊᑐᓕᖁᔭᐃᓐ 
ᓇᓗᓇᐃᖅᓯᑲᐃᓐᓇᓂᐊᖅᑐᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑏ, ᒥᔅᑕ. ᐸᓚᐃᔅᔅ. 
 
ᐸᓚᐃᔅᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᒪᓕᒐᐃᑦ ᒪᓕᒃᖢᒋᑦ ᐃᓐᓇᐃᓐ ᐅᓄᕐᓂᖏᑦ 55 
ᐅᖓᑖᓄᑦ ᐊᕐᕌᒍᓖᑦ ᑕᑯᓐᓇᑕᐅᒃᑕᖅᐳᑦ ᐊᒻᒪᓗ ᐃᓅᓯᕐᒧᑦ ᑮᓇᐅᔭᓕᐅᕋᓱᓐᓂᕐᒧᑦ ᐃᖅᑲᓇᐃᔮᖃᕐᓂᕐᒧᑦ 
ᐃᓄᓕᕆᔨᓯᐅᑎᑖᖃᑦᑕᑐᓪᓗ ᑕᒪᒃᑯᐊ ᕿᒥᕐᕈᓇᖃᓯᐅᑎᓚᐅᕐᒥᔭᕗᑦ ᓈᓴᐅᑎᖏᑦ ᐊᒻᒪᓗ ᒪᑯᐊ ᒪᑭᑕᔭᕇᖅᑐᖅ 
ᐃᓪᓗᓐ. 
 
ᑭᓱᖃᖏᓗᐊᖅᑐᑦ, ᓲᕐᓗ ᓱᕈᓯᒃᑯᑎᕕᖏᓂᖅᐸᑕᓘᓐᓃᑦ ᑎᒥᒥᒍᑦ ᐃᓱᒪᒥᒍᓪᓘᓐᓃᑦ ᐊᔪᕈᑎᓕᓐᓄᑦ 
ᐃᓪᓗᖁᑎᖃᖏᑉᐸᑦ ᑕᒪᒃᑯᐊᓕᒫᑦ ᐃᓱᒪᒋᖃᓯᐅᔾᔭᐅᓚᐅᖅᓯᒪᔪᑦ.  
 
ᑕᒪᒃᑯᐊᕌᓘᓚᐅᖅᑎᓪᓗᒋᑦ. ᐊᓯᖏᑦ ᓄᓇᕗᑦ ᓯᓚᑖᓃᑦᑐᑦ ᐃᓐᓇᖅᓯᐅᑏᑦ, ᓱᕈᓯᖅᓯᐅᑏᓪᓗ ᕿᒥᕐᕈᓇᓚᐅᖅᑕᕗᑦ 
ᑕᐃᒃᑯᐊ ᓄᓇᕗᑦ ᓯᓚᑖᓄᑦ ᐊᐅᓚᖅᑎᑕᐅᓯᒪᔪᑦ ᐅᑎᑦᑎᓐᓇᓱᒍᒪᒐᑦᑎᒃᑯ ᓄᓇᕗᒻᒧᑦ. ᓄᓇᓕᓐᓃᒑᖅᑐᑦ ᐊᒻᒪᓗ 
ᐊᓯᖏᑦ ᐃᓱᒪᒋᓪᓗᑎᒃᑯᑦ ᑖᒃᑯᐊ ᐃᓱᒪᓕᐅᕈᑎᒋᓚᐅᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ, ᒥᔅᑕ. ᐸᓚᐃᔅ. ᐃᖃᓗᒃᑑᑦᑎᐊᕐᒥᐅᑕᖅ 
ᑲᒪᒋᔭᐅᖏᓐᓇᕆᐊᖃᓕᕐᓂᖅᐸᑦ ᖃᓄᕐᓕᑕᐃᒪᐅᓇᔭᖅᐸ. ᓇᒧᙵᖅᑕᐅᓂᐊᕐᒪᖔᖅ ᑭᓱᓂᒃ ᐊᑐᕐᓗᑎᒃ 
ᐃᓱᒪᓕᐅᕋᔭᖅᐸᑦ. ᐅᖅᓱᖅᑑᒨᕋᔭᖅᐸᑦ ᐅᕝᕙᓘᓐᓃᑦ ᐃᒡᓗᓕᒃᒧᑦ ᓇᒧᑦ ᐊᓯᐊᓄᓪᓘᓐᓃᑦ. ᔨᐊᓗᓇᐃᕝᒧᓪᓘᓐᓃᑦ 
ᓇᒧᙵᖅᑕᐅᓇᔭᖅᐸ ᐅᕝᕙᓘᓐᓃᑦ ᓄᓇᕗᑦ ᓯᓚᑖᓄᑦ ᐊᐅᓚᖅᑎᑕᐅᓇᔭᖅᐸ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᐅᓚᔾᔪᓯᖏᑦ ᒪᓕᓪᓗᒋᑦ 
ᐃᓪᓗᖁᑎᒋᔭᕗᓪᓗ ᖃᓄᐃᑦᑐᓄᑦ ᐊᑐᖅᑐᒃᓴᙳᑎᑕᐅᓯᒪᒻᒪᒑᖅ ᒪᓕᒃᓗᒋᑦ ᐊᑐᕋᔭᖅᑕᕗᑦ ᐊᒻᒪᓗ 
ᐃᓱᒪᓕᐅᕐᓂᐊᕐᕈᑦᑕ ᓇᒧᙵᖅᑕᐅᓂᐊᕐᒪᖔᕐᒥᒃ ᖃᓄᖅ  

ᑖᓐᓇ ᑲᒪᒋᔭᐅᔭᕆᐊᖃᒻᒪᖕᖔᓐ. ᐋᓐᓂᐊᓯᐅᖅᑎᖃᑦᑐᒦᑦᑕᕆᐊᖃᑉᐸᑦ ᑕᐃᒪᐃᑦᑐᑯᕕᑦᑕᖃᑉᐸᓪᓗ 
ᑕᐃᑯᙵᖅᑕᐅᒐᔭᖅᑐᖕ.  
 
ᐃᓅᒻ ᐋᓐᓂᐊᖓ ᐊᔪᕈᑎᖓᓘᓐᓃᑦ ᖃᓄᐃᔾᔪᑎᖓᓘᓐᓃᑦ ᒪᓕᒃᑕᐅᒍᓂ ᓇᓕᐊᓐᓅᖅᑕᐅᓇᔭᖅᑐᖕ 
ᑲᒪᒋᔭᐅᕕᒋᔪᓐᓇᕋᔭᖅᑕᖓᓄᑦ. ᓄᓇᕗᒻᒥ ᐱᑕᖃᖏᑉᐸᑦ ᐊᓯᐊᓅᖅᑕᐅᒐᔭᖅᑐᖕ.  
 
ᒪᑯᐊ ᒪᒃᑯᑐᖅᓯᐅᑏᓐ ᐃᓐᓇᖅᓯᐅᑏᓐ ᐊᔪᕈᑎᓕᓐᓄᑦ ᑐᕌᖓᔪᑦ ᑕᒪᒃᑯᐊᖑᒻᒪᑕ ᐊᑐᖅᑕᐅᓗᑎᒃ 
ᐃᓱᒪᓕᐅᕈᑎᐅᒐᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ ᐊᖓᔪᖅᑳᖅ ᑭᐅᒻᒪᓐ. ᐃᒪᓐᓇᐃᑦᑑᔮᕐᒪᑦ 
ᑕᐃᒃᑯᐊ ᐊᔾᔨᒌᙱᑦᑐᓄᑦ ᐃᓕᔭᐅᓂᐊᕐᓂᖏᑦ ᐃᓐᓇᐃᑦ ᐃᓚᒋᔭᐅᓪᓗᑎᒃ ᐱᓕᕆᐊᕆᔭᐅᖃᑦᑕᖅᑑᔮᕐᒪᖓᑕ. ᑕᐃᒪ 
ᐊᖓᔪᖅᑳᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐅᑭᐅᖅᑕᖅᑐᒥ ᑕᐃᒪᓐᓇ ᑮᓇᐅᔭᑦ ᐊᑐᖅᑕᐅᔪᔅᓴᑦ ᐸᕐᓇᒍᑕᐅᓂᐊᕐᓗᑎᒃ 
ᐊᑐᖅᑕᐅᒍᓐᓇᕋᔭᖅᐸᖅᑲᐃ, ᑖᓐᓇ ᐃᓱᒪᔅᓴᖅᓯᐅᕈᑕᐅᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᙱᑕᕋ ᑕᒪᓐᓇ ᑕᐃᒃᑯᐊ 
ᐸᕐᓇᒍᑎᒋᔭᐅᒍᓐᓇᕋᔭᖅᑐᑦ ᑮᓇᐅᔭᐃᑦ ᒐᕙᒪᑐᖃᒃᑯᓐᓂᑦ ᐃᓱᒪᒋᔭᐅᓚᐅᖅᓯᒪᔫᔮᙱᑦᑐᑦ.  
 
ᐃᒃᓯᕙᐅᑕᖅ: ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᖓᔪᖅᑳᖅ. ᑕᐃᒪᓐᓇ 
ᐃᓱᒪᔅᓴᖅᓯᐅᕈᑕᐅᒐᔭᓚᐅᖅᑑᔮᕋᓗᐊᕐᒪᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᕈᑕᐅᖃᑦᑕᖅᑐᑦ. ᐊᒥᓱᓂᑦ ᑕᐃᒪᐃᑦᑐᓂᑦ 
ᓴᓇᕙᓪᓕᐊᒋᐊᖃᕐᓂᐊᖅᑰᕋᑦᑕ ᐃᓐᓇᙳᖅᐸᓪᓕᐊᑐᐃᓐᓇᕐᒪᑕ ᑭᒃᑯᑐᐃᓐᓇᐃᑦ ᓄᓇᓕᓐᓂᑦ.  
 
ᐊᐱᖅᓱᒃᑲᓐᓂᕈᒪᔪᖓ ᒪᑐᐃᕈᑎᒋᓚᐅᖅᑕᕐᓄᑦ ᐃᑉᐸᔅᓴᖅ ᑕᕝᕙᓂ ᐊᑭᑐᔫᑎᓂᑦ ᐅᖃᖅᓯᒪᙱᒻᒪᑦ. ᐅᖃᓚᐅᕋᕕᑦ 
ᑕᐃᒃᑯᐊ ᐃᖃᓗᑦᑑᑦᑎᐊᕐᒥᑦ ᑐᔪᕐᒥᕕᔅᓴᐅᖃᑦᑕᕋᔭᖅᑐᖅ ᐋᖅᑭᓱᖅᑕᐅᒍᑎᔅᓴᖓᓂᑦ ᑭᙴᒪᔅᓯᓚᐅᕋᔅᓯ. 
ᖃᑦᑎᕆᔨᒃᑯᓐᓂᑦ ᐊᖓᔪᖅᑳᖑᔪᖅ ᑭᓱᓂᑦ ᐊᓯᔾᔩᖁᔨᓚᐅᖅᐸᑭᐊᖅ ᑭᖑᕙᕆᐊᖅᑎᑦᑎᓚᐅᖅᐸᓪᓘᑦ ᐅᒥᐊᕐᔪᐊᒃᑯᓪᓗ 
ᑭᓱᑦ ᑎᑭᓚᐅᙱᓚᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᖃᑦᑎᕆᔨᒃᑯᑦ ᐊᖓᔪᖅᑳᖓᑦ 
ᕿᒥᕐᕈᓚᐅᖅᑐᓂ, ᖃᐅᔨᓴᓚᐅᖅᑐᓂ ᐅᒥᐊᕐᔪᐊᖅ ᐅᓯᒃᑲᓐᓂᕈᓐᓇᐃᓕᓚᐅᕐᒪᑦ, ᐅᑎᒃᑲᓐᓂᕈᓐᓇᐃᓕᓚᐅᕐᒪᑦ, 
ᐃᓱᓕᒻᒪᑦ ᐱᕕᔅᓴᖃᕐᕕᖓ. ᑖᒃᑯᐊ ᒪᔪᕋᐅᑎᖃᕐᕕᖓ second floor-ᒨᖓᐅᓂᖓ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐊᖓᔪᖅᑳᖅ. ᑖᓐᓇ ᕿᒥᕐᕈᔭᐅᑎᓪᓗᒍ, 
ᖃᐅᔨᓴᖅᑕᐅᑎᓪᓗᒍ ᐃᓪᓗᕐᔪᐊᖅ ᒫᓐᓇ ᑕᐃᓐᓇ ᓴᓇᔭᐅᓯᒪᔪᖅ ᐅᕝᕙᓘᓐᓃᑦ ᑎᑎᕋᖅᑕᐅᓯᒪᓂᖓ ᓇᓪᓕᐅᖏᑦ 
ᕿᒥᕐᕈᔭᐅᑲᐅᑎᒋᓚᐅᙱᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒐᓱᓐᓂᐊᖅᐸᕋ. ᑖᒃᑯᐊ ᐅᖃᙱᑕᒃᑲ 
ᐳᕋᐅᓐᒧᑦ ᐅᖃᖅᑎᓂᐊᖅᐸᒃᑲ. ᑕᐃᓐᓇ ᑐᔪᕐᒥᕕᔅᓴᐅᓂᐊᖅᑐᖅ ᐃᖃᓗᑦᑑᑦᑎᐊᕐᒥ ᑕᐃᓐᓇ ᐃᓕᓐᓂᐊᕆᐊᖅᑐᓄᑦ 
ᓇᔪᖅᑕᐅᖃᑦᑕᓚᐅᖅᓯᒪᒻᒥᒻᒪᑦ ᒪᔪᕋᐅᑎᖃᖅᑐᓂᓗ. ᐊᑐᖅᑕᐅᓂᐊᖅᐸᑦ ᑕᐃᓐᓇ ᑐᔪᕐᒥᕕᔅᓴᐅᓂᐊᖅᑐᖅ 
ᕿᒥᕐᕈᒋᐊᖃᓚᐅᕋᑦᑎᒍ ᐋᖅᑭᓱᖅᑕᐅᒋᐊᖃᓚᐅᕐᒪᑦ ᒫᓐᓇᐅᔪᖅ ᐃᓪᓗᕐᔪᐊᑉ ᓴᓇᔭᐅᓯᒪᓂᖓ. ᐃᒪᓐᓇ ᒪᔪᕋᐅᑎᒥᑦ 
ᖁᒻᒧᐊᖃᑦᑕᖅᑐᒥᑦ ᐃᓕᓯᒋᐊᖃᓚᐅᕐᒪᑕ ᑕᐃᒪᓐᓇ ᑐᔪᕐᒥᕕᒋᔭᐅᓂᐊᖅᐸᑦ.  
 
ᖁᒻᒧᐊᖃᑦᑕᖅᑐᒃᑰᕆᐊᖃᖃᑦᑕᕐᒪᑕ. ᖃᐅᔨᓴᓚᐅᕐᒪᑕ ᑕᐃᒃᑯᐊ ᖃᑦᑎᕆᔨᒃᑯᑦ ᐊᖓᔪᖅᑳᖓᑦ ᖁᒻᒧᐊᖃᑦᑕᖅᑐᒥᑦ 
ᐃᓕᓯᖁᔨᓚᐅᕐᒪᑦ. ᐊᒻᒪᓗᑦᑕᐅᖅ ᑖᒃᑯᐊ ᐃᑯᐊᓪᓚᑦᑐᖃᓕᕐᓂᖅᐸᑦ ᑖᒃᑯᐊ ᖁᓛᓃᑦᑐᑦ ᐊᓂᕝᕕᔅᓴᖃᕆᐊᖃᓚᐅᕐᒪᑕ. 
ᑖᓐᓇ ᐳᕋᐅᓐ ᐅᖃᒃᑲᓐᓂᖁᓂᐊᖅᐸᕋ ᐅᖃᙱᑕᓐᓂᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᐅᕙᓂ ᑭᕙᓪᓕᕐᒦᒃᑲᓗᐊᕋᑦᑕ. ᐃᖃᓗᑦᑑᑦᑎᐊᖅ ᑭᕙᓪᓕᕐᒨᖅᑐᒋᔭᐅᓐᓂᕐᒪᑦ 
ᖃᖓᑭᐊᖅ. . . . ᑭᕙᓪᓕᕐᒨᖅᑕᐅᕙᓪᓚᐃᓐᓂᕐᒪᑦ. ᐳᕋᐅᓐ ᑐᑭᓯᒋᕕᓚᐅᕐᓗᑎᒍ, ᑐᑭᓯᑎᑦᑎᓚᐅᕐᓗᓂ 
ᑭᕙᓪᓕᕐᒧᐊᕐᓂᐊᕋᑦᑕ. ᑕᕝᕗᖓ ᕿᑎᕐᒥᐅᓄᑦ ᓅᓐᓂᐊᓕᑕᐃᓐᓇᕋᓗᐊᕋᑦᑕ. ᖁᔭᓐᓇᒦᒃ. 
 
ᐳᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᐱᔾᔪᑎᖃᕐᒪᑕ ᑕᐃᓐᓇ ᒪᒃᑯᑦᑐᓄᑦ, ᐃᓕᓐᓂᐊᖅᑐᓄᑦ ᓇᔪᖅᑕᐅᕙᑦᑐᖅ 
ᐱᔾᔪᑎᒋᓪᓗᒍ ᐋᖅᑭᓱᖅᑕᐅᒋᐊᖃᓚᐅᕐᒪᑦ ᖁᓛᖓᓂᑦ ᒪᕐᕉᓐᓂᒃ ᒪᔪᕋᐅᑎᖃᖅᑐᓂᑦ. ᖃᑦᑎᕆᔨᒃᑯᑦ ᐊᖓᔪᖅᑳᖓᑦ 
ᒪᑐᓂᑦ ᐃᓕᓯᖁᔨᓚᐅᕐᒪᑦ ᑕᐃᒃᑯᐊ ᒪᒃᑯᑦᑐᑦ ᖃᓄᐃᙱᒻᒪᑕᓕ. ᑖᒃᑯᐊᓕ ᐋᓐᓂᐊᕐᕕᓕᐊᖃᑦᑕᖅᑐᑦ 
ᐊᒃᓴᓗᐊᓕᒃᑯᓪᓘᓐᓃᑦ ᐊᔭᐅᑉᐱᐊᖃᑦᑕᕆᐊᖃᓲᖑᒻᒪᑕ ᐊᒻᒪᓗᑦᑕᐅᖅ ᐊᓂᑲᐅᑎᒋᔪᓐᓇᕆᐊᖃᕐᒪᑕ 
ᐃᑯᐊᓪᓚᒃᑐᖃᖅᑐᕕᓂᐅᓕᖅᐸᑦ ᑕᐃᑲᓂ ᐋᖅᑭᓱᖅᑕᐅᒋᐊᖃᓚᐅᕐᒪᑦ ᐊᑖᓃᑦᑐᖅ ᖁᓛᓃᑦᑐᕐᓗ ᐃᒡᓗᑕᓕᐅᕐᓗᑕ 
ᑕᒪᒃᑯᓇᙵ ᐃᓐᓇᕐᓄᑦ ᐊᑐᖅᑕᐅᔪᓐᓇᕋᔭᖅᑐᓂᒃ ᑐᔪᕐᒥᔭᖅᑐᕐᓯᒪᔪᓂᒃ. 
 
ᐄ ᑕᐃᒪ ᕿᒥᕐᕈᓚᐅᕐᒪᑕ ᐃᒪᓐᓇ ᐊᓯᔾᔩᕙᓪᓕᐊᖏᓐᓇᖃᑦᑕᓚᐅᕐᒪᑕᓗ ᑖᒃᑯᐊ ᐅᒥᐊᕐᔪᐊᒃᑯᑦ 
ᑎᑭᒍᓐᓇᐃᓕᑎᑕᐅᓚᐅᕐᒪᑕ ᐱᕕᒃᓴᖃᕈᓐᓃᕐᓂᕗᑦ ᐱᔾᔪᑎᒋᓪᓗᒍ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐳᕋᐅᓐ. ᒥᔅᑐ ᐲᑐᓴᓐ. ᕿᑎᒥᐅᓄᑦ ᓅᓯᒪᓕᕈᑦᑕ ᐃᒫᒃ ᒥᑭᔪᑯᓘᒻᒪᑕᖃᐃ 
ᑮᓇᐅᔭᖁᑎᖏᑦ ᑭᕙᓪᓕᕐᒥᐅᓪᓗ ᕿᑎᕐᒥᐅᓪᓗ ᐊᑕᐅᓯᕐᒥᒃ ᒪᒃᐱᒐᕐᒥ ᐃᓕᔭᐅᔪᒥᓂᐅᕗᑦ. ᕿᑭᖅᑖᓗᒻᒥᐅᒡᓕ ᒥᔅᑐ 
ᑐᑐᒨᓚᐅᐱᒡᓚᓪᓗᖓ ᒥᔅᑐ ᑐᑐ. 

ᑐᑐ: (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓕᔭᐅᖅᑰᕐᒪᑕ ᒪᒃᐱᒐᕐᒥ ᐊᑕᐅᓯᕐᒥ ᓇᐹᖅᑐᑕᖃᕈᓐᓃᕐᒪᖅᑲᐃ 
ᐸᐃᒃᐹᓕᐅᕈᑎᒃᓴᓂᑦ ᐃᔅᓯᕙᐅᑖᖅ. 
 
ᑖᒃᑯᐊ ᑭᕙᓪᓕᐅᑉ ᐃᓗᐊᓂ $100 ᑕᐅᓴᓐᑖᓚᐅᒻᒪᑕ ᐱᖁᑎᒃᓴᐃᑦ ᓄᓇᓯᐅᑎᓄᓪᓗ ᐊᒡᒍᖅᑕᐅᒍᓐᓇᖅᐸᑕᖃᐃ 
ᑖᒃᑯᐊ ᐊᕕᒃᑕᐅᒍᓐᓇᖅᐸᑕ ᓄᓇᓯᐅᑎᑦ ᐱᖁᑏᓪᓗ ᖃᑦᑎᕌᕋᔭᕐᓂᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᒥᓂᔅᑐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᐱᖁᑎᒡᓗ ᐊᒡᒍᖅᑕᐅᓯᒪᙱᑦᑐᑦ 
ᑖᒃᑯᐊ ᑭᕙᒡᓕᐅᑉ ᐃᓗᐊᓄᑦ ᑭᕙᒡᓕᐅᑉ ᐃᓗᐊᓄᓗᒃᑖᖅ ᑖᒃᑯᐊ ᐊᑐᖅᑕᐅᔪᒃᓴᑦ $100 ᑕᐅᓴᓐ ᓇᒡᓕᐊᓐᓂᑦ 
ᐱᓂᐊᕐᒪᖔᑕ ᐅᖃᖅᑕᐅᓯᒪᙱᑦᑐᑦ. 
 
ᐃᒃᓯᕙᐅᑕᖅ: (ᑐᓵᔨᑎᒍᑦ) ᒥᔅᑐ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃᒃᓯᕙᐅᑖᖅ ᖃᐅᔨᒍᒪᑐᐃᓐᓇᖅᑐᖓ ᑕᒡᕙᓂ ᑕᒪᐃᓐᓂ ᑭᕙᒡᓕᕐᒥ 
ᕿᑎᕐᒥᐅᓂᓗ $100 ᑕᐅᓴᐅᒻᒪᑕ $80 ᑕᐅᓴᐅᒡᓗᑎᓪᓗ ᑕᒡᕙᓂ ᕿᑭᖅᑖᓗᒻᒥᐅᓂᑦ. 
 
ᑖᓐᓇ ᑖᓐᓇᑎᒋ ᑕᒪᐃᓐᓂᒃ ᐊᖏᓂᖅᓴᐅ ᐊᔾᔨᒌᒐᓗᐊᕐᒪᑕ ᓲᕐᓗ ᐊᖏᓂᖏᑦ ᑭᕙᓪᓕᕐᒥ ᕿᑎᕐᒥᐅᓪᓗᑦ ᑲᑎᒡᓗᒋᑦ 
ᕿᑭᖅᑖᓘᑉ ᓴᓂᐊᒍᑦ. ᐃᒪᓐᓇᖃᐃ ᓈᓴᐅᑎᓂᒃ ᐃᓕᖅᑲᐃᒍᒪᑐᐃᓐᓇᖅᓱᑎᖃᐃ ᐃᓕᓯᓯᒪᕙᑦ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᑐᑐ. ᒥᓂᔅᑐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ ᓇᓗᓇᐃᔭᕈᒪᓪᓗᒍ ᕿᑭᖅᑖᓗᒻᒥ $80 
ᑕᐅᓴᓐ ᐋᓐᓂᐊᕐᕕᒻᒧᑦ ᑐᓂᔭᐅᔪᒃᓴᑦ ᐊᒻᒪᓗ $100 ᑕᐅᓴᓐ ᕿᑭᖅᑖᓗᒥᐅᑕᓕᒫᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ ᒥᔅᑐ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᓄᖅ $100 ᑕᐅᓴᓐᓂᒃ ᐃᓕᓯᓯᒪᕕᓯ ᑕᐃᔅᓱᒪᓂᑐᖃᓃᑦ ᐅᒡᕙᓘᓐᓃᑦ 
ᐊᑐᖅᑕᐅᒋᐊᖃᓪᓚᕆᓐᓂᖏᓐᓄᑦ ᑖᒃᑯᐊ ᑖᒃᑯᐊ ᐃᓕᐅᖅᑲᖅᑕᐅᓯᒪᕙᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᒥᓂᔅᑐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᑐᑭᓯᐅᒪᒍᑎᒃᑲ H-7-ᒦᑦᑐᑦ ᒪᓕᒡᓗᒋᑦ 
ᖃᓄᖅ ᕈᔅ ᐳᕋᐅᓐ ᐅᖃᕈᓐᓇᕐᓂᐊᖅᑑᒐᓗᐊᖅ ᖃᓄᖅ ᑖᒃᑯᐊ ᐋᖅᑭᒃᓱᖅᑕᐅᓯᒪᒻᒪᖔᑕ ᑮᓇᐅᔭᑦ 
ᓴᕐᕙᖅᑕᐅᓯᒪᓂᖏᑦ.  
 
ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ ᒥᔅ. ᐳᕋᐅᓐ.  
 
ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐃᒪᓐᓇ ᑮᓇᐅᔭᖁᑎᒃᓴᕗᑦ ᑖᒃᑯᐊ ᐋᖅᑭᒃᑕᐅᖃᑦᑕᕐᒪᑕ ᐃᒪᓐᓇ 
ᐱᔭᐅᓪᓗᓂ ᑖᒃᑯᐊ ᑮᓇᐅᔭᓕᕆᓂᕐᒧᑦ ᑮᓇᐅᔭᓂᒃ ᐊᐅᓚᑦᑎᔩᑦ ᐃᓱᒪᓕᐅᕈᑎᒋᖃᑦᑕᖅᑕᖏᑦ ᑖᒃᑯᐊ ᓄᓇᕗᑦ  



ᕿᑎᖅᑰ, ᓄᕕᐱᕆ 17, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

159

ᒐᕙᒪᒃᑯᖏᑦᑕ ᓯᕗᓪᓕᖅᐸᐅᖁᔭᖏᑦ ᓲᕐᓗ ᑲᒪᒋᔭᐅᒋᐊᖃᖅᑐᑦ ᑖᒃᑯᐊ ᐃᓐᓇᐃᑦ ᑖᒃᑯᐊ ᐊᒥᐊᒃᑰᓕᖅᑐᑦ ᐋᖅᑭᒃᓱ 
ᑮᓇᐅᔭᓂᒃ ᐃᓕᐅᖅᑲᐃᓚᐅᖅᖢᑕ ᑳᓐᑐᕌᒍᑎᒋᔭᐅᒐᔭᖅᑐᒡᓗ ᑖᒃᑯᐊ ᐱᒡᓗᒋᑦ ᑖᒃᑯᐊ ᐊᒥᐊᒃᑯᖏᑦ 
ᐊᒡᒍᖅᑕᐅᖃᑦᑕᖅᑐᑦ ᓲᕐᓗ ᓄᓇᓕᒡᔪᐊᓂᑦ. 
 
ᓄᓇᓕᕐᔪᐊᓄᑦ $100 ᑕᐅᓴᓐᓂᒃ ᐱᑎᑕᐅᖃᑦᑕᕐᒪᑕ $100 ᑕᐅᓴᓐᓂᒃ ᑐᓂᔭᐅᓯᒪᒻᒪᑕ ᐃᓚ ᑐᒃᓯᕋᖅᑕᐅᖃᑦᑕᕐᒪᑕ 
ᐋᓐᓂᐊᕐᕕᓐᓄᑦ ᑖᒃᑯᐊ ᐋᓐᓂᐊᕐᕖᑦ ᓄᑖᓂᒃ ᐱᑖᖅᑎᑕᐅᕙᓪᓕᐊᒻᒪᑕ ᐊᕐᕌᒎᓂᐊᖅᑐᓂᒃ $80 ᑕᐃᓴᓐᑖᓚᓂᒃ 
ᐱᓂᐊᕐᓂᖏᓐᓄᑦ. 
 
ᐃᒪᓐᓇ ᐃᓚᒋᐊᕈᑎᒃᓴᓂᒃ ᐱᖏᖔᕐᓗᒋᑦ ᑕᐃᒪᓐᓇ ᐃᓕᐅᖃᐃᒋᐊᖃᖅᓯᒪᒐᑦᑕ ᖁᔭᓐᓇᒦᒃ ᒥᔅ ᐳᕋᐅᓐ. 
 
ᐃᒃᓯᕙᐅᑕᖅ: ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᑕᐃᒪ ᑕᐃᖕᓇ ᐋᓐᓂᐊᖅᑐᓂᒃ ᑲᒪᕝᕕᐅᖃᑦᑕᕋᔭᖅᑐᖅ 
ᓇᔪᖅᑕᐅᖃᑦᑕᕋᔭᖅᑐᖅ ᑖᒃᑯᐊᓗ ᓄᓇᓯᐅᑎᑦ, ᓄᓇᓯᐅᑎᐅᓇ ᓱᕋᒃᑕᐅᓚᐅᕐᒪᑦ ᑲᐅᑕᐅᔭᑐᐃᓐᓇᖅᖢᒍ. 
 
ᐋᖅᑭᒃᓱᖅᑕᐅᓚᐅᕐᒪᑦ ᓄᑖᒥᒃ ᓂᐅᕕᖅᑐᖃᕆᐊᖃᕋᓗᐊᕐᒪᑦ ᐃᓛᒃ ᑮᓇᐅᔭᑭᒃᓴᖅᖢᑕᓘ, ᑕᐃᒪᖃᐃ ᓱᕐᓗ 
ᐊᖕᒪᔪᖅᑕᑐᐃᓐᓇᕆᐊᖃᕐᒪᑦ ᓯᕗᓂᐊᒍᑦ ᐊᑐᖅᑕᐅᖏᓐᓇᖅᐸᑦ ᑕᐃᖕᓇ ᓱᕋᒃᑎᓚᐅᖅᑐᖅ. ᑖᓐᓇ ᐱᖃᑖ 
ᐊᐱᖅᑯᑎᒋᓂᐊᖅᑕᕋ ᑕᒡᕙᓂ ᑕᑯᖏᑕᕋ ᐱᔾᔪᑎᖃᖅᑐᖅ ᐅᕙᓂ ᑭᕙᓪᓕᕐᒥ ᑐᔪᕐᒥᕕᐅᒐᔭᖅᑐᖅ. 
 
ᑖᓐᓇ ᒥᔅᑕ ᐱᑕᓴᓐ ᐅᖃᐅᓯᖃᖅᑲᐅᖕᒪᑦ ᑖᒃᑯᐊ ᖃᑦᑎᕆᔨᓄᑦ ᐋᖅᑭᒃᑕᐅᖁᔭᐅᓚᐅᖅᑐᑦ ᐃᖃᓗᒃᑑᑦᓯᐊᕐᒥ 
ᐱᔾᔪᑎᒋᓪᓗᓂᐅᒃ ᐅᖃᐅᓯᖃᖅᑲᐅᖕᒪᑦ. 
 
ᐊᒻᒪᓗᑦᑕᐅᖅ ᐊᓯᔾᔨᖅᑕᐅᒋᐊᖃᕆᓪᓗᓂ ᑕᐃᖕᓇ ᐋᓐᓂᐊᕐᕕᒃ ᑲᖏᖅᖠᓂᕐᒥᑦᑐᖅ ᐊᐱᕆᒍᒪᔭᕋ ᒥᓂᔅᑐ ᑖᓐᓇ 
ᐅᓂᒃᑳᒃᑲᓐᓂᖁᓪᓗᒍ ᑕᒪᑐᒪ ᒥᒃᓵᓄᑦ ᐋᓐᓂᐊᕐᕕᐅᑉ ᑲᖏᖅᖠᓂᕐᒥᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑐᑐ. ᒥᔅ ᒥᓂᔅᑐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ; ᑖᒃᑯᐊ ᑲᒪᒋᔭᐅᔪᑦ ᓄᓇᓕᖕᓂ 
ᒐᕙᒪᒃᑯᖏᓐᓄᑦ ᐱᔨᑦᓯᕋᖅᑎᒃᑯᖏᓐᓄᑦ ᑕᐃᒪ ᕈᔅ ᐅᓂᒃᑳᕐᓂᐊᖅᐳᖅ ᑕᐃᒃᑯᐊ ᒥᒃᓴᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᒥᓂᔅᑐ. ᒥᔅ ᐳᕋᐅᓐ 
 
ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᑲᐅᖏᓕᐅᕈᑎᖃᓚᐅᕐᒪᑕ ᑕᐃᑲᓂ ᐅᐊᔭᖏᑦ ᑕᐃᒃᑯᐊ 
ᑐᐊᕕᕐᓇᖅᑐᒃᑯᑦ ᖃᐅᒻᒪᖁᑎᖃᕆᐊᖃᓕᖅᐸᑕ ᑖᒃᑯᐊ ᐊᑲᐅᖏᓕᐅᕈᑎᒋᔭᖏᑦ ᐋᖅᑭᒃᓱᖅᑕᐅᔪᑦ ᒫᓐᓇᐅᔪᖅ.  
 
ᑲᓐᑐᕋᒃᑐᒧᑦ ᐋᖅᑭᒃᓱᖅᑕᐅᒋᐊᖃᓕᖅᖢᑎᒃ ᐱᔪᑦ,  

ᐱᐊᓂᖕᓂᐊᖅᑐᒃᓴᐅᔪᑦ ᓄᕙᒻᐸ ᓄᖑᓚᐅᖏᓐᓂᐊᓂ. ᑖᒃᑯᐊ ᖁᓛᓂᑦᑐᖅ ᐊᑐᖅᑕᐅᓕᕈᓐᓇᖁᓪᓗᒍ ᐃᒪᓐᓇ 
ᐅᓗᕆᐊᓇᖅᑑᓚᐅᕐᓂᖓ ᐋᖅᑭᒃᓱᖅᑕᐅᒋᐊᖃᖁᔭᐅᓚᐅᕐᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ ᒥᔅ ᐳᕋᐅᓐ. ᒥᔅᑕ ᑐᑐ 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪ ᖃᐅᔨᒍᒪᑐᐃᓐᓇᖅᑐᖓ ᑖᒃᑯᐊ ᐅᐊᔭᐃᑦ ᒥᒃᓵᓄᑦ ᖃᑦᑎᕆᔨᒃᑯᑦ 
ᐊᖓᔪᖅᑳᖓᑕ ᓴᓂᐊᒍᑦ ᐱᑕᖃᒃᑲᓐᓂᖅᐹ ᐋᖅᑭᒃᑕᐅᒋᐊᖃᖅᑐᓂᒃ?  
 
ᐊᖓᔪᖅᑳ ᓕᐅᓇ ᐊᒡᓗᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᖃᐅᔨᒪᔭᒃᑯᑦ ᑕᓐᓇᓕ ᑕᕝᕗᓇᑑᔭᖅᑐᖅ ᕈᔅ ᖃᐅᔨᒪᒃᑲᓐᓂᑐᐃᓐᓇᕆᐊᓕᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅ ᐳᕋᐅᓐ 
 
ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖃᐅᔨᒪᔭᒃᑯᑦ ᑖᒃᑯᐊ ᐃᓱᒫᓗᒍᑎᒋᓚᐅᖅᑕᖏᑦ ᖃᑦᑎᕆᔨᒃᑯᑦ 
ᐊᖓᔪᖃᖓᑦᑕ ᖃᐅᔨᓴᖅᑎᓪᓗᒍ ᑕᒪᒃᑯᐊ ᐋᖅᑭᒋᐊᖅᑕᐅᓯᒪᓕᖅᑐᑦ ᐃᓛᓐᓂᒃᑯᑦ ᑎᒻᒥᑳᓱᕐᓂᒃ 
ᐱᑕᖃᒃᑲᓐᓂᕈᒪᓲᖑᒻᒪᑕ ᕿᒥᕐᕈᓇᓕᖅᑎᓪᓗᒋᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ. ᑕᒃᑯᐊ ᐸᕐᓇᒍᑕᐅᔪᑦ ᐃᓪᓗᒧᑦ ᖃᓄᐃᑦᑐᑐᐃᓐᓇᕐᒧᑦ ᐃᓪᓗᒧᑦ ᕿᒥᕐᕈᔭᐅᔭᕆᐊᖃᕐᒪᑕ 
ᐃᑭᑦᑕᐃᓕᒪᔪᓕᕆᔨᒃᑯᓐᓄᑦ ᐊᖏᔪᖄᖏᓐᓄᑦ ᖃᐅᔨᓴᖅᑕᐅᓂᐊᖅᑎᓪᓗᒋᑦ,. 
 
ᑕᐃᒪᓕ ᖃᐅᔨᒍᒪᒐᓗᐊᖅᑐᖓ ᑕᕝᕘᓇ ᓇᑲᑕᐅᓚᐅᖏᑉᐸᑦ ᑖᒃᑯᐊ ᑐᑭᓯᐊᒪᔭᒃᑲ ᐋᓐᓂᐊᖅᑐᓕᕆᔨᒃᑯᑦ 
ᕿᒥᕐᕈᔭᕆᐊᖃᕐᒪᑕ ᑖᔅᓱᒥᖓ ᖃᓄᖅ ᑖᓐᓇ ᖃᐅᔨᔭᐅᑦᑕᐅᑎᒋᓐᓇᖏᒻᒪᖔᑦ ᖃᓄᕐᓗ ᐊᑭᖃᓚᐅᕐᒪᖔᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑐ ᑐᑐ. ᐊᕐᓇᖅ ᒥᓂᔅᑐ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑭᐊᒋᐊᕐᓂᐊᖅᐸᕋ ᐊᒻᒪᓗ ᐴᓂᒧᑦ 
ᑭᐅᔭᐅᑎᒋᐊᕐᓂᐊᖅᑐᒍ. 
 
ᖃᐅᔨᒪᔭᒃᑯᓪᓕ ᑕᐃᒪᐃᑦᑐᓄᑦ ᐱᔭᕆᐊᑐᔪᓄᑦ ᐱᓕᕆᐊᕐᓄᑦ ᐊᑦᔨᒌᖏᑦᑐᓂᑦ ᑭᖑᓕᕇᑦᑐᑎᖏᓛᒃ ᑲᒪᖃᑦᑲᕐᒪᑕ 
ᐃᓚᖏᓪᓗ ᖃᓄᐃᓕᐅᖅᑕᐅᓂᐊᕐᓂᖏᑦ ᐊᓯᔾᔨᓲᖑᒻᒥᒻᒪᑕ ᑖᓐᓇ ᐱᓪᓚᕆᓚᐅᖏᓂᑦᑎᓐᓂ ᐃᓘᔪᖅ. ᑖᒃᑯᐊ  
ᖃᐅᔨᓴᖅᑎᐅᔪᑦ ᐊᑦᔨᒌᖏᑦᑐᑦ ᐱᒋᐊᕋᖃᑦᑐᑎᒃ. ᑕᐃᓐᓇ ᐃᑭᑦᑕᐃᓕᔪᓕᕆᑎᑦᑎᓂᕐᒧᑦ ᐊᖓᔪᖅᑳᖑᔪᑦ ᑖᓐᓇ ᐴᕐᓂ 
ᓇᓗᓇᐃᖅᓯᑎᒋᐊᒃᑲᓂᕐᓂᐊᖅᑲᕋ ᑕᒪᑦᓱᒪ ᒥᒃᓵᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ. ᐸᓚᐃᔅᔅ. 

ᐸᓚᐃᔅᔅ (ᑐᓵᔨᒃᑯᑦ): ᑕᐃᒪᓕ ᑕᒪᒃᑯᐊ ᐊᓯᔾᔨᐸᓪᓕᐊᑎᓪᓗᒋᑦ ᑕᐃᒪ ᕿᒥᕐᕈᑲᓐᓂᕆᐊᖃᓲᖑᒻᒪᑕ ᑖᓐᓇ 
ᐱᑦᔪᑎᒋᔭᐅᑐᐃᓐᓇᕆᐊᓕᒃ ᐊᓯᔾᔨᖅᑕᐅᓂᖓᓄᑦ ᐊᒻᒪᓗ ᐱᓕᕆᔨᐅᓕᖅᑐᖓ ᑕᐃᒪᐃᑦᑐᓄᑦ ᐊᒥᓱᒐᓵᓗᓐᓂᑦ 
ᐋᓐᓂᐊᕕᓐᓂᒃ ᖃᐅᔨᖃᑦᑕᖅᓯᒪᓪᓗᖓ. 
 
ᐋᓐᓂᐊᕕᓐᓂᒃ ᐊᕐᕌᒎᒃ ᒪᕐᕉᖅ ᐱᖓᓱᓪᓘᓐᓃᑦ ᐊᓂᒍᖅᑲᑕ ᐊᓯᔾᔨᓂᐊᕐᒥᔪᑦ ᑕᒪᒃᑯᐊ ᓄᑭᓪᓚᐅᑎᖏᓐᓄᑦ, 
ᐅᐊᔭᖏᓐᓄᑦ. ᐊᒻᒪᓗ ᑕᐃᓐᓇ ᒪᑐᐃᖅᑕᐅᒍᒫᓐᓂᐊᕐᓕᖅᑎᓪᓗᒍᓘᓐᓃᑦ ᒪᓕᙱᑐᐃᓐᓇᕆᐊᖃᖅᓯᒪᒻᒥᔪᖅ 
ᑕᐃᒃᓱᒪᓂ ᐊᕐᕌᒍᑦ ᑕᓪᓕᒪᑦ ᐊᓂᒍᖅᑎᓪᓗᒋᑦ ᓂᕆᐅᒋᔭᐅᓚᐅᖅᑑᒐᓗᐊᕐᓂᒃ. ᐊᒥᓲᖃᑦᑕᖓᑕ ᐱᑦᔪᑎᐅᔪᑦ 
ᖃᐅᔨᒪᔭᒃᑯᓪᓕ ᑕᒪᒃᑯᐊ ᖃᐅᔨᔭᐅᖃᑦᑕᕈᓐᓇᕐᓂᐊᕐᒪᑕ ᐱᖏᕋᑖᖅᓯᒪᑎᓪᓗᒋᑦ ᓇᓪᓕᐅᒃᑯᒫᕈᔫᔪᓂᒃ 
ᓴᓂᖅᕙᐃᔪᖃᓲᖑᔪᖅ ᑕᐃᒃᑯᐊ ᒪᓕᒃᑕᐅᔭᕆᐊᖃᑦᑐᑦ ᐅᓪᓗᒥᒧᑦ ᑎᑭᐅᒪᓗᑎᒃ. 
 
ᑕᐃᒪᓕ ᑕᒪᒃᑯᐊ ᐱᑦᔪᑎᒋᔭᐅᓗᐊᖅᐸᓪᓚᐃᔪᑦ ᑕᐃᒫᒃ ᐊᓯᔾᔨᕈᑕᐅᓗᐊᖃᑦᑕᖅᑯᑦ ᐃᓛᓐᓂᑯᓪᓗ ᐱᔮᖅᑯᑕᐅᖏᑦᑐᒥᒃ 
ᑭᑭᑦᑎᑲᐃᓐᓇᓲᖑᒐᑦᑕ ᐊᐅᓚᑦᑎᐊᖅᑎᑕᐅᒐᓱᐊᖅᑎᓪᓗᒋᑦ. ᑖᒃᑯᐊᓕᖃᐃᑦ ᓄᓇᕗᒻᒥ ᒐᕙᒪᓕᕆᔨᒃᑯᑦ 
ᑭᐅᒍᓐᓇᓂᖅᓴᐅᒐᔭᖅᑐᑦ ᐅᕙᒍᑦ ᐋᓐᓂᐊᖅᑐᓕᕆᓂᕐᒥᒃ ᓴᓇᔭᐅᓂᖓᓄᑦ ᐱᓗᐊᖏᓐᓇᑦᑕ ᑭᓯᐊᓂ 
ᐃᓚᒋᔭᐅᖃᑕᐅᕙᑦᑐᒍᑦ ᑖᒃᑯᑎᒎᓇᓗ ᑲᑎᒪᔨᕋᓛᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐸᓚᐃᔅ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓴᓇᔨᐅᕙᑦᑐᑦ ᐃᓄᓐᓄᑦ. ᖃᐅᔨᔪᒪᓚᐅᕐᕋᑦᑕ ᖃᑦᑎᑦ 
ᐊᓯᔾᔨᕆᐊᖃᒻᒪᖔᑕ ᐊᒻᒪᓗ ᖃᑦᑎᕌᓚᐅᖅᑐᑎᒃ ᑕᒪᓐᓇᓗ ᑖᒃᑯᐊ ᓄᓇᓕᓐᓂ ᒐᕙᒪᐅᕙᑦᑐᑦ ᑲᒪᒋᖃᑦᑲᑕᖅᑐᓂᐅᒃ. 
ᑖᒃᑯᐊ ᐊᐱᖅᑯᑎᒋᖃᑦᑕᕈᓐᓇᓂᐊᖅᑕᒃᑲ ᑖᒃᑯᓄᙵᕈᑦᑕ ᓄᓇᓕᓐᓂ ᒐᕙᒪᓕᕆᔨᒃᑯᓐᓂ.  
 
ᑖᒃᑯᐊᑐᐊᖅ ᐅᖃᐅᓯᒃᓴᑲᓚᐅᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᑕᒪᓐᓇ ᐅᖃᐅᓯᑐᐃᓐᓇᐅᒻᒪᑦ. ᓇᑦᑎᖅ. 
 
ᓇᑦᑎᖅ: ᑕᐃᒪ ᓄᓇᒃᑰᕈᑎᑖᖅᑐᖃᕈᒫᒻᒪᑦ ᑭᕙᓪᓕᕐᒥ. ᑕᐃᓐᓇ ᓄᓇᒃᑯᕈᑎᑖᕆᔭᐅᔪᒫᖅᑐᖅ ᓇᓕᐊᓐᓄᒃᑭᐊᖅ 
ᓄᓇᓕᓐᓄᑦ ᑭᕙᓪᓕᕐᒥ. ᑕᐃᒪᐃᓛᒃ ᑲᑎᒪᔨᕋᓛᓃᖃᑕᐅᖃᑦᑕᕋᒪ, commitment%ᑖᓚᐅᖅᓯᒪᒐᒪ Department 
of Health-ᒥᑦ. ᑕᐃᒃᑯᐊ ᓄᓇᒃᑰᕈᑎᐅᖃᑦᑕᖅᑐᑦ ᓄᓇᓕᓐᓂ ᒪᑯᓂᖓ stretchers-ᓂᒃ 
ᐅᓯᒍᓐᓇᖃᑦᑕᖏᒻᒪᑕᓘᓐᓃᑦ ᒥᑭᓗᐊᕐᓂᑯᖏᓐᓄᑦ. ᑕᐃᓐᓇ ᓄᓇᒃᑯᕈᑎᑖᖅᑎᑕᐅᒍᒫᖅᑐᖅ ᓄᓇᓕᒃ 
ᐊᖏᔾᔫᒥᔪᒥᖅᑲᐃᖅ ᐱᑖᖅᑎᑕᐅᔪᒫᖅᐸ ᐊᐅᔭᐅᓂᐊᖅᑐᖅ. ᖁᔭᓐᓇᒥᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓇᑦᑎᖅ. Madam Minister. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᑕᐃᒪ ᑭᐅᔭᐅᑎᓐᓂᐊᕐᕋᒃᑯᑦ ᕉᔅᒧᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐳᕋᐅᓐ. 
 
ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍᑦ ᐊᒥᓲᓗᐊᖏᑦᑐᑦ ᐊᓂᒍᓕᖅᑐᑦ ᑕᒪᒃᑯᐊ ᓄᓇᓯᐅᑎᐅᔪᑦ 
ᐊᒥᓱᑲᓪᓚᐅᔪᑦ ᓂᐅᕕᖅᑕᐅᓚᐅᕐᒪᑕ ᑮᓇᐅᔭᓂᒃ ᐊᑐᖅᑐᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ. ᑕᐃᒃᑯᐊ ᐊᖏᖅᕋᔅᓯᒪᔪᓂᒃ 
ᐳᓚᕋᖃᑦᑕᕈᓐᓇᓂᐊᕐᒪᑕ ᑖᒃᑯᐊᓕ ᑕᐃᒃᑯᓄᖓ ᐊᖏᕐᕋᕆᔭᐅᔪᓄᑦ ᐋᓐᓂᐊᔪᓂᒃ ᐅᐸᔅᓯᖔᖃᑦᑕᖅᑐᑦ. ᑕᐃᒪ 
ᑕᐃᓐᓇᓕ ᓄᓇᓯᐅᑎᐅᔪᖅ ᐊᖏᓂᖅᓴᐅᔪᖅ.  
 
ᐃᒃᓯᕙᐅᑕᖏᓪᓗ ᐃᖅᑯᐊᓃᑦᑐ ᐅᓄᙵᖅᑎᑕᒃᓴᐅᓪᓗᑎᒃ ᑕᒡᕗᖓ ᐊᑭᕋᐅᒻᒥᑦ ᐃᓕᓯᕕᐅᒍᓐᓇᕋᔭᖅᑐᑦ ᒐᕙᒪᒃᑯᓐᓂ 
ᓄᓇᓕᓐᓂᑦ ᒐᕙᒪᓕᕆᔨᒃᑯᓐᓂ ᑕᐃᒃᑯᐊ ᐊᖏᖅᑕᐅᓯᒪᓗᓂ. ᑕᒪᒃᑯᓄᖓ ᐊᑐᓂᑦ ᐱᓕᕆᕕᐅᔪᓄᑦ ᑕᐃᒃᑯᐊ 
ᓄᓇᓯᐅᑕᐅᓚᐅᕐᓯᒪᔫᒐᓗᐊᑦ ᐊᑭᕋᐅᑏᓐᓄᑦ ᒥᑭᓗᐊᖃᑦᑕᓚᐅᕐᖓᑕ ᑭᓯᐊᓂᓕ ᑖᓐᓇ ᑕᐃᒪᐃᓐᓂᐊᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐳᕋᐅᓐ. ᒥᔅᑐ ᓇᑦᑎᖅ.  
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᐊ ᓄᓇᓯᐅᑎᐅᔪᑦ ᒥᑭᔫᔪᑦ ᐋᓐᓂᖅᑐᓕᕆᔨᒃᑯᓐᓄᑦ ᑕᐃᒪᓕ 
ᐊᑭᕋᐅᑎᓄᑦ ᓱᕈᓯᕐᓄᑦ ᑭᓯᐊᓂ ᓈᒻᒪᒻᒪᑕ ᐊᑭᕋᐅᑎᓄᑦ ᓱᕈᓯᕐᓯᐅᑎᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑖᒻ ᒥᓂᔅᑐ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᑭᖑᓪᓕᖅᐹᖅ ᐊᐱᖅᑯᓯᕆᔭᖓ ᑐᓴᕋᑖᙱᓇᒃᑯ 
ᐅᖃᒃᑲᓐᓂᖅᑲᒍ. 
 
ᓇᑦᑎᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᓐᓇ ᓄᓇᒃᑰᕈᑎᑖᕆᔭᐅᖃᑦᑕᓚᖓᓕᖅᑐᖅ ᐅᖃᐅᓯᕆᕋᑖᖅᑕᕋ ᒥᔅᓯᔅ ᐳᕋᐅᓐ 
ᓄᓇᒃᑰᕋᓛᕈᓘᒻᒪᑦ ᒥᑭᔪᒻᒪᕆᐊᓘᓪᓗᓂ. ᑕᒪᒃᑯᓄᖓ ᓄᑕᕋᐃᓐᓇᕐᓄᑦ ᓈᒻᒪᒃᑑᔭᖃᑦᑕᕐᒪᑕ ᑕᑯᒡᓗᒋᓪᓕ 
ᓄᓇᑦᑎᓐᓃᖅᑐᕐᓕ ᑕᐃᓐᓇ Ford-ᕋᓛᕈᓗᒃ ᐅᖃᐅᓯᕆᖅᑲᐅᔭᖓ Ford Escape-ᖑᕙᓪᓚᐃᔪᖏᕐᓇ 
ᐃᓐᓇᕐᓯᐅᑎᒥᓪᓕ ᐊᔪᖅᑐᖅ ᖃᐅᔨᒪᒡᓗᒍ. ᖃᓄᑭᐊᖅ ᑕᓯᑎᖅᑕᐅᓯᒪᔪᐊᓘᒻᒪᒡᓗᑭᐊᖅ ᐃᓗᖏᑦ 
ᐅᖃᓚᐅᕐᓯᒪᒐᓗᐊᕐᒪᑕ ᑖᒃᑯᐊ ᐊᖏᔾᔫᒥᔪᒥᒃ ᐱᖃᑦᑕᓂᐊᕐᓂᕋᐃᓕᖅᓱᑎᒃ commitment%ᑖᒻᒪᕆᓚᐅᕐᓯᒪᓪᓗᑎᒃ 
ᑖᒃᑯᓇᙵᑦ Department of Health-ᒥ ᓴᒡᓗᓯᒪᔫᔭᓕᕐᒪᑖᓯᑦ ᑐᑭᓯᒍᒪᓇᐅᒐᓗᐊᖅ ᑕᐃᓐᓇ ᓄᓇᒃᑰᕈᑎ 
ᓄᑕᕋᕐᓯᐅᑎᐅᒻᒪᒡᓗᑭᐊᖅ ᓄᑕᕋᓂᖅᑲᐃ stretchers%ᒦᑦᑐᓄᑦ ᓈᒻᒪᑐᐃᓐᓇᕐᒪᑕ ᑕᐃᒃᑯᐊ ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓇᑦᑎᖅ. ᐃᖅᑲᐃᑎᑦᑎᔪᒪᓪᓗᖓ ᑕᒡᕙᓂ ᓴᒡᓗᓲᖑᓂᕋᐃᓗᓂ ᐅᖃᖃᑦᑕᕐᓗᓂ 
ᓈᒻᒪᖏᒻᒪᑦ. ᒪᑖᒻ ᒥᓂᔅᑐ. 
 



ᕿᑎᖅᑰ, ᓄᕕᐱᕆ 17, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

163

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᑕᐃᓐᓇ ᐊᑐᖅᑕᐅᖃᑦᑕᕐᓂᐊᓚᐅᕐᓯᒪᒻᒪᑕ ᑕᒪᒃᑯᓄᖓ ᑕᐃᒃᑯᓄᖓ 
ᐊᖏᕐᕋᕆᔭᐅᔪᓄᑦ ᖃᐅᔨᒋᐊᖃᑦᑕᕐᓗᑎᒃ ᐋᓐᓂᐊᓯᐅᖅᑎᐅᔪᑦ ᓄᓇᓕᓐᓄᑦ ᐳᓛᕆᐊᕐᓗᑎᒃ ᐊᖏᕐᕋᕆᔭᐅᔪᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᐳᕋᐅᓐ. 
 
ᐳᕋᐅᓐ (ᑐᓵᔨᒃᑯᑦ): ᐃᒃᓯᕙᐅᑖᖅ. ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᓄᓇᓕᓐᓂᑦ ᐃᒫ ᐱᓕᕆᕕᑦᑖᖁᔨᒐᓗᐊᖅᑐᑎᒃ 
ᑕᐃᒫᓪᓗ ᓄᓇᓕᓐᓂᑦ ᓄᓇᓯᐅᕐᒥᑦ ᐱᑕᖃᕈᓐᓇᖅᐸᑦ ᐅᓯᖃᑦᑕᕈᓐᓇᕋᔭᖅᑐᓂᒃ ᑐᐊᕕᕐᓇᑐᒃᑯᑦ ᓲᕐᓗ 
ᐊᐅᓪᓚᖅᑐᖃᕆᐊᖃᖅᑎᓪᓗᒍ ᑕᒡᕙᙵᑦ ᓄᓇᓕᓐᓂᑦ ᐱᑕᖃᕐᓂᖅᑲᑦ. 
 
ᑖᒃᑯᐊᓕ ᐋᓐᓂᐊᓯᐅᕐᕕᒻᒥ ᐃᖅᑲᓇᐃᔭᖅᑎᒋᔭᕗᑦ ᐋᓐᓂᐊᖅᑐᓕᕆᓂᕐᒧᑦ ᐱᓕᕆᖁᒐᑦᑎᒍ 
ᐊᖁᑎᐅᑐᐃᓐᓇᖏᓪᓗᑎᒃ ᑖᒃᑯᐊ ᓄᓇᓯᐅᑎᐅᔪᑦ ᐱᕙᑦᑕᕗᑦ ᑖᒃᑯᐊ ᑐᐊᕕᕐᓇᓪᓚᕆᑦᑐᓄᑦ ᐃᓚᖏᓐᓂᒃ 
ᐱᑕᖃᙱᒻᒥᔪᒍᑦ ᐊᖏᓂᕐᓴᐅᔪᓂᒃ ᓄᓇᓯᐅᑎᓂᒃ ᐱᔾᔪᑎᒋᓪᓗᒍᖃᐃ ᑖᒃᓯᑕᖃᕐᒪᖔᕐᓘᓐᓃᑦ ᐱᓕᕆᕕᐅᔪᒥ 
ᓴᖅᑭᔮᖅᐸᒌᖅᑐᒥᑦ ᐅᕝᕙᓘᓐᓃᑦ ᑖᒃᑯᐊ ᑕᒪᒃᑯᐊ ᓯᑭᑑᖑᓗᑎᒃ. 
 
ᐅᕝᕙᓘᓐᓃᑦ ᑎᓴᒪᓕᐅᔪᑦ ᓈᒻᒪᑉᐸᑕ ᒪᓕᓪᓗᒍ ᓄᓇᓕᐅᑉ ᐊᖏᓂᖓ ᑭᓯᐊᓂ ᑕᒪᒃᑯᓄᖓ 
ᐊᖁᑎᐅᖃᑦᑕᑐᐃᓐᓇᕈᒪᙱᓇᑦᑕ ᑕᐃᒪᐃᑦᑐᓄᑦ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) ᒥᓂᔅᑕᐅᔪᒧᑦ ᒪᒥᐊᒋᔪᒪᔭᕋ ᓴᓪᓗᓂᕋᖅᑲᐅᒐᒃᑯ, 
ᒪᒥᐊᑉᐳᖓ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᓇᑦᑎᖅ. ᒫᓐᓇ ᐊᑎᓕᐅᕐᓯᒪᔪᖃᕈᓐᓃᕐᒪᑦ ᑖᔅᓱᒧᖓ ᑭᕙᓪᓕᕐᒧᑦ H-8 Tangible 
Assets Kivalliq Region (ᑐᓵᔨᑎᒍᑦ) ᑕᖏᓕᓐᓄᑦ ᐱᖁᑎᓄᑦ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᕿᑎᕐᒥᐅᓄᑦ ᐅᖃᕋᑖᕿᓐ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐋᒃᑲᐃ. ᒥᔅᑕ ᐱᑐᓴᓐ 
 
ᐲᑕᓴᓐ (ᑐᓵᔨᒃᑯᑦ): ᓱᓕ H-8 ᑕᖏᓕᓐᓄᑦ ᐱᖁᑎᓄᑦ ᑭᕙᓪᓕᕐᒦᑦᑐᒍᑦ ᓱᓕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑲᑎᒪᓕᒫᖅᑐᒋᑦ ᑭᕙᓪᓕᕐᒧᑦ 100 ᑕᐅᓴᓐ ᑖᓚᔅ.  
 
ᐃᓚᖏᑦ ᒪᓕᒐᓕᐅᖅᑏᑦᑕ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖏᕋᔅᓯ. ᑕᕝᕙ ᑕᕝᕙᓂ ᓱᓕ ᕼ-ᒦᑦᑐᒍᑦ. ᒥᔅᑐ ᓇᑦᓯᖅ. 
 
ᓇᑦᑎᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑭᕙᓪᓕᖅ region-ᒦᖢᑕ ᑕᐃᒃᑯᐊ ᐅᖃᓪᓚᖕᓂᐊᖃᐅᔪᑦ ᐱᐊᓂᒃᐸᑕ, ᐃᖕᓇ ᔪ 
ᐋᓚᓐ ᐊᑯᓂᒻᒪᕆᐊᓗᒃ ᐅᑕᖅᑭᖕᒪᑦ ᐊᑎᓕᐅᖅᓯᒪᖃᖅᑳᐅᔪᒐᓗᐊᖅ ᒥᔅᑕ ᐱᑐᓴᓐᒥ ᕿᑎᕐᒥᐅᓅᕈᑦᑕ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓇᑦᑎᖅ. ᑕᑉᕗᖓᕈᑦᑕ ᕿᑎᕐᒥᐅᓄᑦ H-8 Tangible Assets. ᒥᔅᑕ 
ᐃᕝᔭᒍᑕᐃᓚᖅ. 

ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒃᑯᐊ ᐊᕕᒃᑐᖅᓯᒪᔪᓂ ᐃᖃᓗᒃᑑᑦᑎᐊᕐᒥ 
ᐊᐱᖅᑯᑎᒃᓴᖃᕐᕕᒋᒐᒃᑯ ᐱᓕᕆᐊᖑᔪᖅ ᑕᕝᕙᓂ. ᑮᓇᐅᔭᖏᑦ ᓈᒻᒪᒃᑲᔭᖅᐸᑦ ᑕᐃᒃᑯᐊ ᐱᓕᕆᐊᖑᓂᐊᖅᑐᑦ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒥᓂᔅᑐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᕿᑎᕐᒥᐅᓄᑦ ᐋᓐᓂᐊᕐᕕᖕᒧᑦ ᐅᑕᖅᑭᒐᑦᑕ 
ᑭᖑᓪᓕᖅᐹᒥ ᑮᓇᐅᔭᖅᑐᕈᑎᒋᒐᔭᖅᑕᖓᓂᒃ ᑭᕙᓪᓕᕐᒥ ᑕᕝᕙᓂ ᐊᖏᖅᑕᐅᓯᒪᔪᓃᑦᑐᒐᓗᐊᑦ ᑭᓯᐊᓂ ᐅᑕᖅᑭᔪᒍᑦ 
ᕿᑎᕐᒥᐅᓄᑦ. 
 
ᐃᒃᓯᕙᐅᑕᖅ: ᒥᔅᑕ ᐃᕝᔭᒍᑕᐃᓚᖅ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪᓕ ᖃᓄᖅ ᐊᑭᖃᖅᑎᒋᒐᔭᖃ ᐋᓐᓂᐊᕐᕕᐅᔪᖅ 
ᕿᑎᕐᒥᐅᓄᑦ, ᖃᓄᖅ ᐊᑭᖃᓚᐅᖃ? 
 
ᐃᒃᓯᕙᐅᑕᖅ: ᑐᓵᔨᒃᑯᑦ ᐊᕐᓇ ᒥᓂᔅᑐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑭᐅᕋᑖᑦᑎᐊᖅᑕᕋᓗᐊᕋ. ᐅᑕᕿᒐᑦᑕ 
ᑭᖑᓪᓕᖅᐹᖅᓯᐅᑎᓂᒃ ᑐᓂᔭᐅᔪᒃᓴᔾᔪᓂᒃ ᑕᐃᒃᑯᐊ ᓴᓇᓚᐅᖅᑐᓂᒃ ᐃᓪᓗᒥ ᐊᓐᓂᐊᕐᕕᖕᒥ ᐱᓯᒪᓕᑐᐊᕈᒃᑯ ᑕᐃᓐᓇ 
ᑐᓴᖅᑕᐅᑎᒍᓐᓇᓛᖅᑕᕋ ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐃᕝᔭᒍᑕᐃᓚᖅ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ ᒥᓂᔅᑐ. ᑖᒃᑯᐊ ᐱᔨᑦᑎᕈᑎᐅᔪᑦ 
ᐊᕕᒃᑐᖅᓯᒪᔪᓂ ᐊᑐᐃᓐᓇᐅᑲᐅᑎᒋᓂᐊᖅᐸᑦ ᐅᕝᕙᓘᓐᓂᑦ ᐃᓚᖏᑦ ᑕᒪᒃᑯᐊ ᐱᔨᑦᑎᕈᑕᐅᔪᑦ ᐅᐊᑦᑎᐊᕈ 
ᑭᓯᐊᓂᐅᒐᔭᖅᐸᑦ ᑕᐃᒪᐃᑉᐸᓗ ᓇᓕᐊᖕ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᕝᔭᒍᑕᐃᓚᖅ. ᐊᕐᓇᖅ ᒥᓂᔅᑐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒫᓐᓇᐅᔪᖅ ᐊᑐᐃᓐᓇᐅᑲᐅᑎᒋᔾᔮᖏᑦᑐᑦ 
ᐆᒃᑑᑎᒋᓗᒍ ᕿᑎᕐᒥᐅᓂ ᑕᐃᒃᑯᐊ ᐋᓐᓂᐊᕕᒻᒥ ᐃᖅᑲᓇᐃᔭᖅᑐᑦ ᓄᑦᑎᐸᓪᓕᐊᒻᒪᑕ ᐊᒻᒪᓗ ᓂᕆᐅᒃᑲᓗᐊᖅᑐᒍᓪᓕ. 
 
ᑕᐃᒃᑯᐊ ᐊᑐᐃᓐᓇᐅᔪᐃᓐᓇᐅᓕᕋᔭᖅᑐᑦ ᑕᖅᑭᓂᖃᐃ ᑐᐊᔭᓂᒃ ᑭᓯᐊᓂ ᑕᐃᒃᑯᐊ ᐱᓇᓱᐊᕈᓯᐅᓛᖅᑐᒥ 
ᓄᒃᑎᖅᐸᓪᓕᐊᖕᒪᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖃᓄᕐᓕ ᑕᐃᒃᑯᐊᓕ ᐱᓕᕆᐊᖑᔪᓂ ᐊᕐᕋᒍᑕᒫᑦ 
ᐊᐅᓚᔾᔪᑎᖏᓐᓄᑦ ᒪᑭᒪᔾᔪᑎᖏᓐᓄᑦ ᖃᓄᐃᓕᒐᔭᖃᑦ ᐃᖃᓗᒃᑑᑦᑎᐊᕐᒥ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᔅ ᒥᓂᔅᑐ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑐᐃᓐᓇᕆᙱᓇᒃᑭᑦ ᐊᑭᖏᑦ. 
ᑕᕝᕗᖓ ᓱᓕ ᐊᐅᓪᓛᓚᐅᙱᓇᑦᑕ, ᑭᓯᐊᓂ ᐊᕐᕌᒍ ᐊᓂᒍᖅᑎᓪᓗᒍ ᖃᐅᔨᒪᓂᖅᓴᐅᓕᕋᔭᖅᑐᒍᑦ ᖃᓄᑎᖏ 
ᐊᑐᖅᑎᒋᒐᔭᕐᒪᖔᖅ ᐊᐅᓚᓂᖓᓄᑦ, ᒪᑐᐃᖅᓯᒪᓕᕐᓂᖅᑲᑦ ᑕᐃᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅ. ᑕᐃᒪᓕ ᐊᑭᑐᔪᖅᑐᕈᑎᔅᓴᖅᑕᖃᒃᑲᓂᕐᓂᐊᖅᐹ 
ᐊᑦᑐᐊᓂᖃᖅᑐᓂᑦ ᐱᔨᑦᓯᕈᑕᐅᓂᐊᖅᑐᑦ ᐋᓐᓂᐊᕕᒻᒧᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᖃᓐᖏᑦᑎᐊᖅᑐᒍᑦ  ᑕᐃᒪᓐᓇᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᑦ ᐃᒃᓯᕙᐅ. ᒥᓂᔅ, ᖃᓄᐃᑦᑐᓂᑦ ᐸᕐᓇᐅᑎᖃᖅᐱᓯ ᐋᓐᓂᐊᕕᒥᓂᖅ ᑕᐃᓐᓇ 
ᐃᖃᓗᑦᑑᑦᑎᐊᕐᒦᑦᑐᖅ ᖃᓄᐃᓕᔭᐅᓂᐊᕐᒪᖔᖅ? ᖁᔭᓐᓇᒦᒃ ᐃᒃᓯᕙᐅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅ. ᒫᓐᓇᐅᔪᖅ ᐅᖃᐅᓯᕆᔭᐅᕙᓪᓕᐊᔪᖅ ᑕᒪᓐᓇ. 
ᕿᒥᕐᕈᓇᒃᑲᑦᑕ ᑭᓐᖒᒪᔭᑦᑎᓐᓂ ᐱᓕᕆᕕᑦᑎᓐᓂ, ᐊᒻᒪᓗ ᕿᒥᕐᕈᓇᒃᓱᑕ ᖃᓄᖅ ᐊᑐᖅᑕᐅᑦᑎᐊᕈᓐᓇᕐᒪᖔᑕ 
ᑕᒪᒃᑯᐊ ᓄᓇᓕᓐᓂ.  
 
ᐃᓱᒪᓕᐅᓚᐅᓐᖏᓇᑦᑕ ᓱᓕ ᖃᓄᐃᓕᔭᐅᓂᐊᕐᒪᖔᖅ ᑕᐃᓐᓇ ᐋᓐᓂᐊᕕᒥᓂᖅ. ᓂᕆᐅᒃᑐᒍᑦ ᐊᒡᒍᖅᑐᖅᓯᒪᓂᕐᒥᒃ 
ᐊᓪᓚᕝᕕᖓᑦ ᕿᑎᕐᒥᐅᓂ ᐱᔭᕇᖅᑕᐅᑉᐸᑕ ᑭᓐᖒᒪᔭᐅᔪᑦ ᑎᑎᕋᖅᑕᐅᔭᕇᖅᐸᑕ ᐃᓱᒪᓕᐅᕈᓐᓇᖅᓯᓛᖅᑐᒍᑦ 
ᐱᓕᕆᕕᑦᑎᓐᓃᖔᕐᓗᑕ, ᑕᐃᓐᓇ ᑭᓐᖒᒪᒻᒪᖔᑦᑎᒍ ᐊᑐᕐᓂᐊᕐᒪᖔᑦᑎᒍᓪᓘᓐᓃᑦ ᐋᓐᓂᐊᕕᒻᒧᑦ, 
ᐊᑐᔾᔮᓐᖏᒻᒪᖔᑦᑎᒍᓪᓘᓐᓃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᒪᓕᒐᓕᐅᖅᑎᐅᖃᑎᒐ ᐊᐱᕆᖅᑲᐅᒻᒪᑦ ᑕᒪᑐᒥᓐᖓ 
ᐋᓐᓂᐊᕕᐅᑉ ᒥᒃᓵᓄᑦ ᖃᐅᔨᔪᒪᒐᓗᐊᕐᒥᔪᖓᑦᑕᐅᖅ, ᖃᓄᐃᑦᑐᓂᑦ ᐱᔨᑦᑎᕈᑎᖃᕐᓂᐊᕐᒪᖔᑕ ᐋᓐᓂᐊᕕᖓᓐᓂ 
ᐃᖃᓗᑦᑑᑦᑎᐊᕐᒥ. 
 
ᒪᒃᑯᐊ ᓱᓇᒃᑯᑎᒐᓚᐃᑦ, ᖃᕆᓴᐅᔭᕐᒪᑦ ᖃᐅᔨᓴᕈᑏᑦ, ᐊᒻᒪᓗ ᖃᓂᒪᒧᑦ ᖃᐅᔨᒪᔾᔪᑏᑦ, ᐊᒻᒪ ᑕᕐᕋᖅᑑᑎᒐᓚᐃᑦ, 
ᑕᐃᒪᑦᑐᖅᑕᖃᐅᕐᓂᐊᖅᐸ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑖ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᖓᓄᑦ, ᒪᕐᕉᓐᓄᒃ 
ᐅᖃᐅᓯᕆᕋᑖᖅᑕᖏᓐᓄᑦ. ᐋᒡᒐ. ᐊᒻᒪᓗ ᐱᖓᔪᖓᑦ, ᕿᓂᖅᑐᒍᑦ ᑕᒪᒃᑯᓂᖓ ᑕᕐᕋᖅᑑᑎᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᕝᔭᕈᑕᐃᓚᖅ. 

ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑐᑭᖃᖅᐹ ᐃᓅᓕᓴᖅᑕᐅᔭᖅᑐᖅᑐᑦ 
ᔭᓗᓇᐃᒧᓪᓘᓐᓃᑦ, ᐃᐊᑦᒪᓐᑕᓐᒧᓪᓘᓐᓃᑦ ᐅᐸᒍᑎᑦᑕᕆᐊᖃᐃᓐᓇᕐᓂᐊᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓯᐊᓂᓕ ᓱᓇᒃᑯᑎᑖᖅᐸᑕ ᐋᓐᓂᐊᕖᑦ 
ᑕᐃᒪᐃᖏᓐᓇᕐᓂᐊᖅᑐᑦ ᓱᓇᒃᑯᑎᑖᓚᐅᙱᓐᓂᖏᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐊᐱᕆᔪᒪᓕᕆᕗᖓ ᑐᔪᕐᒥᕕᒻᒥ 
ᐃᓅᓕᓴᖅᑕᐅᔭᖅᑐᖅᑐᓄᑦ ᔭᓗᓇᐃᒥ. 
 
ᐃᓱᒫᓘᑎᖃᖅᑐᖃᓚᐅᖅᓯᒪᒻᒪᑦ ᑲᑎᒪᔭᖅᑐᖅᑐᓂᑦ ᓄᓇᓕᑦᑎᓐᓂᑦ. ᐃᓱᒫᓘᑎᖃᓪᓚᕆᓚᐅᕐᒪᑕ. ᑐᔪᕐᒥᕕᒃ ᑕᐃᓐᓇ 
ᐃᓅᓕᓴᖅᑕᐅᔭᖅᑐᖅᑐᓄᑦ ᔭᓗᓇᐃᒥ ᒥᑭᓗᐊᓕᕐᒪᒡᒎᖅ. ᐃᓄᕕᐊᓗᓐᓃᓐᖔᖅᑐᑦ ᐊᑐᖃᑦᑕᕐᒥᒻᒪᑕ ᑕᐃᑯᖓ. 
 
ᐃᓚᖏᑦᑕᐅᖅ ᐃᓅᓕᓴᖅᑕᐅᔭᖅᑐᖅᑐᑦ ᑐᔪᕐᒥᕕᒻᒦᑦᑕᕆᐊᖃᖃᑦᑕᖅᑐᑎᒃ, ᑐᔪᕐᒥᕖᑦ ᐃᓅᓕᓴᖅᑕᐅᔭᖅᑐᖅᑐᓄᑦ 
ᑕᑕᓗᐊᕌᖓᑕ.  
 
ᑐᔪᕐᒥᕕᒃ ᑕᐃᓐᓇ ᐃᓅᓕᓴᖅᑕᐅᔭᖅᑐᖅᑐᓄᑦ ᐊᖏᓪᓕᒋᐊᖅᑎᑕᐅᓂᐊᖅᐹ? ᓂᕈᐊᖅᑎᒃᑲ ᑐᓴᐅᒪᓚᐅᕐᒪᑕ 
ᑕᐃᒪᓐᓇ ᓄᓇᑦᑎᓐᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒃᑲᐃᔪᒪᓪᓗᖓᓗ ᑖᓐᓇ 
ᐅᖃᐅᓯᐅᑎᓪᓗᒍ ᓴᖅᑭᑕᐅᓚᐅᕐᒥᒻᒪᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᖐᖏᓐᓄᑦ ᐊᕐᕌᒍᓕᒫᖅᓯᐅᒻᒥᑦ ᑲᑎᒪᑎᓪᓗᒋᑦ.  
 
ᑕᐃᔅᓱᒪᓂ ᐅᖃᓚᐅᖅᑐᖓ ᒪᕐᕉᓐᓄᑦ ᓱᓕ ᐊᑐᖅᑐᐊᕆᐊᖃᕋᑦᑎᒍ ᑕᐃᓐᓇ ᑐᔪᕐᒥᕕᖁᑎᒋᔭᐅᔪᖅ ᐊᑐᖅᑐᐊᕋᑦᑎᒍ. 
ᒫᓐᓇ ᐅᖃᐅᓯᕆᕙᓪᓕᐊᒋᐊᓛᖅᑕᕗᑦ, ᑕᐃᓐᓇ ᐊᑐᐃᓐᓇᓂᐊᕐᒪᖔᑦᑎᒍᑦ ᐅᕝᕙᓘᓐᓃᑦ ᐊᖏᓂᖅᓴᒥᒃ 
ᑐᔪᒻᒥᕕᒃᑖᕆᐊᖃᕐᓂᐊᕐᒪᖔᑦᑕ ᐃᓱᒫᓘᑎᒋᓚᐅᖅᒥᔭᕗᑦᑕᐅᖅ ᐊᒡᓚᕕᑦᑎᓐᓂ.  
 
ᐋᓐᓂᐊᕕᒃ ᐃᖃᓗᒃᑑᑦᑎᐊᕐᒥ ᓴᓇᔭᐅᓕᖅᑎᓪᓗᒍ. ᑐᔪᒻᒥᕕᖃᕐᓂᐊᕐᑎᓪᓗᒋᑦ ᓄᓇᓕᓐᓂ. ᖃᓄᖅ 
ᐊᒃᑐᐃᓂᖃᕐᓂᐊᕐᒪᖔᖅ ᔨᐊᓗᓇᐃᒥ ᑐᔪᒻᒥᕕᖓᓂ ᐊᒻᒪᓗᒃᑕᐅᖅ ᒪᑐᐃᖓᑦᑎᐊᕐᓂᕋᖅᑐᖓ ᐅᖃᐅᑎᓚᐅᖅᑕᒃᑲ. 
ᑕᐱᕇᓪᓗᑎᓘᓐᓃᑦ ᐱᓕᕆᓗᑕ ᐃᓪᓗᖅᔪᐊᕐᓕᐅᕐᓗᑕ ᖃᓄᑐᐃᓐᓇᖅ ᑭᓯᐊᓂᓕ ᒫᓐᓇᐅᓂᖓᓂᒃ 
ᓇᓖᕌᕈᑎᒃᓴᓕᒫᑦᑎᐊᕗᑦ ᓵᑦᑎᓃᑦᑐᑦ ᐅᖃᐅᓯᕆᓛᕋᑦᑎᒍᑦ ᓯᕗᒧᐊᕐᓂᐊᕐᒪᑦ ᑕᒪᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐸᖅᑯᓴᒍᒪᓪᓗᖓ ᐸᖅᑭᒃᓯᕕᐅᖃᑦᑕᖅᑐᓂᒃ ᑕᐃᒃᑯᓂᖓ 
ᐊᑦᔨᑐᐃᓐᓇᕆᕙᐅᒃ ᖃᓄᖅ ᐃᑲᕐᕋᓄᑦ 24-ᓄᑦ ᐸᖅᑭᒃᓯᖃᑦᑕᓂᕐᒥᒃ ᐊᔪᖅᑐᓂᒃ ᑕᒪᒃᑯᓂᖓ, ᐃᒃᓯᕙᐅᑖ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᒥᓂᔅᑕ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᐊᕐᓗᒍ ᐊᐱᖅᑯᑎᒋᖅᑲᐅᔭᖓ 
ᑐᔪᒻᒥᕕᓕᕆᓂᕐᒧᑦ. ᐅᖃᓚᐅᕐᕋᒪᐃᓛᒃ ᐃᒃᐸᒃᓴᖅ. ᑐᔪᒻᒥᕕᓕᒫᑦ ᐊᑭᖏᑦ ᒫᓐᓇ ᑲᓇᑕᒥ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᑭᓕᖅᓱᖅᑕᐅᖃᑦᑕᕐᒪᑕ. ᑕᐃᒪᓕ ᑭᙴᒪᑦᑎᑉᐸᑕ ᐊᖏᓪᓕᒋᐊᕆᐊᖃᑉᐸᑕ 
ᓄᑖᒥᓪᓘᓐᓃᑦ ᐱᓕᕆᔾᔪᑎᒥᒃ ᐊᖏᖃᑎᒌᒋᐊᖃᕋᑦᑕ ᑲᓇᑕᐅᑉ ᐋᓐᓂᐊᖃᕐᓇᖏᑦᑐᓕᕆᔨᒃᑯᖏᓐᓄᑦ ᐊᑭᖏᓐᓂᒃ 
ᓴᓇᓚᐅᖏᓂᑦᑎᓐᓂ, ᐊᖏᓪᓕᒋᐊᖅᑎᑦᑎᓚᐅᖏᓂᑦᑎᓐᓂ ᐱᓕᕆᕕᒻᒥᒃ.  
 
ᖃᐅᔨᒪᑎᔅᓱᒪᓪᓗᓯ ᒪᓕᒐᓕᐅᖅᑎᐅᔪᓯ ᑕᒪᒃᑯᐊ ᐱᓕᕆᔾᔪᑏᑦ ᑐᔪᒻᒥᕕᓐᓂ ᑕᒪᒃᑯᐊ ᑲᓇᑕᒥ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᑲᒪᒋᔭᐅᒻᒪᑕ. ᑖᓐᓇᑦᑕᐅᖅ ᐃᓱᒪᔅᓴᖅᓯᐅᕈᑎᒋᖃᓯᐅᑎᒋᐊᖃᕋᑦᑎᒍ. 
ᑕᒪᑐᒥᖓᓕᕆᑎᓪᓗᑕ ᑐᔪᒻᒥᕕᖏᓐᓂᒃ ᐃᓅᓕᓴᖅᑕᐅᔭᖅᑐᑦᑐᓐ, ᑭᖑᓪᓕᖅᐹᒥ ᐊᐱᖅᑯᑎᒋᕋᑖᖅᑕᖓ 
ᑎᓴᒪᐅᓕᖅᑲᖓᒻᒪᑦ ᑖᓐᓇ ᒥᔅᑕ. ᐸᓚᐃᔅ ᓇᓗᓇᐃᖅᓯᖁᓂᐊᖅᑕᕋ ᑖᓐᓇ ᑎᓴᒪᐅᓕᖅᖃᒐᒻᒪᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐸᓚᐃᔅᔅ. 
 
ᐸᓚᐃᔅᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐸᖅᑭᓰᓐᓇᕈᑕᐅᖃᑦᑕᖅᑐᐃᑦ ᓲᕐᓗ ᓯᕗᒧᐊᑦᑎᑕᐅᓪᓗᑎᒃ 
ᐱᔨᑦᑎᕈᑎᐅᔪᑦ ᑕᐃᑲᙵᑦ, ᓲᕐᓗ ᐃᑲᙵᑦ ᑲᒪᒋᔭᐅᖏᓐᓇᕆᐊᑐᙱᑦᑐᓂᒃ, ᑲᒪᒋᔭᐅᖏᓐᓇᕆᐊᑐᔪᓂᒃ ᑎᑭᓪᓗᒍ. 
ᒪᕐᕉᓕᖅᑲᖓᒻᒪᑦ ᑖᒃᑯᐊ. ᐸᖅᑭᑦᑎᕕᖁᒐᔭᙳᐊᖅᑕᕗᑦ. ᐸᖅᑭᔭᐅᔭᕆᐊᓖᑦ 4-ᒦᑦᑐᑎᒃ. 
ᐋᓐᓂᐊᓯᐅᖅᑎᑕᖃᕆᐊᖃᑦᑎᓪᓗᒍ ᐅᓪᓗᓕᒫᖅ, ᐅᓐᓄᐊᓕᒫᖅ ᐱᓇᓱᐊᕈᓯᐅᑎᓪᓗᒍ. 
 
ᖃᐅᑕᒫᓂᓛᒃ ᐸᖅᑭᒃᓯᔨᖃᓪᓗᑎᒃ. ᐸᖅᑭᔨᐅᔪᓪᓗ ᐃᓕᓐᓂᐊᖅᑎᑕᐅᖃᑦᑕᓂᐊᖅᑐᑦ ᐸᖅᑭᓯᕐᓂᕐᒧ. ᐊᒻᒪᓗᒃᑕᐅᖅ 
ᓯᕕᑐᔪᒧᑦ ᐸᖅᑭᒃᓯᕕᖃᒻᒥᒐᑦᑕ ᐊᑦᔨᑲᓵᓐᓄᒋᓪᓗᓂᐅᒃ ᐊᕐᕕᐊᓐᒦᑦᑑᑉ ᐸᖅᑭᒃᓯᕕᐅᑉ. ᐃᒪᓐᓇ ᐅᓄᖅᑐᓂᒃ 
ᐸᖅᑭᒃᓯᔭᕆᐊᖃᕋᓗᐊᖅᑎᓪᓗᒋᑦ ᑭᓯᐊᓂ ᐃᓚᖏᓪᓗ ᐊᑉᐸᓯᓐᓂᖅᓴᒥᒃ ᐸᖅᑭᔭᐅᒐᔭᖅᖢᑎᒃ.  
 
ᓄᓇᓕᓐᓂ ᐋᓐᓂᐊᓯᐅᖅᑎᑕᖃᖃᑦᑕᒥᒻᒪᑦ ᑕᐃᒃᑯᐊᑕᐅᖅ ᐱᔨᑦᑎᕋᐃᔪᓐᓇᕆᓪᓗᑎᒃ ᑕᐃᒪᐃᑦᑑᒥᒐᑦᑕ ᐃᖃᓗᓐᓂ. 
ᓇᔪᐃᖃᑦᑕᖅᑐᖅ ᑕᐃᓐᓇ ᐅᐸᒃᓯᒪᐃᓐᓇᖃᑦᑕᕐᓗᓂᐅᒃ ᐊᒻᒪᓗᒃᑕᐅᖅ ᐸᖅᑭᓰᓐᓇᓂᕐᒧᑦ ᐃᓐᓇᕐᓂᒃ ᓱᕈᓯᓂᓪᓘᓐᓃᑦ 
ᐃᓅᓕᓴᖅᑕᐅᔭᕆᐊᖃᑦᑐᓄᑦ ᑎᒥᒥᒍᓪᓘᓐᓃᑦ ᐃᓱᒪᒥᒍᓪᓘᓐᓃᑦ ᐊᔪᕈᑎᖃᑦᑎᓪᓗᒋᑦ.  
 
ᑕᐃᒃᑯᐊ ᑲᒪᔨᐅᔪᓄᑦ ᓇᔪᖅᐸᑦᑐᓄᑦ ᑕᐃᒪᐃᑦᑐᓂᒃ ᑲᒪᒋᔭᐅᒐᔭᖅᖢᑎᒃ, ᑭᓯᐊᓂᓕ ᒫᓐᓇ ᐋᖅᑭᒌᖅᓯᒪᖏᒻᒪᑦ, 
ᐱᓕᕆᕙᓪᓕᐊᔭᕋᓗᐊᕗᑦ ᐊᒻᒪᓗᒃᑕᐅᖅ ᐃᖅᑲᐅᒪᔪᒃᓴᐅᒐᑦᓯ ᐸᖅᑭᑦᑎᕕᒻᒥ ᑲᒪᕕᐅᔪᖅ ᓲᕐᓗ ᐃᒻᒥᓂᒃ 
ᐸᖅᑭᔪᓐᓇᖅᑐᑦ ᐃᓐᓇᑐᖃᐃᓐ ᑕᐃᒪᓐᓇᐃᑦᑐᒥᒃ ᑲᖏᖅᖠᓂᕐᒥ ᐸᖅᑭᑦᑎᕕᒃᑕᖃᒻᒪᑦ. ᑕᐃᑲᙵᑦ ᓅᑦᑎᖅᑕᐅᓪᓗᑎᒃ 
ᑲᑎᙵᔪᓂᒃ ᐊᖏᕐᕋᖃᑦᑎᐅᓚᐅᖅᑐᓂᒃ ᑕᐃᑯᖓ ᐸᖅᑭᑦᑎᕕᒻᒨᖅᑕᐅᓪᓗᑎᒃ. 
 
ᐃᑉᐸᒃᓴᖅ ᐅᖃᐅᓯᕆᖅᑰᓚᐅᖅᑕᕗᑦ ᐃᓐᓇᑐᖃᒃᑯᕕᒃ ᑕᐃᓐᓇ. ᐃᒻᒥᒃᑯᑦ ᐸᖅᑭᔪᓐᓇᖅᑐᑦ ᐃᓐᓇᑐᖃᐃᓐ. 
ᑕᒪᒃᑯᐊᕈᓘᔭᐃᑦ ᐸᖅᑭᑏᓐᓇᓂᕐᒧᑦ ᑲᒪᓂᐅᖃᑦᑕᖅᑐᑦ. ᑕᐃᒪᐃᑦᑐᕈᓘᔭᐅᖃᑦᑕᖅᐳᑦ ᖃᐅᑕᒫᑦᑎᐊᕐᓗ 
ᐸᖅᑭᔭᐅᖃᑦᑕᖅᑐᑎᒃ, ᐸᖅᑭᔭᐅᔭᕆᐊᖃᐃᓐᓇᖅᑐᓐ ᑕᐃᒃᑯᐊ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐸᓚᐃᔅ. ᐃᕝᔭᕈᑕᐃᓚᒃ. 
 



ᕿᑎᖅᑰ, ᓄᕕᐱᕆ 17, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

168

ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᑖᓐᓇ ᐊᐱᕐᓲᑎᒋᖅᑲᐅᔭᕋ ᑖᓐᓇ 
ᐱᔾᔪᑎᒋᓪᓗᒍ ᑭᐅᕋᑖᕋᕕᐅᒃ.  
 
ᐃᒡᓗᓕᑦᑕᖃᕐᒪᑦ ᖁᕐᓗᑐᕐᒥ ᑎᓴᒪᐅᓕᖅᑲᖓᓪᓗᑎᒃ ᐃᒡᓗ ᑲᑎᙵᔪᑦ ᐃᓐᓇᒃᑯᕕᐅᓪᓗᓂ ᐃᒡᓗᖃᕐᓱᑎᒃ 
ᑲᑎᙵᓪᓗᑎᒃ ᑎᓴᒪᐅᓕᖓᓪᓗᑎᒃ ᐃᒡᓗᒥ ᐊᑕᐅᓯᕐᒥ. ᑖᓐᓇ ᐃᒻᒥᓐᓂᒃ ᐊᖏᕐᕋᕆᔭᐅᓪᓗᑎᒃ ᐸᖅᑭᑦᑎᖃᑦᑕᖅᓱᑎᒃ 
ᐃᓐᓇᑐᖃᐃᑦ ᐃᓐᓇᑐᖃᐃᑦ ᑕᒪᒃᑯᐊ ᐃᒻᒥᓐᓂᒃ ᐸᖅᑭᒃᓯᕈᓐᓇᐃᓪᓕᔭᕌᖓᒥᒃ ᐊᐅᓪᓚᖅᑎᑕᐅᖃᑦᑕᕐᒪᑕ 
ᓄᓇᓕᑦᑎᓐᓂᒃ ᓄᓇᕘᓪᓗ ᓯᓚᑖᓄᐊᖅᑕᐅᒡᓗᑎᒃ ᐊᐱᖅᑯᑎᒌᓐᓇᖃᑦᑕᖅᑕᕗᑦ ᑕᐃᒪᙵᓕᒫᖅ ᑲᒪᖃᑦᑕᕐᓂᐊᖅᑐᒥᒃ 
ᑲᒪᕕᖕᒥᒃ ᐱᑕᖃᖁᓪᓗᒍ ᓂᕈᐊᖅᑕᐅᕕᒋᔭᕗᑦ ᓂᕈᐊᖅᓯᖅᑎᕗᓂᓛᒃ ᑕᒪᒃᑯᐊ ᑭᙴᒪᒃᖤᕐᒪᑕ ᓄᑖᓂᒡᓘᓐᓃᑦ 
ᐱᓕᕆᐊᒃᓴᓂᒃ. 
 
ᓴᖅᑭᖅᑐᖃᔾᔮᖏᑦᑐᖅ ᐸᖅᑭᒃᓯᕕᐅᓂᐊᖅᑐᓂᒃ 2006-2007 ᐊᑭᑐᔪᖅᑐᕈᑎᒃᓴᖓᓂ ᒥᓂᔅᑕ ᑐᓴᖅᑎᑦᑎᔪᓐᓇᖅᐹ 
ᖃᓄᐃᓕᖓᓕᕐᒪᖔᑕ 24-ᖑᔪᑦ ᑕᐃᒃᑯᐊ ᐸᖅᑭᒃᓯᕕᐅᔪᑦ. ᐱᔨᑦᑎᕋᕈᑕᐅᔪᑦ ᒫᓐᓇ ᓄᓇᕗᑦ ᐃᓗᐊᓂ. ᐊᒻᒪᓗ 
ᖃᔅᓯᐅᕙᑦ ᐱᔨᑦᑎᖅᑕᐅᔪᑦ. ᐃᒃᓯᕙᐅᑖᖅ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᐃᕝᔭᕈᑕᐃᓚᒃ. ᒥᓂᔅᑐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᐸᒃᓴᖅ ᐅᖃᐅᓯᕆᓪᓗᑎᒍ ᐃᓐᓇᑐᖃᐃᑦ 
ᐃᓛ ᐊᖏᕐᕋᖃᖅᑎᑕᐅᓂᖏᑦ ᐃᓛᓐᓂᒃᑯᑦ ᐅᐃᒻᒪᖃᑦᑕᖅᑰᕐᒪᑕ ᐃᒡᓗᐃᑦ ᓴᓇᔭᐅᔪᑦ ᐃᒡᓗᓕᕆᔨᕐᔪᐊᑯᓐᓄᑦ 
ᐅᕝᕙᓘᓐᓃᑦ ᐃᓐᓇᒃᑯᕕᐅᔪᑦ ᐅᖅᓱᖅᑑᕐᒥ ᐆᑦᑑᑎᒋᓗᒍ ᑎᓴᒪᐅᓕᖅᑲᖓᒻᒪᑦ ᑕᐃᓐᓇ ᐃᓐᓇᑐᖃᒃᑯᕕᐅᓪᓗᓂ 
ᐋᖅᑭᒃᓯᒪᔭᐅᔪᖅ ᐃᓐᓇᑐᖃᕐᓄᑦ ᐃᒡᓗᖏᓛᒃ ᓴᓇᒪᓂᖓ. 
 
ᐃᓐᓇᑐᖃᕐᓄᑦ ᐊᑐᕈᒥᓇᕐᓂᕐᓴᐅᒡᓗᓂ ᑖᒃᑯᐊ ᐊᔾᔨᒋᙱᑕᖏᑦ ᓇᓗᓇᐃᓚᐅᖅᑕᑦᑕ ᐃᑲᕐᕋᓄᑦ 24-ᓄᑦ 
ᐸᖅᑭᒃᓯᕕᐅᔪᑦ. ᐊᔾᔨᒌᙱᒻᒪᑕ ᕗᓂᐅᑉ ᓇᓗᓇᐃᖅᑲᐅᔭᖏᑦ ᐸᖅᑭᒃᓯᕕᐅᔪᑦ ᐃᑲᕐᕋᓄᓪᓗ 24-ᓄᑦ 7-ᓄᓪᓗ 
ᐱᓇᓱᐊᕈᓯᕐᒧ ᓕᒫᕐᒧᑦ ᐸᖅᑭᔭᐅᖃᑦᑕᖅᑐᑦ ᖃᐅᑕᒫᑦ ᐊᔾᔨᒋᙱᒻᒪᒋᑦ ᐱᔨᑦᑎᕈᑏᑦ ᐃᓛᒃᑰᖓᒻᒪᑕ ᑕᒪᒃᑯᐊ 
ᐸᖅᑭᔭᐅᕆᐊᓕᒻᒪᕇᑦ ᐸᖅᑭᔭᐅᕆᐊᖃᓗᐊᙱᑐᓪᓗ ᐊᐅᓚᒃᑲᑦᑎᒍ.  
 
ᐃᒃᐸᒃᓴᖅ ᐅᖃᓚᐅᕋᒪ ᓄᓇᕗᒥ ᖁᓕᐅᒻᒪᑕ ᓄᓇᕗᒥ ᐸᖅᑭᒃᓯᕕᐅᔪᑦ ᓲᕐᓗ ᒪᑯᐊ ᐃᓱᒪᖃᑦᑎᐊᖏᑦᑐᑦ 
ᑲᒪᕕᒋᖃᑦᑕᕐᕕᒋᖃᑦᑕᖅᑕᖏᑦ ᐃᓱᒪᓕᕆᕝᕖᓪᓗ ᐊᒻᒪᓗᑦᑕᐅᖅ ᕗᓂᐅᑉ ᐅᖃᐅᓯᕆᖅᑲᐅᔭᖓ 
ᐸᖅᑭᔭᐅᔭᕆᐊᖃᓪᓚᕆᑦᑐᑦ ᐆᑦᑑᑎᒋᓗᒍ ᓇᔭ ᐃᓴᕕᓚ ᐊᖏᕐᕋᖓ ᐃᒡᓗᓕᒑᕐᔪᒻᒦᑦᑐᖅ ᐸᖅᑭᒃᓯᕕᒃ ᕗᓂ 
ᓇᓗᓇᐃᕐᓯᕋᑖᕐᒪᑦ ᑲᖏᖅᖠᓂᕐᒦᑦᑐᓄᑦ.  
 
ᑕᒡᕙ ᑖᒃᑯᐊ ᓄᓇᕗᒻᒦᑦᑐᑦ ᐅᓪᓗᒥ ᐅᓪᓗᒥᒧᑦ ᑎᑭᓪᓗᒍ ᑕᒪᒃᑯᐊ ᐃᓐᓄᒃᓯᒍᓐᓇᖏᒻᒪᑕ ᓄᓇᕗᒻᒥᐅᓕᒫᑦᑎᐊᓄᑦ 
ᑭᙴᒪᔭᐅᔪᓂᒃ ᐃᓛ ᐃᑲᔪᕈᓐᓇᕋᓗᐊᖅᑕᕗᑦ ᐃᓐᓇᑐᖃᐃᑦ ᐊᖏᕐᕋᒥᓂ ᐸᖅᑭᔭᐅᔾᔪᑎᒋᔭᖏᓐᓄᑦ ᑭᓯᐊᓂ ᐄ 
ᓱᓕᔪᕐᖑᓇ ᐃᓛᓐᓂᒃᑯᑦ ᐃᓐᓇᑐᖃᐃᑦ ᐸᖅᑭᔭᐅᖏᓐᓇᓕᕆᐊᖃᖅᐸᒻᒪᑕ ᑕᒪᒃᑯᐊ ᐸᖅᑭᒃᓯᕕᒋᔭᕗᑦ 
ᐃᓘᓐᓇᖏᓐᓄᑦ ᑭᙴᒪᔭᐅᔪᓄᑦ ᐸᖅᑭᒃᓯᕈᓐᓇᖃᑦᑕᖏᒻᒪᑕ ᑕᐃᒪᐃᓕᐅᕌᖓᑦ ᐊᐅᓪᓚᑎᑦᑎᖃᑦᑕᖅᑐᑦ ᓄᓇᕗᑦ 
ᓯᓚᑖᓄᑦ ᐸᖅᑭᔭᐅᔭᕆᐊᖃᖅᑐᓄᑦ ᐸᖅᑭᒃᓯᖃᑦᑕᖏᑎᓪᓗᒋᑦ.  
 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᐃᕝᔭᒍᑕᐃᓚ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃᑲᓐᓂᖔᓯᑦ ᒥᓂᔅᑖ. ᐄ ᖃᐅᔨᒪᑦᑎᐊᖅᑐᒍᑦ ᑎᓴᒪᐅᓕᖅᑲᖓᔪᑦ ᑕᐃᒃᑯᐊ 
ᐃᒡᓗᐃᑦ ᓄᓇᑦᑎᓐᓂ ᐃᓐᓇᑐᖃᕐᓄᑦ ᓇᔪᒐᕆᔭᐅᒻᒪᑕ ᐃᒻᒥᓂᒃ ᐸᖅᑭᔪᓐᓇᖅᑐᓄᑦ. ᐃᓐᓇᑐᖃᖅᑕᐅᖅ 
ᓅᑕᐅᓚᐅᕐᒥᒻᒪᑦ ᐃᓛ ᓅᑕᐅᕋᑖᓚᐅᕐᒥᒻᒪᑦ ᑎᓴᒪᐅᓕᖅᑲᖓᔪᒥ ᐃᒡᓗᒥ ᑕᐃᑲᙵᑦ ᐃᒻᒥᓂᒃ  

ᐸᖅᑭᒃᓯᒍᓐᓇᐃᓪᓕᒐᒥ. ᑕᐃᓐᓇᓕ ᐱᓚᕿᓚᐅᖅᑐᖅ ᐸᓂᐊᑕ ᑎᒍᓚᐅᕐᒪᒍ ᐊᖏᕐᕋᖓᓂᒥᐅᑕᐅᓕᕐᓂᐊᕐᒪᑦ. 
ᑕᐃᒪᓐᓇ ᐱᔾᔪᑎᒋᓪᓗᒍ ᐊᐱᕐᓱᖅᑐᑦ ᑕᖅᑲᒃᑯᐊ ᑭᙴᒪᖅᓯᖅᑐᑦ ᐸᖅᑭᒃᓯᕕᐅᖏᓐᓇᖃᑦᑕᓂᐊᖅᑐᓂᒃ 
ᑲᒪᔨᖃᐃᓐᓇᕐᓗᑎᒃ. 
 
ᐱᖃᑖ ᐊᐱᖅᑯᑎᒋᓂᐊᖅᑕᕋ ᒐᕙᒪᒃᑯᖏᑦ ᓄᓇᕘᑦ ᐅᑎᖅᑎᑦᑎᓯᒪᓕᖅᐹᑦ ᓄᓇᕗᒥᐅᑕᕐᓂᒃ ᓯᕕᑐᔪᒧᑦ 
ᐸᖅᑭᔭᐅᖅᓲᔭᕐᓂᑯᓂᒃ ᓄᓇᕗᑦ ᓯᓚᑖᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᐃᕝᔭᒍᑕᐃᓛ. ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑕᖅ. ᒫᓐᓇ ᐃᒪᐃᓕᖓᖕᒪᑦ ᐱᓕᕆᕕᒃᐳᓐ 
ᐳᓚᕋᑲᑕᒃᑐᓐ ᐊᑐᓂ ᑕᐃᒃᑯᐊ ᐸᖅᑭᔭᐅᔪᓄᑦ ᓄᓇᕗᑦ ᓯᓚᑖᓃᑦᑐᓄᑦ ᐃᓚᖏᑦ ᓄᓇᕗᒥᑦ ᓯᓚᑖᓂᖏᓐᓇᓕᖅᑐᑦ 
ᐃᓅᕋᑖᕐᓂᑰᑎᓪᓗᒋᑦ ᐃᓚᖏᓪᓗ ᑕᐅᓄᖓᐅᔾᔭᐅᕋᑖᕐᓂᑯᐃᑦ ᓄᓇᕗᑦ ᓯᓚᑖᓄᒃ. 
 
56-ᐅᖕᒪᑕᐃᒃᑯᐊ ᐳᓛᕆᐊᓚᐅᖅᑕᕗᑦ ᐸᖅᑭᔭᐅᔭᕆᐊᓖᑦ, ᐃᓚᖓᑦ ᒫᓐᓇ ᐱᓕᕆᓇᓱᒃᑕᕗᑦ ᖃᐅᔨᓴᕋᓱᒃᑕᕗᑦ 
ᒫᓐᓇ ᕿᒥᕐᕈᓇᖕᓂᐊᖅᑕᕗᑦ ᑐᑭᓯᕚᓪᓕᖁᓪᓗᑕ ᑭᓱᓂᒃ ᑭᙳᒪᒃᖠᕐᒪᖔᑕ ᐊᑐᓂ ᑕᐃᒃᑯᐊ ᐸᖅᑭᔭᐅᔪᑦ.  
 
ᓄᓇᕗᒥ ᑭᙳᒪᔭᖏᑦ ᑭᓲᖕᒪᖓᑕ ᐃᒻᒪᖃ 56-ᖑᔪᑦ ᐸᖅᑭᔪᓐᓇᕐᒪᖔᑦᑎᒍᑦ ᖃᐅᔨᒪᖏᒃᑲᓗᐊᖅᑐᒍᑦ ᑕᓐᓇ 
ᐱᔾᔪᑎᒋᓪᓗᒍ ᕿᒥᕐᕈᓇᒍᑎᒋᔭᕗᑦ ᑕᒪᑐᒥᖓ. ᕿᒥᕐᕈᓇᓕᒐᖕᒥᔪᒍᑦ ᐊᒡᓚᒡᕕᑦᑎᓐᓂ 
ᐃᑲᔪᖅᑐᐃᔾᔪᑕᐅᖃᑦᑕᕐᓂᐊᖅᑐᓂ ᓄᓇᓕᖕᓂᕐᒥᐅᑕᓄᑦ ᐊᒻᒪᓗ ᐊᖏᓪᓕᒋᐊᕐᒥᔭᕗᑦ ᑖᒃᑯᐊ ᐊᖏᕐᕋᖏᓐᓄᑦ 
ᐳᓚᕋᖢᑎᒃ. 
 
ᐃᓛ ᐳᓚᕋᖃᑦᑕᖅᑐᑦ ᐊᖏᕐᕋᕆᔭᐅᔪᓄᑦ ᐸᖅᑭᒃᖠᖅᖢᑎᒃ ᑕᒃᑯᐊ ᐅᑎᖅᑎᑕᓄᑦ ᓄᓇᕗᒧᑦ 
ᐅᑎᖅᑎᑦᑎᓐᓇᖏᓐᓇᑎᒍᑦ ᐸᖅᑭᔭᐅᕕᖃᖏᒻᒪᑕ ᑕᐃᒃᑯᐊ ᓄᓇᕗᑦ ᓯᓚᑖᓃᑦᑐᑦ ᐸᖅᑭᔭᐅᔭᕆᐊᖃᖅᑎᓪᓗᒋᓪᓗ 
ᐅᖅᓱᖅᑑᕐᒥᐅᑦ ᐃᒡᓗᓕᖕᒥᓗ ᐸᖅᑭᕕᐅᔪᑦ ᐋᖅᑭᑦᑎᐊᖅᐸᑕ ᐅᕝᕙᓘᓐᓃᑦ ᐸᖅᑭᒃᖠᕕᒃᑕᖃᓕᖅᐸᑦ ᓄᓇᕗᑉ 
ᓯᓚᑖᓃᑦᑐᑦ ᐅᑎᖅᑎᑕᐅᔪᓐᓇᖅᑐᑦ ᒫᓐᓇᐅᔪᖅ ᑭᙴᒪᔭᖏᓐᓂ ᓄᓇᕗᑦ ᓯᓚᑖᓂᑦᑐᑦ ᐊᖑᒻᒪᑎᒃᖠᕈᓐᓇᖏᓐᓇᑦᑕ. 
ᖁᔭᓐᓇᒦᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐃᕝᔭᕈᑕᐃᓚᖅ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᑦ ᒪᑕᒻ ᒥᓂᔅᑕ. ᑖᓐᓇᖃᐃ ᒥᓂᔅᑕᕆᔭᐅᔪᖅ 
ᓇᓗᓇᐃᖅᓯᔪᓐᓇᖅᐸ 24ᓄᑦ ᐃᑲᕐᕋᓄᑦ ᒪᑐᐃᖓᖃᑦᑕᕐᓂᐊᖅᑐᓄᑦ ᐱᑕᖃᕆᐊᖃᕐᒪᖔᑦ ᑕᒫᓂ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᕝᔭᕈᑕᐃᓚᖅ. ᒪᑕᒻ ᒥᓂᔅᑐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᖃᖅᑲᐅᒐᒪ ᒫᓐᓇ 56ᓂᒃ ᖃᐅᔨᒪᔮᖃᖅᑐᒍᑦ 
ᑲᒪᒋᔭᐅᖏᓐᓇᖃᑦᑕᕆᐊᖃᕐᓂᐊᖅᑐᓂᑦ ᑕᐃᒪᙵᓕᒫᖅ ᐅᓪᓗᑯᓪᓗ ᐅᓐᓄᐊᓕᒫᒃᑯᓪᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐃᕝᔭᕈᑕᐃᓚᖅ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᒪᑖᒻ ᒥᓂᔅᑐ. ᑖᓐᓇ ᑭᖑᓪᓕᖅᐹᕆᓂᐊᖅᑕᕋ ᑖᔅᓱᒧᖓ ᒥᓂᔅᑕᒧᑦ. 
ᖃᐅᔨᒃᑲᐃᔪᓐᓇᖅᐸᖃᐃ ᖃᓄᐃᑦᑐᓂᒃ ᒪᓕᒐᖃᕐᒪᖔᑦ ᐅᕝᕙᓘᓐᓃᑦ ᐃᓱᒪᒃᓴᖅᓯᐅᕈᑎᖃᕐᒪᖔᑦ ᑕᐃᒃᑯᐊ 
ᑲᒪᒋᔭᐅᔪᓐᓇᕐᓂᐊᕐᒪᖓᑕ ᒪᒃᑯᒃᑐᑦ  

ᑲᒪᒋᔭᐅᖏᓐᓇᖃᑦᑕᕆᐊᓖᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᕝᔭᕈᑕᐃᓚᖅ. ᒪᑕᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒃᑯᐊ ᒫᓐᓇ ᒪᓕᒐᐃᑦ ᐊᑐᖃᑦᑕᖅᑕᕗᑦ 
ᒪᒃᑯᒃᑐᓄᑦ ᑐᕌᖓᔪᑦ ᒪᒃᑯᒃᑐᓂᒃ ᐃᓚᓕᐅᔾᔨᓯᒪᔪᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒪᑕᒻ ᒥᓂᔅᑐ. ᒥᔅᑕ ᐃᕝᔭᕈᑕᐃᓚᖅ. ᒥᔅᑕ ᐲᑐᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᐊᐱᖅᓱᖃᑦᑕᖅᑎᓪᓗᒍ ᓈᓚᑲᐃᓐᓇᕋᒪ ᒪᓕᒐᓕᐅᖅᑎᐅᖃᑎᒐ. 
ᓄᒫᑦᑕᒃᐸᓪᓕᐊᑐᐃᓐᓇᓕᖅᑐᖓ ᒪᑯᐊ ᑭᙴᒪᔭᕗᑦ ᐅᓄᖅᑐᕐᔪᐊᒻᒪᕆᐊᓘᖕᒪᑕ ᓄᓇᕗᑦ ᐃᓗᐊᓂ.  
 
ᒥᓂᔅᑕᐅᔪᒪᒐᔭᖏᓚ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑎᒍᒥᐊᖅᑎᐅᓗᖓ ᐱᔭᒃᓴᕗᑦ ᐅᓄᖅᑐᕐᔪᐊᒻᒪᕆᐊᓘᖕᒪᑕ 
ᐊᒻᒪᓗ ᒪᒃᑯᐊ ᐱᑕᖃᖏᑦᑐᑦ ᐃᓐᓇᕐᓄᑦ ᑐᕌᖓᔪᑦ ᒪᒃᑯᒃᑐᓄᓪᓗ ᐊᓯᖏᓐᓄᓗ ᐃᓄᖃᐅᖅᑐᐊᓘᔪᒍᑦ ᓱᖃᐃᒻᒪ 
ᓂᕈᐊᖅᑕᐅᕝᕕᓐᓂ ᑕᔅᓱᒥᖓᑦᓴᐃᓐᓇᖅᑕᐅᖅ ᑭᙴᒪᒋᔭᖃᕐᒪᑕ. 
 
ᒪᓕᒐᓕᐅᖅᑎᐅᖃᑎᒃᑲ ᑕᐃᒪᐃᑐᐃᓐᓇᖅᑐᒃᓴᐅᒋᓪᓗᑎᒃ ᓯᕗᓂᒃᓴᑦᑎᓐᓂ ᑕᐃᒃᑯᐊ ᐊᕕᒃᑐᖅᓯᒪᔪᑦ ᐋᓐᓂᐊᕖᑦ 
ᐊᖏᕐᕋᒧᑦ ᖃᓂᓐᓂᖅᓴᒧᑦ ᑕᐃᒪᓐᓇ ᑕᐃᒎᓯᓕᖕᒥᑦ ᐃᓕᕆᐊᖃᕐᒪᑕ ᒐᕙᒪᒃᑯᑦ ᐋᓐᓂᐊᖃᖏᓐᓂᖅᓴᐅᔪᓐᓇᕐᓂᐊᕐᒪᑦ 
ᐊᐱᖅᑯᑎᖃᕐᕕᒋᒐᒃᑰᓇ, ᐊᕐᕋᓂ ᔭᓗᓇᐃᕝᒥ ᑐᔪᕐᒥᕕᒃ ᑕᑯᔭᖅᑐᓚᐅᖅᓯᒪᒐᑦᑎᒃᑯᑦ . 
 
ᒥᔅᑕ ᐸᓚᐃᔅ ᐅᖃᓚᐅᖅᓯᒪᒋᓪᓗᓂ ᑎᓴᒪᓄᑦ ᓱᓕᒎᖅ ᐊᕐᕋᒍᓄᑦ ᐊᑐᖅᑐᐊᕈᑎᖏᑦᑕ ᐊᖏᕈᑎᖏᑦ ᐊᑐᕐᓂᐊᕐᒪᑕ, 
ᐃᓱᒪᒃᓴᖅᓯᐅᕐᒪᑕᓗᒎᖅ ᑐᔪᕐᒥᕕᒃᓴᒥᒃ ᓇᖕᒥᓂᖅ ᐃᒡᓗᓕᐅᑦᑎᐊᒻᒪᕆᖕᓂᐊᕐᒪᖔᑦ ᐃᒃᑯᐊ ᐅᓄᖅᑐᑦ ᓄᓇᖅᑲᑎᒃᑲ 
ᑕᐃᑯᙵᐅᖃᑦᑕᕐᒪᑕ ᐅᑎᕐᕕᕈᓇᐃᑦ ᐅᖃᓪᓚᒡᕕᒋᓂᐊᖅᐸᕐᒪ ᑕᐃᒪᐃᓕᐅᖃᑦᑕᕋᒃᑭᓂᒃᑯᐊ 
ᑐᓴᖅᑎᑕᐅᕈᓘᔭᖃᑦᑕᖅᑐᖓ ᖃᓄᖅ ᑕᐃᓐᓇ ᑐᔪᕐᒥᕕᒃ ᐃᓱᒪᒋᔭᐅᒻᒪᖔᑦ.  
 
ᐃᓐᓇᐅᓂᖅᓴᖅ ᑕᐃᑲᓂ ᐱᕐᓗᐊᕿᔪᕕᓂᐊᓘᒻᒪᑦ ᑐᔪᕐᒥᕕᒻᒥ. ᐅᕕᓂᓐᓂᐊᕐᕕᒻᒥ ᓯᐊᕐᕆᑦᑐᒥᓂᐊᓘᒻᒪᑦ, 
ᖃᓄᐃᓕᐅᕈᓐᓇᐃᓕᓕᖅᑐᓂᓗ, ᐹᒥᓪᓗ ᒪᑐᐃᖅᓯᔪᓐᓇᐃᓕᓪᓗᓂ.  

ᑕᐃᒪᓐᓇᐅᒻᒪᑦ. 20-ᓂᑦ ᐊᕐᕌᒍᓂᑦ ᐱᑐᖃᐅᑎᒋᓕᕐᒪᑦ ᑕᐃᓐᓇ ᑐᔪᕐᒥᕕᒋᔭᕗᑦ ᔭᓗᓇᐃᒥ. ᐃᐊᑦᒪᓐᑕᓐᒥᓕ ᑕᐃᓐᓇ 
ᑐᔪᕐᒥᕕᒃ ᐅᖃᐱᓘᑎᒋᔭᐅᓚᐅᖅᓯᒪᙱᒻᒪᑦ.  
 
ᑕᐃᑯᙵᖔᕈᒪᔪᐃᓐᓇᐅᖃᑦᑕᖅᑐᑎᓪᓗ ᔭᓗᓇᐃᒨᙱᖔᕐᓗᑎᒃ. ᑕᐃᒪᐃᑦᑑᒻᒪᑦ. ᒪᐃᒥ ᒪᑯᐊ ᐃᓪᓗᐃᑦ 
ᐊᑐᖅᑐᐊᖅᑕᐅᓂᖏᑦ ᒐᕙᒪᒃᑯᓐᓄᑦ ᐅᖃᐅᓯᕆᕈᓘᔭᖃᑦᑕᓚᐅᕋᑦᑎᒍ ᒪᕐᕉᓐᓄᑦ ᐊᕐᕌᒎᓐᓄᑦ ᓱᓕ ᑎᑭᓚᐅᖅᑎᓐᓇᒍ 
ᐅᖃᐅᓯᕆᖃᑦᑕᖅᐸᒌᓕᕋᑦᑎᒍ ᐱᐅᓂᖅᓴᐅᖅᑰᕐᒪᑦ. ᐃᓱᒪᔅᓴᖅᓯᐅᕈᑎᒋᕙᒌᓕᕐᓗᑎᒍ 
ᑕᐃᒪᐃᓕᐅᖅᑳᕆᐊᖃᖅᑰᖅᑐᒍᑦ ᐅᐸᓗᖓᖅᑎᑕᐅᕈᓗᑦᑕᕐᓂᐊᕐᒥᒐᑦᑕ ᐊᒻᒪᓗ ᐃᓗᐊᙱᑦᑐᖔᕐᒥᑦ 
ᐊᑐᑐᐃᓐᓇᕆᐊᖃᕋᑦᑕ. 
 
20 ᐊᕐᕌᒍᑦ ᐃᒻᒪᒃᑲᓐᓂᖅ ᓈᒻᒪᑦᑐᔅᓴᐅᓚᐅᖅᑑᒐᓗᐊᑦ ᑭᓯᐊᓂ ᐅᓪᓗᒥᒧᑦ ᑎᑭᒻᒪᑕ ᐊᖑᒻᒪᑎᒍᓐᓃᕐᒪᑕ ᑕᒪᒃᑯᓄᖓ 
ᒪᓕᒐᓄᑦ ᐊᓯᖏᓐᓄᓪᓗ. ᒪᑯᐊᓗ ᐅᖃᐱᓘᑎᔅᓴᐃᑦ ᐅᓄᖅᓯᕙᓪᓕᐊᑐᐃᓐᓇᓕᕐᒪᑕ. ᑕᐃᓐᓇᓗ 
ᐊᐅᓚᑦᑎᔨᑐᐃᓐᓇᐅᒐᒥ ᐅᖃᐱᓗᕝᕕᐅᔪᕐᔪᐊᒻᒪᕆᐊᓘᖃᑦᑕᖅᑐᓂᒎᖅ ᑭᓯᐊᓂᒎᖅ ᖃᓄᒃᑲᓐᓂᖅ ᐱᕕᖃᙱᒻᒪᑦ.  
 
ᑕᐃᒪᐃᑦᑑᑉᐸᑦ ᐊᖓᔪᖅᑳᖃᐃ ᓂᓪᓕᐅᑎᖃᑲᐃᓐᓇᕈᓐᓴᕐᓂᐊᖅᑐᖅ ᕿᒥᕐᕈᓂᕐᒪᖔᑦ ᒪᑯᓂᖓ ᐊᓯᐊᒎᖓᕐᕕᕈᑎᓂᑦ 
ᐅᕝᕙᓘᓐᓃᑦ ᐃᒃᑯᐊ ᐊᖏᕈᑎᓂᑦ ᐊᖏᕈᑎᓂᑦ ᐊᑎᓕᐅᖅᓯᒪᔪᑦ ᑕᒪᒃᑯᓄᖓ ᐃᓪᓗᓄᑦ 
ᐃᓗᐸᔮᕐᓂᖅᓴᐅᓕᖅᑎᑦᑎᔪᓐᓇᕐᒪᖔᖅ, ᐊᑦᑕᓇᐃᖅᑕᐅᓯᒪᓂᖅᓴᐅᔪᓐᓇᕐᒪᖔᕐᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕈᐊᖅᑕᐅᕕᓐᓂᑦᑕᐅᖅ ᐱᑕᖃᐅᕈᓘᔭᕐᒪᑦ 
ᐃᖢᕐᕕᐅᙱᑦᑐᓂᑦ ᑕᐃᑲᓂ ᔭᓗᓇᐃᒥ ᑖᓐᓇ ᐃᖢᕕᖃᙱᑦᑑᓂᕋᐃᔪᖅ. ᑐᔪᕐᒥᕕᒻᒥ ᓴᓇᓂᐊᕈᑦᑕ, ᐅᕝᕙᓘᓐᓃᑦ 
ᓴᓇᓚᐅᙱᓂᑦᑎᓐᓂ ᐃᓱᒪᔅᓴᖅᓯᐅᕈᑎᖃᓕᕈᑦᑕᓘᓐᓃᑦ. ᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐊᑭᓕᖅᓱᐃᖃᑦᑕᕐᒪᑕ 
ᑐᔪᕐᒥᕕᓐᓂᑦ ᓄᓇᕗᑦ ᐃᓗᐊᓂ ᐊᒻᒪᓗ ᓯᓚᑖᓂ.  
 
ᓴᓇᒋᐊᓚᐅᙱᓂᑦᑎᓐᓂᑦ ᓄᑖᙳᕆᐊᖅᑎᑦᑎᓚᐅᙱᓂᑦᑎᓐᓂ ᐋᔩᖃᑎᒌᓐᓂᒃᑯᑦ, 
ᑲᑎᖃᑎᖃᒃᑲᓐᓂᓚᐅᙱᓂᑦᑎᓐᓂᑦ ᑲᓇᑕᐅᑉ ᒐᕙᒪᒃᑯᑦ ᐅᖃᖃᑎᒋᖅᑳᕆᐊᖃᖅᑕᕗᑦ ᑮᓇᐅᔭᖅᑐᕈᑎᔅᓴᖏᓐᓄᑦ 
ᐊᑐᖅᑐᔅᓴᐃᑦ ᐊᖏᓪᓕᒋᐊᕈᓐᓇᕐᒪᖔᑕ. 
 
ᑐᔪᕐᒥᕖᑦ ᒥᔅᓵᓄᑦ ᒪᓕᒐᓕᐅᕐᓂᐊᕈᑦᑕ ᓲᕐᓗ ᐃᐊᑦᒪᓐᑕᓐᒥ, ᐋᑐᕚᒥ ᐅᕙᓂᓘᓐᓃᑦ ᐊᔾᔨᒌᙱᑦᑐᓂᑦ ᒪᓕᒐᕐᓂᑦ 
ᒪᓕᑦᑐᑎᒃ ᐅᕝᕙᓘᓐᓃᑦ ᐱᐅᓯᖏᓐᓂᑦ ᐊᔾᔨᒋᙱᑕᖏᓐᓂᑦ ᐊᑐᖅᑐᑎᒃ ᐊᐅᓚᑦᑎᖃᑦᑕᕐᒪᑕ. ᓄᓇᕗᒻᒥᐅᑦ 
ᑐᔪᕐᒥᕕᓕᐊᕐᓂᐊᕈᓂ ᐃᐊᑦᒪᓐᑕᓐᒥ, ᐋᑐᕚᒥ ᐅᕝᕙᓘᓐᓃᑦ ᐃᖃᓗᓐᓂ, ᐃᖃᓗᑦᑑᑦᑎᐊᕐᒥᑦ ᐅᕝᕙᓘᓐᓃᑦ 
ᑲᖏᖅᖠᓂᕐᒥ ᖃᐅᔨᒪᕙᒌᓪᓗᐊᖅᑐᑦ ᖃᓄᐃᑦᑐᓂᑦ ᒪᓕᒐᖃᕐᒪᖔᓐ ᖃᓄᐃᑦᑐᓂᓪᓗ ᐱᔨᑦᑎᕈᑎᓂᑦ 
ᓴᖅᑭᔮᕐᕕᐅᓂᐊᕐᒪᖔᓐ. 
 
ᑖᓐᓇ ᑲᒪᒋᔪᒪᒻᒥᔭᕗᑦ ᐃᓘᓐᓇᖏᑦ ᒪᓕᑦᑕᐅᔭᕆᐊᓖᑦ ᐊᔾᔨᒌᓕᕐᓂᐊᕐᒪᑕ ᐊᑐᖅᑕᐅᔪᐃᓐᓇᐅᓕᕐᓗᑎᓪᓗ 
ᑐᔪᕐᒥᕕᓐᓂᑦ. 
 
ᐄ, ᖃᐅᔨᒪᔪᖓ ᐃᓱᒫᓘᑎᖃᐅᕐᒪᑕ ᑕᐃᒃᑯᙵᖃᑦᑕᖅᑐᑦ ᐊᒻᒪᓗ ᒫᓐᓇᒧᑦ ᑎᑭᑦᑐᒍ, ᐃᒃᑯᐊ ᕿᑎᕐᒥᐅᑦ ᓯᓂᑦᑕᕐᕖᑦ 
ᐊᑐᖃᑦᑕᕐᓂᐊᕐᒪᖔᓐ ᔭᓗᓇᐃᒥ ᓇᓗᔪᖓ ᓱᓕ ᑭᓯᐊᓂ ᐊᕐᕌᒎᒃ ᒪᕐᕉᒃ ᓱᓕ ᐱᕕᖃᖅᑐᒍᑦ ᑕᒪᑐᒥᖓ 
ᑲᒪᒃᑲᓐᓂᕈᓐᓇᕐᓗᑕ. ᕿᒥᕐᕈᓇᒍᓐᓇᕐᒥᔭᕗᑦ ᐊᒻᒪᓗ ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ ᐃᖃᓗᑦᑑᑦᑎᐊᕐᒥᐅᑦ, ᑕᐃᒃᑯᐊ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐅᖃᓚᐅᕐᓯᒪᔪᖓ ᖃᓄᖅᑑᕈᑎᒃᓴᓂᒃ ᐱᑕᖃᑐᐊᖅᐸᑦ ᐅᖃᐅᔾᔭᐅᔪᓐᓇᖅᑐᖓ 
ᓇᓖᕌᕈᑎᖃᕈᔅᓯᓘᓐᓃᑦ ᐅᖃᐅᔾᔭᐅᔪᓐᓇᖅᑐᖓ ᕿᑎᕐᒥᐅᓂᑦ ᑭᕙᓪᓕᕐᒥ ᒫᓂᓗ. ᐃᓱᒪᓕᐅᕈᑎᒋᓂᐊᖅᑕᕗᑦ ᑭᓯᐊᓂ 
ᓯᕗᕐᖓᒍᑦ  

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᓇᑕᒥ ᐊᖏᕐᓯᖅᑳᕆᐊᓖᑦ ᖃᔅᓯᓂᒃ ᐊᑭᓕᖅᓱᐃᖃᑦᑕᕐᓂᐊᕐᒪᖔᑦ ᖃᐅᑕᒫᕐᓯᐅᑎᓄᑦ 
ᐊᒻᒪᓗ ᐊᐅᓚᑦᑎᔾᔪᑎᓄᑦ. ᑕᐃᒪᐃᓕᖓᕗᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑖᒻ ᒥᓂᔅᑐ. ᒥᔅᑐ ᐲᑕᓴᓐ. 
 
ᐲᑕᓴᓐ: (ᑐᓵᔨᑎᒍᑦ) ᖁᔭᓐᓇᒦᒃ ᖁᔭᓐᓇᒦᖅᓱᒍᓗ ᑖᓐᓇ ᒥᓂᔅᑕᕆᔭᐅᔪᖅ ᑕᒪᑐᒥᖓ ᑐᓴᒃᑲᐃᒻᒪᑦ ᑕᒪᒃᑯᐊ 
ᐅᖃᐅᓯᕆᒐᑦᑎᒃᑯ ᒫᓐᓇ ᐊᕐᕌᒍᓪᓗ ᐱᖓᓱᑦ ᓱᓕ ᐊᑐᕐᓂᐊᖅᑕᕗᑦ ᐃᓱᓕᓚᐅᖅᑎᓐᓇᒋᑦ ᑕᐃᒃᑯᐊ ᐊᑐᖅᑐᐊᕐᓂᕐᒧᑦ 
ᐊᖏᕈᑏᑦ ᐅᐸᓗᖓᐃᓯᒪᔪᕕᔾᔪᐊᕌᓗᙳᕈᓐᓇᖅᑐᒍᑦ ᐅᖃᐅᓯᕆᓯᒋᐊᕋᑦᑎᒃᑯ ᐅᓪᓗᒥ ᐊᐱᕆᔭᐅᖏᓐᓇᖃᑦᑕᕋᒪ 
ᖃᓄᐃᓕᐅᖅᑕᐅᓂᐊᕐᒪᖔᑦ. 
 
ᑭᒡᒍᑎᒃᓴᖃᕆᐊᖃᖃᑦᑕᖅᓱᖓ ᑕᐃᓐᓇ ᐃᖃᓗᑦᑑᑦᑎᐊᕐᒥ ᑐᔪᕐᒥᕕᒃ ᑎᑎᕋᕐᕕᒻᒪᐃᓐᓇ ᐊᑭᑦᑎᐊᖓᓃᒻᒪᑦ ᖃᓂᒋ 
ᐊᑭᑦᑎᐊᖓᓃᓐᓇᒪᓗ ᐅᐸᒃᑕᐅᓐᓇᓲᖑᔪᖓ ᐊᑲᐅᙱᓕᐅᕈᑏᑦ ᒥᒃᓵᓄᑦ ᐅᓂᒃᑲᐅᔾᔭᐅᔭᖅᑐᖅᖢᖓ ᖃᔅᓯᓂᒡᓗ 
ᕿᑎᕐᒥᐅᓂᑦ ᖃᔅᓯᑦ ᐃᖃᓗᑦᑑᑦᑎᐊᕐᒧᑦ ᑐᔪᕐᒥᔭᖅᑐᕈᓐᓇᖃᑦᑕᕐᓂᐊᖅᐸᑦ ᐃᖏᕐᕋᑦᑎᐊᓕᖅᐸᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᑖᒻ ᒥᓂᔅᑐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 16-ᓂᒃ ᐃᒡᓕᖃᕐᓂᐊᖅᑐᖅ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒪᑖᒻ ᒥᓂᔅᑕ 16-ᓚᒐᕕᑦ 16-ᓂᒎᖅ ᐃᒡᓕᓕᒃ 
ᖃᑕᙳᑎᒌᓅᑦ ᓲᕐᓗ ᑎᑭᑦᑐᖃᕌᖓᑦ ᐋᓐᓂᐊᕕᓕᐊᖅᑐᒥᒃ ᓱᕈᓯᐅᑉᐸᑦ ᒪᓕᑦᑎᖃᖃᑦᑕᕆᐊᖃᕐᒪᑦ ᐊᓈᓇᖓᓄᑦ 
ᐊᓈᓇᖓᓂᑦ ᐅᕝᕙᓘᓐᓃᑦ ᐊᑖᑕᖓᓂᒃ ᑖᒃᑯᐊ ᐃᓂᒃᓴᖃᖅᑐᐃᓐᓇᐅᔪᖅᓇᖅᐹᑦ ᖁᔭᓐᓇᖁᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᐊ ᐋᓐᓂᐊᕕᓕᐊᖅᑐᑦ 
ᐃᓂᒃᓴᖃᕐᓂᐊᖅᑐᑦ ᐊᒻᒪᓗ ᒪᓕᒃᑎᖏᑦ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓇᓗᓇᐃᕆᐊᒃᑲᓐᓂᑐᐃᓐᓇᕐᓗᒍ ᐃᒃᐸᒃᓴᖅ ᐅᖃᒡᓚᒃᓱᑎᑦ 2007 
ᐱᒋᐊᓕᓵᕐᓂᖓᓂᒎᖅ ᑕᐃᓐᓇ ᒪᑐᐃᓛᕐᒪᑦ ᑐᔪᕐᒥᕕᒃ ᑎᑎᖅᑲᖁᑎᖃᐅᕈᓘᔭᓕᕋᒪ ᒥᓂᔅᑕᕕᓂᐅᓚᐅᖅᑐᒥᒃ ᐊᒻᒪᓗ 
ᐃᓕᓐᓂᒃ ᒥᔅᑐ ᕙᓚᐃᓗ ᐅᖃᓚᐅᖅᖢᓂ ᐃᓐᓇ ᑎᑭᑉᐸᑦ ᒪᑐᐃᓛᖅᑐᖅ 2004 ᐋᒃᑲᓕᐊᓰᑦ 2005-ᒥᑦ 2006-
ᖑᓚᐅᖅᑐᓂ ᐊᒻᒪ 2007-ᓚᖤᖅᐳᑎᑦ.  
 
ᖃᖓ ᐊᑐᖅᑕᐅᔪᓐᓇᕐᓯᓛᕐᒪᑦ. ᑕᖅᑲᒃᑯᐊ ᐅᖃᐅᑎᔪᓐᓇᓛᕋᒃᑭᑦ ᐅᓇ ᐅᓪᓗᖅ ᑎᑭᑉᐸᑦ ᒪᑐᐃᓛᖅᑐᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᖁᔭᓐᓇᒦᒃ ᒪᑖᒻ ᒥᓂᔅᑐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ) ᖁᔭᓐᓇᒦᖅ ᐃᒃᓯᕙᐅᑖᖅ. ᐅᓪᓗ ᐃᒪᐃᑦᑑᓛᕐᓂᐊᕐᓂᖓᓂᒃ 
ᓇᓗᔪᖓᐅᒐᓗᐊᖅ ᑭᓯᐊᓂ ᒪᕐᕉᖅ ᐱᓇᓱᐊᕈᓯᐅᓕᖅᑐᑦ ᑕᐃᒃᑯᐊ ᐃᖅᑲᓇᐃᔭᖅᑏᑦ ᓄᕕᐱᕆ 2-ᒥ ᓄᒃᑎᓛᖅᑐᑦ 
ᐃᒪᐃᓕᒐᒪ ᐃᒪᐃᓕᓚᐅᖅᑐᖓ ᒫᓐᓇ ᑭᖑᕙᕆᐊᓕᖅᑐᖅ ᑭᖑᕙᕆᐊᕐᓯᒪᓕᖅᑐᖅ ᒫᓐᓇ ᓇᓗᓇᐃᕐᓯᔪᒪᓇᖓᓗ 
ᖃᖓᐅᓛᕐᒪᖔᑦ ᐅᒥᐊᕐᔪᐊᑖᕌᓪᓚᓚᐅᕐᓗᑎᒃ ᑕᖅᑭᓄᑦ ᖃᔅᓯᓄᒃᑭᐊᖅ ᒪᑭᑎᑕᐅᒃᖤᖅᐳᖅ ᑖᓐᓇ ᑐᔪᕐᒥᕕᒃ 
ᑖᒃᑯᐊᓕᒫᑦ ᐃᓱᒪᒋᓗᒋᑦ 2007-ᒥᐅᓇᕈᓇᖅᑐᖅ ᑭᓯᐊᓂ ᐅᓪᓗᖓ ᓇᓕᖅᑯᖅᑎᐊᕐᓗᒍ ᐅᖃᐅᓯᕆᔪᓐᓇᖏᑕᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᑖᒻ ᒥᓂᔅᑕ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᒪᑖᒻ ᒥᓂᔅᑐ ᐄ ᐊᕐᕌᒍᓪᓗᐊᖃᐃ ᓚᒍᕕᑦ ᐊᑲᐅᒐᔭᖅᑐᖅ 
ᒫᓐᓇ ᑕᐃᓐᓇ ᒪᑐᐃᓚᐅᙱᓐᓂᖓᓂ ᑕᐃᒃᑯᐊ ᐋᓐᓂᐊᕕᓕᐊᖅᑐᑦ ᓯᓂᒃᑕᕐᕕᒻᒦᖃᑦᑕᕐᓂᐊᖅᑑᑦ ᐅᕝᕙᓘᓐᓃᑦ 
ᖃᓄᖅ ᐃᓄᓐᓃᑦᑐᓐᓇᕐᒪᖔᖏᑦ, ᕼᐅᑎᐅᒦᖃᑦᑕᕐᓂᐊᕐᒪᖏᓐᓂᓪᓗ ᖃᐅᔨᓴᖅᓯᒪᔪᒃᓴᐅᒐᑦᓯ. ᐊᓯᖏᑦᑕᐅᖏᒃᑯᐊ 
ᐃᖃᓗᒃᑑᑎᐊᕐᒧᑦ ᐃᖅᑲᓇᐃᔭᕆᐊᖅᑐᑦ ᑕᐃᒃᑯᐊᖑᖃᑦᑕᕐᒪᑕ.  
 
16-ᖑᖃᑦᑕᓂᐊᖅᑐᒃᓴᐅᒻᒪᑕ ᐊᑕᐅᑦᑎᒃᑯᐊᓗ ᓯᓂᒃᑕᕖᖃᐃ ᑕᐃᒃᑯᐊ ᐃᓂᖃᖃᑦᑕᕐᓂᐊᕐᕋᓗᐊᖅᐸᑦ ᑎᑭᑦᑕᕋᐃᖓᑕ 
ᑕᐃᒃᑯᐊ ᐋᓐᓂᐊᕕᓕᐊᖅᑐᓐ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᓪᓗᖅᑑᕐᒥᐅᑕᖅ ᐊᐱᖅᓱᖅᑲᐅᒻᒪᑦ 
ᐃᓂᒃᓴᖃᑦᑕᐅᑎᒋᓂᐊᕐᒪᖔᖅ ᐃᖃᓗᒃᑑᑦᑎᐊᕐᒥ?  
 
ᐊᕐᕌᒍᓪᓗᐊᖅ ᐊᑕᐅᓯᖅ ᐱᔨᑦᓯᕈᑏᑦ ᓴᖅᑭᐸᓪᓕᐊᓕᕋᔭᖅᑐᑦ ᐋᓐᓂᐊᕕᒻᒥᒃ 12 ᑕᖅᑮᓪᓗ ᓈᑉᐸᑕ ᐅᓪᓗᒻᒥ 
ᐱᒋᐊᕐᓗᒍ ᑐᔪᒻᒥᕕᒃ ᖃᓕᕇᖅᑐᑕᖃᐅᓗᐊᕌᓗᔾᔮᖏᑦᑐᖅ ᓯᓂᒃᑕᖅᕕᒃ ᑐᔪᒻᒥᕕᒃᓴᓘᓐᓃᑦ ᑖᒃᑯᐊ 
ᐊᑐᖅᑕᐅᓂᐊᕐᓂᖏᑦ.  
 
ᑳᓐᑐᕌᒃᑖᕈᒪᒻᒪᖔᖅ ᓴᖅᑭᖅᑎᓛᖅᑐᒍᑦ ᑐᔪᒻᒥᕕᖃᖃᑦᑕᕈᒪᔪᓂᒃ ᑐᒃᓯᕌᖃᓐᓂᐊᖅᑐᒍᑦ ᐊᖏᕐᕋᕆᔭᐅᔪᓂᒃ. ᑕᐃᓐᓇ 
ᑐᔪᒻᒥᕕᒃ ᒪᑭᑕᐅᓚᐅᖏᓐᓂᖓᓂ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᐸᕋᓗ ᒥᓂᔅᑕ. ᑐᑭᓯᑎᑦᑎᐊᕐᒫᖓ. ᐊᖏᕐᕋᑎᓐᓄᑦ 
ᐅᖃᐅᓯᕆᓛᓕᖅᐸᕋ.  
 
ᐊᒻᒪᓗᒃᑕᐅᖅ ᑖᒃᑯᐊ ᒪᓕᒃᓴᕐᓗᖓ ᖁᓪᓗᖅᑑᒥ ᒪᓕᒐᓕᐅᖅᑎᒥᒃ, ᑕᐃᓐᓇ ᓄᑕᐅᙱᓂᖅᓴᖅ ᐋᓐᓂᐊᖅᕕᒃ 
ᐱᑦᔪᑎᒋᓪᓗᒍ ᒥᓂᔅᑕ ᖃᐅᔨᑎᒍᒪᔭᕋ ᐃᖃᓗᒃᑑᑎᐊᕐᒥᐅᑦ ᐊᑐᕈᒪᓯᒪᒻᒪᑕ ᑖᒃᓱᒥᖓ. ᑭᓯᐊᓂ 
ᑮᓇᐅᔭᖃᖏᑐᐃᓐᓇᖅᐳᓐ ᓂᐅᕕᕈᒪᒐᓗᐊᖅᖢᑎᒃ.  

ᑕᐃᒪᓐᓇ ᑕᕝᕙ ᑕᐃᒪᓐᓇᐃᑉᐳᑦ. ᐃᒻᒪᖃ ᐊᕐᕌᒎᓂᐊᖅᑐᒧᑦ ᑕᑯᓐᓇᕈᒪᔫᒐᓗᐊᑦ. ᐃᑉᐸᒃᓴᖅ ᐅᖃᓚᐅᕐᕋᒪ ᑕᐃᓐᓇ 
ᑐᔪᒻᒥᕕᐅᓕᕐᓂᐊᖅᐸᑦ, ᐃᒥᐊᓗᓗᐊᖅᐸᑦᑐᓄᑦ, ᓂᙵᐅᒪᓗᐊᖅᐸᑦᑐᓄᓪᓗ ᑲᒪᕕᐅᒻᒪᑦ. ᐃᓱᐊᖅᓴᐃᕕᒻᒪᑦ.  
 
ᑕᐃᒪ ᑕᒪᓐᓇ ᐱᑦᔪᑎᒋᓪᓗᒍ ᐃᓂᒃᓴᖃᕋᔭᖏᓐᓂᖏᑦ ᒥᓂᔅᑕ ᑖᓐᓇ ᓄᓇᓕᓐᓂ ᒐᕙᒪᓕᕆᓂᕐᒧᑦ, ᐱᔨᑦᓯᕋᕐᓂᒧᓪᓗ, 
ᒪᐃᔭᖓᓄᓪᓗ, ᑲᑎᒪᔨᖏᓐᓄᓪᓗ, ᕼᐋᒻᓚᒃᑯᑦ ᐃᖃᓗᒃᑑᑦᑎᐊᕐᒥ. ᒪᑐᐃᖔᖅᑎᑦᓯᖁᕙᕋ 1958-ᒥ 
ᓴᓇᔭᐅᓚᐅᖅᓯᒪᔪᑐᖃᐅᒻᒪᑦ.  
 
ᐃᒻᒪᓐᓇ ᓄᑕᐅᖏᑦᑐᐊᓘᒻᒪᑦ ᐃᓪᓗᕐᔪᐊᖅ.  
 
ᒥᓂᔅᑕ ᐊᐱᕆᔪᒪᔭᕋ ᐋᓐᓂᐊᖅᑐᓂᒃ ᓇᔪᖅᕕᐅᔪᖅ ᖃᖓ ᐃᖃᓗᒃᑑᑦᑎᐊᕐᒦᑦᑐᖅ ᓴᓇᔭᐅᓚᐅᖅᓯᒪᕙ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓯᒪᖏᑕᕋ. ᑐᓂᒍᓐᓇᕋᓗᐊᖅᑕᕋ 
ᖃᐅᑉᐸᑦ ᑲᑎᒪᔨᓄᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖂᔭᓐᓇᒥᒃ, ᒪᑖᒻ ᒥᓂᔅᑕ. ᐱᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᐃᒻᒪᖃ ᐊᕐᕌᒍᖃᑦᑐᖅ 20-ᓂᑦ. ᐃᒪᓐᓇ ᐊᕐᕌᒍᓄᑦ 20-ᓄᑦ ᓲᕐᓗ ᐊᑐᖅᑕᐅᔪᒃᓴᐅᒐᔭᕐᓂᖓᓄᑦ 
ᓴᓇᔭᐅᓚᐅᖅᑰᒻᒪᑦ.  
 
ᖃᑦᑏᓐᓇᕈᓗᓐᓄᑦ ᓇᔪᖅᕕᐅᔫᒐᓗᐊᖅ. 45 ᑖᓚᓂᒃ ᐊᑭᓖᓪᓗᓂ ᐅᓪᓗᑕᒫᑦ. ᑖᒃᑯᐊ ᑮᓇᐅᔭᓂᒃ ᑕᐃᒪᓐᓇ 
ᐊᑐᖃᑦᑕᕐᓂᖏᑦ ᐱᑦᔪᑎᒋᓪᓗᒋᑦ ᓄᑖᙳᖅᑎᑕᐅᔫᒥᒍᓐᓇᖏᓚᖃᐃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒪᑖᒻ ᒥᓂᔅᑕ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐃᒪᓐᓇ ᐊᑐᕆᐊᖃᓪᓚᕆᒃᑲᑦᑎᒍ ᑖᓐᓇ 
ᐊᑐᖅᑕᐅᕗᖅ. ᑖᒃᑯᐊ ᐱᖃᑎᖏᑦ ᕿᒥᕐᕈᓯᒪᔭᖅᐳᑦ ᑕᐃᒪᓐᓇᐃᖅᑐᓂᑦ ᐃᓂᒃᓴᖃᑦᑎᖃᖁᓪᓗᑕ 
ᐊᒥᓱᙳᖅᑎᑎᐸᓪᓕᕈᒪᓪᓗᑕ ᑕᒪᒃᑯᐊ ᓂᕈᐊᕐᓯᒪᖃᑦᑕᖅᑐᓂᑦ ᓱᕈᓯᓂᑦ.  
 
ᐊᒻᒪᓗᑦᑕᐅᖅ ᑖᒃᑯᐊ ᐊᔪᕈᑎᖃᕐᑐᓪᓗ ᓱᕈᓰᑦ ᐃᓛᒃ ᑎᒍᐊᕐᓯᒪᖑᐊᕐᑐᑦ ᐊᑭᓕᖅᑕᐅᓪᔫᒥᓂᖅᓴᐅᖃᑦᑕᖁᓪᓗᒋᑦ 
ᕿᒪᒃᑯᓯᒪᔭᕐᐳᑦ ᓄᓇᓕᓐᓂ ᐊᒻᒪᓗ ᓇᔪᕐᕕᒋᔭᐅᔪᓂᑦ. 

ᐄ, ᖃᐅᔨᒪᔪᒍᑦ ᑕᒪᒃᑯᓇᓂᓕᒫᖅ, ᓴᓇᒍᓐᓇᖏᓐᓇᑦᑕ ᐊᑭᑐᔫᑎᓂᑦ ᓲᕐᓗ ᒫᓐᓇᐅᔪᒥ ᑮᓇᐅᔭᑭᒃᓴᓂᕐᒥᑦ 
ᐱᔾᔪᑎᒋᓪᓗᒍ ᐃᓐᓇᕐᓄᓪᓗ ᓱᕈᓯᕐᓄᓪᓗ ᓇᔪᖅᑕᐅᒐᔭᕐᑐᓂᑦ. 
 
ᐃᒪᓐᓇᐃᓘᖅᓯᒪᔪᒍᑦ ᐊᔾᔨᒌᖏᑐᒃᑯᑦ ᐊᔾᔨᒌᖏᑐᒃᑯᑦ ᐃᓱᒪᒋᖃᑦᑕᖅᓯᒪᔭᕐᐳᑦ, ᑕᐃᒪ ᕿᒥᕐᕈᓪᓗᒋᑦ ᑖᒃᑯᐊ, ᐋᒃᑲ 
ᐃᓱᒪᒋᓚᐅᖅᓯᒪᖏᑕᕗᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑕᒻ ᒥᓂᔅᑕ. ᒫᓐᓇ ᐱᓕᕆᒐᑦᑕ ᐊᑭᑐᔫᑎᓄᑦ ᐊᑐᖅᑐᒃᓴᓂ ᐊᒻᒪ ᒥᔅᑕ ᐲᑕᓴᓐ 
ᓯᖁᖓᔭᐃᑦ ᓈᒻᒪᓯᒻᒪᑦ ᐊᑎᖁᑎᖃᕈᓐᓃᖅᑐᖓᓗ ᒫᓐᓇ. ᑕᕝᕙᓃᑦᑐᒍᑦ Tangible Assets ᕿᑎᕐᒥᐅᑦ region 
Total of ᕿᑎᕐᒥᐅᑦ ᑭᕿᑐᓂᓕᓴ (ᑐᓵᔨᒃᑯᑦ) ᑲᑎᓪᓗᒋᑦ $4,202,000 ᑭᑎᕐᒥᐅᓄᑦ. ᐊᖏᕐᐱᓰ? 
 
ᐃᓚᖏᑦ ᐃᓚᒋᔭᐅᔪᑦ: ᐊᖏᕐᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᐱᖁᑏᑦ ᐊᑐᒐᒃᓴᐃᑦ $22,732,000. ᐊᖏᕐᐱᓰ? 
 
ᐃᓚᖏᑦ ᐃᓚᒋᔭᐅᔪᑦ: ᐊᖏᕐᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼ-4-ᒧᑦ ᐅᑎᕐᓗᑕ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᕕᒃᑐᖅᓯᒪᓂᖏᑦ 
ᐊᑭᓕᒋᐊᓖᑦ ᑲᑎᓪᓗᒋ ᐊᑭᓕᕆᐊᓖᑦ $22,732,000. ᐊᖏᕐᐱᓰ? 
 
ᐃᓚᖏᑦ ᐃᓚᒋᔭᐅᔪᑦ: ᐊᖏᕐᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᕐᐱᓰ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᐊᓂᒻᒪᑕ? 
 
ᐃᓚᖏᑦ ᐃᓚᒋᔭᐅᔪᑦ: ᐊᖏᕐᑐᑦ. 
 
ᐃᒃᓯᕙᐅᑕᖅ: ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᑎᑦ. ᒫᓐᓇ ᒪᑐᓯᓂᕐᒥᑦ ᑭᖑᓪᓕᕐᐹᒥ ᐅᖃᐅᓯᒃᓴᖃᕐᐱᑦ?ᖁᔭᓐᓇᒦ? 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ ᖁᔭᓐᓇᒦᕈᒪᔭᒃᑲ ᑲᑎᒪᔨᐅᔪᑦ 
ᐊᐱᖅᓱᖃᑦᑕᖃᐅᒻᒪᑕ ᐅᖃᐅᓯᖃᖃᑦᑕᖃᐅᒻᒪᑕ ᖁᔭᓐᓇᒦᕈᒪᓪᓗᒋᓪᓗ ᐃᖅᑲᓇᐃᔭᖅᑎᒃᑲ ᐳᓂ ᐸᓚᐃᔅ ᐊᒻᒪ ᕉᔅ 
ᒥᐅᕆ ᐳᕋᐅᓐ ᐊᒻᒪᓗ ᐃᖅᑲᓇᐃᔭᖅᑎᒃᑲ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐃᓅᓯᓕᕆᔨᒃᑯᓂᓪᓗ ᐃᒪᓐᓇ ᐅᑯᐊ 
ᑎᑎᕋᖅᑕᐅᓂᖏᓐᓄ ᐃᑲᔪᓚᖅᑐᓂᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ, ᒥᔅ ᐳᕋᐅᓐ ᐊᒻᒪ ᒥᔅᑕ ᐸᓚᐃᔅ. ᑕᐃᒪ ᒥᓂᔅᑕ ᓄᓇᓕᓐᓂ 
ᒐᕙᒪᓕᕆᔨᒃᑯᑦ 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᑕᐃᒪ ᒥᓂᔅᑕ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑎᒃᑯᓪᓗ ᒪᑐᐃᖅᓯᖁᓪᓗᒍ, ᒥᔅ 
ᓚᕖᓐᓂᐊ ᐸᕋᐅᓐ. 
 
ᒪᓕᒐᒃᓴᖅ 01 - ᐃᓚᒋᐊᕈᑏᑦ ᐊᑐᖅᑐᒃᓴᓂ (ᐊᑭᑐᔫᑎᓄᑦ) ᒪᓕᒐᖅ 2006-2007 - ᓄᓇᓕᓐᓂ 

ᒐᕙᒪᓕᕆᔨᒃᑯᑦ - ᐃᓱᒪᒃᓴᖅᓯᐅᖅᑕᐅᓂᖓ ᑲᑎᒪᔨᕋᓛᑎᒍᑦ (ᐊᒡᓘᒃᑲᖅ) 
 



ᕿᑎᖅᑰ, ᓄᕕᐱᕆ 17, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

176

ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᓱᒻᒪᕆᑦᐳᖓ ᓴᖅᑭᔪᓐᓇᕋᒪ 
ᑲᑎᒪᑐᐃᓐᓇᓂᐊᖅᑐᓄ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔨᑦᓯᕋᕐᑎᒃᑯᑦ ᐊᑭᑐᔫᑎᖁᑎᖏᓐᓂᑦ ᐱᓕᕆᐊᖃᕐᓂᐊᕐᓗᑕ. 
ᓯᕗᓪᓕᕐᐹᒥ ᐅᖃᐅᓯᖃᕈᒪᔪᖓ ᐱᓕᕆᕝᕕᒻᒪ ᐱᒋᐊᕈᑎᒋᓯᒪᔭᖏᑦ ᐊᕐᕌᒍᒥᒻ ᐊᑐᖅᑐᒥ. 
 
ᑖᒃᑯᐊ ᒪᓕᒃᑐᒋᑦ ᐱᓇᓱᐊᕐᑕᕗᑦ, ᑕᐃᒪ ᐋᖅᑭᒃᓱᐃᓯᒪᓪᓗᑕ ᓄᑖᓂᑦ ᑮᓇᐅᔭᖅᑖᕈᑎᒃᓴᐅᓂᐊᕐᑐᓂ ᐊᑐᐊᒐᕐᓂᑦ 
ᐃᓇᖏᕐᓂᐊᖅᑐᓂ ᑖᒃᑯᓄᖓ ᐃᑲᔪᕈᑕᐅᖃᑦᑕᖅᓯᒪᔪᑦ ᐊᑐᐊᒐᖏᓐᓄ ᑖᓐᓇ ᓄᑖᖅ ᑐᑭᓯᓇᕐᓂᓴᐅᒻᒪᑦ 
ᐱᔭᕆᐊᑐᖏᓂᖅᓴᐅᓪᓗᓂ ᑕᑯᒃᓴᐅᑎᐊᕐᓂᒃᓴᐅᓪᓗᓂᓗ. ᐊᒻᒪᓗᒃᑲᓐᓂᖅ, $4 ᒥᓕᐊᓐ ᐱᔭᐅᓂᐊᕐᐳᑦ ᓄᑖᓂ 
ᑮᓇᐅᔭᓂᑦ ᓄᓇᓕᓐᓄ ᐱᑖᕈᑎᒃᓴᓂ ᐊᒻᒪᓗ ᐊᕐᕌᒍᒥ ᐊᑐᖅᑐᒥ ᓄᓇᓖᑦ ᐃᑲᔪᓐᓂᖃᕐᓂᐊᕐᐳᑦ $2 ᒥᓕᐊᓂ 
ᐊᑐᓕᖅᑕᐅᓂᐊᕐᑐᑎ ᖃᑦᑎᕆᓂᕐᒧᑦ ᐸᕐᓇᐅᑕᐅᔪᓂᑦ ᐊᒻᒪᓗ $500 ᑕᐅᓴᓐ ᓄᓇᓕᓐᓂ ᕿᓂᖅᑎᓄᑦ 
ᑲᑐᔾᔨᖃᑎᒌᓄᑦ ᐃᑲᔪᕈᑕᐅᓂᐊᕐᓗᑎ.  
 
ᐊᒻᒪᓗ ᐱᒻᒪᕆᐅᒻᒥᔪᕐᑕᐅᖅ ᑖᒃᑯᐊ ᓄᓇᓕᓐᓂ ᐃᓕᓐᓂᐊᑎᑦᑎᖃᑦᑕᖅᑐᑦ ᕼᐊᒻᒪᓚᒃᑯᑦ ᐃᖅᑲᓇᐃᔭᖅᑎᖏᓐᓂ 
ᑖᒃᑯᐊ ᐋᖅᑭᑦᑕᐅᓚᐅᖅᓯᒪᓪᓗᑎ ᓄᓇᕗᒻᒥ ᑲᑐᔾᔨᖃᑎᒌᒧᑦ ᓄᓇᓕᕆᓂᕐᒧᑦ ᐊᒻᒪᓗ ᐅᕙᑦᑎᓐᓄᑦ ᐊᔾᔨᒌᖏᑦᑐᓂ 
ᐃᓕᓐᓂᐊᕈᑎᖃᖃᑦᑕᖅᑐᑎ ᐃᖅᑲᓇᐃᔭᖅᑎᓂᑦ.  
 
ᒫᓐᓇᓵᖑᓚᐅᖅᑐᖅ ᐱᓕᕆᖃᑎᖃᖅᑐᑕ ᓄᓇᕗᒻᒥ ᓯᓚᑦᑐᓴᕐᕕᓐᓂᑦ ᑖᒃᑯᐊ ᓄᓇᓕᓐᓂᑦ ᐃᓕᓐᓂᐊᖅᑎᑦᑎᔩᑦ 
ᓇᓗᓇᐃᒃᑯᑕᖅᑖᖅᑎᑦᑎᖃᑦᑕᓚᐅᕐᒪᑕ. ᑖᒃᑯᐊ ᐃᖅᑲᓇᐃᔭᖅᑎᖏᑦ ᕼᐋᒻᒪᓚᒃᑯᑦ ᐱᓕᕆᐊᖃᖃᑦᑕᖅᑐᑎᒃ 
ᓄᓇᓕᓐᓂᑦ ᐊᐅᓚᑦᑎᓂᕐᒧᑦ ᓇᓗᓇᐃᒃᑯᑕᖅᑖᖅᑐᑎᒃ ᖃᓄᑐᐃᓐᓇᖅ ᐱᓕᕆᐊᕆᒍᒪᔭᕐᒥᓂᒃ 
ᓇᓗᓇᐃᒃᑯᑕᖅᑖᖃᑦᑕᖅᑐᑎᒃ. 
 
ᑖᒃᑯᐊ ᐱᒋᐊᕐᓂᕆᔭᖅᐳᑦ ᐱᔾᔪᑎᒋᓪᓗᒋᑦ ᖁᕕᐊᓱᑉᐳᖓ ᐅᖃᕈᓐᓇᕋᒪ ᓄᓇᓕᑉᐳᑦ ᑕᐃᒪᓐᓇ ᑮᓇᐅᔭᑎᒍᑦ 
ᐋᖅᑭᐅᒪᓂᖅᓴᐅᓕᕐᒪᑕ ᑕᒪᐃᓕ ᑮᓇᐅᔭᓂᓪᓗ ᐱᑎᑕᐅᓂᖅᓴᐅᓕᖅᑐᑎᒃ ᐃᑲᔪᕐᓂᖃᖅᓯᒪᓪᓗᑎᒃ. ᑕᐃᒪ 
ᓄᓇᓕᓐᓂᑦ ᐃᖅᑲᓇᐃᔭᖅᑏᑦ ᐱᓕᕆᖃᑎᒋᔭᐅᙱᑉᐸᑕ ᖃᐅᔨᓴᕐᓂᕐᒧᑦ ᑖᒃᑯᓂᖓ ᐃᖅᑲᓇᕝᕕᐸᓃᑦ 
ᑕᐃᒪᓐᓇᐃᒐᔭᙱᑦᑐᒍᑦ.  
 
ᐃᖅᑲᓇᐃᔭᕐᕕᕗᑦ ᑕᐃᒪᓐᓇ ᐱᓕᕆᖃᑎᖃᐃᓐᓇᕐᓂᐊᖅᐳᑦ ᓄᓇᓕᓐᓂᑦ ᓴᙱᓕᖅᐹᓪᓕᕈᓐᓇᖁᓪᓗᒋᑦ ᓄᓇᓕᓐᓂᑦ 
ᒐᕙᒪᒋᔭᐅᔪᑦ ᓇᒻᒥᓂᖅᓱᖅᐸᓪᓕᐊᖁᓪᓗᒋᓪᓗ. ᐃᖅᑲᓇᐃᔭᖅᑎᒃᑲᑦᑕᐅᖅ ᐱᓕᕆᐊᖃᖃᑦᑕᕐᒪᑕ ᐅᖅᓱᐊᓗᒻᒥᑦ. 
ᑕᐃᒪᙵᓕᒫᖅ ᐊᑭᑐᔫᑎᓂᑦ ᓲᕐᓗ ᐊᑐᖃᑦᑕᖅᑐᑦ ᐃᓚᖏᖅᑕᐅᔪᓐᓇᕐᓂᖏᑦ ᖃᑦᑕᐅᔭᐃᑦ ᑖᒃᑯᐊ ᓄᓇᓕᓐᓂᑦ 
ᐅᖅᓱᐊᓗᖃᕐᕖᑦ ᐊᒻᒪᓗᑦᑕᐅᖅ ᐅᓄᖅᓯᒋᐊᓚᐅᖅᐸᕗᑦ ᑖᒃᑯᐊ ᐅᖅᓱᐊᓗᐃᑦ ᐊᑭᒋᔭᖏᑦ ᓯᓚᕐᔪᐊᒥ 
ᐊᑭᑦᑐᖅᐸᓪᓕᐊᔪᑦ ᒪᓕᑦᑐᒋᑦ. ᓄᓇᕗᒻᒥ 100% ᑕᐃᒪᓐᓇ ᑎᑭᑕᐅᓗᑎᒃ ᑭᓯᐊᓂ ᑎᑭᑕᐅᓗᑎᒃ ᑭᓯᐊᓂᐅᖃᑦᑕᕐᒪᑦ 
ᐅᖅᓱᐊᓗᒻᒥᑦ. ᑕᒪᒃᑯᐊ ᐊᑭᖏᑦ ᐊᒻᒪᓗ ᑎᑭᑎᑕᐅᖃᑦᑕᕐᓂᖏᑦ ᓯᓚᕐᔪᐊᕐᒥ ᐃᑉᐱᓐᓇᕈᑎᖃᕐᒪᑕ ᐅᕙᑦᑎᓐᓄᑦ 
ᑲᓇᑕᒥ ᐊᒻᒪᓗ ᐅᕙᑦᑎᓐᓂᑦ ᑮᓇᐅᔭᓕᐅᕐᓂᕐᒧᑦ. ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪᓐᓇ 
ᐊᑭᑐᓗᐊᕌᓗᑦᑕᐃᓕᒐᓱᓚᐅᖅᐸᕗᑦ.  
 
ᖁᕕᐊᓱᑉᐳᖓ ᐅᖃᕈᓐᓇᕋᒪ ᑕᒪᒃᑯᓂᖓ ᒫᓐᓇᓵᖑᓚᐅᖅᑐᖅ ᐱᒋᐊᕈᑎᒋᓚᐅᖅᑕᑎᓐᓂᑦ 
ᐋᖅᑭᓯᖅᐹᓪᓕᕈᑕᐅᓂᐊᖅᑐᓂᑦ ᖃᓄᖅ ᑕᒪᒃᑯᐊ ᓄᓇᓕᓐᓂᑦ ᐱᖁᑎᕐᔪᐊᓕᐅᖃᑦᑕᕐᓂᕆᔭᕗᑦ ᐋᒡᒋᓯᐅᓚᐅᖅᑐᒥᑦ  
ᑭᒡᒐᖅᑐᖅᑎᒋᔭᐅᓚᐅᖅᑐᖅ ᐃᖃᓗᓐᓂᑦ ᑎᑭᓯᒪᑎᓪᓗᒋᑦ ᐊᑎᓕᐅᕆᐊᖅᑐᖅᑐᑎᒃ ᑮᓇᐅᔭᖅᑖᖅᑎᑦᑎᓂᕐᒥᑦ $53.5-
ᒥᓕᐊᖑᓂᐊᖅᑐᑦ ᑖᒃᑯᐊ ᑮᓇᐅᔭᐃᑦ ᓄᓇᓕᓐᓄᑦ ᐊᑐᖅᑕᐅᓂᐊᖅᑐᑦ ᐊᕐᕌᒍᓂᑦ ᑕᓪᓕᒪᐅᓂᐊᖅᑐᓂᑦ. ᑕᐃᒪᓐᓇᓗ 
ᐊᖏᓪᓕᓂᐊᖅᐳᑦ ᒪᕐᕈᐃᒻᒪᕆᑦᑐᑎᒃ ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ ᓄᓇᓕᓐᓂᑦ. ᑮᓇᐅᔭᓪᓗ 
ᒪᑭᓯᒪᔾᔪᑕᐅᓂᐊᕐᓗᑎᒃ ᓄᓇᓕᓐᓂᑦ ᓯᕗᓂᔅᓴᐅᓂᐊᖅᑐᒧᑦ ᐊᑐᖅᑕᐅᒋᐊᖃᖅᑐᒥᑦ. ᑲᓇᑕᒥᓪᓗ ᑮᓇᐅᔭᖅᑖᕐᓂᐊᖅᑐᑦ 
ᐊᕐᕌᒍᓄᑦ ᑕᓪᓕᒪᐅᓂᐊᖅᑐᓄᑦ. 

ᑖᒃᑯᐊ ᓄᑖᑦ ᑮᓇᐅᔭᖅᑖᕆᔭᐅᓂᐊᖅᑐᑦ ᐱᕚᓪᓕᕈᑎᒋᔭᐅᓂᐊᕐᓗᑎᒃ ᐃᓪᓗᕐᔪᐊᖃᙱᓐᓂᖏᓐᓄᑦ ᓄᓇᓕᓐᓂᒥᐅᑦ. 
ᑮᓇᐅᔭᓄᑦ ᐊᖏᕈᑎᒋᔭᐅᔪᑦ ᐊᖏᕈᑎᒋᔭᐅᓚᐅᖅᑐᑦ ᐸᕐᓇᑦᑕᐅᓚᐅᖅᑐᑦ ᐊᑭᑐᔫᑎᓄᑦ ᐊᑐᖅᑐᔅᓴᐃᑦ ᐱᔭᐅᓚᐅᕐᒪᑕ. 
ᑕᒪᓐᓇ ᐱᔾᔪᑎᒋᓪᓗᒍ, . . ᐊᒻᒪᓗᑦᑕᐅᖅ ᑮᓇᐅᔭᑦ ᓄᓇᓕᓐᓅᖃᑦᑕᕐᒪᑕ ᑭᓯᐊᓂ ᐊᑭᓕᖅᑕᐅᕌᓂᓚᐅᖅᑐᑎᒃ 
ᑕᒪᒃᑯᐊ.  
 
ᑕᐃᒪ ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖃᑎᒋᔭᖅᐳᑦ ᐅᓂᒃᑳᕈᑎᕆᖃᑦᑕᖁᓪᓗᒋᑦ ᑖᒃᑯᐊ ᑮᓇᐅᔭᑦ ᐊᑭᑐᔪᓄᑦ 
ᐊᑐᖅᑐᔅᓴᐅᒐᔭᖅᑐᑦ ᐱᐅᓂᖅᓴᐅᓂᐊᖅᑐᒥᑦ.  
 
ᒐᕙᒪᒃᑯᑦ ᑮᓇᐅᔭᓂᑦ ᐊᕕᑦᑐᕆᐊᖅᓯᒪᔪᓂᑦ ᑕᐃᒪᓐᓇ ᐱᓕᕆᐊᖃᖅᓯᒪᕗᑦ ᓄᓇᓕᐅᔪᑦ ᑕᒪᒃᑯᐊ ᐊᑭᑐᔫᑎᓂᑦ 
ᐱᒍᒪᓂᕐᒧᑦ ᐸᕐᓇᔅᓯᒪᑦᑎᐊᖁᓪᓗᒋᑦ.  
 
ᐱᓕᕆᖃᑎᖃᖅᑐᑕ NAM-ᑯᓐᓂᑦ ᐋᖅᑭᔅᓱᐃᓯᒪᕗᒍᑦ ᓄᓇᕗᒥ ᑕᒪᒃᑯᐊ ᑲᑎᒪᔨᕋᓛᖑᓂᐊᖅᑐᓂᑦ 
ᐱᖁᑎᕐᔪᐊᖅᑖᕐᓂᕐᒧ.  
 
ᑖᒃᑯᐊ ᑲᑎᒪᔨᕋᓛᖑᔪᑦ NAM-ᑯᓐᓂᑦ, ᓄᓇᓕᓐᓂᑦ ᒐᕙᒪᓕᕆᔨᒃᑯᓐᓂᑦ ᐊᒻᒪᓗ ᑮᓇᐅᔭᓕᕆᔨᒃᑯᓐᓂᑦ 
ᑲᑎᒪᔨᐅᖃᑕᐅᓯᒪᕗᑦ ᑖᒃᑯᐊ. 
 
ᑖᒃᑯᐊ ᓄᓇᓕᓐᓂᑦ ᓯᕗᓕᖅᑎᒋᔭᐅᔪᑦ ᐊᑭᑐᔫᑎᓂᑦ ᐸᕐᓇᐅᑎᖃᖃᑦᑕᕐᓂᖅ ᑕᐃᒪᓐᓇ ᐊᑲᐅᓂᖅᓴᐅᓕᖅᐳᖅ 
ᓯᕗᓪᓕᖅᐸᐅᑎᑦᑎᖃᑦᑕᕈᓐᓇᕐᓂᐊᕐᒪᑕ ᑕᒪᒃᑯᓂᖓ ᑮᓇᐅᔭᓂᑦ ᐊᒥᒐᖅᑐᓂᑦ. 
 
ᑖᒃᑯᐊ ᐸᕐᓇᑦᑏᑦ ᑲᑎᒪᔨᕋᓛᑦ ᐱᖁᑎᖁᑎᕐᔪᐊᖅᑖᕐᓂᕐᒧᑦ ᑲᑎᒫᓂᖃᑦᑕᖅᓯᒪᓕᕇᖅᐳᑦ. ᐊᒻᒪᓗ ᓄᑖᒥᑦ 
ᐱᒋᐊᕈᑎᖃᕐᓂᐊᓕᖅᐳᑦ ᓄᓇᓕᓐᓂᑦ ᐱᖁᑎᕐᔪᐊᑦ ᑮᓇᐅᔭᖅᑖᕈᓐᓇᕈᑎᔅᓴᖏᓐᓂᑦ. ᓂᕆᐅᑉᐳᖓ ᑲᑎᒪᔨᕋᓛᓂᑦ 
ᐱᓕᕆᖃᑎᖃᕈᒪᓪᓗᖓ. ᑕᐃᒪᓐᓇ ᑮᓇᐅᔭᓂᑦ ᑐᓂᐅᖅᑲᐃᖃᑦᑕᕐᓂᐊᕐᒪᑕ ᓄᓇᓕᓐᓄᑦ. 
 
ᖁᕕᐊᓱᑉᐳᖓ ᐅᓂᒃᑳᕈᓐᓇᕋᒪ ᒫᓐᓇᔅᓵᖑᓚᐅᖅᑐᖅ ᑲᑎᒪᖃᑎᒋᓚᐅᕋᑦᑎᒍ ᑲᓇᑕᐅᑉ ᒐᕙᒪᒃᑯᖏᑦ ᓄᓇᕘᒥᓗ 
ᑖᒃᑯᐊ ᐊᐅᓚᑦᑎᓂᕐᒧᑦ ᑲᑎᒪᔨᕋᓛᑦ ᑕᒪᒃᑯᓂᖓ ᑲᒪᔨᐅᓂᐊᖅᑐᑦ ᓄᑖᓄᑦ ᓴᓇᔭᐅᓂᐊᖅᑐᓄᑦ. ᖁᕕᐊᓱᑉᐳᖓ 
ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᖅᓯᑦᑎᐊᕐᒪᑕ ᑖᒃᑯᓂᖓ ᑲᑎᒪᔨᕋᓛᖑᓂᐊᖅᑐᓂᑦ ᐸᕐᓇᑦᑎᓂᑦ, ᑖᒃᑯᒥᓐᖓᓗ 
ᐱᓕᕆᐊᕆᔪᒪᓯᒪᔭᑦᑎᓐᓂᑦ. 
 
ᑕᐃᒪ ᑭᐅᖃᑦᑕᕈᓐᓇᕐᓂᐊᖅᐳᖓ ᐊᐱᖅᑯᑎᒋᔭᐅᔪᓂᒃ ᐃᓕᔅᓯᓐᓂᑦ ᖁᔭᓐᓇᒦᒃ ᐃᔅᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᒥᓂᔅᑐ ᐳᕋᐅᓐ. ᐃᔅᓯᕙᐅᑕᖓᖅᑲᐃ ᑲᑎᒪᔨᕋᓛᓄᑦ ᐅᖃᐅᓯᒃᓴᖃᖅᐸ. ᐱᓕᕆᐊᕆᓂᐊᖅᑕᑦᑕ 
ᒥᔅᓵᓄᑦ. ᒥᔅᑐ ᑰᓕ. 
 
ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᖃᐅᓯᒃᓴᖃᖅᑐᒍᑦ ᐊᒥᓱᑲᓪᓚᐅᒻᒪᑕ ᑕᖃᓯᒪᒐᓚᓕᖅᓱᑎᑦ ᐃᓚᐃᑎᒍᑦ Board 
progress-ᑲᐃᓐᓇᕈᒪᔪᖓ ᒫᓐᓇ.. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᑰᓖ. ᐱᒋᐊᖅᑎᑦᑎᔪᖃᕐᒪᑦ ᓄᖅᑲᕈᒪᔪᖃᓕᖅᖢᓂ 
ᐊᐃᕙᐅᑕᐅᒍᓐᓇᖏᑦᑐᖅ. ᓈᒻᒪᒃᓴᖅᑐᓗᒃᑖᑦ ᓈᒻᒪᒃᓴᖏᑦᑐᑦ. ᑲᔪᓯᕗᖅ. ᑕᐃᒪ ᓂᑯᕕᓐᓂᐊᖅᐳᖓ 
ᓄᖅᑲᕈᑎᖃᕐᓂᐊᓕᕐᓗᑕ ᑲᑎᒪᓂᑦᑎᓐᓂᒃ.  

ᐅᖃᖅᑎ: ᑲᑎᒪᔾᔪᑎᒃᓴᑎᓐᓄᑦ ᐅᑎᕐᓗᑕ. ᓈᓴᐅᑎᖓ 20 ᐅᓂᒃᑳᓕᐊᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᓇᑦᑎᖅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᓇᑦᑎᖅ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏᑦ ᑲᑎᒪᔨᑎᑦ ᐅᖃᐅᓯᖃᖅᑲᐅᒻᒪᑕ ᐱᖁᔭᒃᓴᖅ 1-ᒥ ᐊᒻᒪᓗ ᐊᑭᑐᔫᑎᓂᒃ 
ᐊᑐᖅᑕᐅᒍᒪᓂᐊᖅᑐᓂᒃ ᓄᖅᑲᕈᒪᓕᖅᓱᑎᒡᓗ ᐊᒻᒪ ᐅᖃᖅᑏ ᐱᒋᐊᕈᑎ ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕐᓂᖅ 
ᐊᖏᖅᑕᐅᖁᓪᓗᒍ ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ: ᐱᖁᔨᕗᖔᖅᑐᖃᕐᒪᑦ ᐱᖁᔨᕗᖔᕈᒻᒧᑦ ᐊᐃᐲᔪᖃᖅᐸ. ᐊᒡᓗᑲᖅ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ 
ᐃᓵᒡᓕᑦ. ᓈᒻᒪᒃᓴᖏᑦᑐᑦ. ᓂᕈᐊᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᖓ 21. 
ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑐᑐ. 
 
ᑐᑐ (ᑐᓵᔨᑎᒍᑦ): ᐅᖃᖅᑏ ᐊᖏᖅᑕᐅᔪᒪᔪᖓ ᑲᑎᒪᔾᔪᑎᔅᓴᑎᓐᓄᑦ ᓇᒻᕗ 5-ᒨᕐᓗᑕ.  
 
ᐃᒃᓯᕙᐅᑕᖅ: ᓈᓴᐅᑎᖓ 5. ᐋᒃᑳᖅᑐᖃᖅᐹ. ᐋᒃᑳᖅᑐᖃᙱᒻᒪᑦ ᑐᑐ.  
 

ᐅᑎᕐᓂᖅ ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᒪᓕᒐᓕᐅᖅᑎᐅᖃᑎᒃᑲ ᑕᐃᒪ ᖁᕕᐊᓱᑦᑎᐊᖅᐳᖓ ᑐᙵᓱᑦᑎᑦᑎᔪᒪᓪᓗᖓ 
ᑎᓴᒪᐅᔪᑦ ᐃᓚᖓ ᐊᖏᔪᖅ ᑖᒃᑯᐊ ᐱᖓᓱᑦ ᒥᑭᔪᑯᓗᐃᑦ. 
 
ᐃᓛ ᑕᑯᓪᓗᒋᑦ ᐅᖃᖅᑏ ᑖᒃᑯᐊ ᒪᓕᒐᓕᐅᕐᕕᒻᒦᑦᑐᑦ ᐃᓪᓗᐊᕐᔪᒐ ᐃᕐᓂᕆᔭᐅᔪᖅ ᒫᓂ ᔪᐊᔾ ᕼᐃᒃᔅ ᐃᕐᓂᖓ, 
ᓄᑲᖅᑎᖅ ᑕᕝᕙᓃᑦᑐᖅ ᑖᒃᑯᐊ ᑖᓐᓇᓗ ᐸᓂᖓ ᓕᓕ ᐊᒻᒪᓗ ᑖᒃᑯᐊ ᒪᕐᕉᒃ ᕿᑐᕐᖓᕆᔮᒃᑲ ᑖᒃᑯᐊ 
ᑲᙳᓱᑦᑐᕈᓘᒻᒪᑦ ᑕᑯᔅᓴᐅᖏᒻᒪᑦ ᑐᙵᓱᑦᑎᒍᒪᔭᒃᑲ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᙵᓱᒋᑦᓯ ᒪᓕᒐᓕᐅᖅᕕᒻᒧᑦ. ᐃᓕᓴᖅᓯᓂᒃ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐅᑎᒃᓗᑕ ᓈᓴᐅᑎᖓ 21, ᑲᑎᒪᔾᔪᑎᒃᓴᑎᓐᓄᑦ. ᑎᓕᐅᕆᓂᖅ 
ᐅᖃᓕᒫᖅᑕᐅᓂᖏᑦ ᐱᕈᔭᒃᓴᐃᑦ. 
 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 22, ᑲᑎᒪᔾᔪᑎᒃᓴᐃᑦ ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᒃᓴᐃᑦ. 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᒃᓴᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ 

4. ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ 

5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ 

6. ᐅᖃᐅᓯᒃᑯᑦ ᐊᐱᖅᑯᑏᑦ 

7. ᑎᑎᖅᑲᑎᒍᑦ ᐊᐱᖅᑏᑦ 

8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ 

9. ᑭᐅᔾᔪᑏᑦ ᒪᑐᐃᖅᓯᓂᕐᒧᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ 

10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ 

11. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑐᓄᑦ ᒪᓕᒐᒃᓴᓂᑦ 

13. ᓴᖅᑭᑕᐅᓂᖏᑦ ᑎᑎᖅᑲᐃᑦ  

14. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᖁᑎᒃᓴᓄᑦ 

15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

16. ᐱᖁᔨᕗᖔᕈᑎᒃᓴᐃᑦ 

17. ᐱᖁᔨᕗᖔᕈᑎᒃᓴᐃᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

• ᒪᓕᒐᒃᓴᖅ 8 

18. ᑐᒡᒋᐊᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

• ᒪᓕᒐᒃᓴᖅ 5  

• ᒪᓕᒐᒃᓴᖅ 6  

• ᒪᓕᒐᒃᓴᖅ 7  

• ᒪᓕᒐᒃᓴᖅ 9  

• ᒪᓕᒐᒃᓴᖅ 11  

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1  

20. ᑲᑎᒪᑐᐃᓐᓇᖅᑎᓪᓗᒋᑦ ᐃᓱᓕᕝᕕᒋᒋᐊᕐᓂᖓ 

21. ᐱᖓᔪᖓᓐᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 
ᐅᖃᖅᑎ: ᑲᑎᒪᔭᕇᖅᐳᒍᑦ ᐅᓪᓗᒥ. ᓄᕕᐱᕆ 18, 2005, 10-ᒨᖅᐸᑦ ᐅᓪᓛᒃᑯᑦ. 
 
ᐃᖅᓱᖅᑎ. 
 



ᕿᑎᖅᑰ, ᓄᕕᐱᕆ 17, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

>>ᒪᓕᒐᓕᐅᖅᑏᑦ ᓄᖅᑲᖅᑐᑦ 17:52ᒥ 
 



 

 

 


